
ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ 
ᑲᑐᔾᔨᖃᑎᒌᓐᓂᖏᑦ  

 

ᐃᓄᐃᑦ ᓄᓇᖓᑕ ᐊᕕᒃᑐᖅᓯᒪᓂᖓᓂᑦ ᐅᓂᒃᑳᓕᐊᖑᓯᒪᔪᑦ 

ᐃᓱᒪᑕᐃᑦ ᓇᐃᒡᓕᒋᐊᖅᓯᒪᓪᓗᒋᑦ ᐅᖃᐅᓯᒃᓴᖏᑦ  

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐊᑕᐅᓯᐅᓪᓗᑎᒃ ᑕᓪᓕᒪᐅᓪᓗᑎᒃ (5) ᐊᕕᒃᑐᖅᓯᒪᓂᐅᔪᓂᑦ ᐅᓂᒃᑳᓕᐊᕆᔭᐅᓯᒪᕗᑦ 
ᐃᑲᔪᖅᑐᐃᓪᓗᑎᒃ ᑲᓇᑕᓕᒫᒥ ᖃᐅᔨᓴᐃᓂᕆᓯᒪᔭᖏᓐᓄᑦ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ 
ᑲᑐᔾᔨᖃᑎᒌᓐᓂᖏᑦ (COLC) ᐱᒋᐊᖅᑎᑦᑎᓯᒪᓕᖁᓪᓗᒋᑦ ᑐᖖᒐᕝᕕᐅᓕᕋᔭᖅᑐᓂᒃ ᑕᕆᐅᑉ ᑕᐅᑦᑐᖓᓄᑦ 
ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᓂᒃ (OL) ᐱᓕᕆᐊᖃᖅᑎᐅᓇᔭᖅᑐᓂᒃ ᑲᓇᑕᒥ. ᖃᐅᔨᓴᐃᓂᖃᖅᑎᓪᓗᒋᑦ 
ᖃᐅᔨᔭᐅᓯᒪᓕᖅᑐᓂᒃ ᐊᑐᓕᕐᓂᐊᕐᒪᑕ ᐋᖅᑭᒃᓱᐃᓂᕐᒧᑦ ᓇᓗᓇᐃᖅᑕᐅᓯᒪᓕᖅᑐᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ 
ᑲᓇᑕᓕ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᔨᒃᑯᑦ (OL) ᐸᕐᓇᐅᑎᖏᓂᒃ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᒥ ᐸᕐᓇᐅᑎᓂᒃ.  
 
ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᓇᓗᓇᐃᔭᐃᓯᒪᕗᑦ ᐱᔾᔪᑎᐅᓗᐊᖅᓱᑎᒃ ᑐᓴᖅᑕᐅᔭᕆᐊᓕᓐᓂᒃ ᐱᓯᒪᓕᖅᑕᐅᓚᐅᖅᑐᓂᒃ 
ᐅᖃᓪᓚᐅᓯᖃᕐᓂᕐᒥ ᑕᕆᐅᓕᕆᓂᕐᒧᑦ ᑐᑭᓯᐅᒪᓂᐅᔪᓕᕆᔨᒃᑯᑦ (OL) ᐃᓄᐃᑦ ᓄᓇᖓᑕ ᐊᕕᒃᑐᖅᓯᒪᓂᖓᓂᑦ, 
ᐱᓕᕆᓂᐅᓚᐅᖅᑐᒥᑦ ᓯᑦᑎᐱᕆ 2019-ᒥᑦ ᐊᐃᐱᕆ 2020-ᒧᑦ. ᐃᓄᐃᑦ ᓄᓇᒋᓕᒫᖓᓂᕐᒥᐅᓂ, ᐃᓄᕕᐊᓗᐃᑦ 
ᐊᕕᒃᑐᖅᓯᒪᓂᖓᓂᑦ, ᓄᓇᕗᒻᒥᑦ, ᓄᓇᕕᖕᒥᑦ, ᐊᒻᒪᓗ ᓄᓇᑦᓯᐊᕗᒻᒥᑦ, ᐃᑎᔪᐊᓗᒻᒥᒃ ᐊᑦᑕᑕᖅᓯᒪᓂᖃᕐᒪᑕ ᑕᕆᐅᒧᑦ 
ᐊᑦᑕᑕᖅᓯᒪᓂᖃᖅᑐᓄᑦ ᖃᐅᑕᒫᑦ ᐃᓅᓯᕆᔭᖏᓐᓂ ᐊᑐᖅᑕᐅᕙᒃᑐᓕᒫᓄᑦ. ᐃᓄᐃᑦ ᓄᓇᖓᓐᓂ, ᑕᕆᐅᖅ 
ᑕᐃᒪᐅᓂᖃᕐᒪᑦ ᑯᕕᔪᓐᓇᖅᑑᓂᖓᒍᑦ, ᑕᕆᐅᑉ ᓯᑯᖓᒍᑦ, ᑕᕆᐅᑦ ᓯᒡᔭᖏᑕ ᐊᕙᑎᒋᔭᖏᑎᒍᑦ, ᐊᒻᒪᓗᑦᑕᐅᖅ ᓄᓇᒃᑯᑦ. 
ᐱᐅᓯᑐᖃᕆᔭᐅᔪᒃᑯᑦ ᐊᑕᕝᕕᖃᕐᓂᖓᑦ ᑕᕆᐅᒧᑦ ᑐᖖᒐᕝᕕᖃᓪᓚᕆᒻᒪᑕ ᐃᓄᐃᑦ ᐅᓂᒃᑳᖅᑐᐊᕆᕙᑦᑕᑐᖃᖏᓐᓄᑦ, ᓲᕐᓗ 
ᐅᓂᒃᑲᐅᓯᐅᕙᒃᑐᒧᑦ ᓄᓕᐊᔪᒻᒧᑦ (ᓯᑦᓇ), ᐊᒻᒪ ᐊᑦᑕᑕᖅᓯᒪᓂᖃᖅᓱᑎᒃ ᐊᔪᖖᒋᓐᓂᕆᔭᐅᔪᓄᑦ, ᓲᕐᓗ 
ᐊᖑᓇᓱᐊᖅᐸᓐᓂᕐᒧᑦ, ᑐᓂᔭᐅᕙᓪᓕᐊᓯᒪᔪᓄᑦ ᑭᖑᕚᕇᖅᐸᓪᓕᐊᓯᒪᔪᓂᑦ ᑕᐃᒪᖖᒐᓂᑐᖃᒻᒪᕆᐊᓗᒻᒥᑦ. ᖃᐅᔨᒪᓂᖓᑦ 
ᐊᒻᒪᓗ ᑎᒍᒥᐊᖅᑎᐅᓂᖓᑦ ᐊᐅᓚᑦᓯᔨᐅᓂᕐᒧᑦ ᑕᕆᐅᒥᒃ (ᓄᓇᒥᒃᓗ) ᐊᑯᓂᒻᒪᕆᐊᓗᒃ ᐊᒥᖅᑲᒐᐅᖃᑦᑕᖅᓯᒪᕗᑦ ᐊᒻᒪᓗ 
ᒪᓕᒃᑕᐅᖃᑦᑕᖅᓯᒪᓪᓗᑎᒃ ᐱᓕᕆᓂᕆᕙᒃᑕᒥᓐᓂ ᐃᓚᐅᑎᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (IQ), ᑐᑭᖓ 
ᑖᔅᓱᒪ ᐅᖃᖅᑕᐅᕙᒃᑐᑉ ᐱᔾᔪᑎᖃᓗᒃᑖᕐᒪᑦ “ᑕᒪᐃᓐᓂᒃ ᐃᓄᐃᑦ ᐊᑐᖅᓯᒪᔭᖏᓂᒃ ᓯᓚᕐᔪᐊᕐᒥ ᐊᒻᒪᓗ 
ᐊᑐᕐᓂᖃᖅᑎᑕᐅᔪᓂᒃ, ᑐᖖᒐᕝᕕᖁᑎᒋᔭᐅᔪᓂᒃ, ᐅᒃᐱᕆᔭᐅᔪᓂᒃ, ᐊᒻᒪᓗ ᐊᔪᖖᒋᓐᓂᕆᔭᐅᔪᓂᒃ 
ᐊᓯᔾᔨᖅᐸᓪᓕᐊᓯᒪᔪᓂᒃ ᐱᔾᔪᑎᒋᓪᓗᒋᑦ ᐊᑐᖅᑕᐅᓯᒪᔪᑦ ᑕᒪᒃᑯᓄᖓ1.” ᐃᓛᓗ ᑕᕆᐅᓕᕆᓂᕐᒥ ᑐᑭᓯᐅᒪᓂᐅᔪᑦ (OL) 
ᐊᖏᔪᒻᒪᕆᒻᒥᒃ ᐱᓕᕆᔾᔪᓯᐅᕙᒃᑲᓗᐊᖅᑎᓪᓗᒋᑦ ᐃᓄᐃᑦ ᓄᓇᖓᓐᓂ, ᐅᖃᕈᓯᖅ ‘ᑕᕆᐅᓕᕆᓂᕐᒧᑦ ᑐᑭᓯᐅᒪᑦᑎᐊᕐᓂᖅ’ 
ᐊᑐᖅᑕᐅᒐᔪᖖᒋᒻᒪᑦ, ᐊᒻᒪᓗ ᐃᓚᖏᓐᓄᑦ, ᐃᓱᒪᒋᔭᐅᕙᒃᓱᓂ ᐱᐅᓯᑐᖃᒃᑯᑦ ᓈᒻᒪᖖᒋᓐᓇᓱᒋᔭᐅᓪᓗᓂ. 
ᑕᐃᒪᐃᒃᑲᓗᐊᖅᑎᓪᓗᒍ, ᐊᒥᓱᑦ ᐃᖏᕐᕋᑦᑎᐊᖅᑎᑕᐅᓪᓗᑎᒃ ᐱᓕᕆᐊᖑᓕᖅᓯᒪᔪᑦ ᐃᓄᐃᑦ ᓄᓇᖓᓐᓂ ᑕᐃᒪᐅᖕᒪᑕ 
ᖁᕝᕙᖅᑎᑦᓯᒋᐊᖅᐸᒃᓱᑎᒃ ᐊᒻᒪᓗ ᓴᖖᒋᒃᑎᑦᓯᒋᐊᕈᑎᐅᓪᓗᑎᒃ ᐃᓄᐃᑦ ᖃᐅᔨᒪᔭᖏᓄᑦ, ᐊᑕᕝᕕᖃᕐᓂᕐᓄᑦ, 
ᐊᑐᖅᐸᓐᓂᕐᓄᑦ, ᐊᒻᒪᓗ ᒥᐊᓂᕆᔭᐅᓯᒪᓕᕐᓂᖓᓄᑦ ᑕᕆᐅᑉ.  
 
ᑕᕆᐅᓕᕆᓂᕐᒥ ᑐᑭᓯᐅᒪᓂᐅᔪᓄᑦ (OL) ᑐᕌᖓᓪᓗᑎᒃ ᐱᓕᕆᐊᖑᓕᖅᓯᒪᔪᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᐃᓄᐃᑦ 
ᓄᓇᖏᓐᓂᒃ ᐱᔾᔪᑎᖃᓗᐊᕐᒪᑕ ᐃᓄᓐᓂᒃ ᓯᕗᓕᖅᑎᖃᖅᑑᓂᖏᓐᓄᑦ. ᐃᓚᐅᑎᓪᓗᒋᑦ ᑖᔅᓱᒧᖓ ᐱᔾᔪᑎᐅᓗᐊᖅᑐᒧᑦ, 
ᐊᒃᑐᐃᓯᒪᓕᕋᔭᕐᒥᔪᓄᑦ ᐃᓚᐅᖃᑕᐅᓪᓗᑎᒃ ᐃᖏᕐᕋᑦᑎᐊᖅᑎᑕᐅᓇᔭᕐᓂᕐᓄᑦ ᐃᓚᖃᖅᐳᑦ ᐱᓕᕆᐊᖃᖅᓯᒪᓕᕐᓂᕐᒥᒃ 
ᓄᓇᓕᐅᔪᓂ ᐱᔭᐅᓯᒪᓕᕆᐊᖃᖅᑐᓂᒃ, ᐊᑯᓃᖅᑐᒧᑦ ᐱᓕᕆᖃᑎᖃᓕᕐᓯᒪᓂᕐᓄᑦ ᐊᒻᒪᓗ ᑮᓇᐅᔭᑎᒍᑦ 
ᕿᑐᕐᖏᐅᖅᑎᑦᓯᓯᒪᓂᕐᒧᑦ ᐃᓄᓐᓂ, ᓄᓇᒥ ᐱᓕᕆᐊᓄᑦ, ᐊᒻᒪᓗ ᐋᖅᑭᐅᒪᓕᖅᑎᑦᑎᒋᐊᕐᓂᕐᓄᑦ ᓴᓇᕐᕈᑎᓂᒃ 
ᐃᑲᔪᕈᑎᐅᓕᕐᓂᐊᕐᓗᑎᒃ ᐃᓄᐃᑦ ᐱᓯᒪᓕᕆᐊᖃᖅᑕᖏᓄᑦ. ᐊᒥᓲᓇᑎᒃ ᐱᔾᔪᑎᐅᓗᐊᖅᑐᓄᑦ ᑐᓗᖅᑕᕐᕕᐅᔪᑦ 
ᓇᓗᓇᐃᔭᖅᑕᐅᓯᒪᓕᓚᐅᕐᒥᔪᑦ, ᐱᖃᓯᐅᑎᓪᓗᒋᑦ ᑮᓇᐅᔭᖁᑎᔅᓴᖃᖅᑎᑕᐅᕙᓐᓂᖏᓄᑦ ᐊᒻᒪᓗ ᐱᓕᕆᔾᔪᑎᒃᓴᓕᕆᓂᕐᒥ 
ᐱᔭᕆᑐᔫᕙᓐᓂᖏᑕ ᐅᑭᐅᖅᑕᖅᑐᒥᐅᑕᐅᓪᓗᓂ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᐊᖃᕐᓂᕐᒧᑦ; ᓴᓇᕐᕈᑎᓕᕆᓂᕐᒧᑦ ᐊᒻᒪᓗ 
ᐃᓕᔭᐅᖃᑕᐅᓯᒪᓕᕐᓂᖏᓄᑦ ᐃᓅᓯᕆᔭᐅᔪᓄᑦ ᐅᑭᐅᖅᑕᖅᑐᒥ; ᐊᑐᐃᓐᓇᐅᑎᑕᐅᓂᖏᓄᑦ, ᓇᖕᒥᓂᖃᖅᑎᐅᓂᕐᒧᑦ, 
ᐊᒻᒪᓗ ᑐᖅᑯᐊᖃᖅᐸᓐᓂᕐᒧᑦ ᑐᑭᓯᒋᐊᕐᕕᒃᓴᖁᑎᐅᔪᓄᑦ; ᐊᒻᒪᓗ ᐊᐅᓚᑦᓯᓂᖃᕐᑎᐅᓂᕐᒧᑦ ᑐᕌᖓᔪᓂᒃ, ᓴᓇᕝᕕᓐᓂ, 
ᐊᒻᒪᓗ ᐱᓕᕆᔾᔪᑎᐅᕙᒃᑐᓄᑦ ᑐᓗᖅᑕᕐᕕᐅᔪᓂᒃ.  
 
ᐊᒥᓱᕐᓚᐅᔪᑎᒍᑦ ᓴᖖᒋᒃᑎᒋᐊᖅᑕᐅᒃᑲᓐᓂᕈᓐᓇᕐᐳᑦ ᐊᒻᒪᓗ ᐃᑲᔪᖅᑐᒐᐅᓯᒪᓕᕐᓗᑎᒃ ᐃᓄᓐᓂᑦ ᓯᕗᓕᖅᑎᖃᖅᓱᑎᒃ 
ᑕᕆᐅᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᐅᔪᑦ, ᐃᓚᒋᔭᐅᖃᑕᐅᑎᑦᑎᓂᐅᔪᑦ ᐱᓕᕆᐊᓄᑦ, ᐊᒻᒪᓗ ᖃᐅᔨᒪᔭᐅᔪᓂᒃ 
ᐊᒥᖅᑲᕈᑎᖃᕐᓂᕐᒧᑦ ᐱᓕᕆᐊᖑᓕᖅᓯᒪᔪᑦ ᓇᓗᓇᐃᖅᑕᐅᓯᒪᓕᓚᐅᕐᐳᑦ, ᒪᑯᓂᖓ ᐃᓚᖃᖅᓱᑎᒃ: 
ᓇᓗᓇᐃᔭᖅᑕᐅᓯᒪᓕᒃᑲᓐᓂᕐᓂᖏᑦ ᑐᖖᒐᕝᕕᖁᑎᒋᔭᐅᔪᑦ ᑕᕆᐅᓕᕆᓂᕐᒥ ᑐᑭᓯᐅᒪᓂᐅᔪᓄᑦ (OL) ᐅᖃᕈᓰᑦ 
ᑐᑭᒋᔭᖏᓐᓄᑦ ᐃᓚᖃᖅᑎᑕᐅᓕᕐᓗᑎᒃ ᐃᓄᐃᑦ ᐃᓱᒪᔾᔪᓯᕆᔭᖏᓂᒃ; ᐊᑯᓃᖅᑐᒧᑦ ᑮᓇᐅᔭᑎᒍᑦ 
ᕿᑐᕐᖏᐅᖅᑎᑦᑎᓕᕐᓂᖅ ᐱᓕᕆᐊᓄᑦ ᐊᒻᒪᓗ ᐃᓄᖏᓐᓄᑦ; ᐱᔪᓐᓇᐅᑎᑖᖅᑎᑦᑎᓯᒪᓕᕐᓂᕐᒥᒃ ᐃᓄᓐᓂᒃ 

ᐃᓱᒪᓕᐅᖅᑎᐅᓕᖅᑎᑕᐅᓗᑎᒃ; ᐊᖏᒡᓕᒋᐊᖅᑎᑦᑎᓂᕐᒧᑦ ᐊᑕᕝᕕᐅᓕᕈᓐᓇᖅᑐᓂᒃ ᐃᓗᐊᒍᑦ, ᐊᑯᓐᓂᖏᓂ, ᐊᒻᒪᓗ 
ᓴᓚᑖᓂ ᓄᓇᓕᐅᔪᐃᑦ; ᐊᒻᒪᓗ ᓴᖅᑮᓯᒪᖃᑦᑕᕐᓂᕐᒧᑦ ᑲᔪᓯᑎᑕᐅᓯᒪᓪᓗᑎᒃ ᑮᓇᐅᔭᖁᑎᒃᓴᐅᕙᒃᑐᑦ ᐊᑐᕐᓂᐊᕐᓂᐊᕐᓗᑎᒃ 
ᐱᐅᓯᑐᖃᓕᕆᓂᕐᒥ ᐊᑐᕐᓂᖃᕋᔭᖅᑐᓄᑦ, ᐃᓂᒋᔭᐅᑎᑕᐅᔪᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ ᑕᕆᐅᓕᕆᓂᕐᒥ 
ᑐᑭᓯᐅᒪᓂᐅᔪᓄᑦ (OL) ᐱᓕᕆᐊᖑᓕᖅᓯᒪᔪᑦ.   

ᓯᕗᓕᖅᑎᐅᔪᖅ ᑎᑎᕋᖅᑎᐅᓂᕐᒥ: ᑭᐊᕆ ᕼᐆᕗᕐ  

ᑎᑎᕋᖅᓯᒪᔪᓂᒃ ᐋᖅᑭᒃᓱᐃᔨ: ᓖᓴ (ᑎᔾ) ᒋᓕᑦᑐᕈ  

ᕿᒥᕐᕈᔩᑦ: ᖁᔭᓐᓇᒦᖅᑕᐅᓪᓗᑎᒃ ᐃᓕᑕᕆᔭᐅᕗᑦ ᒥᐊᕆ ᓴᐃᒪᓐ, ᓲᓂᐊ ᕕᔅᓯ, ᑐᕆᕗᕐ ᕆᐊᓪ, ᔮᑭ ᑭᑦ, ᓱᓵᓇ ᕗᓪᓗᕐ, 
ᐊᒻᒪᓗ ᑭᐊᕈᐋᓐ ᐸᓛᒃ  

ᐱᓕᕆᖃᑎᒋᔭᐅᔪᑦ: ᐃᖃᓪᓕᕿᔨᑦ ᑕᕆᓕᕆᔨᒃᑯᓪᓗ,  OFI-ᑯᑦ, ᒪᐃᑖᒃᔅᑯᑦ, ᐃᓕᓐᓂᐊᖅᑐᐃᑦ 
ᓯᑯᒦᖃᑎᒌᒃᑎᑕᐅᕙᓐᓂᖏᓄᑦ ᐃᖅᑲᓇᐃᔭᕐᕕᖓᑦ (SOI-ᑯᑦ), ᑐᕆᓐᑦ ᓯᓚᑦᑐᖅᓴᖅᕕᖓᑦ, ᐅᑭᐅᖅᑕᖅᑐᒥᒃ ᖃᐅᔨᒪᓂᖅ 
ᑲᓇᑕᒥ, ᑲᓇᑕᒥ ᓄᓇᒥᐅᑕᓂᒃ ᑕᑯᔭᖅᑐᐃᕝᕕᒃ, ᐊᒻᒪᓗ ᓂᕙᒃᑯᑦ (NIVA-ᑯᑦ). (COLC-ᑯᑦ ᖁᔭᓐᓇᒦᕈᒪᕗᑦ ᓂᕙ-
ᑯᓐᓂᒃ ᐃᑲᔪᖃᑕᐅᓯᒪᓂᖏᓄᑦᑕᐅᖅ ᐃᓕᔭᐅᔪᒃᓴᓂᒃ ᐅᖃᓕᒫᒐᓕᐊᑦ ᑕᐅᑦᑐᕆᓂᐊᖅᑕᖏᓐᓄᑦ)  

ᓯᕗᓕᖓ: ᑲᓇᑕᓕᒫᒥ ᖃᐅᔨᓴᐃᓂᑦᑎᓐᓂᒃ ᑐᖖᒐᕝᕕᓕᐅᕐᓂᖅ  

ᑲᓇᑕ ᑕᑭᓂᖅᐸᐅᔪᒥᒃ ᑕᕆᐅᓄᑦ ᓯᒡᔭᖃᕐᒪᑦ ᓯᓚᕐᔪᐊᓕᒫᒥ ᐊᒻᒪᓗ ᐊᐅᓚᑦᓯᓂᖃᖅᓱᑎᒃ ᐅᖓᑖᓄᐊᖅᑐᒥᒃ ᑕᕆᐅᒥᒃ 
ᓇᓕᖅᑲᓪᓗᐊᕆᔭᖓᓂᒃ 55%-ᑎᖓᑕ ᓄᓇᕐᔪᐊᖑᔪᑉ ᐊᖏᓂᖓᓂ2. 6.5-ᒥᓕᐊᓐᓗᐊᖑᓪᓗᑎᒃ ᑲᓇᑕᒥᐅᖑᔪᓄᑦ 
ᓄᓇᖃᖅᑐᓄᑦ ᑕᕆᐅᑦ ᓯᓈᖏᑕ ᐊᕙᑎᒋᔭᖏᓂ3 ᑕᕆᐅᖅ ᐱᑕᖃᐅᓪᓚᕆᒻᒪᑦ ᓄᓇᓕᐅᔪᐃᑦ ᐊᓐᓇᐅᒪᔾᔪᑎᒃᓴᖏᓂᒃ, 
ᓂᕿᔅᓴᖅᑖᕐᕕᒃᓴᐅᓪᓗᓂ, ᐊᒻᒪᓗ ᖃᓄᐃᖖᒋᑦᑎᐊᕈᑎᒃᓴᐅᔪᓂᒃ. ᑲᓇᑕᓕᒫᒥ, ᑕᕆᐅᖅ ᐊᖏᓂᖅᐸᐅᓪᓗᓂ 
ᐱᕙᓪᓕᐊᑎᑦᓯᔾᔪᑎᐅᕙᒻᒪᑦ, ᓲᕐᓗ ᕿᒥᕐᓗᒋᔭᐅᓪᓗᓂ ᓯᓚᒧᑦ ᐊᒻᒪᓗ ᓯᓚᓕᕆᔾᔪᑎᓄᑦ, ᐊᒻᒪᓗ ᐱᖖᒍᐊᕐᕕᐅᕙᒃᓱᓂ 
ᐊᒥᓱᓚᓪᓚᒻᒪᕆᐅᔪᓄᑦ ᑲᓇᑕᒥᐅᓄᑦ ᐊᒻᒪᓗ ᓯᓚᕐᔪᐊᓕᒫᒥᖖᒑᖅᓯᒪᓪᓗᑎᒃ ᑕᑯᔭᖅᑐᐃᕙᒃᑐᓂᑦ. ᑕᕆᐅᑉ 
ᒥᐊᓂᕆᔭᐅᓕᕐᓂᒃᓴᖓ ᐊᖏᒡᓕᕙᓪᓕᐊᓪᓗᓂ ᓇᓗᓇᐃᔭᖅᑕᐅᓯᒪᓕᕐᒪᑦ ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖓᓄᑦ, ᓲᕐᓗ 
ᓇᓗᓇᐃᖅᑕᐅᓯᒪᓕᓚᐅᕐᒪᑦ ᑲᓇᑕᐅᑉ ᐊᔭᐅᕆᓯᒪᓕᕐᓂᖏᑕ ᐱᒋᐊᖅᑎᑦᑎᓯᒪᓕᖁᔨᓪᓗᑎᒃ ᑕᕆᐅᒥ ᒥᐊᓂᕆᔭᐅᓪᓗᑎᒃ 
ᐊᕙᑎᒋᔭᐅᔪᓂᒃ ᐊᖏᓂᖃᖅᑐᓄᑦ 25%-ᖏᑦ ᑕᕆᐅᒥ ᐃᒪᖁᑎᒋᔭᑦᑎᓐᓂ 2025 ᐅᑭᐅᖓᑕ ᓯᕗᕐᖓᓂ ᐊᒻᒪᓗ 30%-
ᑎᖓᓂᒃ ᐅᑭᐅᖓᑕ4.  
 
ᑕᕆᐅᖃᕐᓂᐅᑉ ᐊᖏᓂᕆᔭᖓᑕ ᐃᓂᒋᔭᖓ ᐱᔾᔪᑎᖃᑐᐃᓐᓇᖖᒋᒻᒪᑦ ᖃᓄᐃᑦᑐᓂᒃ ᐆᒪᔪᖁᑎᖃᕐᓂᖓᑕ ᐊᒻᒪᓗ 
ᓴᓇᕝᕕᐅᕙᓐᓂᖓᑕ; ᐱᔾᔪᑎᖃᕐᒥᔪᖅ ᐃᓄᖏᓂᒃ, ᐊᓐᓇᐅᒪᔾᔪᑎᒃᓴᖅᑖᕐᕕᐅᕙᓐᓂᖓᓂᒃ, ᐊᒻᒪᓗ 
ᐱᓕᕆᐊᖃᖃᑎᖃᕐᓂᐅᔪᓂᒃ, ᐊᒻᒪᓗ ᓱᓇᐅᓂᖓᓂᒃ. ᖃᐅᔨᒪᓂᖃᑦᑎᐊᖅᑐᓂᒃ ᐊᒻᒪᓗ ᐃᓚᒋᔭᐅᖃᑕᐅᓂᖃᓯᐊᖅᑐᓂᒃ 
ᓄᓇᖃᖅᑐᓂᒃ ᐱᑕᖃᕆᐊᖃᕐᒥᔪᖅ ᐃᑲᔪᖅᑐᐃᓂᖅᑕᖃᕐᓂᐊᖅᐸᑦ ᐊᒻᒪᓗ ᑕᕆᐅᖑᓂᖓ ᐊᒻᒪᓗ ᓄᓇᖅᑲᑎᒌᑦ 
ᐋᓐᓂᐊᖃᓕᖅᑎᑕᐅᖁᓇᒋᑦ, ᐱᕈᒃᑲᓐᓂᕈᓐᓇᖅᑐᑎᒍᑦ ᑕᕆᐅᒥ ᐱᕙᓪᓕᐊᑎᑦᓯᓂᐅᕙᒃᑐᓂᒃ, ᐊᒻᒪᓗ ᐃᓅᖃᑎᒌᒃᑐᑦ 
ᓇᓕᖅᑲᕇᒃᑎᑕᐅᓂᖏᓂᒃ.  
 
ᑖᒃᑯᐊ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑦ (COLC) ᑲᑎᓐᓂᖃᖅᑑᕗᑦ ᑲᑐᔾᔨᖃᑎᒌᓂᑦ, 
ᐱᓕᕆᐊᖃᖅᑎᐅᔪᓂᑦ, ᐃᖅᑲᓇᐃᔭᕐᕕᓐᓂᑦ, ᐊᒻᒪᓗ ᓄᓇᓕᐅᔪᓂ ᑲᑐᔾᔨᓂᖃᕐᓱᑎᒃ ᐱᓕᕆᓂᖃᖅᑐᓂᑦ ᐱᐅᓂᖅᓴᑎᒍᑦ 
ᑐᑭᓯᐅᒪᓕᕋᓱᐊᖅᓱᑎᒃ ᐊᒻᒪᓗ ᓯᕗᒻᒧᒃᑎᑦᑎᓯᒪᓕᕆᐊᖅᓱᑎᒃ ᑕᕆᐅᓕᕆᓂᕐᒧᑦ ᑐᑭᓯᐅᒪᑦᓯᐊᕐᓂᐅᔪᓂᒃ (OL) ᑲᓇᑕᒥ. 
ᓯᓚᕐᔪᐊᓕᒫᒥ ᓈᒻᒪᒋᔭᐅᓯᒪᓪᓗᑎᒃ, ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᓂᒃ (OL) ᓇᓗᓇᐃᔭᖅᑕᐅᓯᒪᒻᒪᑕ ᐃᒪᓐᓇ 
“ᑐᑭᓯᐅᒪᓂᖅ ᑕᕆᐅᒥᒃ ᐊᒃᑐᐃᓂᕆᕙᑦᑕᑦᑎᓐᓄᑦ ᐊᒻᒪᓗ ᑕᕆᐅᒥᑦ ᐊᒃᑐᖅᑕᐅᓯᒪᓕᖅᐸᓐᓂᑦᑎᓐᓂᒃ5.” ᑲᓇᑕᒥ 
ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᓐᓂᖏᑕ (COLC) ᐱᓗᐊᖅᑐᒥᒃ ᐱᓕᕆᐊᕆᓕᖅᓯᒪᔭᖓᑦ, 
ᑕᐃᒪᖖᒐᓂᑦ 2018-ᒥᑦ, ᐱᓕᕆᐊᖃᖅᑎᐅᓯᒪᓕᕐᒪᑕ ᓯᕗᓕᖅᑎᐅᓪᓗᑎᒃ ᑲᓇᑕᓕᒫᒥ ᖃᐅᔨᓴᐃᓂᖃᕐᓂᕐᒥ 
ᐱᓕᕆᐊᖑᓕᖅᓯᒪᔪᓄᑦ ᐱᐅᓂᖅᓴᒥᒃ ᑐᑭᓯᐅᒪᓕᕆᐊᕈᒪᓂᕐᒧᑦ ᑲᓇᑕᒥᐅᑦ ᐊᔾᔨᒌᖖᒋᐅᖅᑐᑎᒍᑦ 
ᐱᓕᕆᓂᖃᕐᕕᒋᕙᒃᑕᖏᓂ ᑕᕆᐅᒥ ᐊᒻᒪᓗ ᖃᐅᔨᓴᐃᓂᕐᓄᑦ ᖃᓄᖅ ᑕᒪᓐᓇ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᓂᖅ 
(OL) ᑐᑭᓯᐅᒪᔭᐅᒻᒪᖔᑦ ᐊᒻᒪᓗ ᐱᓇᓱᐊᕈᓯᐅᕙᒻᒪᖔᑦ ᐊᔾᔨᒌᖖᒋᐅᖅᑐᓂ ᐊᕕᒃᑐᖅᓯᒪᓂᕐᓂ ᐊᒻᒪᓗ ᓴᓇᕝᕕᐅᔪᓂᑦ. 
ᑖᒃᑯᓇᓂ ᐱᓕᕆᓂᐅᔪᓂ ᑐᕌᕐᕕᒃᓴᖃᕐᒪᑕ ᐱᒋᐊᖅᑎᑦᑎᓯᒪᓕᕆᐊᒥᒃ ᑐᖖᒐᕝᕕᐅᓕᕋᔭᖅᑐᓄᑦ ᑕᕆᐅᑉ ᑕᐅᑦᑐᖓᓄᑦ 
ᐱᔾᔪᑎᖃᖅᑐᓂᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᓂᕐᒧᑦ (OL) ᑲᓇᑕᒥ, ᐊᒻᒪᓗ ᑐᖖᒐᕝᕕᓕᐅᕐᓂᕐᒥᓐᓂ, 
ᑲᑐᔾᔨᓂᖃᕐᓗᑎᒃ ᐋᖅᑭᒃᓱᐃᕙᓪᓕᐊᒻᒥᓗᑎᒃ ᓇᓗᓇᐃᖅᑕᐅᓯᒪᔪᓄᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᑲᓇᑕᒥ OL-ᓄᑦ 
ᐸᕐᓇᐅᑎᓂᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ. 

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᓴᖅᑮᓯᒪᕗᑦ ᖃᐅᔨᔭᐅᓯᒪᓕᓚᐅᖅᑐᓂᒃ ᐃᓄᐃᑦ ᓄᓇᖓᑕ ᐊᕕᒃᑐᖅᓯᒪᓂᖓᓄᑦ. 
ᐊᑕᐅᓯᐅᓪᓗᑎᒃ ᐃᓚᒋᔭᐅᕗᑦ ᑕᓪᓕᒪᐅᓪᓗᑎᒃ ᐊᕕᒃᑐᖅᓯᒪᓂᕐᓂᑦ ᐅᓂᒃᑳᓕᐊᖑᓯᒪᔪᓂᑦ ᐊᒻᒪᓗ ᐊᑕᐅᓯᐅᓪᓗᑎᒃ 
ᑲᓇᑕᒥ ᐅᓂᒃᑳᓕᐊᖑᓯᒪᔪᓂᒃ ᐊᑐᐃᓐᓇᐅᑎᑕᐅᓯᒪᔪᓂᑦ ᐅᕙᓂ www.colcoalition.ca.  

ᐱᓕᕆᓂᕆᔭᕗᑦ ᐊᒻᒪᓗ ᐱᓕᕆᐊᖃᕈᓯᐅᔪᑦ  
ᑲᑐᔾᔨᓂᖃᕐᓂᖅᑎᒍᑦ ᖃᐅᔨᓴᐃᓂᕐᒥ ᐱᓕᕆᓂᕆᔭᕗᑦ, ᐊᒻᒪᓗ ᐱᓯᒪᓕᖅᐸᓪᓕᐊᓂᖅ ᐱᐅᑦᓯᐊᖅᑑᓪᓗᑎᒃ ᐊᒻᒪᓗ 
ᐊᒥᓲᓂᖃᖅᑐᓂᒃ ᐱᓕᕆᐊᖃᕈᓯᐅᔪᓂᒃ, ᖃᐅᔨᓴᐃᓂᖅ ᑐᕌᖓᑎᑕᐅᓯᒪᒻᒪᑕ ᑕᓪᓕᒪᐅᓪᓗᑎᒃ ᑲᓇᑕᒥ 
ᐊᕕᒃᑐᖅᓯᒪᓂᐅᔪᓄᑦ (ᐊᑦᓛᓐᑎᒃ, ᐃᓄᐃᑦ ᓄᓇᖓᑦ, ᐸᓯᕕᒃ, ᓴᐃᓐᑦ ᓗᐊᕋᓐᔅ, ᐊᒻᒪᓗ ᓄᓇᐃᓐᓇᖓᓂ ᑲᓇᑕᐅᑉ), 
ᐃᓚᖃᖅᓱᒋᑦ ᑲᓇᑕᓕᒫᒥ. ᖃᐅᔨᓴᐃᓂᖅ ᐃᖏᕐᕋᕙᓪᓕᐊᓂᖃᕐᒪᑦ ᖃᐅᔨᓴᐃᓂᕐᒥᒃ ᑕᕆᐅᓕᕆᓂᕐᒥ 

ᑐᑭᓯᐅᒪᓕᕐᑎᑦᓯᔨᓂᕐᒥᑦ (OL) ᐱᔾᔪᑎᒋᓯᒪᓪᓗᒋᑦ ᓯᓚᑦᑐᖅᓴᕐᕕᓐᓂ ᐃᓕᓐᓂᐊᕐᑎᑕᐅᓯᒪᓂᕐᓄᑦ ᐊᒻᒪᓗ ᒪᒃᑯᒃᑐᐃᑦ 
ᐃᓱᒪᒃᓴᖅᓯᐅᕈᑎᖃᓕᕋᔭᕐᓂᖏᑕ ᐱᓇᓱᐊᕈᓯᖃᖅᐸᒋᐊᒥᒃ ᒪᓕᒃᓗᒋᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) 
9-ᖑᔪᓂ ᓴᓇᒃᕕᐅᔪᑦ ᐃᓗᐊᓐᓂ: ᒐᕙᒪᒃᑯᑦ, ᒐᕙᒪᐅᔫᓇᑎᒃ ᑲᑐᔾᔨᖃᑎᒌᑦ ᐊᒻᒪᓗ ᓴᐳᔾᔨᒋᐊᖅᑏᑦ, ᓯᓚᑦᑐᖅᓴᕐᕖᑦ 
ᐊᒻᒪᓗ ᖃᐅᔨᓴᐃᓂᓕᕆᔩᑦ, ᓴᓇᒃᕖᑦ, ᐃᓕᓐᓂᐊᕐᓂᓕᕆᔨᒃᑯᑦ, ᓄᓇᓕᐅᔪᐃᑦ, ᑐᓴᒐᒃᓴᓕᕆᔨᒃᑯᑦ, ᐱᐅᓯᑐᖃᓕᕆᔨᒃᑯᑦ, 
ᐊᒻᒪᓗ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ.  
 
ᑐᑭᓯᒋᐊᕐᕕᒃᓴᖁᑎᐅᔪᑦ ᐱᓗᐊᖅᑐᒥᒃ ᑲᑎᖅᓱᐊᖑᓯᒪᔪᑦ ᐃᓚᒋᔭᐅᖃᑕᐅᔪᓂᑦ ᐱᓕᕆᓂᖃᖃᑕᐅᓪᓗᑎᒃ ᑕᕆᐅᓕᕆᓂᕐᒥ 
ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL), ᐅᕝᕙᓘᓐᓃᑦ ᐊᓯᖏᓄᑦ ᑕᕆᐅᒧᑦ ᑐᕌᖓᑎᑕᐅᓪᓗᑎᒃ ᐱᓕᕆᐊᓄᑦ (1) 
ᓯᕗᒻᒧᒋᐊᖅᑎᑦᓯᓂᖃᖅᑐᓄᑦ ᑕᕆᐅᒧᑦ ᖃᐅᔨᒪᓂᐅᔪᓄᑦ ᐱᓕᕆᐊᖃᕈᑎᓂ (ᓲᕐᓗ, ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ, 
ᓄᓇᖃᖅᑳᕐᓯᒪᔪᓄᑦ, ᖃᐅᔨᒪᔨᒻᒪᕆᓐᓄᑦ, ᓄᓇᓕᐅᔪᒥ, ᐊᓯᖏᓄᓪᓗ), (2) ᓴᖖᒋᒃᑎᑦᑎᒋᐊᖅᑐᑦ ᑕᕆᐅᒥ 
ᐊᑐᕐᓂᖃᖅᑎᑕᐅᔪᓂᒃ (ᓲᕐᓗ ᐆᒪᓂᖃᖅᑐᓂᒃ ᑲᔪᓰᓐᓇᖅᑎᑦᑎᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ, ᓇᖕᒥᓂᕐᒧᑦ, 
ᑲᑎᓐᓂᖃᖅᑐᓄᑦ, ᐊᓯᖏᓄᓪᓗ), ᐊᒻᒪᓗ/ᐅᕝᕙᓘᓐᓃᑦ (3) ᐊᑐᓕᖅᑎᑦᑎᔪᓄᑦ ᑕᕆᐅᒥ ᐱᓕᕆᐊᖑᔪᓂᒃ (ᓲᕐᓗ, 
ᐃᓛᒃᑰᖓᓪᓗᑎᒃ ᐃᓕᖅᑯᓯᕆᔭᐅᔪᓕᕆᓂᕐᒥ ᐊᓯᔾᔩᓂᕐᒧᑦ, ᐃᓅᖃᑎᒌᒃᑐᑦ ᐃᑲᔪᖅᓯᒐᐅᓯᒪᓕᖁᓪᓗᒋᑦ ᐱᓕᕆᓂᐅᔪᑦ, 
ᒪᓕᒐᖁᑎᐅᔪᑦ ᐊᓯᔾᔨᖅᑕᐅᓂᖏᓐᓄᑦ, ᐊᓯᖏᓄᓪᓗ).  
 
ᖃᐅᔨᓴᐃᓂᖅ ᑐᑭᒧᐊᒍᑎᒃᓴᖃᖅᑎᑕᐅᓚᐅᕐᒪᑦ ᐱᖓᓲᓪᓗᑎᒃ ᐱᓗᐊᖅᑐᒥᒃ ᖃᐅᔨᓴᐃᓂᕐᒥ ᐊᐱᖅᑯᑎᐅᓯᒪᔪᓄᑦ.  
1. ᒫᓐᓇᐅᔪᒥ ᖃᓄᖅ ᑐᑭᓯᐅᒪᔭᐅᕙᑦ ᐊᒻᒪᓗ ᖃᓄᐃᓕᖓᓕᖅᐸᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ 

(OL) ᐱᓕᕆᐊᖑᔪᑦ ᑲᓇᑕᒥ?  
2. ᒫᓐᓇᐅᔪᒥ ᖃᓄᖅ ᓴᖖᒋᓂᖃᖅᐸᑦ ᐊᒻᒪᓗ ᑐᓗᖅᑕᕐᕕᐅᕙᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) 

ᑲᓇᑕᒥ?  
3. ᓱᓇᐅᕙᑦ ᐱᔾᔪᑕᐅᓗᐊᖅᑐᓄᑦ ᐃᓱᒪᓕᐅᕈᑎᐅᓯᒪᔪᑦ ᐊᑐᓕᖅᑎᑕᐅᖁᔭᐅᓪᓗᑎᒃ 

ᓯᕗᒻᒧᒋᐊᖅᑎᑕᐅᓯᒪᓕᖁᓪᓗᒋᑦ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) ᐱᓕᕆᐊᖑᔪᓂ ᑲᓇᑕᒥ?  
 
ᑖᒃᑯᐊ ᐊᑖᓂ, ᑎᑎᕋᐅᔭᖅᑕᐅᓯᒪᔪᑦ 1 ᐱᔾᔪᑎᖃᕐᐳᑦ ᐃᓱᒪᔾᔪᓯᕆᔭᐅᓯᒪᔪᓂᒃ ᑐᖖᒐᕝᕕᒋᔭᐅᓪᓗᑎᒃ 
ᐊᑐᖅᑕᐅᓚᐅᖅᑐᓄᑦ ᑖᒃᑯᓇᓂ ᑲᓇᑕᒥ ᖃᐅᔨᓴᐃᓂᐅᔪᓄᑦ, ᐃᓕᔭᐅᖃᑕᐅᓯᒪᓪᓗᑎᒃ ᑕᓪᓕᒪᐅᔪᑦ ᐊᕕᒃᑐᖅᓯᒪᓂᐅᔪᑦ, 
9-ᖑᔪᑦ ᐃᖅᑲᓇᐃᔭᕐᕕᐅᔪᑦ, ᐊᒻᒪᓗ ᐱᖓᓱᐃᑎᒍᑦ ᑕᑯᓐᓇᖅᑕᐅᔪᓐᓇᕐᓂᐅᔪᑦ ᑕᕆᐅᓕᕆᓂᕐᒥ 
ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) ᐱᓕᕆᐊᖑᔪᓄᑦ - ᑕᕆᐅᒧᑦ ᖃᐅᔨᒪᓂᕆᔭᐅᔪᑦ, ᐊᑐᕐᓂᖃᖅᑎᑕᐅᔪᑦ, ᐊᒻᒪᓗ 
ᐱᓕᕆᓂᐅᔪᑦ.  

ᑎᑎᕋᐅᔭᖅᑕᐅᓯᒪᔪᑦ 1: ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑦ (COLC) 
ᐃᓱᒪᔾᔪᓯᐅᓯᒪᔪᑎᒍᑦ ᑐᖖᒐᕝᕕᖁᑎᖏᑦ OL-ᓂᒃ ᖃᐅᔨᓴᐃᓂᕐᒥ  
 

ᐊᑖᓂ ᑖᒃᑯᐊ, ᓇᓗᓇᐃᔭᐅᑎᓕᐊᖑᓯᒪᔪᑦ 1 ᓇᓗᓇᐃᔭᐅᓯᒪᕗᑦ 8-ᖑᓪᓗᑎᒃ ᑐᑭᓯᒋᐊᕐᕕᒃᓴᖁᑎᓂᒃ 
ᑲᑐᖅᓱᐃᕙᓪᓕᐊᓂᕐᒥᓐᓂ ᖃᓄᖅ ᐱᓕᕆᓂᖃᓚᐅᕐᓂᕐᒧᑦ ᖃᐅᔨᓴᐃᓂᖃᖅᓱᑎᒃ, ᐊᒻᒪᓗ ᐱᑕᖃᖅᑎᑦᓯᓪᓗᑎᒃ 
ᐆᒃᑐᕋᐅᑎᒃᓴᐅᓪᓗᑎᒃ ᑲᑎᑦᓱᒋᑦ ᖃᔅᓯᐅᓂᖏᑕ ᐊᑐᓂ ᐱᓕᕆᐊᖃᕈᑎᐅᔪᓂᑦ, ᑲᓇᑕᒥ ᐊᒻᒪᓗ ᐃᓄᐃᑦ ᓄᓇᖓᑕ 
ᐊᕕᒃᑐᖅᓯᒪᓂᖓᓂ.  
 

ᓇᓗᓇᐃᔭᐅᑎᑦ 1: ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑕ (COLC) ᖃᐅᔨᓴᐃᓂᒥᓐᓂ 
ᖃᔅᓯᐅᓂᖏᑎᒍᑦ 

ᑐᑭᓯᒋᐊᕐᕕᒃᓴᖁᑎᓂᒃ 
ᑲᑎᖅᓱᐃᕙᓪᓕᐊᓂᐅᔪᑦ  

ᓇᓗᓇᐃᔭᐅᑎᑦ ᑲᓇᑕᒥ  ᐃᓄᐃᑦ ᓄᓇᖓᓐᓂ  

ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ 
ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑕ 
ᖃᐅᔨᓴᐃᓂᖓᑦ (COLSurvey) 

ᑲᓇᑕᒥ ᖃᕆᑕᐅᔭᑎᒍᑦ 
ᖃᐅᔨᓴᐃᖃᑎᖃᕐᓂᖅ COLC-ᑯᓐᓄᑦ 
ᐃᓚᒋᔭᐅᔪᑦ ᐱᓕᕆᖃᑎᒌᖕᓂᖏᑎᒍᑦ 
ᐊᒻᒪᓗ ᐃᓚᒋᔭᐅᖃᑕᐅᔪᒪᔪᓄᑦ 
ᑲᓇᑕᒥᐅᓄᑦ  
(For Findings Report PDF) 

1,363 ᑭᐅᓯᒪᓕᓚᐅᖅᑐᑦ  5 ᑭᐅᓯᒪᓕᓚᐅᖅᑐᑦ  
(ᓄᓇᕗᓕᒫᒥ) 

Nanos-ᑎᒍᑦ ᑭᓯᑦᓯᓂᖅ  ᑲᓇᑕᒥ ᑭᓯᑦᓯᓂᐅᓚᐅᖅᑐᑦ 
ᐱᓕᕆᐊᖑᓪᓗᑎᒃ ᓇᑭᑐᐃᓐᓇᖅ 
ᐆᒃᑐᕋᐅᑎᖃᖅᓯᒪᓂᖅᑎᒍᑦ (For 

1,010 ᑭᐅᓯᒪᓕᓚᐅᖅᑐᑦ ᑲᓇᑕᒥ 
ᖃᔅᓯᐅᓂᖏᑎᒍᑦ 
ᑭᓯᐊᓂ  

5 ᐊᕕᒃᑐᖅᓯᒪᓂᐅᔪᑦ  
9 ᐃᖅᑲᓇᐃᔭᕐᕖᑦ 
3-ᖑᔪᑎᒍᑦ 
ᑕᑯᓐᓇᖅᑕᐅᔪᓐᓇᕐᓂᖏᑦ OL-
ᑯᑦ 

Findings Report PDF) 

ᑎᑎᕋᖅᑕᐅᓯᒪᔪᖁᑎᓂᒃ 
ᐊᔾᔨᓕᐅᕆᓂᖅᑎᒍᑦ 

ᑎᑎᕋᖅᑕᐅᓯᒪᔪᑦ ᐊᒻᒪᓗ 
ᐅᓂᒃᑳᓕᐊᖑᓯᒪᔪᑦ ᕿᒥᕐᕈᔭᐅᓪᓗᑎᒃ 
ᓱᓇᓂᒃ ᐃᓗᓕᖃᕐᓂᖏᓐᓂ 

76 41 ᐅᖓᑖᓄᐊᖅᑐᑦ 
ᑎᑎᕋᖅᑕᐅᓯᒪᔪᑦ 
(ᐅᐃᒍᖏᑦ ᐃ)   

ᐊᐱᖅᓱᐃᓂᒃᑯᑦ  ᐋᖅᑭᐅᒪᕙᒌᕐᑎᑕᐅᓪᓗᑎᒃ ᐃᓚᖓᒍᑦ, 
45-ᒥᓂᑦᔅ 
(ᑕᑯᓗᒋᑦ ᐅᐃᒍᖏᑦ ᐊ-ᖓᓂ 
ᐊᐱᖅᑯᓯᐅᓯᒪᔪᑦ)  

193  26 ᐃᓚᒋᔭᐅᖃᑕᐅᔪᑦ  
(ᐅᐃᒍᖏᑦ ᐅ-ᖓ) 

ᑕᕆᐅᓕᕆᓂᕐᒥ 
ᑐᑭᓯᐅᒪᓕᕐᑎᑦᓯᔨᒃᑯᑦ (OL) 
ᓄᓇᖖᒍᓕᐅᕐᓂᕐᒧᑦ 
ᖃᐅᔨᓴᐃᓂᖃᕐᓂᖏᑦ 
(OLMSurvey)   

ᑲᑐᔾᔨᖃᑎᒌᖑᔪᑦ ᖁᑦᓯᖕᓂᖓᑎᒍᑦ 
ᖃᐅᔨᓴᐃᓂᖃᕐᓂᖅ ᑕᕆᐅᓕᕆᓂᕐᒥ 
ᑐᑭᓯᐅᒪᓕᕐᑎᑦᓯᔨᒃᑯᑦ (OL) 
ᐱᓕᕆᐊᖏᓐᓄᑦ 
ᐱᑕᖃᖅᑎᑦᑎᔨᐅᓕᕈᓐᓇᖅᑐᑦ  

ᐊᕕᒃᑐᖅᓯᒪᓂᐅᔪᓂᑦ 
ᑭᓯᐊᓂ  

201 ᐱᓕᕆᐊᑦ/ 
ᐱᓕᕆᐊᖑᓕᖅᓯᒪᔪᑦ 
72-ᓂᑦ 
ᑲᑐᔾᔨᖃᑎᒌᓂᑦ* 
(ᐅᐃᒍᖏᑦ ᐱ) 

ᒪᒃᑯᒃᑐᑦ ᑲᑎᒪᓯᓐᓈᑦ 
ᐱᓕᒻᒪᒃᓴᐃᓂᖓᑦ 

ᖃᐅᔨᓴᖅᑎᒥᑦ ᑐᑭᒧᐊᒃᑎᖃᖅᓱᑎᒃ, 
ᐃᓚᖓᒍᑦ ᐋᖅᑭᒃᓱᐊᖑᓯᒪᔪᑎᒍᑦ 
ᐱᓕᕆᐊᒃᓴᖃᖅᑎᑕᐅᓪᓗᑎᒃ 
ᐱᓕᕆᐊᖃᖅᑎᑦ  

3 ᑲᑎᒪᑎᑦᑎᓂᖏᑦ – 
210 ᑲᑎᓪᓗᒋᑦ 
ᒪᒃᑯᒃᑐᐃᑦ 

ᑲᓇᑕᓕᒫᒥ ᑭᓯᐊᓂ 

ᓴᓇᐅᒐᓕᐊᖑᕙᑦᓄᑦ 
ᑐᖖᒐᕝᕕᖃᖅᑎᑕᐅᓪᓗᑎᒃ 
ᐃᓚᒋᔭᐅᖃᑕᐅᑎᑦᑎᓂᕐᒥ  

ᑭᒃᑯᑐᐃᓐᓇᓂᒃ 
ᐅᖃᖃᑎᖃᖃᑦᑕᕐᓂᖅᑎᒍᑦ 
(ᐅᖃᖃᑎᖃᖅᓱᑎᒃ ᐊᒻᒪᓗ 
ᖃᕆᑕᐅᔭᑎᒍᑦ) 
ᓴᓇᐅᒐᓕᐊᖑᓯᒪᔪᑎᒍᑦ ᐊᒻᒪᓗ 
ᖃᐅᔨᓴᐃᓂᕐᒥᓐᓂ ᐊᐱᖅᑯᓯᐅᔪᑎᒍᑦ 
(For Arts Report PDF) 

5 
ᐅᖃᖃᑎᖃᖅᐸᓐᓂᖅᑎᒍᑦ 
ᓴᓇᐅᒐᓕᐅᕐᓱᑎᒃ 
ᐱᓕᕆᐊᑦ – 250 
ᑭᐅᓯᒪᓕᓚᐅᖅᑐᑦ 

1 ᓴᓇᐅᒐᓕᐊᖑᓯᒪᔪᑦ 
24 ᑭᐅᓯᒪᓕᓚᐅᖅᑐᑦ 

ᑐᓴᒐᒃᓴᓕᕆᔾᔪᑎᑦ ᐊᒻᒪᓗ 
ᐃᓅᖃᑎᒌᓄᑦ ᑐᓴᒐᒃᓴᓕᕆᔾᔪᑎᑦ 
ᐊᔾᔨᓕᐅᖅᑕᐅᓂᖏᑎᒍᑦ 

ᐃᓕᓐᓂᐊᕈᑎᐅᔪᑎᒎᕐᓱᑎᒃ 
ᖃᐅᔨᒋᐊᕐᓂᖓ ᐅᖃᓪᓚᐅᓯᐅᓯᒪᔪᓄᑦ 
ᑲᓇᑕᒥᑐᓴᒐᒃᓴᓕᕆᓂᕐᒥ ᐊᒻᒪᓗ 
ᐅᖄᓚᐅᑎᐊᓛᑎᒍᑦ  (For Media 
Report PDF) 

1,253 ᑎᑎᕋᖅᑕᐅᓯᒪᔪᑦ; 
88 
ᐊᒃᑐᐃᓯᒪᓂᖃᕈᓐᓇᖅᑐᑦ 
(800+ ᒪᓕᖃᑕᐅᔪᑦ) 

ᑲᓇᑕᓕᒫᒥ ᑭᓯᐊᓂ 

*OL-ᓄᑦ ᑐᕌᖓᓪᓗᑎᒃ ᐱᓕᕆᓂᐅᓕᖅᓯᒪᔪᑦ ᑎᑎᕋᖅᑕᐅᓯᒪᓕᓚᐅᖅᑐᑦ ᐊᒻᒪᓗ ᑐᕌᖓᕝᕕᒋᔭᐅᓪᓗᑎᒃ ᓇᓗᓇᐃᖅᑕᐅᓯᒪᓂᖏᓐᓄᑦ 
ᐃᓕᐅᖅᑲᕐᑕᐅᓯᒪᓕᖅᓱᑎᒃ ᑐᖖᒐᕝᕕᒋᓪᓗᒋᑦ ᑐᓴᒐᒃᓴᐃᑦ ᑐᓂᔭᐅᓯᒪᓕᓚᐅᖅᑐᓄᑦ ᐱᓕᕆᐊᒧᑦ ᑎᑎᕋᖅᑕᐅᓯᒪᔪᓂ ᐊᒻᒪᓗ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐅᔪᓂ. ᑕᑯᓗᒋᑦ ᐅᐃᒍᖏᑦ ᐱ ᐃᓗᐃᒃᑲᐅᑎᓪᓗᑎᒃ ᐅᖃᐅᓯᐅᓯᒪᔪᑦ.  
 
ᐊᒥᓱᐃᑎᒍᑦ ᐱᓇᓱᐊᕈᓯᐅᕙᒃᑐᓂᒃ ᐊᑐᓚᐅᖅᐳᑦ ᓇᓗᓇᐃᔭᐃᓪᓗᑎᒃ ᐃᓱᒪᔾᔪᓯᕆᔭᐅᔪᓂᒃ ᐊᒻᒪᓗ 
ᐱᓕᕆᓂᖃᕈᑎᐅᔪᓂᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) ᐱᓕᕆᐊᖑᔪᓄᑦ ᐃᓄᐃᑦ ᓄᓇᖓᑕ 
ᐊᕕᒃᑐᖅᓯᒪᓂᖓᓂ. ᓯᕗᓪᓕᕐᒥᒃ ᑎᑎᕋᖅᑕᐅᓯᒪᔪᑦ ᐊᔾᔨᓕᐅᖅᑕᐅᓯᒪᓂᖏᑦ (ᐅᐃᒍᖏᑦ ᐃ-ᖓᓂ) ᐱᓕᕆᐊᖑᓚᐅᖅᐳᑦ 
ᐃᓱᒪᓕᐅᕈᑎᐅᓯᒪᓪᓗᑎᒃ ᐅᓂᒃᑳᓕᐊᖑᓯᒪᔪᑦ (ᓲᕐᓗ ᖃᐅᔨᓴᐃᓂᕐᒥ ᑎᑎᕋᖅᑕᐅᓯᒪᔪᑦ, ᐱᓕᕆᐊᒧᑦ ᑐᓴᒐᔅᓴᓕᕆᓂᕐᒥ, 
ᓄᓇᓕᐅᔪᒥ ᐱᓕᕆᐊᖑᓕᖅᓯᒪᔪᑦ) ᑐᕌᖓᑎᑕᐅᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᖏᓐᓄᑦ, ᐊᑦᑕᑕᖅᓯᒪᓕᕐᕕᐅᔪᓄᑦ, 
ᐊᑐᖅᐸᓐᓂᕐᓄᑦ, ᐊᒻᒪᓗ ᒥᐊᓂᕆᔭᐅᓯᒪᓕᕐᓂᖓᑕ ᑕᕆᐅᑉ ᐱᓕᕆᐊᖑᓚᐅᖅᐳᑦ. ᐅᓂᒃᑳᓕᐊᖑᓯᒪᔪᑦ 
ᐃᓱᒪᓕᐅᕈᑎᐅᓚᐅᕐᒪᑕ ᐅᖃᓪᓚᖃᑎᖃᖃᑦᑕᕐᓂᕐᓂᑦ ᐃᓄᓐᓂᒃ ᐱᓕᕆᖃᑎᒋᔭᑦᑎᓐᓂᒃ ᐊᒻᒪᓗ ᖃᓪᓗᓈᑦ ᓄᓇᖓᓐᓂ 
ᐱᓕᕆᐊᖃᖃᑎᒋᔭᑦᑎᓐᓂᒃ ᓴᖖᒋᓂᖃᑦᑎᐊᖅᑐᑎᒍᑦ ᐱᓕᕆᖃᑎᒋᔭᑦᑎᓐᓂᑦ ᐊᒻᒪᓗ ᐅᒃᐱᕆᑐᕋᐅᑦᓯᐊᕐᓂᕐᒥᒃ 

ᐱᑕᖃᓕᐊᓂᓚᐅᖅᑐᓂᑦ. ᑕᐃᒪᓐᓇᑲᓴᒃᑕᐅᖅ, ᖃᓄᐃᑦᑐᑐᐃᓐᓇᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) 
ᐱᓕᕆᐊᖑᓕᖅᓯᒪᔪᓄᑦ ᓇᓗᓇᐃᖅᑕᐅᓯᒪᓕᓚᐅᖅᑐᓄᑦ ᐅᖃᓪᓚᖃᑎᒌᖃᑦᑕᕐᓂᕐᓂᑦ ᐊᒻᒪᓗ/ᐅᕝᕙᓘᓐᓃᑦ 
ᖃᐅᔨᒪᔭᐅᓕᐊᓂᑦᑐᓄᑦ ᖃᐅᔨᓴᐃᓂᕐᒥ ᐱᓕᕆᐊᖃᖅᑎᐅᔪᓂᑦ ᑎᑎᕋᖅᑕᐅᓯᒪᓕᓚᐅᖅᑐᑦ ᐊᒻᒪᓗ 
ᓇᓗᓇᐃᖅᑕᐅᓯᒪᔪᓄᑦ ᐃᓂᒃᓴᖏᓄᑦ ᐃᓕᐅᖅᑲᕐᑕᐅᓯᒪᓕᖅᓱᑎᒃ ᑐᖖᒐᕝᕕᒋᓪᓗᒋᑦ ᑐᓴᒐᒃᓴᐃᑦ ᖃᐃᑕᐅᓯᒪᔪᑦ 
ᑭᒃᑯᑐᐃᓐᓇᓄᑦ ᐊᑐᐃᓐᓇᐅᑎᑕᐅᓪᓗᑎᒃ ᐱᓕᕆᐊᓄᑦ ᑎᑎᕋᖅᑕᐅᓯᒪᔪᓂᑦ ᐊᒻᒪᓗ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐅᔪᓂᑦ 
(ᑕᑯᓗᒋᑦ ᐅᐃᒍᖏ ᐱ-ᖓᓂ ᐊᑕᖏᖅᓱᒋᑦ ᑎᑎᕋᖅᑕᐅᓯᒪᔪᖁᑎᖃᕐᓂ). ᑭᖑᓪᓕᕐᒥᒃᓕ, ᐱᓕᕆᐊᒃᓴᐅᔪᑦ 
ᐋᖅᑭᒃᑕᐅᓯᒪᕙᒌᕐᓂᖏᑦ ᒪᓕᒃᓱᒋᑦ ᐊᐱᖅᓱᐃᓂᐅᓚᐅᖅᑐᑦ ᐱᓕᕆᐊᖑᒪᐅᖅᐳᑦ ᓇᖕᒥᓂᖅ ᓇᓗᓇᐃᖅᓯᒪᔪᓂᒃ 
ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂᑦ ᐱᓕᕆᐊᒧᑦ ᓯᕗᓕᖅᑎᐅᔪᓂᑦ ᐅᕝᕙᓘᓐᓃᑦ ᐃᓚᒋᔭᐅᖃᑕᐅᔪᓂᑦ, 
ᐱᖃᓯᐅᑎᓪᓗᒋᑦ ᐃᓚᒋᔭᐅᔪᒪᓪᓚᕆᒃᑐᓂᑦ ᓄᓇᖅᑲᑎᒌᓂᑦ, ᐱᓕᕆᐊᖑᓚᐅᖅᑐᑦ, ᑐᑭᒧᐊᒍᑎᒃᓴᖃᖅᑎᑕᐅᓪᓗᑎᒃ 
ᐱᔾᔪᑕᐅᓗᐊᖅᓱᑎᒃ ᐊᐱᖅᑯᓯᐅᔪᓄᑦ (ᑕᑯᓗᒋᑦ ᐅᐃᒍᖏᑦ ᐊ-ᖓᓂ), ᐊᒻᒪᓗ ᓇᓗᓇᐃᒃᑯᓯᖅᑕᐅᓪᓗᑎᒃ ᐊᒻᒪᓗ 
ᓇᓗᓇᐃᔭᖅᑕᐅᕕᒃᓴᖏᓄᑦ ᑎᑎᕋᖅᑕᐅᓪᓗᑎᒃ ᐱᔾᔪᑎᐅᓕᖅᓯᒪᔪᓄᑦ ᑐᕌᖓᓂᖏᓐᓄᑦ. ᐊᑐᐃᓐᓇᐅᑎᑕᐅᓪᓗᓂ 
ᐆᒃᑐᕋᐅᑎᐅᔪᓐᓇᕐᑐᖅ ᓇᓗᓇᐃᖅᑕᐅᓯᒪᓪᓗᑎᒃ ᐃᓚᒋᔭᐅᖃᑕᐅᔪᓄᑦ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ 
ᑲᑐᔾᔨᖃᑎᒌᖏᓂ (COLC) ᐱᓕᕆᖃᑎᒌᒃᑎᓄᑦ ᐊᑐᖅᑕᐅᓚᐅᖅᐳᑦ ᐱᖃᓯᐅᑎᓪᓗᒋᑦ ᐊᑐᖅᑕᐅᓂᖏᑦ ᖃᐅᔨᓴᐃᓂᕐᒧᑦ 
ᐱᓕᕆᐊᖃᖅᑎᑦ ᐊᓯᒥᓐᓂᒃ ᐃᓚᒋᔭᐅᖃᑕᐅᓕᖅᑎᑦᑎᕙᓪᓕᐊᓪᓗᑎᒃ ᐱᓕᕆᔾᔪᑎᖃᕐᓂᕐᒥᒃ ᐊᑐᖅᑕᐅᓪᓗᑎᒃ 
ᐊᖏᒡᓕᒋᐊᖅᑎᑕᐅᒋᐊᕈᑎᐅᓪᓗᑎᒃ ᓯᕗᓪᓕᕐᒥᒃ ᖃᐅᔨᓴᐃᓂᕐᒥ ᐊᐱᖅᓱᐃᓂᖃᕐᓂᕐᒥᒃ ᐃᓚᒋᔭᐅᖃᑕᐅᔪᓂᒃ (ᓲᕐᓗ 
ᐃᓚᒋᔭᐅᖃᑕᐅᔪᑦ ᐊᓯᒥᓐᓂᒃ ᐊᐱᖅᓱᕐᑕᐅᔪᓐᓇᕐᒥᔪᓂᒃ ᑕᐃᓯᖃᑦᑕᖅᑎᑕᐅᓪᓗᑎᒃ). ᑖᒃᑯᐊ ᐅᓂᒃᑳᓕᐊᖑᓯᒪᔪᑦ 
ᐱᓗᐊᖅᑐᒥᒃ ᑐᕌᖓᑎᑕᐅᓯᒪᕗᑦ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐊᖑᓯᒪᔪᓄᑦ ᐃᓚᒋᔭᐅᖃᑕᐅᔪᓂᒃ 
ᐊᐱᖅᓱᐃᖃᑦᑕᓚᐅᕐᓂᕐᓂᑦ ᐃᓚᒋᔭᐅᖃᑕᐅᓪᓚᕆᒃᑐᓄᑦ ᐱᓕᕆᓂᖃᕐᓂᕐᓂ ᑕᕆᐅᓕᕆᓂᕐᒧᑦ ᐊᒻᒪᓗ ᓄᓇᒥ 
ᐱᓕᕆᐊᖑᔪᓄᑦ ᐃᓕᑦᓯᕙᓪᓕᐊᓂᕐᓂ, ᑕᕆᐅᑉ ᒥᐊᓂᕆᔭᐅᓯᒪᓕᕐᓂᖓᓄᑦ, ᐊᒻᒪᓗ/ᐅᕝᕙᓘᓐᓃᑦ ᑕᕆᐅᒥ 
ᖃᐅᔨᓴᐃᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑐᕌᖓᓪᓗᑎᒃ ᐱᓕᕆᐊᖑᔪᓄᑦ. ᑐᑭᓯᒋᐊᕐᕕᒃᓴᖁᑏᑦ ᑲᑎᖅᓱᐊᖑᓯᒪᔪᑦ 
ᐆᒃᑐᕋᐅᑎᒃᓴᐅᓪᓗᑎᒃ ᑲᓇᑕᒥᐅᓂ ᑭᒃᑯᑐᐃᓐᓇᓂᑦ ᑲᓇᑕᒥ ᖃᔅᓯᐅᓂᖏᓄᑦ ᓇᓗᓇᐃᔭᐃᕙᓪᓕᐊᓂᕐᒥ 
ᐱᓕᕆᐊᖑᓚᐅᖅᑐᓂᑦ Nanos-ᑯᑦ (ᓈᓄᐆᔅ) ᖃᐅᔨᓴᐃᔨᖏᓂᑦ ᐊᒻᒪᓗ ᓴᓇᐅᒐᓕᕆᓂᕐᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ 
ᖃᓄᐃᓕᖓᓕᕐᓂᐅᔪᓄᑦ. ᑕᑯᓗᒋᑦ ᐅᐃᒍᖏᑦ ᐳ-ᖓᓂ ᓇᓗᓇᐃᔭᖅᑕᐅᓯᒪᒻᒪᑕ ᖃᐅᔨᓴᐃᓂᕐᒥ ᐱᓕᕆᔾᔪᓯᐅᕙᒃᑐᓄᑦ 
ᐊᒻᒪᓗ ᐃᒃᐱᒍᓱᑦᓯᐊᕆᐊᖃᕐᓂᕐᓄᑦ ᐱᓕᕆᓂᕐᒥᓐᓂ, ᐊᒻᒪᓗ ᐊᑦᑕᑕᕐᕕᐅᔪᓐᓇᖅᑐᑦ ᖃᐅᔨᓴᐃᓂᕐᒥ ᓴᓇᕐᕈᑎᓄᑦ.   
 
ᐃᓄᐃᑦ ᓄᓇᖓᑦ: ᐱᓕᕆᐊᖑᓯᒪᔪᑦ  
“ᐅᑭᐅᖅᑕᖅᑐᖅ ᓂᒡᓚᓱᒃᑐᒻᒪᕆᐅᖅᑰᔨᔪᓐᓇᕐᒪᑦ ᐊᒻᒪᓗ ᑖᖅᑐᐊᓘᖅᑰᔨᓗᓂ ᑕᐃᒃᑯᓄᖓ ᐃᓄᓐᓄᑦ ᐅᑭᐅᖅᑕᖅᑐᒥᒃ 
ᖃᐅᔨᓯᒪᖖᒋᑦᑐᓄᑦ ᑕᑯᔭᖅᑐᐃᓯᒪᖖᒋᑦᑐᓄᑦ, ᑭᓯᐊᓂᓕ ᐅᕙᑦᑎᓐᓄᑦ ᐅᓪᓗᖅᓯᐅᕆᐊᖅᓯᒪᕙᓐᓂᑦᑎᓐᓂ 
ᐊᖑᓇᓱᐊᕆᐊᖅᓯᒪᓪᓗᑕ ᐃᖃᓪᓕᐊᕆᐊᖅᓯᒪᓪᓗᑕᓘᓐᓃᑦ ᐱᕝᕕᒋᕙᒃᑲᑦᑎᒍ ᒪᒪᕐᓂᖅᐸᐅᔪᓂᒃ, ᓂᕿᑦᑎᐊᕙᓐᓂᒃ 
ᓂᕿᒋᓂᐊᖅᑕᑦᑎᓐᓂᒃ. ᑕᐃᒪᓗ ᐱᑕᖅᓯᒪᓕᖅᑎᓪᓗᑕ ᐊᖏᔪᐊᓗᒻᒥᒃ ᖁᕕᐊᓱᓐᓂᖅᑕᖃᓕᖅᐸᒃᑐᒍᑦ ᑲᑎᓯᒪᓕᕌᖓᑦᑕ 
ᐃᓚᒌᒃᑐᑎᒍᑦ ᐱᖃᑎᐊᓗᒌᒃᑐᑎᒍᓪᓗ, ᓂᕿᓂᒃ ᐊᒥᖅᑲᖃᑎᒌᓐᓂᐊᖅᓱᑕ ᐊᒻᒪᓗ ᓂᕆᖃᑎᒌᓐᓂᐊᖅᓱᑕ 
ᐆᒪᔪᖅᑕᐅᓯᒪᓕᖅᑐᓂᒃ ᐃᓅᖃᑎᒌᑦᓯᐊᕐᓂᒃᑯᑦ. ᓄᓇᖃᖅᑑᒋᐊᖅ ᓄᓇᖓ ᐊᖏᔪᐊᓗᒻᒥ ᐊᒻᒪᓗ 
ᖃᓂᑐᕋᐅᑦᑎᐊᖅᑑᓪᓗᑎᒃ ᐱᐅᓯᑐᖃᖃᑎᒌᒃᑐᓂ ᓱᓇᓕᒫᑦ ᐊᑐᕐᓂᖃᖅᑎᑕᐅᔪᓂ ᐱᒻᒪᕆᐅᑎᑕᐅᔪᓂᓗ 
ᐊᑦᑕᑕᖅᓯᒪᓕᕐᓂᐅᕙᒻᒪᑦ ᓲᕐᓗ ᐊᔾᔨᖃᖖᒋᑦᑐᓄᑦ. ᓲᕐᓗᑦᑕᐅᖅ ᑭᖑᕚᕇᒃᐸᓪᓕᐊᓯᒪᔪᓄᑦ ᐃᓄᓐᓂ, 
ᐊᑦᑕᑕᖅᓯᒪᓂᖃᓕᓚᐅᕋᒪ ᓯᑯᒧᑦ ᐊᒻᒪᓗ ᐊᐳᑎᖓᓄᑦ6.”   
ᓰᓚ ᒍᐊᑦ-ᑯᓘᑎᐄ,  O.C.-ᓄᑦ ᐃᓄᒃ ᓴᐳᔾᔨᒋᐊᖅᑎᐅᔪᖅ ᐊᒻᒪᓗ ᐅᖃᓕᒫᒐᓂᒃ ᑕᐃᔭᐅᓪᓗᑎᒃ The Right to Be 
Cold-ᓂᒃ ᑎᑎᕋᖅᑎᐅᔪᖅ 
 
ᐃᓄᐃᑦ ᓄᓇᖓᑦ ᑐᑭᖃᕐᒪᑦ ᐃᓄᓐᓄᑦ ᓄᓇᒋᔭᐅᓂᖓᑕ ᐃᓄᒃᑎᑐᑦ, ᐃᓚᒋᔭᐅᖃᑕᐅᓪᓗᓂ ᐅᖃᐅᓯᕐᓄᑦ 
ᐃᓕᑕᕆᔭᐅᓯᒪᓂᖃᖅᑐᓄᑦ ᑲᓇᑕᒥ, ᐊᒻᒪᓗ ᐊᖏᓂᖓᓂ ᓯᑕᒪᐅᔪᓂᑦ ᓄᓇᓕᕆᓂᕐᒥ ᐊᕕᒃᑐᖅᓯᒪᓂᖃᖅᑑᓪᓗᓂ: 
ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓄ ᐊᖏᕈᑎᑦ (ᓄᓇᑦᓯᐊᖅ), ᓄᓇᕗᑦ, ᓄᓇᕕᒃ (ᑯᐃᐸᒃ ᑕᖅᕋᖓᓂ), ᐊᒻᒪᓗ 
ᓄᓇᑦᓯᐊᕗᑦ (ᓛᐸᑐᐊᕆᐅᑉ ᓂᒋᐊᓂ). ᑖᔅᓱᒪ ᐊᕕᒃᑐᖅᓯᒪᓂᖓ ᐊᖏᓂᖃᕐᒪᑦ 35%-ᖓᓂ ᑲᓇᑕᐅᑉ ᓄᓇᕐᔪᐊᖓᑕ 
ᐊᖏᓂᖓᓂᑦ ᐊᒻᒪᓗ ᐅᖓᑖᓄᐊᖅᓯᒪᓪᓗᓂ 50%-ᖓᑕ ᑲᓇᑕᒥ ᑲᑎᖅᓱᒋᑦ ᑕᕆᐅᑉ ᓯᒡᔭᒋᔭᖏᓂᑦ7. ᐃᓄᐃᑦ ᑕᒫᓂ 
ᐊᕕᒃᑐᖅᓯᒪᓂᐅᔪᒥ ᓄᓇᖃᖅᓯᒪᓕᕐᒪᑕ 4 ᑕᐅᓴᓐᑎᓪᓗᐊᓄᑦ ᐅᑭᐅᒐᓴᓐᓄᑦ, ᓄᓇᓂᒃ ᓇᔪᖅᐸᒃᑕᑐᖃᕆᔭᒥᓐᓂᒃ ᓱᓕᓗ 
ᓇᔪᖅᐸᒃᑕᒥᓐᓂᒃ ᐅᓪᓗᒥᐅᓕᖅᑐᒥ8. ᓯᑕᒪᐅᓪᓗᑎᒃ ᓄᓇᓕᕆᓂᕐᒥ ᐊᖏᕈᑎᒋᔭᐅᓯᒪᔪᑎᒍᑦ ᐊᕕᒃᑐᖅᓯᒪᓂᐅᔪᓂ, 
ᐃᓄᒋᐊᖕᓂᖃᖅᐳᑦ 56,585-ᓗᐊᓂᒃ (47,330-ᓗᐊᑦ ᐃᓅᓪᓗᑎᒃ)9 ᓄᓇᖃᖅᓱᑎᒃ 51-ᖑᔪᓂ ᓄᓇᓕᒋᔭᐅᔪᓂ, 
ᐊᒥᓲᓂᖅᓴᐅᔪᑦ ᓄᓇᓕᐅᔪᑦ ᐅᖓᓯᒃᑐᒦᑦᓱᑎᒃ, ᐊᒻᒪᓗ ᑕᒪᕐᒥᑲᓴᒃ ᑕᕆᐅᑦ ᓯᓈᓃᑦᑑᓪᓗᑎᒃ, ᑎᑭᑕᐅᔪᓐᓇᖅᓱᑎᒃ 

ᖃᖓᑕᓲᒃᑯ ᑭᓯᐊᓂ7 ᐅᕝᕙᓘᓐᓃᑦ ᐅᒥᐊᑎᒍᑦ. ᑕᒪᒃᑯᓇᓂ ᓄᓇᓕᒋᔭᐅᔪᓂ, ᐊᒥᓲᓂᖅᓴᐃᑦ ᓄᓇᖅᑲᑎᒌᒃᑐᑦ 
ᐊᒥᓲᓂᖏᓐᓂ ᐃᓅᓂᕐᒥᓐᓂᒃ ᓇᓗᓇᐃᖅᓯᒪᕗᑦ: 89.9%-ᖏᑦ ᓄᓇᕕᒃᒥ, 89.4%-ᖏᑦ ᓄᓇᑦᓯᐊᕗᑦᒥ, 84.7%-ᖏᑦ 
ᓄᓇᕗᑦᒥ, ᐊᒻᒪᓗ 58.3%-ᖏᑦ ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ9. 
 
ᑕᕆᐅᖅ ᐊᑐᕐᓂᖃᓪᓚᕆᒃᑎᑕᐅᕗᖅ ᖃᐅᑕᒫᑦ ᐃᓅᓯᕆᔭᐅᕙᑦᑐᓂ ᐊᕕᒃᑐᖅᓯᒪᓂᐅᔪᒥ. ᓂᒡᓚᓱᒃᑐᒻᒪᕆᒻᒥᒃ 
ᓯᓚᖃᕐᓂᖓ ᑐᑭᖃᕐᒪᑦ ᑕᕆᐅᑉ ᐃᒪᖓᑕ ᖄᖓ ᖁᐊᖅᓯᒪᓕᖅᐸᒻᒪᑦ ᓯᑯᓯᒪᕙᒃᓱᓂ ᑎᑭᑦᓱᒍ 9-ᓄᑦ ᑕᖅᑭᓄᑦ 
ᐅᑭᐅᑕᒫᑦ, ᑕᕆᐅᑉ ᖄᖓ ᓲᕐᓗ ᓄᓇᒧᑦ ᐃᓚᓕᐅᑎᓯᒪᓕᖅᐸᒃᓱᓂ, ᐃᖏᕐᕋᕝᕕᐅᓕᖅᐸᒃᓱᓂ ᓯᑯᓯᒪᓂᖏᑕ ᖄᖓᒍᑦ10. 
ᐃᓄᐃᑦ ᓂᕿᒋᕙᒃᑕᖏᑦ, ᐅᕝᕙᓘᓐᓃᑦ ᓄᓇᓕᐅᔪᒥ ᐊᖑᓇᓱᐊᖅᑕᐅᕙᒃᓱᓂ ᓄᓇᒥᑦ ᐅᕝᕙᓘᓐᓃᑦ ᑕᕆᐅᒥᑦ 
ᓂᕿᒋᔭᐅᓂᐊᖅᑐᓂᒃ, ᓱᓕ ᐱᒻᒪᕆᐅᔪᑎᒍᑦ ᓂᕿᒋᔭᐅᕙᒻᒪᑕ ᐃᓄᓐᓂᑦ, ᓂᕿᑦᑎᐊᓂᐅᓂᖏᓐᓄᑦ ᐊᒻᒪᓗ 
ᐱᐅᓯᑐᖃᕆᔭᒥᓐᓂ ᓂᕿᒋᔭᐅᕙᒃᓱᑎᒃ11,12. ᓇᓗᓇᐃᑦᑐᒥᒃ ᐊᓯᔾᔨᖅᓯᒪᓕᕐᓂᐅᕙᓪᓕᐊᔪᑦ ᐃᓄᓐᓂ ᐃᓅᖃᑎᒌᖑᔪᓂ 
ᐊᓯᔾᔨᖅᓯᒪᓂᖃᓕᕐᒪᑕ ᑕᐃᒪᖖᒐᓂᑦ 1900 ᐅᑭᐅᖏᑦ ᕿᑎᕋᐃᓕᖅᑎᓪᓗᒋᑦ ᐊᒻᒪᓗ ᐃᓚᖃᖅᐳᑦ 
ᓄᒃᑎᖅᑎᑕᐅᓯᒪᓂᖏᑕ ᐊᑕᐃᓐᓇᖅᑐᒥᒃ ᓄᓇᓕᒋᔭᐅᓕᖅᑐᓄᑦ, ᐃᓕᓐᓂᐊᕐᕕᖃᕐᕕᐅᔪᓂᓗ 
ᐃᓕᓐᓂᐊᕐᕕᖃᓕᖅᓯᒪᔪᓄᑦ, ᐊᒻᒪᓗ ᐃᓚᒋᔭᐅᖃᑕᐅᓕᕐᓂᕐᒧᑦ ᑮᓇᐅᔭᓕᐅᕈᑎᒋᓪᓗᒋᑦ ᐱᕙᓪᓕᐊᑎᑕᐅᔪᓄᑦ. ᑕᒪᒃᑯᐊ 
ᐊᓯᔾᔨᖅᐸᓪᓕᐊᓯᒪᒐᓗᐊᖅᑎᓪᓗᒋᑦ ᐃᓅᓯᖏᓐᓂ, ᐃᓄᐃᑦ ᐱᐅᓯᑐᖃᕆᔭᖓᑦ ᐊᒻᒪ ᐃᓄᒃᑐᑦ ᐅᖃᐅᓯᖓ 
ᓴᖖᒋᓂᖃᐃᓐᓇᐅᔭᖅᐳᑦ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᖃᕈᓯᖅ ᓇᓗᓇᐃᔭᕈᑕᐅᕙᒻᒪᑦ ᐃᓄᐃᑦ ᓱᓕᔪᑎᒍᑦ 
ᖃᐅᔨᒪᔭᑐᖃᖏᓂᒃ, ᑐᑭᖃᖅᓱᓂ ᐃᒪᓐᓇ “ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑕᐃᒪᖖᒐᓂᑐᖃᒥᑦ13.” ᐃᓄᐃᑦ 
ᖃᐅᔨᒪᔭᑐᖃᖏᑦ (IQ) ᐱᔾᔪᑎᖃᕐᒪᑕ “ᑕᒪᕐᒥᐅᓪᓗᑎᒃ ᐃᓄᐃᑦ ᐊᑐᖅᓯᒪᔭᖏᓂᒃ ᓯᓚᕐᔪᐊᒥ ᐊᒻᒪᓗ 
ᐊᑐᕐᓂᖃᖅᑎᑕᐅᔪᓂᒃ, ᑐᖖᒐᕝᕕᖁᑎᒋᔭᐅᔪᓂᒃ, ᐅᒃᐱᕆᔭᐅᔪᓂᒃ, ᐊᒻᒪᓗ ᐊᔪᖖᒋᓐᓂᕆᔭᐅᔪᓂᒃ ᑕᒪᒃᑯᐊᓗ 
ᐊᓯᔾᔨᖅᐸᓪᓕᐊᓯᒪᓪᓗᑎᒃ ᐱᔾᔪᑎᒋᓪᓗᒋᑦ ᐊᑐᖅᐸᓪᓕᐊᓯᒪᔭᖏᓂ1.” ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᕌᖓᓪᓚᕆᖕᒪᑦ 
ᐃᓄᐃᑦ ᑐᑭᓯᐅᒪᓂᖏᓂᒃ, ᐊᒻᒪᓗ ᐊᑕᕝᕕᖃᕐᓂᖏᓂᒃ, ᑕᕆᐅᒧᑦ (ᐱᖃᓯᐅᑎᓪᓗᒋᑦ ᓯᑯ, ᓄᓇ, ᐊᒻᒪᓗ ᑕᕆᐅᑦ 
ᓯᒡᔭᖏᑦ).  

“ᐃᓄᐃᑦ ᑕᕆᐅᕐᒥᐅᑕᐅᒻᒪᑕ. ᐱᐅᓯᑐᖃᕆᔭᕗᑦ ᐊᒻᒪᓗ ᐃᓅᓯᖅᐳᑦ ᐲᖅᑕᐅᔪᓐᓇᖖᒋᑦᑎᐊᖅᓱᓂ ᐊᑕᕝᕕᖃᕐᒪᑕ 
ᑕᕆᐅᒧᑦ. ᑕᕆᐅᑉ ᐊᕙᑎᖓ ᐊᖏᔪᒻᒪᕆᒻᒥᒃ ᑭᓇᐅᓂᑦᑎᓐᓄᑦ ᐊᑐᕐᓂᖃᖅᑎᓐᓇᑦᑎᒍ, ᖃᓄᖅ 
ᑐᑭᓯᐅᒪᓂᑦᑎᓐᓄᑦ ᓯᓚᕐᔪᐊᒥᒃ, ᐊᒻᒪᓗ ᐃᓱᒪᔾᔪᓯᕆᔭᑦᑎᓐᓄᑦ ᓇᖕᒥᓂᖅ ᐅᕙᑦᑎᓐᓄᑦ ᐃᓅᓪᓗᑕ14.”    ᓇᐃᑖᓐ 
ᐆᐱᑦᒥᑦ, ᐊᖏᔪᖅᑳᖅ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

 
ᐃᓛᓗ ᐅᖃᕈᓯᖅ ‘ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᕐᒧᑦ (OL) ᐊᑐᖅᑐᐊᓗᐊᖅᐸᖖᒋᒃᑲᓗᐊᖅᑎᓪᓗᒍ ᐃᓄᓐᓂᑦ 
(ᑕᑯᓗᒋᑦ ᑖᒃᑯᐊ ᑭᖑᓂᐊᓂ ᐊᕕᒃᑐᖅᓯᒪᓂᖏᑦ), ᐊᔾᔨᒌᖖᒋᐅᖅᑑᓪᓗᑎᒃ  OL-ᖑᔪᑦ ᐱᓇᓱᐊᕈᓯᐅᕙᒃᐳᑦ 
ᐊᕕᒃᑐᖅᓯᒪᓂᐅᔪᒥ: ᑕᕆᐅᓕᕆᓂᕐᒥ ᑐᑭᓯᐅᒪᓕᕐᑎᑦᓯᔨᐅᓂᖅ (OL) ᐱᓕᕆᐊᖅ ᐃᓕᔭᐅᖃᑕᐅᓯᒪᕗᖅ 
ᐊᕕᒃᑐᖅᓯᒪᓂᐅᔪᑉ ᐱᐅᓯᑐᖃᕆᔭᖏᓐᓄᑦ, ᓂᕿᒋᕙᒃᑕᖏᓄᑦ ᐊᒻᒪᓗ ᐃᓅᓯᒥᓐᓂ ᐱᐅᓯᖏᓐᓄᑦ. ᐱᖃᓯᐅᑎᓪᓗᒋᑦ 
ᐃᓄᐃᑦ  ᓂᐱᖏᑦ ᐊᒻᒪᓗ ᐃᓱᒪᔾᔪᓯᕆᔭᖏᑦ ᓴᖅᑭᑉᐸᓪᓕᐊᓪᓗᑎᒃ ᑲᓇᑕᒥ OL-ᓄᑦ ᐸᕐᓇᐅᑎᓕᐊᖑᔪᑦ 
ᑕᐃᒪᐅᔭᕆᐊᖃᓪᓚᕆᒻᒪᑕ. ᐱᓗᐊᖅᑐᒥᒃ, ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᑐᕌᖓᑎᑕᐅᓯᒪᒻᒪᑕ: 1) 
ᓇᓗᓇᐃᔭᖅᓯᒪᓕᕐᓂᐊᕐᓗᒍ ᐊᖏᔪᒻᒪᕆᐅᓪᓗᓂ ᑕᕆᐅᒧᑦ ᖃᐅᔨᒪᓂᕆᔭᐅᔪᑦ, ᑎᒍᒥᐊᖅᑎᐅᓂᕐᒥ ᐱᓇᓱᐊᕈᓯᐅᕙᑦᑐᑦ, 
ᐊᒻᒪᓗ ᓄᓇᓕᐅᔪᓂ ᑕᕆᐅᒥ ᐱᓕᕆᐊᖑᓕᖅᓯᒪᔪᑦ ᐃᓄᐃᑦ ᓄᓇᖓᑕ ᐃᓗᐊᓂ ᐊᒻᒪᓗ 
ᑕᑯᒃᓴᕈᖅᑎᑕᐅᓯᒪᓕᕆᐊᕐᓗᑎᒃ ᑕᒪᒃᑯᐊ ᐱᓕᕆᐊᖑᓕᖅᓯᒪᔪᑦ ᑲᓇᑕᐅᑉ ᖁᑦᑎᖕᓂᖓᒍᑦ; 2) 
ᑐᑭᓯᐅᒪᓕᖅᐹᓪᓕᕆᐊᕐᓗᑎᒃ ᐊᒻᒪᓗ ᐃᑲᔪᖅᑐᐃᓂᖃᓕᕐᓗᑎᒃ ᓄᓇᓕᐅᔪᓂ ᑕᕆᐅᒥ ᐱᓕᕆᐊᖑᓕᖅᓯᒪᔪᓂᒃ 
ᓴᖖᒋᒃᑎᑦᑎᒋᐊᖅᓯᒪᔾᔪᑎᐅᓪᓗᑎᒃ ᐃᓄᐃᑦ ᐊᒻᒪᓗ ᓄᓇᖅᑲᑎᒌᒃᑐᑦ ᓯᕗᓪᓕᖅᐸᐅᑎᑕᐅᖁᔭᖏᓂᒃ; ᐊᒻᒪᓗ 3) 
ᑲᓇᑕᒥᐅᑕᐅᔪᑦ ᑕᕆᐅᑦ ᓯᒡᔭᖏᓂᑦ ᓯᒡᔭᖏᓄᑦ ᓯᒡᔭᒃᑲᓐᓂᖏᓄᑦ ᑐᑭᓯᐅᒪᓕᖅᐹᓪᓕᖅᑎᒋᐊᕐᓂᐊᕐᓗᒋᑦ, 
ᐃᓕᑦᓯᓯᒪᓕᖁᓪᓗᒋᑦ ᐊᒻᒪᓗ ᐅᐱᒍᓱᑦᑎᐊᓕᖅᑎᑕᐅᖁᓪᓗᒋᑦ ᐊᒥᓱᐃᑎᒍᑦ ᐃᓱᒪᔾᔪᓯᕆᔭᐅᔪᓂᒃ ᑕᕆᐅᒥ 
ᐱᓕᕆᓂᖃᕐᓂᐅᕙᑦᑐᓂᒃ ᐊᒻᒪᓗ ᐊᑐᖅᑕᐅᔪᓐᓇᕐᓂᖏᓂᒃ.  

 

ᐃᓄᐃᑦ ᖃᐅᔨᒪᔭᑐᖃᖏᓂ (IQ) ᑐᖖᒐᕝᕕᖁᑎᒋᔭᐅᔪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ (IQ): 8-ᖑᓪᓗᑎᒃ ᑐᑭᒧᐊᒍᑎᒃᓴᕆᔭᐅᕙᒃᓱᑎᒃ ᑐᖖᒐᕝᕕᖁᑎᒋᕙᒃᑕᖏᑦ ᐃᓄᐃᑦ15 

1. ᐃᓅᖃᑎᒌᑦᓯᐊᕐᓂᖅ - Inuuqatigiitsiarniq: ᐊᓯᒥᓐᓂᒃ ᐅᐱᒍᓱᑦᑎᐊᕐᓂᖅ, ᐱᓕᕆᐊᖃᑎᒌᑦᓯᐊᖅᐸᓐᓂᖅ 
ᐊᒻᒪᓗ ᐃᒃᐱᒋᖃᑦᑕᐅᑎᓂᖅ.   

2. ᑐᙵᓇᕐᓂᖅ - Tunnganarniq: ᐱᑦᓯᐊᖅᑐᕋᐅᑎᓂᕐᒥᒃ ᐱᑕᖃᓕᖅᑎᑦᓯᓂᖅ. ᒪᑐᐃᖖᒐᑦᓯᐊᕐᓂᒃᑯᑦ, 
ᑐᖖᒐᓇᕐᓂᒃᑯᑦ ᐊᒻᒪᓗ ᐃᓚᒋᔭᐅᑎᑦᓯᑦᓯᐊᕐᓂᒃᑯᑦ.  

3. ᐱᔨᑦᓯᕐᓂᖅ - Pijitsirniq: ᐱᔨᑦᓯᕋᖅᐸᓐᓂᖅ ᐊᒻᒪᓗ ᐱᑕᖃᖅᑎᑦᓯᕙᓐᓂᖅ ᐃᓚᒋᔭᓄᑦ ᐊᒻᒪᓗ/ᐅᕝᕙᓘᓐᓃᑦ 
ᓄᓇᖅᑲᑎᒋᔭᓄᑦ.  

4. ᐋᔩᖃᑎᒌᓐᓂᖅ - Aajiiqatigiinniq: ᐅᖃᓪᓚᐅᓯᖃᕐᓂᖅᑎᒍᑦ ᐊᒻᒪᓗ ᐊᒥᓲᓂᖅᓴᐅᓪᓗᑎᒃ 
ᐊᖏᖃᑎᒌᒃᓯᒪᓂᖅᑎᒍᑦ ᐃᓱᒪᓕᐅᕈᑎᖃᖅᐸᓐᓂᖅ.  

5. ᐱᓕᒻᒪᒃᓴᕐᓂᖅ - Pilimmaksarniq: ᐊᔪᖖᒋᓕᓴᕐᓂᖅ ᑕᐅᑐᒃᑎᑕᐅᕙᓐᓂᒃᑯᑦ, ᑐᑭᒧᐊᒃᑎᖃᕐᓂᒃᑯᑦ, 
ᐱᓕᕆᐊᖃᖅᐸᓐᓂᒃᑯᑦ, ᐊᒻᒪᓗ ᐱᓕᕆᐊᖃᕋᓱᓕᖅᐸᓐᓂᖅᑎᒍᑦ. 

6. ᐃᑲᔪᖅᑎᒌᓐᓂᖅ - Ikajuqtigiinniq: ᑲᑐᔾᔨᓪᓗᑎᒃ ᐱᓕᕆᐊᖃᖅᐸᓐᓃᑦ ᑐᕌᕐᕕᒋᔭᐅᓇᓱᒃᑐᓄᑦ. 
7. ᖃᓄᖅᑑᕐᓂᖅ - Qanuqtuurniq: ᓄᑖᑎᒍᑦ ᐊᒻᒪᓗ ᐊᓯᖏᑎᒍᑦ ᐱᓕᕆᐊᖃᕈᓐᓇᕐᓂᖅ.  
8. ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ - Avatittinnik Kamatsiarniq: ᐅᐱᒍᓱᑦᑎᐊᕐᓂᖅ ᐊᒻᒪᓗ 

ᐃᒃᐱᒍᓱᑦᑎᐊᕐᓂᖅ ᓄᓇᒥᒃ, ᐆᒪᔪᖏᓂᒃ ᐊᒻᒪᓗ ᐊᕙᑎᐅᔪᒥᒃ.  

ᑕᐃᒪᖖᒐᓂᑐᖃᒥᑦ, ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑭᖑᕚᕇᒃᐸᓪᓕᐊᓯᒪᔪᓄᑦ ᑐᓂᔭᐅᓯᒪᓕᖅᐸᒻᒪᑕ 
ᐅᖃᐅᓯᒃᑯᑦ, ᐱᔾᔪᑎᒋᓪᓗᒍ ᐃᓄᐃᑦ ᑎᑎᕋᖅᓯᒪᔪᓂᒃ ᐊᑐᖅᐸᓚᐅᖖᒋᒻᒪᑕ. “ᑎᑎᕋᐅᓯᖃᖅᓯᒪᓕᕆᐊᕐᓂᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐊᔪᕐᓇᖖᒋᑦᑑᖖᒋᒻᒪᑦ... ᑐᓴᐅᒪᖃᑦᑕᐅᑎᓕᕆᓂᖅ, ᓲᕐᓗᑉᑕᐅᖅ ᐊᓯᖏᑎᑐᑦ 
ᐊᒥᓲᓪᓗᑎᒃ ᐃᓄᐃᑦ ᐱᐅᓯᑐᖃᖏᑦ ᐃᓱᒪᒋᔭᐅᕙᒃᓯᒪᒻᒪᑕ ᐱᓕᕆᐊᖃᖃᑎᒌᒃᐸᓐᓂᐅᑎᑕᐅᓪᓗᑎᒃ. 
ᑭᓇᑐᐃᓐᓇᖅ ᐃᓄᒃ ᐊᓯᒥᓂᒃ ᐅᖃᓕᒫᒐᓕᐅᖅᓯᒪᔪᒥᒃ ᐱᓕᕆᓂᖃᖃᑎᖃᕈᓐᓇᖖᒋᒻᒪᑦ ᐊᒥᓱᑲᓪᓚᓐᓄᑦ 
ᒪᐃᓕᓄᑦ ᐅᖓᓯᑦᑎᒋᔪᒥᒃ. ᑎᑎᕋᐅᓯᖃᖅᐸᓐᓂᖅ ᐊᔾᔨᒋᖖᒋᒻᒪᒍ ᐅᖃᐅᓯᒃᑯᑦ ᐅᖃᐅᔾᔪᐃᓯᒪᓕᕐᓂᕐᒥᑦ. 
ᐅᓪᓗᒥᓘᓐᓃᑦ ᑲᑉᐱᐊᓱᒍᑎᖃᕐᓂᕐᒥᒃ ᐱᑕᖃᖅᐸᒻᒪᑦ ᑐᕌᖓᑎᓪᓗᒋᑦ ᐃᓱᒪᒋᔭᖃᓕᕐᓂᕐᒥᒃ ᑎᑎᕋᖅᓯᒪᓕᕆᐊᒧᑦ 
ᓱᓇᐅᒻᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᒻᒪᓗ ᐸᐃᑉᐹᑎᒍᑦ ᑎᑎᕋᖅᓯᒪᔪᓕᐅᕐᓂᕐᒧᑦ ᐅᓂᒃᑳᕐᑐᐊᓂᒃ 
ᐊᑐᖅᑕᐅᕙᒃᑐᓂᑦ ᓇᓗᓇᐃᔭᐅᑎᐅᓂᐊᕐᓗᑎᒃ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᑐᖅᑕᐅᕙᒻᒪᖔᑕ13.” 

 

ᓄᓇᓕᐊᔪᒃ ᐅᓂᒃᑳᕐᑐᐊᖅ 

ᓯᕗᓪᓕᖅᐸᐅᓪᓗᓂ ᑎᑎᕋᐅᔭᒐᓕᐊᖑᓯᒪᔪᖅ “ᑕᕆᐅᒥᒃ ᐊᑕᐅᓯᐅᖃᑎᖃᕐᓂᖅ” 
ᑎᑎᕋᐅᔭᖅᑎᒥᑦ ᐱᐊᑭ ᐅᖃᑦᓯᐊᖅ ᑎᑎᕋᐅᔭᓚᐅᖅᑕᖓ ᑖᒃᑯᓄᖓ ᖃᐅᔨᓴᐃᓂᕐᓄᑦ 
ᐃᓚᒋᔭᐅᖃᑕᐅᑎᑦᓱᓂᐅᒃ.  
(12 ᐃᓐᓯᔅ x 24 ᐃᓐᓯᔅ ᐊᖏᓂᖃᖅᑐᒥ ᑐᐱᒃᓴᒥ - ᐃᓄᐃᑦ ᓄᓇᖓᓂ 
ᐅᓂᒃᑳᓕᐊᖑᓯᒪᔪᓄᑦ ᐃᓕᔭᐅᔪᒃᓴᖅ  
 
“ᓄᓕᐊᔪᒃ, ᐅᕝᕙᓘᓐᓃᑦ ᓯᐊᑦᓇ, ᐃᓚᒋᔭᐅᖃᑕᐅᕗᖅ ᐊᒥᓱᓄᑦ 
ᐅᓂᒃᑳᕆᔭᐅᕙᒃᑐᑐᖃᓄᑦ/ᐅᓂᒃᑳᓄᑦ ᐃᓄᐃᑦ ᐱᐅᓯᑐᖃᖓᓐᓂ. ᓄᓕᐊᔪᒃ, 
ᑕᕆᐅᒥᐅᑕᐅᓪᓗᓂ, ᐃᓅᓪᓗᓂ ᐊᕐᓇᐅᓚᐅᖅᓯᒪᔫᒐᓗᐊᖅ ᑭᓯᐊᓂᓕ ᑕᕆᐅᒧᑦ 
ᐃᒋᑕᐅᓚᐅᖅᓯᒪᔪᕕᓂᖅ ᐅᐃᑖᕈᒪᖖᒋᒻᒪᑦ. ᐱᔾᔪᑎᐅᓗᐊᖅᓯᒪᕗᖅ 
ᓇᓗᓇᐃᖅᓯᔾᔪᑎᐅᓂᖓᓄᑦ ᖃᓄᖅ ᑕᕆᐅᒥᐅᑕᐃᑦ ᐆᒪᔪᐃᑦ 
ᐱᖖᒍᖅᑎᑕᐅᓚᐅᖅᓯᒪᓂᖏᓐᓄᑦ. ᓯᕗᓕᖅᑎᒋᔭᐅᒻᒪᑦ ᐊᑦᑕᑕᖅᓯᒪᓕᕐᓂᒃᓴᑦᑎᓐᓄᑦ ᑕᕆᐅᒥ 

ᐃᒪᖁᑎᒋᔭᐅᔪᓄᑦ”. - ᐱᐊᑭ ᐅᖃᑦᓯᐊᖅ 
 

ᖃᐅᔨᒋᐊᕈᑎᖃᕐᓂᖅ ᐅᖃᕈᓯᕐᒥᒃ ‘ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᔨᑦ’  
ᒫᓐᓇᐅᔪᖅ, ᐅᖃᕈᓯᖅ, ‘ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᓂᖅ’ ᓈᒻᒪᖖᒋᒻᒪᑦ ᐃᓗᐃᒃᑲᐅᓗᒍ ᑎᒍᓯᓯᒪᓕᕆᐊᒥᒃ 
ᐊᑕᕝᕕᒋᑐᕋᐅᑦᑑᓂᖏᑕ ᐃᓄᐃᑦ ᐊᒻᒪᓗ ᑕᕆᐅᑉ. ᓲᕐᓗ ᐃᓕᑕᕆᔭᐅᓯᒪᒻᒪᕆᒃᑑᓪᓗᓂ ᐃᓄᒃ ᓯᕗᓕᖅᑎᐅᔪᖅ, ᒥᐊᕆ 
ᓴᐃᒪᓐ ᐊᒥᖅᑲᕈᑎᖃᓵᓚᐅᕐᒪᑦ ᐅᖃᓕᒫᒐᓕᐊᕆᓯᒪᔭᒥᓂᑦ16:  

“ᐅᑭᐅᒐᓴᓐᓂ, ᐱᑕᖃᓗᐊᖅᐸᓚᐅᖖᒋᒻᒪᑦ ᐋᖅᑭᒃᓱᐊᖑᓯᒪᔪᑎᒍᑦ ᐅᖃᓪᓚᐅᓯᖃᕆᐊᒥᒃ “ᑕᕆᐅᓕᕆᓂᕐᒥ 
ᑐᑭᓯᐅᒪᓕᖅᑎᑦᓯᒋᐊᒧᑦ” ᐱᔾᔪᑎᒋᓪᓗᒍ ᐃᓄᐃᑦ ᐆᒪᔾᔪᑎᖃᖅᐸᒃᓯᒪᒻᒪᑕ, ᐊᓂᖅᓵᖅᑐᖃᑦᑕᖅᓯᒪᒻᒪᑕ, ᐊᒻᒪᓗ 
ᓂᕿᒋᔭᒃᓴᖃᖅᐸᒃᓱᑎᒃ ᖃᓂᒋᔭᖏᓐᓂ ᐅᕝᕙᓘᓐᓃᑦ ᑕᕆᐅᒥ ᐆᒪᔪᖁᑎᐅᔪᓂᒃ ᐊᒻᒪᓗ ᐃᓅᓯᒥᓐᓂ 
ᓴᐃᒪᖃᑎᒌᑦᑎᐊᖅᑑᓪᓗᑎᒃ ᓱᓇᖁᑎᓄᑦ ᐃᓅᓯᖃᖅᐸᓚᐅᕐᒪᑕ ᐆᒪᔪᖁᑎᐅᔪᓄᑦ ᐊᒻᒪᓗ ᐅᑭᐅᑉ 
ᐊᓯᔾᔨᖅᓯᒪᓕᖅᐸᓐᓂᖏᓐᓄᑦ. ᐃᓄᐃᑦ ᐅᖃᐅᓯᖓᑦ ᐋᖅᑭᐅᒪᓂᖃᖅᑎᑦᑎᑦᓯᐊᕐᒪᑦ ᐊᑕᕝᕕᖃᖅᑎᑕᐅᓪᓗᑎᒃ 
ᐊᑐᕐᓂᖃᖅᑎᑕᐅᔪᓄᑦ ᐊᒻᒪᓗ ᐊᒥᓱᑲᓪᓚᐅᓪᓗᑎᒃ ᐅᖃᕈᓯᐅᕙᒃᑐᓄᑦ ᑕᕆᐅᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ 
ᑐᖖᒐᕝᕕᖃᖅᑎᑕᐅᓪᓗᑎᒃ ᑕᐅᓴᓐᑎᓄᑦ ᐅᑭᐅᓄᑦ ᐃᓅᓯᕐᒥᓐᓂ ᐊᑐᖅᐸᓪᓕᐊᓯᒪᔭᒥᓐᓄᑦ, ᖃᐅᔨᒪᓂᕆᔭᒥᓐᓄᑦ, 
ᐊᒻᒪᓗ ᑕᑯᓐᓇᖃᑦᑕᖅᓯᒪᔭᒥᓐᓄᑦ.”  
 

ᑭᓯᐊᓂᓗ, ᐊᖏᓂᖃᖅᑎᑕᐅᓯᒪᓂᖏᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᓂᕐᒧᑦ (OL) ᑐᕌᖓᓪᓗᑎᒃ ᒪᓕᒃᓗᒋᑦ 
ᓇᓗᓇᐃᔭᖅᑕᐅᓯᒪᓂᖏᑕ ᑖᒃᑯᓂᖓ ᖃᐅᔨᓴᐃᓂᐅᔪᓄᑦ ᐃᓗᐊᓂ ᐅᖃᖅᑕᐅᓯᒪᔪᑦ - ᑕᕆᐅᒥᒃ ᖃᐅᔨᒪᓂᖅ, ᑕᕆᐅᑉ 
ᐊᑐᕐᓂᖃᖅᑐᖁᑎᖏᑦ, ᐊᒻᒪᓗ ᑕᕆᐅᒥ ᐱᓕᕆᓂᐅᔪᑦ (ᓲᕐᓗ ᐸᐸᑦᓯᓂᖅ, ᐱᕈᒃᑲᓐᓂᕈᓐᓇᖅᑐᓂᒃ ᐊᖑᓇᓱᐊᖅᐸᓐᓂᖅ, 
ᐊᓯᖏᓂᒃᓗ) -  ᐊᑐᖅᑕᐅᖏᓐᓇᐅᔭᖅᐸᒃᓯᒪᕗᑦ ᐊᒻᒪᓗ ᕿᑎᐊᓃᑦᓱᓂ ᐃᓅᓯᕆᔭᐅᔪᒧᑦ ᐃᓄᐃᑦ ᓄᓇᖓᓐᓂ. 
ᑕᐸᓇᕐᐳᖅ, 41-ᐅᔪᑦ ᑎᑎᕋᖅᑕᐅᓯᒪᔪᐃᑦ ᐊᒻᒪᓗ 201-ᐅᓪᓗᑎᒃ ᑕᕆᐅᒧᑦ ᑐᕌᖓᓪᓗᑎᒃ ᐱᓕᕆᐊᖑᓕᖅᓯᒪᔪᑦ (ᓲᕐᓗ, 
ᐱᓕᕆᐊᑦ, ᑮᓇᐅᔭᖁᑎᒃᓴᐃᑦ, ᓴᓇᕐᕈᑎᒃᓴᐃᑦ, ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖏᑦ) ᕿᒥᕐᕈᔭᐅᓯᒪᓕᓚᐅᖅᑐᑦ 
ᐃᓚᒋᔭᐅᓪᓗᑎᒃ ᑖᒃᑯᓄᖓ ᖃᐅᔨᓴᕐᓂᐅᔪᓄᑦ, ᓇᓕᖏᓂᓘᓐᓃᑦ ᐱᓕᕆᓂᐅᔪᓂ ᓇᓗᓇᐃᔭᖅᑕᐅᓯᒪᓕᓚᐅᖖᒋᑦᑐᑦ 
ᐅᖃᕈᓯᕐᒥᒃ ‘ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᓂᖅ’-ᒧᑦ. ᑕᐃᒪᓐᓇᑦᑕᐅᖅ, 26-ᒋᔭᖏᑦ ᖃᐅᔨᒋᐊᕐᕕᐅᓪᓗᑎᒃ 
ᐊᐱᖅᓱᒐᐅᔪᓂᑦ, ᑭᓯᒥᑐᐊᖅ 7.7%-ᖏᑦ (2-ᖑᔪᒃ 26-ᓂᑦ) ᓇᓗᓇᐃᖅᓯᓯᒪᓕᓚᐅᕐᒪᑕ ᐊᑐᖅᐸᓐᓂᕐᒥᓐᓂᒃ ᑖᔅᓱᒥᖓ 
ᐅᖃᕈᓯᕐᒥᒃ, (20-ᖑᔪᑦ 26-ᓂᑦ) ᑐᑭᓯᐅᒪᑦᑎᐊᖖᒋᑦᓱᑎᒃ ᐅᖃᕈᓯᕐᒥᒃ ᐅᕝᕙᓘᓐᓃᑦ ᑐᓴᓚᐅᖅᓯᒪᓇᑎᒃ ᐊᑐᖅᑕᐅᑎᓪᓗᒍ, 
ᐊᒻᒪᓗ 15.4%-ᖏᑦ (4-ᖑᔪᑦ 26-ᓂᑦ) ᖃᐅᔨᒪᓪᓗᑎᒃ ᐅᖃᕈᓯᕐᒥᒃ ᑭᓯᐊᓂᓗ ᐊᑐᕋᔪᖖᒋᑦᓱᓂᔾᔪᑎᒃ. ᐊᑖᓂ 
ᐆᒃᑐᕋᐅᑎᓕᐊᖑᓯᒪᔪᑦ ᐅᖃᖅᑕᐅᓯᒪᔪᑦ ᐊᐱᖅᓱᒐᐅᔪᓄᑦ ᐃᓚᒋᔭᐅᓚᐅᖅᑐᓂᑦ ᖃᓄᖅ ᑕᕆᐅᓕᕆᓂᕐᒥ 
ᑐᑭᓯᐅᒪᓕᖅᑎᑦᓯᓂᖅ (OL) ᐃᓱᒪᒋᔭᐅᒻᒪᖔᑦ ᐃᓄᓐᓂᑦ, ᐃᓛᒃᑰᕐᑐᓂᑦ ᐃᓄᓐᓂᑦ ᐃᖅᑲᓇᐃᔮᖃᖅᑐᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓂ, ᐅᕝᕙᓘᓐᓃᑦ ᐱᓕᕆᐊᖃᖃᑎᒋᔭᐅᓪᓗᑎᒃ ᑲᑐᔾᔨᖃᑎᒌᖑᔪᓂ. ᑕᒪᒃᑯᐊ ᐃᓱᒪᔾᔪᓯᐅᔪᑦ 
ᐊᒥᖅᑲᒐᐅᓯᒪᔪᑦ ᐱᑕᖃᓕᕈᑎᐅᓚᐅᕐᒥᔪᑦ ᑐᑭᓯᐅᒪᓂᕆᔭᐅᔪᓂᒃ ᖃᓄᖅ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᓂᕐᒧᑦ (OL) 
ᐱᓕᕆᐊᖅ ᐱᐅᓂᖅᓴᒃᑯᑦ ᓇᓗᓇᐃᔭᖅᑕᐅᓯᒪᓕᕈᓐᓇᕐᒪᖔᑦ ᐊᒻᒪᓗ ᐊᑐᓕᖅᑎᑕᐅᓗᓂ ᐃᓚᖃᖅᑎᑕᐅᓯᒪᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓂᒃ (IQ) ᐊᒻᒪᓗ ᐊᑐᕐᓂᖃᓕᖅᑎᑕᐅᓗᑎᒃ ᑕᕆᐅᒧᑦ ᑐᕌᖓᓪᓗᑎᒃ ᐊᔪᖖᒋᓐᓂᕆᔭᐅᔪᑦ ᐊᒻᒪᓗ 
ᐱᐅᓯᑐᖃᒥ ᖃᓄᐃᖖᒋᑦᓯᐊᕐᓂᓕᕆᓂᕐᒧᑦ, ᑕᕆᐅᑉ ᒥᒃᓵᓄᑐᐃᓐᓇᐅᖖᒋᑦᑐᖅ (ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒥ) 
ᖃᐅᔨᒪᓂᐅᔪᓄᑦ.   
 

•  “ᓄᓇ - ᓄᓇᖏᑦ, ᐃᒪᖏᑦ, ᓯᓚ, ᓯᑯ ᐊᒻᒪᓗ ᑕᒪᕐᒥᓗᒃᑖᖅ ᑕᕝᕙᓃᑦᑕᑦ. ᐊᒻᒪᓗ ᑐᑭᓯᐅᒪᓕᕐᓂᐅᖖᒋᒻᒪᑦ, 
ᐆᒪᓂᖃᕐᓂᐅᒻᒪᑦ. ᐃᓗᒥᐅᑕᕆᔭᑐᖃᕆᒐᕕᒋᑦ. ᑭᓇᐅᓂᕐᒧᑦ ᐃᑎᔪᒃᑯᑦ ᓇᓗᓇᐃᒃᑯᑕᐅᒻᒪᑦ. ᐊᔾᔨᒋᖖᒋᑕᖓᒍᑦ 
ᑐᑭᓯᐅᒪᓂᐅᒻᒪᑦ ᖃᓄᖅ ᑕᕆᐅᖅ ᑐᑭᖃᖅᑎᑕᐅᓂᖓᓄᑦ ᐃᓄᓐᓂᑦ ᐊᒻᒪᓗ ᖃᓄᑎᒋ 
ᐊᑦᑕᑕᖅᓯᒪᓂᖃᕐᓂᖓᓄᑦ ᑭᓇᐅᓂᕐᓄᑦ. ᐊᒻᒪᓗ ᐃᒻᒪᖄ ᑕᒪᓐᓇ [OL] ᑐᑭᓯᐅᒪᓂᑐᐃᓐᓇᐅᕗᖅ 
ᐊᒥᓱᐃᖑᓪᓗᑎᒃ ᑕᕆᐅᑉ ᒥᒃᓵᓄᑦ ᐅᓂᒃᑳᖑᓯᒪᔪᓂᒃ.”  – ᐋᔅᓕ ᑯᓐᐆᓗ, ᐃᓱᒪᑕᖅ, ᓛᐸᑐᐊᕆᒥ ᒥᒧᐊᕆᐅᓪ 
ᓯᓚᑦᑐᖅᓴᕐᕕᖓᓂ  

 
• ᐊᑕᐅᓯᕐᒥᒃ ᐃᓄᓐᓄᑦ ᐅᖃᕋᔪᒃᑲᒪ ᐱᔾᔪᑎᒋᓪᓗᒍ ᖃᓄᑎᒋ ᐱᒻᒪᕆᐅᓂᖓᑕ ᑕᕆᐅᑉ 

ᓴᓗᒪᑦᑎᐊᖅᑎᑕᐅᔭᕆᐊᖃᕐᓂᖓᓄᑦ, ᐱᔾᔪᑎᒋᓪᓗᒍ ᓱᓇᓕᒫᓂᑦ ᑐᖖᒐᕝᕕᒋᔭᐅᒻᒪᑦ. ᑐᒃᑐᓂᒃ ᐅᖃᐅᓯᖃᓕᕈᕕᑦ 
ᐃᓄᐃᑦ ᐅᔾᔨᕈᓱᓕᖅᐸᖖᒋᒻᒪᑕ ᑕᕆᐅᒥᖖᒑᖅᑐᓂᒃᑕᐅᖅ ᐊᑐᕆᐊᖃᕐᒥᒻᒪᑕ, ᑕᕆᐅᑉ ᐃᒪᖓᓂᑦ ᑕᕆᐅᑦ 
ᑐᒃᑐᐃᑦ ᐅᑭᐅᒥ ᐊᑐᕆᐊᖃᖅᐸᒻᒥᔪᑦ, ᑕᕆᐅᒥ ᓯᑯᐊᓄᐊᖅᐸᒃᑐᑦ ᐊᒻᒪᓗ ᓴᒡᒐᓕᖅᐸᒃᓱᑎᒃ ᓯᑯᓯᒪᓂᖓᓂᒃ 
ᑕᕆᐅᖃᕐᓂᖓᓂᒃ ᓂᕆᕙᒃᓱᑎᒃ ᖄᖓᓃᑦᑐᓂᒃ ᓯᑯᐃᑦ. ᐃᓄᐃᑦ ᑕᒪᑐᒥᖓ ᖃᐅᔨᒪᕙᖖᒋᒻᒪᑕ 
ᐅᖃᐅᔾᔭᐅᖖᒋᑐᐊᕌᖓᒥᒃ. ᐊᑕᐅᓯᓗᐊᒥᒃ ᐃᓄᐃᑦ ᐃᖅᑲᐅᒪᔭᕆᐊᖃᕐᒪᑕ ᐃᓄᐃᑦ ᐃᓅᖃᑎᒋᔭᕗᑦ 
ᑕᕆᐅᒥᖖᒑᖅᓯᒪᓂᑰᓂᖏᓂᒃ, ᐊᒻᒪᓗ ᓱᓇᓕᒫᑦ ᑕᕆᐅᒥᖖᒑᖅᓯᒪᓂᖏᓂᒃ - ᐱᐅᓯᑐᖃᕗᑦ - 
ᐃᓕᓐᓂᐊᕈᑎᒋᓯᒪᔭᕗᑦ ᑕᕆᐅᕐᒥᐅᑕᐅᓪᓗᑕ ᐅᕝᕙᓘᓐᓃᑦ ᑕᕆᐅᑦ ᓯᒡᔭᖏᓂᕐᒥᐅᖑᓪᓗᑕ. ᑕᐃᔅᓱᒪᓂᑐᖃᒥᑦ 
ᐊᑐᖅᓯᒪᔭᑐᖃᑦᑎᓐᓄᑦ ᐊᑕᕝᕕᖃᖖᒋᓐᓂᖅᓴᐅᓕᕋᑦᑕ ᐅᓪᓗᒥ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐃᓚᖓᒍᑦ 
ᐊᓯᐅᔨᓯᒪᓕᕋᑦᑎᒍ ᐊᒻᒪᓗ ᐊᒥᓱᑦ ᐃᓄᐃᑦ ᓇᖕᒥᓂᖅ ᐅᒥᐊᖃᖅᑑᓕᕐᒪᑕ ᐊᒻᒪᓗ ᐊᓯᖏᓂᒃ ᐱᖁᑎᓂᒃ 
ᐊᒻᒪᓗ ᑕᕆᐅᑦ ᓯᒡᔭᖏᓄᐊᖅᐸᒍᓐᓇᐃᖅᓱᑎᒃ. ᖃᐅᔨᒪᖖᒋᓕᕐᒪᑕ ᖃᓄᖅ ᐊᕐᕖᑦ ᐊᖑᓇᓱᐊᑦᑕᐅᕙᓐᓂᖏ 

ᐊᒻᒪᓗ ᖃᓄᖅ ᓂᕿᖏᑦ ᐱᓕᕆᐊᖑᕙᒻᒪᖔᑕ.” - ᑕᒡᓚᔅ ᐃᓴᒍᖅ, ᐃᓅᕕᖕᒥᐅᑕᖅ ᐊᖑᓇᓱᒃᑎ ᐊᒻᒪᓗ 
2015-ᒥ ᐅᑭᐅᖅᑕᖅᑐᒥ ᑐᑭᓯᓂᐊᖅᑎᒃᑯᑦ ᐃᓄᐃᑦ ᐃᓕᑕᕆᔭᐅᔾᔪᑎᖓᓂᒃ ᓵᓚᒃᓴᐅᑎᖃᓚᐅᕐᑐᖅ  

 
• “ᐅᔾᔨᕈᓱᒋᐊᖃᕋᕕᑦ ᐊᒻᒪᓗ ᖃᐅᔨᒪᓗᑎᑦ ᓯᓚᑎᑦᓯᐊᕐᓂ, ᐊᕙᑎᒋᔭᕐᓂ ᖃᓄᐃᓕᖓᓕᖅᓯᒪᓂᐅᔪᓂᒃ.”  - 

ᑐᕆᕗᕐ ᓘᑲᔅ, ᐃᑲᕼᐅᖕᒥ ᐊᖑᓇᓱᐊᖅᑎ  
 

• “ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᓂᕐᒧᑦ [OL] ᐱᓕᕆᐊᖅ ᑕᕝᕙᐅᔪᑐᖃᐅᒻᒪᑦ ᐱᓕᕆᐊᖑᕙᓪᓕᐊᓪᓗᓂ. 
ᑰᒃᐸᓪᓕᐊᕙᒻᒪᑦ ᐅᕙᑦᑎᓐᓄᑦ ᐅᔾᔨᕐᓇᖅᑑᓇᓂ, ᐱᔾᔪᑎᒋᓪᓗᒍ ᐱᒻᒪᕆᐅᓗᐊᒻᒪᕆᒃᑑᒐᒥ. 
ᐊᑦᑕᓇᖅᑐᒦᓕᖅᑎᑕᐅᔪᓐᓇᕐᓂᖓ ᐃᓱᒪᒋᓗᒍ, ᖃᓄᐃᓐᓇᖖᒋᑦᑐᒦᑎᑕᐅᔭᕆᐊᖃᕐᒪᑦ ᐊᒻᒪᓗ ᑕᑯᓐᓇᕐᓂᐊᕐᓗᒍ 
ᐱᐅᓯᑐᖃᒥ ᐃᓱᒪᔾᔪᓯᕆᔭᐅᔪᑎᒍᑦ, ᑕᐃᒪᐅᔭᕆᐊᖃᓪᓚᕆᒻᒪᑦ ᖃᓄᐃᖖᒋᑦᑎᐊᕈᑎᒋᒐᑦᑎᒍ. ᐃᓄᐃᑦ 
ᐃᓅᖃᑎᒌᒃᑐᑦ ᐊᑕᐅᑦᓯᒃᑰᖃᑎᖃᕐᓱᑎᒃ ᓲᕐᓗ ᑕᕆᐅᑉ ᐊᕙᑎᒋᔭᖓᓂᒃ ᐃᓕᖅᑯᓯᖃᕐᓂᖏᑦ ᐃᓱᒪᒋᓗᒋᑦ 
ᐃᓚᒋᓪᓚᕆᒻᒪᒍ ᐅᐃᒍᒋᓪᓗᓂᐅᒃ ᓲᕐᓗ ᓄᓇᐅᑉ ᐊᒻᒪᓗ ᐊᑐᕐᓂᖃᒻᒪᕆᒃᑎᑕᐅᔪᖁᑎᖏᑕ. ᑕᒪᒃᑯᓂᖓ 
ᐅᖃᕈᓯᕐᓂᒃ ᐊᑐᖅᐸᖖᒋᓐᓇᑦᑕ, ᑭᓯᐊᓂᓕ ᑭᖑᓂᐊᓂ ᑐᑭᓯᓇᖅᓯᕙᓪᓕᐊᕙᒻᒥᔪᑦ.” - ᔮᑭ ᑖᓴᓐ, 
ᐃᓕᓴᐃᔨᒻᒪᕆᒃ, ᐅᑭᐅᖅᑕᖅᑐᑉ ᑕᕆᐅᖏᓂ ᓱᓪᓗᓕᕆᓂᕐᒥ ᐱᓕᕆᐊᒧᑦ ᓯᕗᓕᖅᑎᐅᔪᖅ, ᐋᑐᕙ 
ᓯᓚᑦᑐᖅᓴᕐᕕᖓᓂ  

• “ᐃᓱᒪᕙᖖᒋᓐᓇᒪ, ‘ᖃᓄᖅ ᑕᕆᐅᒧᑦ ᑖᒃᑯᑎᒎᓇᖅ ᐱᓕᕆᐊᑎᒍᑦ ᐊᑦᑕᑕᖅᓯᒪᓕᖅᐸᓪᓕᐊᕕᑕ?’ ᐃᓗᑦᑎᓐᓂ 
ᐱᓯᒪᓕᐊᓂᓐᓂᑦᑎᓐᓂᒃ ᐃᒃᐱᒍᓱᓕᕐᓇᕐᒪᑦ. ᓲᕐᓗ, ᑲᑐᔾᔨᓂᖃᖅᓱᑕ ᐱᓕᕆᓂᑦᑎᓐᓂ ᑐᕌᕐᕕᖃᕈᓐᓇᕋᑦᑕ 
ᐱᔾᔪᑎᒋᓯᒪᓗᒋᑦ ‘ᖃᓄᖅ ᐊᖑᓇᓱᐊᖅᐸᓐᓂᐅᔪᓄᑦ ᐃᑲᔪᖅᑐᐃᓂᖃᖅᐱᑕ?’, ᐊᒻᒪᓗ ᑕᐃᒃᑯᐊ 
ᐊᖑᓇᓱᐊᕐᓂᐅᓪᓗᑎᒃ ᐱᓕᕆᓂᐅᔪᑦ ᓇᓗᓇᐃᖅᓯᓯᒪᓕᖅᐸᒻᒪᑕ ᑭᖑᕚᕇᒃᐸᓪᓕᐊᔪᓄᑦ ᖃᐅᔨᒪᓂᕆᔭᒥᓐᓂᒃ 
ᑐᓂᓯᕙᓪᓕᐊᓂᕐᒥᓐᓂᒃ, ᓄᓇᒦᓪᓗᑎᒃ, ᒪᒃᑯᒃᑐᓂᒃ ᓄᓇᓕᐊᕈᔾᔨᓗᑎᒃ - ᑕᒪᒃᑯᓂᖓᓕᒫᖅ ᑐᕌᖓᔪᓂᒃ 
ᑕᕝᕗᖓ ᐅᕝᕙᓘᓐᓃᑦ ᐃᑲᔪᕐᓂᖃᕈᑎᐅᔪᓄᑦ ᐃᑲᔪᖅᑐᐃᓂᕐᓂ ᓴᖖᒋᓂᖃᑦᓯᐊᖅᑐᑎᒍᑦ ᐱᓕᕆᖃᑎᖃᕐᓂᕐᓄᑦ 
ᑕᕆᐅᒥ. - ᓲᓐᓂᐊ ᕕᔅᓰ, ᐃᓕᓴᐅᔨᒻᒪᕆᒃ ᐊᒻᒪᓗ ᐃᓄᕕᐊᓗᐃᑦ ᓂᕿᔅᓴᕆᓂᐊᖅᑕᒥᓐᓂᒃ 
ᐱᓯᒪᓕᕈᓐᓇᕐᓂᓕᕆᓂᖏᓐᓄᑦ ᖃᐅᔨᓴᐃᔨ, ᐋᑐᕙ ᓯᓚᑦᑐᖅᓴᕐᕕᖓᓂ  

•  “ᐱᓕᕆᐊᖃᖅᑎᐅᔪᓐᓇᕐᓂᕐᒥᒃ ᐱᕈᖅᑎᑦᑎᒋᐊᖅᓯᒪᓕᕆᐊᖃᕋᑦᑕ ᐊᒻᒪᓗ ᐃᑲᔪᖅᑐᐃᓯᒪᓕᕐᓗᑕ 
ᐃᖅᑲᓇᐃᔮᖃᓕᕐᕕᐅᔪᓐᓇᖅᑐᓂᒃ ᓄᓇᓕᐅᔪᓂ ᐃᓄᐃᑦ ᓄᓇᓕᒋᔭᒥᓐᓂᑦ ᓄᒃᑎᕆᐊᖃᖅᐸᓐᓂᐊᖖᒋᒻᒪᑕ. 
ᐃᓄᐃᑦ ᑕᕆᐅᕐᒥᐅᑕᐅᒐᒥᒃ ᓲᖃᐃᒻᒪᓗ ᐊᖏᔪᐊᓗᒻᒥᒃ ᑐᑭᓯᐅᒪᓂᖃᕐᒪᑕ ᐅᑭᐅᖅᑕᖅᑐᑉ ᑕᕆᐅᖓᓄ 
ᐱᔾᔪᑎᖃᖅᑐᓂᒃ ᐊᒻᒪᓗ ᑕᒪᓐᓇ ᖃᐅᔨᒪᓂᕐᒧᑦ ᐱᓕᕆᔾᔪᓯᐅᕙᑦᑐᑦ ᐊᑐᕐᓂᖃᖅᑎᑕᐅᓕᕆᐊᖃᕐᒪᑕ ᐊᒻᒪᓗ 
ᐃᓕᔭᐅᓯᒪᓕᕐᓗᑎᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᒋᐊᕈᑎᓄᑦ.” -  ᓯᑎᕙᓂ ᒦᑭᓐ, ᖃᐅᔨᒪᔨᒻᒪᕆᒃ, 
ᐃᓄᐃᑦ ᐅᑭᐅᖅᑕᖅᑐᓕᒫᒥ ᑲᑎᒪᔨᖏᑦ  
 

• “ᐊᒥᓱᑲᓪᓚᒻᒪᕆᐅᒻᒪᑕ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑕᐅᔭᕆᐊᖃᖅᑐᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ 
ᐊᔾᔨᒌᖖᒋᑦᑐᑎᒍᑦ, ᑭᓯᐊᓂᓗ ᓇᓕᖅᑲᕆᔭᐅᓪᓗᑎᒃ, ᐱᒻᒪᕆᐅᓂᖅᓴᐅᓐᓂᖖᒋᒃᑯᑎᒃ ᐃᓚᖏᓐᓂᑦ 
ᐱᓕᕆᔾᔪᓯᐅᕙᒃᑐᓂᑦ ᐆᒃᑐᕋᐅᒋᔪᓐᓇᕋᔭᖅᑕᑦᑎᓐᓂ ᖃᓄᑎᒋ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᒧᑦ 
ᐱᓕᕆᐊᖑᔪᓄᑦ ᐊᓯᖏᓂ ᓄᓇᕐᔪᐊᕆᔭᑦᑕ ᐃᓗᐊᓂ. ᐊᒻᒪᓗ ᐊᑐᖅᑕᐅᕙᓪᓚᕆᒃᓱᑎᒃ ᐃᓄᖏᓐᓂᑦ ᑖᒃᑯᓇᓂ 
ᓄᓇᓕᐅᔪᓂ, ᑭᐊᓂᓗ ᐊᓯᖏᓐᓂᑦ ᐊᑐᕐᑕᐅᕙᓐᓂᖏᑦ ᒥᑭᓗᐊᖅᑑᕙᒃᓱᑎᒃ 
ᐃᓕᑦᓯᓯᒪᓕᕐᕕᒋᔪᓐᓇᖅᑕᕋᓗᐊᒥᓐᓂᑦ.” - ᐃᐊᕆ ᓵᓗᒪᓐ, ᐃᓱᒪᑕᖅ ᐅᑭᐅᖅᑕᖅᑐᒥ ᐱᓕᕆᐊᓄᑦ 
ᑕᕆᐅᓕᕆᓂᕐᒧᑦ ᑐᕌᖓᔪᓄᑦ ᐊᒻᒪᓗ ᓯᕗᓕᖅᑎᒋᔭᐅᖃᑕᐅᔪᖅ ᐃᑳᕐᕕᒃᑯᓐᓄᑦ.  

 
• “ᐃᒻᒪᖄᓕ ᖃᐅᔨᒪᓂᕆᔭᓂᒃ ᐱᓕᕆᐊᖃᓕᕈᑎᖃᓕᕐᓂᖅ ᓈᒻᒪᖕᓂᖅᓴᐅᔪᖅ ᓇᓗᓇᐃᔭᐃᔾᔪᑎᐅᓂᐊᕐᓗᓂ 

[ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥᐅᖖᒋᑦᑐᖅ (OL)]. ᐃᓕᑕᕆᓯᒪᒐᑦᑎᒍ ᐊᑦᑕᑕᖅᓯᒪᕝᕕᖃᕐᓂᐅᔪᓄᑦ 
ᓱᓇᓄᑦ ᐃᓄᐃᑦ ᖃᐅᔨᒪᓕᕈᒪᔭᖏᓂᒃ ᐊᒻᒪᓗ ᖃᓄᖅ ᐊᑕᕝᕕᖃᖃᑕᐅᒻᒪᖔᑕ ᐱᐅᔫᑦᑎᐊᕐᓂᖏᑕ 
ᐃᓅᓯᕐᒥᓐᓄᑦ, ᐊᒻᒪᓗ ᐊᒥᓱᐃᖅᑕᕐᓱᒍ, ᐊᓐᓇᐅᒪᔪᓐᓇᕐᓂᒥᓐᓄᑦ ᐅᕝᕙᓘᓐᓃᑦ ᑕᐃᒪᐅᖏᓐᓇᕈᓐᓇᕐᓂᕐᒥᓐᓄᑦ 
ᐊᑯᓃᖅᑐᒧᑦ. ᐅᕙᓐᓄᓪᓕ [ᑖᓐᓇ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᖅ (OL) ᐃᒪᓐᓇᐃᒻᒪᑦ] 

ᑐᑭᓯᐊᓂᖅ, ᐊᑐᕐᓂᖃᖅᑎᑦᑎᓂᖅ, ᐅᐱᒍᓱᑦᑎᐊᕐᓂᖅ, ᐊᒻᒪᓗ ᐃᒃᐱᒍᓱᑦᑎᐊᕐᓂᖅ ᑕᕆᐅᒥᒃ, ᐆᒪᓂᖃᖅᑐᓂᑦ 
ᐃᑲᔪᖅᑕᐅᕙᓐᓂᖓᓄᑦ, ᐊᒻᒪᓗ ᐆᒪᓂᖃᖅᑐᓄᑦ ᐃᑲᔪᕈᑎᐅᓂᖓᓄᑦ.”  - ᑎᒧᑎ ᓯᑐᕌᑲ, ᒪᓕᒐᓕᕆᓂᕐᒧᑦ 
ᖃᐅᔨᓴᐃᔨ, ᐅᑭᐅᖅᑕᖅᑐᒥ ᖃᐅᔨᒪᓂᖅ ᑲᓇᑕᒥ  

 
• “ᐃᓱᒪᓂᖃᕋᒪᓕ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᓂᖅ ᐅᓪᓗᒥᐅᓕᖅᑐᖅ ᐃᓚᖃᖅᑎᑕᐅᔭᕆᐊᖃᕋᓱᒋᓪᓗᒋᑦ 

ᐊᓯᔾᔨᖅᓯᒪᓕᕐᓂᕐᓄᑦ ᐱᔾᔪᑎᖃᖅᑐᓂᒃ. ᖃᓄᐃᒻᒪᑦ ᐊᓯᔾᔨᖅᓯᒪᓕᖅᐸᑦ ᑕᐃᒪᖖᒐᓂᐅᖓᓂᑦ.” -  ᑕᔅᑎᓐ 
ᕖᓚᓐ, ᑕᑯᒃᓴᐅᔪᓂᒃ ᖃᐅᔨᓴᖅᑎᒻᒪᕆᒃ, ᓄᓇᐅᑉ ᑕᐅᑦᑐᖓᓂ ᐅᔭᖅᑲᓂᒃ ᖃᐅᔨᓴᐃᔨᑦ ᑲᓇᑕᐅᑉ 
ᐊᓛᓐᑎᒃᖓᓂ ᓄᓇᒥᐅᑕᓕᕆᔨᖏᑦ ᑲᓇᑕᒥ  
 

• “ᐊᖏᔪᒻᒪᕆᐊᓗᒻᒥᒃ ᑕᕆᐅᑦ ᐃᒪᖏᓄᑦ ᐊᒻᒪᓗ ᐊᓯᖏᓄᑦ ᐆᒪᔪᖁᑎᐅᔪᓕᕆᓂᕐᒥ ᐃᓚᒋᔭᐅᖃᑕᐅᔪᓄᑦ 
ᐅᑭᐅᖅᑕᖅᑐᒥ ᖃᐅᔨᒪᓂᖅᑕᖃᕐᒪᑦ ᐃᓱᒪᒋᓪᓗᒍᓗ ᑕᐃᒪᓐᓇᐃᑦᑐᓂᒃ ᐱᑕᖃᕋᓱᒋᖖᒋᓪᖢᒍ ᖃᓪᓗᓈᑦ 
ᓄᓇᖓᓐᓂ ᐱᔾᔪᑎᒋᓪᓗᒍ ᐅᑭᐅᖅᑕᖅᑐᒦᑉᐸᖖᒋᓐᓇᑦᑕ  [ᐅᑭᐅᖅᑕᖅᑑᑉ ᓄᓇᖓᓂ] ᖃᐅᑕᒫᑦ. ᑖᓐᓇ 
[ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᒋᐊᕐᓂᕐᒧᑦ (OL) ᐱᓕᕆᐊᖅ] ᐱᔾᔪᑎᖃᕐᒪᑦ ᖃᓄᖅ ᖃᐅᔨᒪᓂᕆᔭᐅᔪᑦ 
ᐊᒥᖅᑲᕐᑕᐅᕙᓐᓂᖏᑕ ᐊᒻᒪᓗ ᖃᓄᑎᒋᑦ ᐊᔾᔨᒋᔭᐅᖖᒋᓐᓂᖏᑕ ᐊᔾᔨᒌᖖᒋᐅᖅᑐᓂ ᓄᓇᒋᔭᐅᔪᓂ ᑲᓇᑕᒥ.” - 
ᒫᒃ ᐹᔅᑐᕐᕕᐅᓪᑦ, ᐃᓱᒪᑕᐅᔪᖅ ᐆᒪᔪᓕᕆᓂᕐᒥ ᐊᐅᓚᑦᓯᔨᓂ, ᓄᓇᕕᒃ ᑕᕆᐅᕐᒥᐅᑕᓂᒃ ᐆᒪᔪᓕᕆᔨᑦ 
ᐊᕕᒃᑐᖅᓯᒪᓂᕐᒥ ᑲᑎᒪᔨᖏᓂ  

ᑕᕆᐅᒥᒃ ᓄᓇᖖᒍᐊᓕᐅᖅᐸᓪᓕᐊᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ 
ᐱᓕᕆᐊᖑᓕᖅᓯᒪᔪᑦ     
ᓄᓇᖖᒍᐊᓕᐅᖅᐸᓪᓕᐊᓂᕐᒥ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᓯᒋᐊᕐᓂᕐᒧᑦ (OL) ᐱᓕᕆᐊᖑᓕᖅᓯᒪᔪᑦ ᐃᓄᐃᑦ 
ᓄᓇᖓᓐᓂ ᐃᓚᖃᖅᑎᑕᐅᓚᐅᕐᒪᑕ ᐊᒥᓱᐃᑎᒍᑦ ᐱᓕᕆᐊᖃᕈᓯᐅᔪᓂᒃ, ᓲᕐᓗ ᐃᓕᐅᖅᑲᐃᕙᓪᓕᐊᓂᕐᓂᒃ 
ᐱᓕᕆᐊᖑᓕᖅᓯᒪᔪᓂᒃ ᓇᓗᓇᐃᔭᖅᑕᐅᓯᒪᓪᓗᑎᒃ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᐃᓂᖃᕐᓂᕐᓄᑦ ᐃᓚᒋᔭᐅᓚᐅᖅᑐᓂᑦ 
(ᓲᕐᓗ, ᓇᖕᒥᓂᖅ ᐱᓕᕆᐊᖏᑦ, ᐅᕝᕙᓘᓐᓃᑦ ᐊᓯᖏᑕ ᐱᓕᕆᐊᖏᑦ ᐅᖃᖃᑎᒋᔭᐅᖁᔭᐅᓪᓗᑎᒃ 
ᐃᓱᒪᓕᐅᕈᑎᒋᓚᐅᖅᑕᖏᑕ), ᖃᕆᑕᐅᔭᑎᒍᑦ ᐱᑐᒃᓯᒪᕝᕕᓐᓂᒃ, ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ ᑐᓴᒐᔅᓴᓕᕆᓂᕐᒧᑦ 
ᑎᑎᕋᖅᑕᐅᓯᒪᔪᓄᑦ ᐊᔾᔨᓕᐅᖅᑕᐅᓯᒪᔪᓂᑦ ᑲᑐᔾᔨᖃᑎᒌᖑᔪᓂᑦ ᖃᐅᔨᒪᔭᐅᓪᓗᑎᒃ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ 
ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑕ (COLC) ᐱᓕᕆᐊᖃᖅᑎᒋᔭᖏᓂᑦ ᐃᓚᒋᔭᐅᔪᐃᑦ, ᐊᒻᒪᓗ ᐅᖃᐅᓯᒃᓴᒥᓐᓂᒃ 
ᑭᒃᑯᑐᐃᓐᓇᐃᑦ ᐱᓕᕆᐊᖃᖅᑎᒻᒪᕆᐅᓪᓗᑎᒃ ᓴᖅᑮᖏᓐᓇᖅᐸᓐᓂᖏᓂᑦ. ᑖᒃᑯᐊ ᐱᓕᕆᐊᖃᖅᑎᒻᒪᕆᐅᓪᓗᑎᒃ 
ᑭᒃᑯᑐᐃᓐᓇᐃᑦ ᐃᓛᒃᑰᖓᔪᑦ ᐃᓄᐃᑦ ᐃᓚᖃᓚᐅᕐᒪᑕ ᐃᓄᓐᓂᒃ ᖃᐅᔨᓴᖅᑎᓄᑦ ᖃᐅᔨᒪᔨᒋᔭᐅᔪᓂᒃ 
ᐊᕕᒃᑐᖅᓯᒪᓂᐅᔪᓂᑦ, ᒐᕙᒪᐅᔪᑦ ᑲᑐᔾᔨᖃᑎᒌᖏᓐᓂᑦ, ᐊᒻᒪᓗ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ 
ᑲᑐᔾᔨᖃᑎᒌᖏᑕ (COLC) ᐱᓕᕆᐊᖃᖃᑎᒋᔭᖏᑦ. ᑲᑎᑦᓱᒋᑦ, 201-ᐅᔪᓂᒃ ᐱᓕᕆᐊᖑᓕᖅᓯᒪᔪᓂᒃ 
ᓇᓗᓇᐃᖅᓯᓯᒪᓕᓚᐅᕐᒪᑕ 72-ᖑᔪᓂᑦ ᑲᑐᔾᔨᖃᑎᒌᓂᑦ ᐊᕕᒃᑐᖅᓯᒪᓂᐅᔪᒥ 9-ᓂᑦ ᐱᓕᕆᖃᕐᕕᐅᔪᓂᑦ. 
ᓄᓇᖖᒍᐊᓕᐊᖑᓯᒪᔪᑦ ᐱᓕᕆᐊᖑᓕᖅᓯᒪᔪᓄᑦ (ᑕᑯᓗᒋᑦ ᑎᑎᕋᐅᔭᒐᐅᓯᒪᔪᑦ 2-ᖓ ᐊᑖᓂ) ᑕᑯᒃᓴᐅᑎᑦᑎᓯᒪᕗᑦ.  
ᐃᓛᓗ ᐃᓄᐃᑦ ᓄᓇᖓᓂ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᓯᒋᐊᕐᓂᕐᒧᑦ (OL) ᐱᓕᕆᐊᖑᓕᖅᓯᒪᔪᑦ 
ᓄᓇᖖᒍᐊᓕᐅᕐᓂᕐᒥ ᐊᖏᔪᐊᓘᒐᓗᐊᖅᑎᓪᓗᒋᑦ, ᑕᖃᓇᖖᒋᒻᒪᕆᒃᑐᑦ. ᓄᓇᖖᒍᐊᖅ ᓇᓗᓇᐃᔭᐅᔾᔪᑎᐅᒻᒪᑦ 
ᖃᓄᐃᑦᑐᓂᒃ ᐱᓕᕆᐊᖑᓕᖅᓯᒪᔪᓂᒃ ᐱᑕᖃᓕᖅᓯᒪᒻᒪᖔᑦ ᐅᓪᓗᒥᐅᔪᒥ ᐊᕕᒃᑐᖅᓯᒪᓂᓕᒫᒥ, ᑲᑐᔾᔨᓂᖃᕐᕕᐅᓗᑎᒃ 
ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᐊᒻᒪᓗ ᐱᓕᕆᐊᖃᖅᑎᐅᓕᕈᓐᓇᕐᓂᕐᓄᑦ, ᐊᒻᒪᓗ ᓇᓗᓇᐃᔭᐃᓯᒪᓪᓗᑎᒃ 
ᐃᓚᑰᓂᖃᕐᕕᐅᔪᓂᒃ/ᐱᓕᕆᓂᖃᕐᕕᐅᔪᓐᓇᓕᕐᓂᐊᖅᑐᓂᒃ ᓯᕗᓂᕐᒥ ᐱᓕᕆᓂᐅᓕᕋᔭᖅᑐᓂᑦ. ᐃᓗᐃᒃᑲᐅᓗᒋᑦ ᐃᓄᐃᑦ 
ᓄᓇᖓᑕ ᐊᕕᒃᑐᖅᓯᒪᓂᖓᓂ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ ᓄᓇᖖᒍᐊᓄᑦ ᓇᓗᓇᐃᔭᐅᑦ, 
ᖃᐅᔨᒋᐊᕐᕕᒋᓗᒋᑦ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᑕ (COLC)  ᐅᓇ ᓇᕿᓪᓗᒍ,  
here. ᑐᕌᖅᑎᑕᐅᓯᒪᒻᒪᑕ ᐃᓕᔭᐅᓯᒪᓕᖁᓪᓗᒋᑦ ᑕᒪᕐᒥᒃ ᐊᕕᒃᑐᖅᓯᒪᓂᕐᓂ ᑕᕆᐅᓕᕆᓂᕐᒧᑦ 
ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ ᓇᓗᓇᐃᔭᐅᑎᑦ ᐅᐊᔭᒨᖅᑐᑎᒍᑦ ᑲᓇᑕᒥ ᑕᕆᐅᓕᕆᓂᕐᒧᑦ ᓇᖕᒥᓂᖁᑎᒋᔭᐅᓪᓗᑎᒃ 
ᓄᓇᖖᒍᐊᓄᑦ ᐃᓚᐅᑎᑕᐅᓗᑎᒃ ᑲᓇᑕᒥ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᓯᒋᐊᕈᑎᓄᑦ ᐸᕐᓇᐅᑎᓄᑦ, ᐊᒻᒪᓗ 
ᑲᔪᓯᑎᑕᐅᔪᓐᓇᕐᓂᐊᕐᓗᑎᑦ ᐊᓯᔾᔨᖅᐸᓪᓕᐊᓂᖏᑎᒍᑦ ᔪᓇᐃᑎᑦ ᓃᓴᒃᑯᑦ ᐅᑭᐅᓄᑦ ᖁᓕᓄᑦ ᑕᕆᐅᓕᕆᓂᕐᒥ 
ᖃᐅᔨᓴᐃᓂᖃᕐᓂᐅᔪᓄᑦ ᐱᔾᔪᑎᒋᓪᓗᒋᑦ ᐱᕈᒃᑲᓐᓂᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ (2021-2030).  

ᑲᔅᓯᐅᓂᖏᑦ ᑲᑐᔾᔨᖃᑎᒌᒋᔭᐅᔪᑦ ᐊᑐᓂ ᐱᓕᕆᓂᖃᖅᑎᐅᔪᓂ (ᖃᔅᓯᐅᓂᖏᑦ ᐱᓕᕆᓂᖃᕐᕕᐅᓕᕐᓯᒪᔪᑦ) 
 9 ᐃᓕᓐᓂᐊᕐᓂᓕᕆᔨᑦ (25 ᐱᓕᕆᓂᖃᕐᕕᐅᓕᖅᓯᒪᔪᑦ) 
15 ᒐᕙᒪᐅᔫᓇᑎᒃ ᑲᑐᔾᔨᖃᑎᒌᑦ ᐊᒻᒪᓗ ᓴᐳᔾᔨᒋᐊᖅᑏᑦ (58) 
12 ᒐᕙᒪᒃᑯᑦ (50) 
7 ᓯᓚᑦᑐᖅᓴᕐᕖᑦ ᐊᒻᒪᓗ ᖃᐅᔨᓴᐃᔩᑦ (19) 
 4 ᓄᓇᓕᒋᔭᐅᔪᑦ (7) 
 7 ᓴᓇᕝᕖᑦ (13) 
10 ᐱᐅᓯᑐᖃᓕᕆᔨᒃᑯᑦ (13) 
3 ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ (7) 
3 ᑐᓴᒐᔅᓴᓕᕆᓂᖅ (7) 
2 ᐊᒥᓱᐃᖑᓪᓗᑎᒃ ᐃᖅᑲᓇᐃᔭᕐᕕᐅᔪᓄᑦ ᑲᑐᔾᔨᖃᑎᒌᖑᔪᑦ (2) 
 

ᐱᔾᔪᑕᐅᓗᐊᖅᑐᓄᑦ ᖃᐅᔨᔭᐅᓯᒪᓕᖅᑐᑦ: ᐊᕕᒃᑐᖅᓯᒪᓂᐅᔪᒥ ᓴᖖᒋᓂᖃᕐᕕᐅᔪᑦ 
ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᓯᒋᐊᕐᓂᕐᒧᑦ  
ᐊᒥᓱᑦ ᐱᓕᕆᐊᖑᓕᖅᓯᒪᔪᑦ ᐃᖏᕐᕋᑦᑎᐊᖅᑎᑕᐅᔪᓂᒃ ᐃᓄᐃᑦ ᓄᓇᖓᓐᓂ ᐱᑕᖃᕐᒪᑦ ᐃᑲᔪᖅᑐᐃᓂᖃᖅᑐᓂᒃ ᐊᒻᒪᓗ 
ᓴᖖᒋᒃᑎᒋᐊᕈᑎᐅᓪᓗᑎᒃ ᐃᓄᐃᑦ ᑐᑭᓯᐅᒪᓂᖏᓄᑦ, ᐊᑐᖅᐸᓐᓂᖏᓄᑦ, ᐊᒻᒪᓗ ᒥᐊᓂᖅᓯᓯᒪᓕᕐᓂᕐᒧᑦ ᑕᕆᐅᒥᒃ. 
ᑕᒪᒃᑯᐊ ᐱᓕᕆᐊᖑᓕᖅᓯᒪᔪᑦ ᑐᕌᖅᑎᑕᐅᓯᒪᕗᑦ ᐊᒥᖅᑲᕈᑎᖃᓕᕈᑎᐅᓂᐊᕐᓱᑎᒃ ᑕᕆᐅᓕᕆᓂᕐᒥ ᖃᐅᔨᒪᓂᐅᔪᓂᒃ 
ᐃᓗᐊᓂ ᓄᓇᓕᐅᔪᑦ ᐊᒻᒪᓗ ᓄᓇᓕᐅᔪᓂ, ᐃᓚᖃᖅᑎᓪᓗᒋᑦ ᖃᓪᓗᓈᑦ ᓄᓇᖓᓐᓂᑦ ᐱᓕᕆᐊᖃᖃᑎᒋᔭᐅᔪᓂᒃ. 
ᓇᓗᓇᐃᓗᐊᕐᓂᖅᐸᐅᓪᓗᓂ ᓴᖖᒋᓂᖃᕐᕕᐅᔪᓄᑦ ᓇᓗᓇᐃᖅᑕᐅᓯᒪᓪᓗᑎᒃ, ᐃᓄᐃᑦ ᓯᕗᓕᖅᑎᒋᔭᖏᑦ ᐊᒻᒪᓗ 
ᓴᖖᒋᓂᖃᑦᓯᐊᖅᑑᓪᓗᑎᒃ ᓄᓇᓕᐅᔪᒥ ᐱᓕᕆᐊᖃᖃᑕᐅᓂᖏᑦ ᑕᐃᒪᐅᔭᕆᐊᖃᓪᓚᕆᒻᒪᑕ ᖃᓄᑐᐃᓐᓇᖅ 
ᐱᓕᕆᓂᐅᔪᓄᑦ ᐅᑭᐅᖅᑕᖅᑐᒥ ᐃᖏᕐᕋᑦᑎᐊᖅᑎᑕᐅᔪᓐᓇᖁᓪᓗᒋᑦ.  ᑖᒃᑯᐊ ᖁᓚᐅᑦᓯᓯᒪᓪᓗᑎᒃ ᓴᖖᒋᓂᖃᕐᓂᐅᔪᐃᑦ 
(1) ᐃᓄᐃᑦ ᓯᕗᓕᖅᑎᐅᓂᖏᓐᓄᑦ ᐊᒻᒪᓗ ᓄᓇᖅᑲᑎᒌᓂᒃ ᐱᓕᕆᖃᑎᖃᕐᓃᑦ ᐃᓚᖃᖅᓱᑎᒃ ᐊᑕᐅᓯᕐᒥᒃ 
ᐅᖓᑎᐊᓄᓪᓘᓐᓃᑦ ᓴᖖᒋᓂᖃᕐᕕᐅᒻᒥᔪᓂᒃ, ᓇᓗᓇᐃᖅᑕᐅᓯᒪᓪᓗᑎᒃ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᒐᐅᔪᓂᑦ, ᓲᕐᓗ: 
(2) ᓄᓇᓕᐅᔪᒥ ᐊᑐᕐᓂᖃᖅᑐᑦ: ᓄᓇᓕᐅᔪᓂᑦ ᐱᔭᐅᓯᒪᓕᕆᐊᖃᖅᑐᓂᒃ ᐱᓕᕆᓯᒪᓃᑦ; (3) ᓄᓇᒦᑦᓱᑎᒃ ᐱᓕᕆᐊᑦ 
(ᓄᓇᓕᐅᔪᓂᑦ ᐱᓯᒪᓕᖅᑕᐅᔭᕆᐊᓕᓐᓂᒃ ᐱᓕᕆᓯᒪᓕᕐᓂᖅ; (4) ᐊᑯᓃᖅᑐᒧᑦ ᐱᓕᕆᖃᑎᖃᕐᓃᑦ ᐊᒻᒪᓗ ᑮᓇᐅᔭᑎᒍᑦ 
ᕿᑐᕐᖏᐊᖅᑎᑦᓯᓯᒪᓂᖅ ᐃᓄᓐᓂ; ᐊᒻᒪᓗ (5) ᓴᓇᕐᕈᑎᒃᓴᐅᔪᓂᒃ ᐋᖅᑮᒋᐊᖅᓯᒪᓪᓗᑎᒃ ᐃᑲᔪᖅᑐᐃᓯᒪᓕᖁᓪᓗᒋᑦ 
ᐃᓄᐃᑦ ᐱᓯᒪᓕᕆᐊᖃᖅᑕᖏᓂᒃ.  
 
 

1) ᐃᓄᐃᑦ ᓯᕗᓕᖅᑎᒋᔭᐅᓂᖏᑦ ᐊᒻᒪᓗ ᓄᓇᖅᑲᑎᒌᒃᑐᑦ ᐱᓕᕆᐊᖃᖃᑕᐅᓂᖏᑦ  

ᐃᓅᕕᖕᒥ ᐊᖑᓇᓱᐊᖅᑎ ᐊᒻᒪᓗ 2015-ᒥ ᐅᑭᐅᖅᑕᖅᑐᒥ ᑐᑭᓯᓂᐊᖅᑎᒃᑯᑦ ᐃᓄᐃᑦ ᐃᓕᑕᕆᔭᐅᔾᔪᑎᖓᓂᒃ 
ᓵᓚᒃᓴᐅᑎᖃᓚᐅᕐᑐᖅ, ᑕᒡᓚᔅ ᐃᓴᒍᖅ, ᓇᓗᓇᐃᔭᐃᓚᐅᕐᐳᖅ ᐊᑐᕐᓂᖃᕐᓂᖏᑕ ᐃᓄᐃᑦ ᐱᓕᕆᖃᑕᐅᑎᑕᐅᓂᖏᓐᓂ 
ᐊᒻᒪᓗ ᖃᐅᔨᒪᓂᕐᒥᓐᓂᒃ ᐊᒥᖅᑲᕈᑎᖃᕐᐸᓐᓂᕐᓄᑦ: “ᑕᒫᓂ ᓄᓇᖃᖅᑑᒐᑦᑕ ᐊᒻᒪᓗ ᑕᒫᓂᕐᒥᐅᖑᓪᓗᑕ 
ᐊᓯᔾᔨᖅᐸᓪᓕᐊᓂᐅᔪᓂᒃ ᐊᑐᖅᐸᓪᓕᐊᓪᓗᑕ ᐊᒻᒪᓗ ᖃᐅᑕᒫᑦ ᑕᒪᒃᑯᐊ ᑕᑯᕙᒃᓱᑎᒍ. ᑕᒪᒃᑯᓂᖓ 
ᑕᑯᓐᓇᕈᓐᓇᖖᒋᓐᓇᕕᑦ ᖃᓪᓗᓈᑦ ᓄᓇᖓᓐᓂᕐᒥᐅᖑᓗᑎᑦ. ᐃᓄᖃᕐᓂᖓ ᓄᓇᒥᐅᑕᐅᓪᓗᓂ ᐅᔾᔨᕈᓱᓕᖅᐸᒃᑐᓂᒃ 
ᐊᓯᔾᔨᖅᐸᓪᓕᐊᓂᐅᔪᓄᑦ, ᖃᐅᔨᓴᐃᓂᕐᒥ ᐱᓕᕆᐊᖑᔪᑦ ᐊᒥᓱᑦ ᐱᕈᖅᑎᑕᐅᓯᒪᕙᒻᒪᑕ ᑕᐃᒃᑯᓇᖖᒐᑦ 
ᑕᑯᓐᓇᖅᑕᐅᓪᓗᑎᒃ ᐃᓄᓐᓂᑦ ᓄᓇᓕᐅᔪᓂ ᓄᓇᓕᐊᖅᓯᒪᓪᓗᑎᒃ ᐅᔾᔨᕆᓕᖅᓯᒪᔭᒥᓐᓂᑦ.   
 
ᐃᓄᐃᑦ ᓯᕗᓕᖅᑎᐅᕙᓐᓂᖏᑦ ᐃᓱᒪᓕᐅᕈᑎᓕᐅᕐᐸᓐᓂᕐᓂ ᓄᓇᓕᐅᔪᒥ ᓱᓇᖁᑎᒋᔭᐅᔪᓄᑦ, ᒫᒃ ᐹᔅᑐᕐᕕᐅᓪᑦ, 
ᐃᓱᒪᑕᐅᔪᖅ ᐆᒪᔪᓕᕆᓂᕐᒥ ᐊᐅᓚᑦᓯᔨᓂ, ᓄᓇᕕᒃ ᑕᕆᐅᕐᒥᐅᑕᓂᒃ ᐆᒪᔪᓕᕆᔨᑦ ᐊᕕᒃᑐᖅᓯᒪᓂᕐᒥ ᑲᑎᒪᔨᖏᓂ 
(NMRWB), ᓇᓗᓇᐃᔭᐃᓚᐅᕐᒪᑦ: “ᑲᑎᒪᔨᐅᔪᑦ ᖃᓄᖅ ᓇᓕᖅᑲᐅᑎᑕᐅᓕᕆᐊᒃᓴᖏᑕ ᖃᐅᔨᒪᓂᕐᒥ 
ᐱᓕᕆᐊᖃᕈᑎᐅᔪᓄᑦ ᓇᓂᓯᓯᒪᓕᕆᐊᖃᕐᒪᑕ ᐃᓱᒪᓕᐅᕈᑎᐅᓕᖅᓯᒪᓕᕐᓂᐊᕐᓗᑎᒃ. ᓲᕐᓗ, ᐱᑕᖃᖖᒋᑦᓯᐊᒻᒪᕆᑲᓴᒻᒪᑕ 
ᑎᑎᕋᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᓂᖃᕐᓂᖏᑕ ᓇᓄᓕᕆᓂᕐᓄᑦ ᓄᓇᕕᒻᒥ ᐊᑐᐃᓐᓇᐅᑎᑕᐅᓕᕐᕕᒋᓯᒪᔭᒥᓐᓂ 

[NMRWB]. ᐊᒻᒪᓗ ᑕᐃᒪᓕ ᓈᒻᒪᒃᓴᐃᓯᒪᓕᓚᐅᕐᒪᑕ ᐊᒻᒪᓗ ᐱᒋᐊᖅᑎᑦᑎᓯᒪᓕᖅᓱᑎᒃ ᐊᒥᓱᐃᓕᖓᔪᑎᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓂᒃ ᖃᐅᔨᓴᐃᓂᕐᒧᑦ ᓇᓄᕐᓄᑦ ᐱᓕᕆᐊᖑᓕᓚᐅᖅᑐᓄᑦ ᑕᒪᐃᓐᓂ 14-ᖑᓪᓗᑎᒃ ᓄᓇᓕᒋᔭᐅᔪᓂ 
ᓄᓇᕕᒃᒥ. ᑕᐃᒪᓗ ᑐᓴᒐᔅᓴᖁᑎᓂᒃ ᐱᓯᒪᓕᓚᐅᖅᓱᑎᒃ ᐊᑐᐃᓐᓇᐅᔪᓂᒃ ᐊᑕᐅᑦᓯᒃᑰᕈᑎᐅᓪᓗᑎᒃ ᓱᓇᑐᐃᓐᓇᓂᒃ 
ᖃᐅᔨᓴᐃᕙᓐᓂᕐᓄᑦ ᐱᓕᕆᐊᓂᒃ ᐃᓱᒪᓕᐅᕈᑎᓕᐅᕈᑎᖃᓕᕋᒥᒃ.”  

 
ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 1: ᓇᐅᑐᖅᓱᖅᑏᑦ ᐃᓄᐃᑦ ᑎᒍᒥᐊᖅᑎᒋᔭᐅᔪᑦ  
2019-ᒥ, ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓴᖅᑐᓄᓪᓗ ᐊᖏᕈᑏᑦ (IIBA)17 ᐱᒋᐊᖅᑎᑕᐅᓚᐅᖅᓯᒪᕗᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓂᑦ (QIA), ᐊᕕᒃᑐᖅᓯᒪᓂᐅᔪᓄ ᐃᓄᐃᑦ ᓴᐳᔾᔨᒋᐊᖅᑎᐅᓪᓗᑎᒃ ᑎᒥᒋᔭᖏᓐᓂᑦ 
ᓄᓇᕗᒻᒥ, ᐊᒻᒪᓗ ᑲᓇᑕᐅᑉ ᒐᕙᒪᖓᓂᑦ. ᑖᒃᑯᐊ ᐊᖏᕈᑏᑦ (IIBA) ᐃᑲᔪᖅᑕᐅᔾᔪᑎᒃᓴᓂᒃ ᐱᑕᖃᓕᖅᑎᑦᑎᓚᐅᖅᑐᑦ 
ᐱᒋᐊᖅᑎᑕᐅᓯᒪᓂᖓᓂᑦ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᑕᕆᐅᑉ ᒥᐊᓂᕆᔭᐅᓕᖅᓯᒪᓪᓗᓂ ᐊᕙᑎᖓᓂ, ᐃᓄᓐᓄᑦ 
ᑐᓂᔭᐅᓯᒪᓕᖅᐸᒃᑐᓂᒃ. ᑕᓪᓗᕈᑎᐅᑉ ᐃᒪᖓ ᓄᓇᕗᒻᒦᑦᓱᓂ ᓂᒋᐊᓂᖅᐸᓯᒃ ᕿᑭᖅᑖᓘᑉ ᕿᑭᖅᑕᖓᓂᑦ18, 
ᐊᖏᓂᖃᕐᐳᖅ 1.9%-ᖓᓂᒃ ᑲᓇᑕᒥ ᑲᑎᓪᓗᒋᑦ ᑕᕆᐅᑉ ᐊᕙᑎᒋᔭᖓᓂ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᓇᑕᐅᑉ ᒐᕙᒪᖓᓂ ᐱᓕᕆᖃᑎᖃᓚᐅᖅᐳᑦ ᐱᒋᐊᖅᑎᑦᓯᓂᕐᒧᑦ, ᐃᓚᒋᔭᐅᓪᓗᓂ ᐊᖏᕈᑎᓄᑦ (IIBA), ᓇᐅᑦᑐᖅᓱᖅᑏᑦ 
ᐃᓄᐃᑦ ᑎᒍᒥᐊᖅᑎᒋᔭᐅᓂᖏᑕ ᐱᓕᕆᐊᒥᒃ (Nauttuqsuqtiit), ᐃᓄᐃᑦ ᑕᓪᓕᒪᐅᓪᓗᑎᒃ ᓄᓇᓕᒋᔭᖏᑦ 
ᐱᓕᕆᐊᖃᕐᓂᕐᓄᑦ “ᐃᔨᒋᔭᐅᓂᐊᖅᑎᓪᓗᒋᑦ ᓯᐅᑎᒋᔭᐅᓂᐊᖅᑎᓪᓗᒋᑦᓗ,” ᓇᐅᑦᓯᖅᑐᐃᓂᕐᓂ ᐊᒻᒪᓗ 
ᐊᖑᓇᓱᐊᕐᓂᐅᕙᒃᑐᓄᑦ ᑕᒪᒃᑯᓇᓂ ᐊᕙᑎᒋᔭᐅᔪᓂ ᐱᕚᓪᓕᕈᑎᒃᓴᖃᕐᑎᑕᐅᖁᓪᓗᒋᑦ ᓄᓇᓕᒋᔭᐅᔪᐃᑦ19. 

 
ᓇᐅᑦᑐᖅᓱᖅᑏᑦ, ᐅᕝᕙᓘᓐᓃᑦ ᐃᓄᐃᑦ ᑎᒍᒥᐊᖅᑎᒋᐅᔪᑦ, ᐊᐅᓚᑦᓯᔨᐅᒻᒪᑕ ᑕᕆᐅᑉ ᐊᕙᑎᒋᔭᖏᓂᒃ 
ᓇᐅᑦᓯᖅᑐᐃᓂᕐᒥᒃᑎᒍᑦ ᐆᒪᓂᖃᖅᑐᑦ ᖃᓄᐃᖖᒋᑦᑎᐊᖅᑎᑕᐅᖁᓪᓗᒋᑦ ᐊᕙᑎᐅᔪᒥ, ᐋᖅᑭᐅᒪᑎᑦᑎᓂᕐᒧᑦ ᐱᐅᓯᑐᖃᕐᒥ 
ᓇᔪᖅᑕᐅᕙᒃᑐᓂᒃ, ᐃᑲᔪᖃᑕᐅᕙᓐᓂᕐᓄᑦ ᐱᓕᕆᐊᓄᑦ ᓄᓇᒧᑦ ᐊᒻᒪᓗ ᑕᕆᐅᒧᑦ ᐸᕐᓇᐅᑎᓕᐅᕐᓂᕐᓄᑦ ᐊᒻᒪᓗ 
ᐊᐅᓚᑦᓯᓂᕐᓄᑦ, ᐊᒻᒪᓗ ᖁᕝᕙᖅᑎᑦᑎᒋᐊᖃᑦᑕᕐᓂᕐᒥᒃ ᑭᖑᕚᕇᒃᐸᓪᓕᐊᔪᑦ ᐊᒥᖅᑲᕈᑎᖃᖃᑦᑕᕐᓂᖏᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᐃᓚᐅᑎᓪᓗᒋᑦ ᓇᐅᑦᓯᖅᑐᐃᓂᕐᒥ ᐱᓕᕆᐊᓄᑦ, ᑎᒍᒥᐊᖅᑎᐅᔪᑦ ᐊᖑᓇᓱᐊᖅᐸᒃᑑᕗᑦ 
ᐊᒥᖅᑲᕈᑎᖃᖅᐸᒃᓱᑎᒃ ᐱᑕᖅᑕᒥᓐᓂᒃ ᓄᓇᖅᑲᑎᒋᔭᒥᓐᓄᑦ. ᑎᒍᐊᖅᑎᐅᓂᕐᒧᑦ ᐱᓕᕆᐊᖅ ᐱᑕᖃᖅᑎᑦᓯᔨᐅᕙᒃᑐᑦ 
ᓄᓇᓕᐅᔪᒥ ᐱᓕᒻᒪᒃᓴᐃᓂᕐᓂᒃ, ᓄᓇᓕᐅᔪᐃᑦ ᐃᓗᐊᓂ ᐃᖅᑲᓇᐃᔮᓂᒃ, ᐊᒻᒪᓗ ᐊᓯᖏᓂᒃ 
ᑮᓇᐅᔭᓕᐅᕈᑎᐅᓕᕈᓐᓇᖅᑐᓂᒃ ᐃᓄᓐᓂᑦ. ᒪᓕᒃᓗᒋᑦ ᒥᓵᒃ ᐊᓗᕈ ᐅᖃᐅᓯᖏᑦ, ᓇᐅᑦᑎᖅᓱᖅᑏᑦ ᐋᖅᑭᒃᓱᐃᔨᖓᑦ 
ᐃᒃᐱᐊᕐᔪᒃ, ᓄᓇᕗᒻᒥᑦ: “ᖃᐅᔨᒪᔪᖓ ᒪᒃᑯᒃᑐᖃᕐᓂᖓᑕ ᐊᑖᑕᖃᖖᒋᑦᑐᓂᒃ. ᐱᕕᒃᓴᖃᖅᑎᑦᓱᓐᓇᖅᑕᕗᑦ 
ᐃᓕᑦᓯᓯᒪᓕᕈᓐᓇᕐᓂᖏᓂᒃᑕᐅᖅ. ᐃᓕᓐᓂᐊᖅᑎᑦᓱᓐᓇᖅᑕᕗᑦ ᐱᐅᓯᑐᖃᒃᑯᑦ ᐅᓈᕐᒥᒃ ᐊᑐᕐᓗᑎᒃ 
ᓇᑦᓯᖅᓯᐅᕈᓐᓇᕐᓂᖏᓂᒃ19”.  
 
ᑖᒃᑯᐊ ᐱᓕᕆᐊᖃᕈᓯᐅᕙᒃᑐᑦ ᐃᓄᓐᓂᒃ ᓯᕗᓕᖅᑎᖃᕐᓱᑎᒃ ᐊᐅᓚᑦᓯᓂᕐᓄᑦ ᐱᓕᕆᐊᖃᕈᓐᓇᓕᕈᑎᐅᒻᒪᑕ 
ᓄᓇᓕᒋᔭᐅᔪᓂ, ᓲᕐᓗ ᐃᒃᐱᐊᕐᔫᑉ ᓄᓇᓕᖓᓂ, ᓴᖖᒋᒃᑎᑦᓯᒋᐊᕐᓂᒃᑯᑦ ᐊᒻᒪᓗ ᐱᑕᖃᐃᓐᓇᖅᑎᑦᓯᓂᒃᑯᑦ ᐱᐅᓯᑐᖃᒥ 
ᐃᓄᐃᑦ ᐊᑐᕐᓂᖃᖅᑎᑕᖏᓂᒃ ᐊᒻᒪᓗ ᐊᔪᖖᒋᓐᓂᕆᔭᐅᔪᓂᒃ. ᓯᕗᓪᓕᕐᒥ ᐅᑭᐅᒥ ᐊᐅᓚᑕᐅᓕᕐᑎᓪᓗᒍ ᓇᐅᑦᑐᖅᓱᖅᑏᑦ 
ᐱᓕᕆᐊᖅ ᓇᓗᓇᐃᖅᓯᒪᓕᓚᐅᕐᒪᑕ ᐊᖏᔪᒻᒪᕆᒻᒥᒃ ᐃᑲᔪᖅᑕᐅᓯᒪᓕᓚᐅᕐᓂᖏᑕ ᑎᒍᒥᐊᖅᑎᒋᔭᐅᔪᑦ ᐊᒻᒪᓗ 
ᓄᓇᖅᑲᑎᒌᖑᔪᑦ ᐱᓕᕆᔨᖃᖅᑎᑦᑎᓕᕐᓂᕐᒥᒃ ᓇᐅᑦᑐᖅᓱᖅᑏᑦ ᐱᑕᖃᖅᑎᑦᑎᔨᐅᓕᖅᑎᑦᓱᒋᑦ ᐃᓚᒋᔭᒥᓐᓄᑦ, 
ᐊᒥᖅᑲᕈᑎᖃᖃᑦᑕᕐᓂᕐᓂᒃ ᐱᑕᖅᑕᐅᓯᒪᔪᓂᒃ ᓄᓇᖅᑲᑎᒋᔭᓄᑦ, ᐊᖏᒡᓕᒋᐊᖅᑎᑦᓯᓪᓗᑎᒃ ᓂᕿᒋᔭᒃᓴᓂᒃ 
ᐱᓯᒪᓕᖅᐸᓐᓂᕐᓄᑦ, ᐊᒥᖅᑲᕈᑎᖃᖃᑦᑕᕐᓂᕐᓂᒃ ᐆᒪᔪᓂᑦ ᐱᔭᐅᓯᒪᔪᓂᒃ ᐊᓐᓄᕌᓕᐊᖑᔪᔅᓴᐅᓪᓗᑎᒃ ᐊᒻᒪᓗ 
ᓴᓇᐅᒐᓕᐅᖅᑕᐅᔪᒃᓴᐅᓪᓗᑎᒃ ᐱᐅᓯᒋᐊᖅᑎᑕᐅᖁᓪᓗᒋᑦ ᓄᓇᓕᐅᔪᒥ ᑮᓇᐅᔭᓕᐅᕈᑎᒃᓴᐅᕙᒃᑐᓄᑦ, 
ᐱᓕᕆᕕᒃᓴᖃᓕᖅᑎᑦᓯᓂᕐᓂᒃ ᓄᓇᒥ ᐊᔪᖖᒋᓐᓂᕆᔭᐅᔪᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓄᑐᖃᕆᔭᐅᔪᓂᑦ 
ᒪᒃᑯᒃᑐᓄᑦ, ᐊᒻᒪᓗ ᐃᓕᓐᓂᐊᖅᑎᑦᑎᕕᐅᓕᕈᓐᓇᖅᑐᓂᒃ ᐱᑕᖃᓕᖅᑎᑦᓯᓂᕐᒧᑦ ᒪᒃᑯᒃᑐᓄᑦ ᑕᒪᐃᑎᒍᑦ 
ᐱᓕᕆᐊᖑᔪᑎᒍᑦ19.  
 
2) ᓄᓇᓕᐅᔪᒥ ᐊᑐᕐᓂᖃᖅᑐᑦ: ᐱᓕᕆᐊᕆᔭᐅᓯᒪᓂᖏᑦ ᓄᓇᖅᑲᑎᒌᒃᑐᓂ ᐱᔭᐅᓯᒪᓕᕆᐊᓖᑦ  
ᐱᓕᕆᐊᖑᓕᖅᓯᔪᓂ ᐱᓕᕆᐊᖃᖅᓯᒪᓕᕌᖓᑕ ᓄᓇᖅᑲᑎᒌᒃᑐᓂ ᐱᔭᐅᓯᒪᓕᕆᐊᖃᖅᑐᓂᒃ, ᐱᓕᕆᖃᑕᐅᓕᕐᓃᑦ 
ᖁᑦᑎᖕᓂᖅᓴᐅᓕᖅᐸᒻᒪᑕ ᐊᒻᒪᓗ ᐊᒃᑐᐃᓯᒪᓕᕐᓂᐅᔪᑦ ᐊᖏᓂᖅᓴᒥᒃ ᐃᖏᕐᕋᑦᑎᐊᕐᓂᖅᓴᐅᓕᖅᐸᒃᓱᑎᒃ. ᑕᒪᒃᑯᐊ 
ᐃᓕᑕᕆᔭᐅᖃᑦᑕᖅᓯᒪᓕᕐᒪᑕ ᓄᓇᓕᒋᔭᐅᔪᓂᑦ ᓇᖕᒥᓂᖅ, ᑕᐃᒪᓗ ᐊᓯᔾᔨᖅᑕᐅᓯᒪᓕᓚᐅᖅᓱᑎᒃ 
ᐱᓕᕆᐊᖑᔭᕆᐊᖃᖅᑎᑕᐅᔪᑦ ᑮᓇᐅᔭᖁᑎᖃᖅᑎᑦᑎᔨᐅᕙᒃᑐᓂᑦ (ᓲᕐᓗ ᑐᕋᐃ-ᑲᑎᒪᔨᖏᑕ ᑮᓇᐅᔭᖁᑎᖃᖅᑎᑦᑎᔨᖏᑦ, 
ᐅᑭᐅᖅᑕᖅᑐᒥ ᐃᔾᔪᑎᕈᒥᓇᖅᑐᓕᕆᓂᕐᒧᑦ ᓵᓚᒃᓴᐅᑎᑖᖅᑎᐅᕙᒃᑐᑦ ᑎᒥᖓᑦ) ᓂᕈᐊᖅᖠᕙᓐᓂᕐᓄᑦ ᖃᐅᔨᓴᐃᓂᕐᒧᑦ 

ᐊᒻᒪᓗ ᓄᓇᓕᐅᔪᒥ ᐱᓕᕆᐊᖑᑲᐃᓐᓇᕈᒪᓪᓗᑎᒃ ᑐᒃᓯᕋᐅᑎᒋᔭᐅᓯᒪᔪᑦ ᓯᕗᒻᒧᒋᐊᖅᑎᑕᐅᓕᖅᐸᓐᓂᖏᑕ. 
ᐃᖅᑲᓇᐃᔭᕐᕕᒋᔭᐅᔪᓕᒫᖅ, ᐱᖃᓯᐅᑎᓪᓗᒋᑦ ᒐᕙᒪᐅᔪᑦ, ᓯᓚᑦᑐᖅᓴᖅᕖᑦ, ᒐᕙᒪᐅᔫᓇᑎᒃ ᑲᑐᔾᔨᖃᑎᒌᒋᔭᐅᔪᓂ, ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᓐᓂ, ᓴᖖᒋᓂᖃᑦᑎᐊᖅᑑᓪᓗᑎᒃ ᐃᖏᕐᕋᑦᑎᖅᑎᑕᐅᓂᖏᓄᑦ ᐅᖃᐅᓯᐅᕙᓐᓂᖏᑦ 
ᓇᓗᓇᐃᖅᓯᔾᔪᑎᐅᒻᒪᑕ ᐱᒻᒪᕆᐅᔫᓂᖏᑕ ᐊᒻᒪᓗ ᓈᒻᒪᑦᓯᐊᖅᑐᑎᒍᑦ ᐊᒃᑐᐃᓯᒪᓂᖃᕐᓂᖏᓂᒃ ᓄᓇᓕᐅᔪᒥ 
ᐊᑐᕐᓂᖃᕐᓂᖏᑕ, ᓄᓇᓕᐅᔪᑦ ᓯᕗᓕᖅᑎᐅᑎᑕᐅᓪᓗᑎᒃ ᐊᒻᒪᓗ ᐃᑲᔪᖅᑐᒐᐅᓯᒪᓪᓗᑎᒃ ᐱᓕᕆᐊᓄᑦ.   
 
ᐅᑭᐅᖅᑕᖅᑐᒥ ᐃᔾᔪᐊᕈᒥᓇᖅᑐᓄᑦ ᓵᓚᒃᓴᐅᑎᖃᖅᑎᐅᕙᒃᑐᓄᑦ ᑎᒥᖓᑦ (Arctic Inspiration Prize) (AIP) 
ᑐᓂᔭᐅᓯᒪᓕᖅᐸᒻᒪᑕ ᐅᑭᐅᑕᒫᑦ ᑎᑭᑦᓱᒋᑦ $3-ᒥᓕᐊᓐᑖᓚᓂᒃ ᑕᐃᒪᖖᒐᓂᑦ 2012 ᐊᑐᖅᑎᓪᓗᒍ 
ᑮᓇᐅᔭᖁᑎᔅᓴᖃᖅᑎᑦᑎᔨᐅᕙᓐᓂᐊᖅᓱᑎᒃ ᓄᑖᑎᒍᑦ ᐱᓕᕆᓂᐅᔪᒪᔪᓂᒃ, ᐅᑭᐅᖅᑕᖅᑐᒥᐅᓂᑦ, ᐅᑭᐅᖅᑕᖅᑐᒥ 
ᐱᓕᕆᐊᖑᑲᐃᓐᓇᖅᑐᓄᑦ ᓄᓇᓕᐅᔪᒥ ᐅᑭᐅᖅᑕᖅᑐᓕᒫᒥ. ᑕᐃᒪᓐᓇᐃᓚᕿᑎᑕᐅᕙᓐᓂᖏᓂᒃ 
ᑮᓇᐅᔭᖁᑎᖃᖅᑎᑕᐅᓪᓗᑎᒃ ᐱᓕᕆᐊᖑᑲᐃᓐᓇᖅᑐᑦ ᐊᒃᑐᐃᓯᒪᓕᖅᐸᓐᓂᖏᓂᒃ ᐅᖃᖅᓯᒪᒻᒪᑕ 
ᐊᑐᕐᓂᖃᖅᑎᑕᐅᕙᒃᓱᑎᒃ ᓄᓇᓕᐅᔪᓂᑦ. ᐱᓗᐊᖅᑐᒥᒃ: “AIP-ᑯᑦ ᖁᑦᑎᒃᑐᒻᒪᕆᒻᒥᒃ ᐃᖏᕐᕋᑦᑎᐊᕐᓂᖏᓐᓄᑦ 
ᖁᑦᑎᖕᓂᖃᖅᑎᑦᑎᓯᒪᕗᑦ ᐃᓱᒪᒋᓗᒋᑦ ᑕᒪᒃᑯᐊ ᐱᓕᕆᐊᖑᑲᐃᓐᓇᕈᒪᔪᑦ ᐱᓕᕆᐊᖑᔪᓐᓇᓕᖅᐸᓐᓂᖏᑕ. ᐃᓱᒪᕗᖓ 
ᑕᐃᒪᓐᓇᐃᓐᓇᓱᒋᓪᓗᒍ ᐱᓪᓚᕆᒃᑐᒥᒃ ᓄᓇᖅᑲᑎᒌᖑᔪᓂᑦ ᐱᓕᕆᐊᖑᓪᓗᑎᒃ ᐱᓕᕆᐊᖑᑲᐃᓐᓇᖅᐸᓐᓂᖏᓂᑦ ᐊᒻᒪᓗ 
ᓄᓇᖅᑲᑎᒌᒃᑐᑦ ᖃᐅᔨᒋᐊᖅᓯᒪᓕᖅᐸᒻᒪᑕ ᖃᓄᐃᓕᖓᓕᕐᓂᖏᓄᑦ ᐊᒻᒪᓗ ᐃᖏᕐᕋᑦᑎᐊᖅᑎᑕᐅᖁᔨᕙᓐᓂᖏᑕ. 
ᑎᑭᑲᓴᒃᓯᒪᒻᒪᑕ 100%-ᒥᒃ ᐃᖏᕐᕋᑦᑎᐊᕐᑎᑕᐅᓂᖏᑕ ᖁᑦᑎᖕᓂᕆᕙᒃᑕᖏᑦ.” - ᑲᐃᑎ ᐸᓛᔅᑰ, ᐊᐅᓚᑦᓯᓂᐅᔪᓂ 
ᐊᐅᓚᑦᓯᔨ, ᐅᑭᐅᖅᑕᖅᑐᒥ ᐃᔾᔪᐊᕈᒥᓇᖅᑐᓄᑦ ᓵᓚᒃᓴᐅᑎᖃᖅᑎᐅᕙᒃᑐᓄᑦ ᑎᒥᖓᑦ (AIP) 
 
ᒐᕙᒪᑐᖃᒃᑯᓪᓕ ᖁᑦᑎᖕᓂᖓᒍᑦ, ᓄᓇᖅᑲᑎᒌᒃᑐᑦ ᐃᑲᔪᖅᑐᒐᐅᓯᒪᓂᖏᑦ ᑕᐃᒪᐅᔭᕆᐊᖃᓪᓚᕆᒃᑎᑕᐅᕗᑦ. ᒪᓕᒃᓗᒋᑦ 
ᐅᖃᐅᓯᕆᓚᐅᖅᑕᖏᑦ ᕌᐳᑦ ᔭᖕ, ᐃᖅᑲᓇᐃᔭᕐᕕᒻᒥ ᐊᐅᓚᑦᓯᔨ, ᐅᑭᐅᖅᑕᖅᑐᒥ ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓴᖅᑎᒃᑯᑦ, 
ᐃᖃᓪᓕᕿᔨᑦ ᐊᒻᒪᓗ ᑕᕆᐅᓕᒋᔨᒃᑯᑦ ᑲᓇᑕᒥ: “ᐃᓱᒪᒋᔭᖃᕈᓐᓇᖖᒋᓚᖓ ᓇᓪᓕᐊᓂᒃᓘᓐᓃᑦ ᐱᓕᕆᐊᓂᑦ 
ᐊᐅᓚᑕᑦᑎᓐᓂᒃ ᐃᓗᓕᖃᖅᑎᑕᐅᓯᒪᖖᒋᑦᑐᓂᒃ ᐃᑲᔪᖅᑐᐃᓂᕐᒧᑦ ᑎᑎᖅᑲᓂᒃ ᓄᓇᓕᐅᔪᓂᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᓂᑦ. ᑕᐃᒪᓕ ᑐᑭᓯᒋᐊᕐᕕᒃᓴᖁᑎᐅᓂᐊᖅᑐᓂᒃ ᑲᑎᖅᓱᐃᒋᐊᕐᖓᖅᑎᓪᓗᒋᑦ 
ᐊᐅᓚᑦᓯᓂᕐᒥ ᐱᓕᕆᐊᓄᑦ, ᐃᓄᐃᑦ ᐱᓕᕆᖃᑕᐅᑎᑕᐅᓂᖏᑦ ᑕᐃᒪᐅᔭᕆᐊᖃᓪᓚᕆᒻᒪᑕ ᐱᓕᕆᐊᖑᔪᖅ 
ᐃᖏᕐᕋᑦᑎᐊᕐᓂᖃᕐᓂᐊᖅᐸᑦ.”  
 
ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 2: ᐅᑭᐅᖅᑕᖅᑐᒥ ᒥᑎᓕᕆᓂᕐᒥ ᑎᒥᖁᑎᐅᔪᑦ ᐃᓕᓐᓂᐊᖅᑎᑦᑎᔾᔪᑎᒃᓴᖏᑦ 
ᑖᒃᑯᐊ ᐅᑭᐅᖅᑕᖅᑐᒥ ᒥᑎᓕᕆᓂᕐᒥ ᑎᒥᖁᑎᐅᔪᑦ (Arctic Eider Society) (AES) ᑮᓇᐅᔭᓂᒃ 
ᑐᓂᕐᕈᓯᐊᖅᑖᕐᐸᒃᑑᓪᓗᑎᒃ ᑎᒥᖁᑎᐅᒻᒪᑦ ᓴᓂᑭᓗᐊᖅ, ᓄᓇᕗᒻᒥ, ᓄᓇᓕᒋᔭᐅᔪᓂᒃ ᐃᓄᐃᑦ ᓄᓇᖏᓐᓃᑦᑐᓄᑦ 
ᐱᓕᕆᖃᑎᖃᖅᐸᒃᓱᑎᒃ ᐱᓕᕆᐊᓂᒃ ᐱᕈᖅᑎᑦᓯᒋᐊᕈᑎᐅᓪᓗᑎᒃ ᐱᓕᕆᐊᖃᖅᑎᐅᔪᓂᓐᓇᕐᓂᕐᓂᒃ ᐊᒻᒪᓗ 
ᖁᕝᕙᖅᑎᑦᓯᒋᐊᖅᑎᐅᕙᒃᓱᑎᒃ ᓇᖕᒥᓂᖅ ᐃᓱᒪᓕᐅᕈᑎᖃᕈᓐᓇᕐᓂᕐᒥᒃ ᓄᓇᓕᐅᔪᓂᑦ ᐱᓕᕆᐊᖑᓪᓗᑎᒃ 
ᖃᐅᔨᓴᐃᓂᓕᕆᓂᐅᔪᓄᑦ, ᐃᓕᓐᓂᐊᕐᓂᓕᕆᔨᐅᔪᓄᑦ ᐊᒻᒪᓗ ᐃᑲᔪᖅᑎᒋᔭᐅᕙᓐᓂᕐᓄᑦ, ᐊᒻᒪᓗ ᑎᒍᒥᐊᖅᑎᒋᔭᐅᓂᕐᒧᑦ. 
ᐱᒻᒪᕆᐅᓂᖅᐸᐅᓪᓗᓂ ᓇᖕᒥᓂᖁᑎᒋᔭᐅᓪᓗᓂ ᐱᓕᕆᐊᕆᑲᐃᓐᓇᖅᑕᖓᑦ, ᑕᕐᕆᔭᒐᔅᓴᓕᐊᖑᓯᒪᔪᖅ ᑕᐃᔭᐅᓪᓗᓂ 
People of a Feather-ᒥᒃ, ᓴᖅᑭᑕᐅᒋᐅᓚᐅᕐᑐᖅ 2011-ᒥ ᐊᒻᒪᓗ ᐅᖃᓪᓚᐅᓯᖃᖅᓱᑎᒃ ᐊᕙᑎᐅᔪᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᖅᑕᐅᓯᒪᔪᓂᒃ (ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐅᐊᔭᐅᑎᒃᓴᓕᐅᕐᕕᐅᓪᓗᑎᒃ 
ᓴᐳᑎᐊᓗᓕᐊᖑᓯᒪᔪᓂᑦ) ᒥᑎᕐᓄᑦ ᐊᒻᒪᓗ ᓴᓂᑭᓗᐊᑉ ᓄᓇᓕᖓᑕ. ᑖᒃᑯᓇᖖᒐᑦ ᐃᖏᕐᕋᑦᑎᐊᖅᑎᑕᐅᓪᓗᓂ 
ᖃᐅᔨᓴᐃᓂᐅᓚᐅᖅᑐᒥᑦ-ᑕᕐᕆᔭᒐᒃᓴᓕᐊᖑᓯᒪᓕᓚᐅᖅᑐᓂᑦ, AES-ᑯᑦ ᐋᖅᑭᒃᓱᐃᓯᒪᓕᓚᐅᕆᕗᑦ 
ᐃᓕᓐᓂᐊᖅᑎᑦᓯᔾᔪᑎᒃᓴᓂ ᒥᑭᓂᖅᓴᓄᑦ ᐃᓕᓐᓂᐊᕐᕕᓐᓂ ᐱᓕᕆᐊᕆᔭᐅᖃᑕᐅᔪᒃᓴᓂᒃ ᐅᖃᓪᓚᐅᓯᖃᕐᕕᐅᓯᒪᔪᓂᒃ 
ᐃᓚᖃᖅᑎᑕᐅᓗᑎᒃ.  

 
2019-ᒥ, ᐊᒥᓱᐃᓕᖓᓂᖅᓴᐅᔪᓂᒃ ᐊᒻᒪᓗ ᐃᑲᔪᓕᕈᑎᒃᓴᐃᑦ ᐱᒋᐊᖅᑎᑕᐅᓯᒪᓕᓚᐅᖅᐳᑦ ᐱᑕᖃᓕᖅᑎᑦᓂᐊᕐᓱᑎᒃ 
ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᓄᓇᓕᐅᔪᒧᑦ ᓄᓇᓕᐅᔪᒥ ᐊᑐᕐᓂᖃᖅᑎᑕᐅᓪᓗᑎᒃ ᐱᔾᔪᑎᐅᔪᓄᑦ. ᑖᒃᑯᑎᒎᓇᖅ 
ᐱᕈᖅᑎᑦᓯᓯᒪᓕᓚᐅᖅᐳᑦ ᐃᓄᐃᑦ ᐱᐅᓯᑐᖃᒥᓐᓂ ᑭᖑᕚᕇᒃᐸᓪᓕᐊᔪᑦ ᓄᓇᒥ ᐃᓕᓐᓂᐊᖅᑎᑦᓯᔾᔪᑎᒋᕙᒃᑕᖏᓂᒃ, 
ᐊᒻᒪᓗ ᐱᒋᐊᖅᑎᑦᓯᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒥᒃ ᑐᓴᖅᑎᑕᐅᕙᒌᖅᓯᒪᓪᓗᑎᒃ ᓄᓇᓕᐅᔪᒥ 
ᖃᐅᔨᒪᓂᕆᔭᐅᔪᓂᒃ ᐊᒻᒪᓗ ᐊᑐᖅᑕᐅᓯᒪᔪᓂᒃ ᐱᖃᓯᐅᑎᓪᓗᒋᑦ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒥ ᐊᒻᒪᓗ 
ᖃᐅᔨᓴᐃᓂᐅᓪᓗᑎᒃ ᐱᓕᕆᐊᓄᑦ ᑐᓴᒐᔅᓴᖁᑎᓂᒃ. ᓲᕐᓗ, ᐅᑭᐅᑉ ᐊᑐᖅᐸᓪᓕᐊᓂᖓᓄᑦ ᓱᓇᐅᓂᖏᑦ ᐊᒻᒪᓗ ᐅᑭᐅᖅ 
ᐊᑐᖅᐸᓪᓕᐊᓂᖓᓂ ᐃᑲᔪᕈᑎᐅᕙᒃᑐᑦ ᐅᖃᓪᒪᐅᓯᐅᓚᐅᕐᐳᑦ ᐱᔾᔪᑎᖃᖅᑎᓪᓗᒋᑦ ᐱᐅᓪᓱᕐ ᐊᐃᓚᓐ ᕿᑭᖅᑕᖓᓂᒃ 

ᓴᓂᑭᓗᐊᑉ ᓄᓇᓕᖓᓂ. ᐊᓯᖏᑦᑕᐅᖅ ᐃᑲᔪᕈᑎᒃᓴᐃᑦ ᐊᑐᐃᓐᓇᐅᑎᑕᐅᒻᒥᔪᑦ ᑐᕌᖓᔪᑦ ᓯᓚᐅᑉ ᖃᓄᐃᖅᐸᓐᓂᖓᓄᑦ 
ᐊᒻᒪᓗ ᓯᓚᓕᕆᓂᕐᒧᑦ, ᐆᒪᔪᓕᕆᓂᕐᒧᑦ ᐊᒻᒪᓗ ᐆᒪᓂᖃᖅᑐᓕᕆᓂᕐᒧᑦ, ᐊᒻᒪᓗ ᐃᒪᓕᕆᓂᕐᒧᑦ ᐊᒻᒪᓗ ᑕᕆᐅᑉ 
ᓯᑯᐊᓄᑦ. ᐃᓕᓐᓂᐊᖅᑎᑦᓯᔾᔪᑎᒃᓴᐅᓂᐊᖅᑐᑦ ᐋᖅᑭᒃᓱᐊᖑᓚᐅᖅᐳᑦ ᐱᔾᔪᑎᒋᓪᓗᒍ ᓄᓇᓕᐅᔪᐃᑦ ᐊᑐᕐᓂᖃᖅᑐᓂᒃ 
ᓄᓇᒋᔭᒥᓐᓂ ᐃᓕᓐᓂᐊᕈᑎᒃᓴᖃᖅᑎᑕᐅᖁᓪᓗᒋᑦ ᑎᑎᕋᖅᑕᐅᓯᒪᔪᓂᒃ, ᓲᕐᓗ ᐅᔾᔨᕆᔭᐅᓚᐅᕐᒪᑦ ᐅᑭᐅᖅᑕᖅᑐᒥ 
ᒥᑎᓕᕆᓂᕐᒥ ᑎᒥᖁᑎᐅᔪᑦ ᐃᓕᓐᓂᐊᕐᓂᓕᕆᓂᕐᒥ (AES) ᐋᖅᑭᒃᓱᐃᔨᒥᑦ, ᔮᑭ ᑭᑦ: “ᐃᒪᓐᓇᐃᒐᔪᒻᒪᑕ 
[ᐃᓕᓐᓂᐊᕐᕕᓐᓂ] ᐃᓕᓐᓂᐊᕈᑎᒃᓴᐅᔪᑦ ᐅᑭᐅᖅᑕᖅᑐᒥ ᓇᒃᓴᖅᑕᐅᓯᒪᕙᓐᓂᖏᑕ ᖃᓪᓗᓈᑦ ᓄᓇᖓᓐᓂᑦ ᐊᒻᒪᓗ 
ᓄᓇᑦᑎᓐᓄᑦ ᓈᒃᒫᒃᑑᕙᓐᓇᑎᒃ; ᑐᓂᓯᓯᒪᓕᕋᓱᐊᓪᓚᕆᒃᑲᑦᑕ ᐊᑐᕐᓂᖃᖅᑐᖁᑎᒋᔭᑦᑎᓐᓂᒃ ᐃᓄᓐᓄᑦ ᐃᓕᓐᓂᐊᖅᑐᓄᑦ, 
ᐃᓅᓯᕐᒥᓐᓄᑦ ᑎᒍᓯᓯᒪᓕᑐᐃᓐᓇᖖᒋᓪᓗᑎᒃ ᖃᐅᔨᒪᓂᖏᓂᒃ ᑭᓯᐊᓂᓕ ᓱᓇᑐᐃᓐᓇᓂᒃ ᖃᐅᔨᓴᐃᓂᖃᖅᐸᓐᓂᕐᒧᑦ 
ᐊᒻᒪᓗ ᓈᓴᐅᑎᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᐊᑐᖅᐸᓪᓗᓂᒋᑦ ᐃᓄᐃᑦ ᑕᑯᓐᓇᕈᓯᕆᕙᒃᑕᖏᑎᒍᑦ.” ᐅᑭᐅᖅᑕᖅᑐᒥ 
ᒥᑎᓕᕆᓂᕐᒥ ᑎᒥᖁᑎᐅᔪᑦ (AES) ᐃᓕᓐᓂᐊᕐᓂᓕᕆᓂᕐᒥᓐᓂ ᑎᑭᓯᒪᓕᖅᑎᓐᓇᓱᐊᖅᑕᒥᓐᓂ ᓅᑉᐸᓪᓕᐊᓕᖅᐳᑦ 
ᐋᖅᑭᒃᓱᐃᓯᒪᓕᕆᐊᒥᒃ ᐃᓕᓐᓂᐊᖅᑐᓄᑦ ᐊᒻᒪᓗ ᐃᓕᓴᐃᔨᐅᔪᓄᑦ ᑐᕌᖓᑎᑕᐅᓯᒪᓪᓗᑎᒃ ᐊᑐᖅᐸᒃᑕᒥᓐᓂᒃ ᓯᑯ 
ᐱᓕᕆᓂᖃᕐᕕᐊᒍᑦ (SIKU), ᐊᖏᒡᓕᒋᐊᖅᑎᑦᑎᒻᒪᕆᒃᑐᒥᒃ ᐊᑐᐃᓐᓇᐅᑎᑕᐅᓂᖏᑕ ᓄᓇᓕᐅᔪᒥ ᖃᐅᔨᓴᐃᓂᕐᒧᑦ 
ᐊᒻᒪᓗ ᓄᓇᖃᖅᑳᕐᓯᒪᔪᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᕈᑎᒋᔭᐅᕙᓐᓂᖏᑕ. ᐃᓕᓐᓂᐊᖅᑐᐃᑦ 
ᐊᒻᒪᓗ ᐃᓕᓴᐃᔨᒋᔭᐅᔪᑦ ᐅᑭᐅᖅᑕᖅᑐᒥ ᐊᑐᐃᓐᓇᐅᕝᕕᐅᓕᕐᓂᐊᖅᑐᑦ ᓇᓂᓪᓚᑦᑖᖅ ᓇᓗᓇᐃᖅᑕᐅᓯᒪᓪᓗᑎᒃ 
ᑐᑭᓯᒋᐊᕐᕕᒃᓴᖁᑎᓂᒃ ᐊᒻᒪᓗ ᐊᑐᕐᓂᖃᒻᒪᕆᒃᑑᓪᓗᑎᒃ ᐃᑲᔪᕈᑎᒃᓴᐅᔪᓂᒃ ᓄᓇᖃᖅᑳᕐᓯᒪᔪᐃᑦ ᖃᐅᔨᒪᔭᑐᖃᒥᓐᓂᒃ 
ᓯᕗᓕᖅᑎᐅᑎᓪᓗᒋᑦ ᑐᑭᓯᒋᐊᕐᕕᒃᓴᖁᑎᓂᒃ ᑐᑭᓕᐅᖅᑎᐅᕙᓐᓂᖏᑕ. 
 
3) ᓄᓇᒦᖃᑎᒋᔭᐅᓪᓗᑎᒃ ᐃᓕᓐᓂᐊᕈᑎᒃᓴᐅᔪᑦ ᐱᓕᕆᐊᑦ 
ᐃᓄᐃᑦ ᓄᓇᖓᓐᓂᓕᒫᑦᑎᐊᖅ, ᓄᓇᒦᓪᓗᑎᒃ (ᐱᖃᓯᐅᑎᓪᓗᒋᑦ ᑕᕆᐅᒥ ᐊᒻᒪᓗ ᑕᕆᐅᑦ ᓯᒡᔭᖏᓂ) ᐅᔾᔨᕆᔭᐅᓚᐅᕐᒪᑦ 
ᐱᒻᒪᕆᐅᓗᐊᖅᑑᓂᖓᑕ ᐃᓕᓐᓂᐊᖅᑎᑦᓯᕙᒋᐊᖅ ᒪᒃᑯᒃᑐᓂᒃ ᐊᒻᒪᓗ ᐃᓐᓇᐅᔪᒥᒃ ᑐᕌᖓᑎᓪᓗᒋᑦ ᐆᒪᓂᖃᖅᑐᓄᑦ, 
ᖃᓄᖅ ᐊᖑᓇᓱᐊᖅᐸᓐᓂᕐᒧᑦ, ᖃᓄᖅ ᓈᒻᒪᑦᑎᐊᕐᓂᐊᕐᓗᑎᒃ ᐃᖏᕐᕋᕙᒋᐊᖃᕐᓂᕐᒧᑦ, ᐊᒻᒪᓗ ᐊᑐᕐᓂᖃᒻᒪᕆᒃᑐᑎᒍᑦ 
ᐃᓚᒋᔭᐅᕙᓐᓂᖓᑕ ᓴᖖᒋᒃᑎᒋᐊᖅᑎᑦᑎᓂᕐᒥ ᐊᑕᕝᕕᖃᓕᖅᓯᒪᓂᐅᔪᓄᑦ ᓄᓇᒧᑦ. ᓄᓇᒥ ᓇᔪᖅᑕᐅᕙᑦᑐᑦ 
ᐅᔾᔨᕆᔭᐅᓯᒪᕗᑦ ᐱᐅᓪᓚᕆᒃᑑᕙᒻᒪᑕ ᐃᓄᒃᑎᑐᑦ ᐅᖃᐅᓯᕐᒥᒃ ᐆᒻᒪᖅᑎᑦᑎᒋᐊᒃᑲᓐᓂᕐᒥ ᐱᓕᕆᐊᖃᕐᕕᐅᕙᓐᓂᖏᑕ, 
ᐱᐅᓯᑐᖃᖅᑯᑦ ᐆᒻᒪᕆᐊᓪᓚᕝᕕᐅᕙᓐᓂᖏᓐᓂ20. ᐊᒻᒪᓗᒃᑲᓐᓂᖅ, ᐊᒥᓱᑦ ᓄᓇᒥ ᓇᔪᖅᑕᐅᕙᒃᑐᑦ ᑐᕌᒐᖃᕐᕕᐅᕙᒻᒪᑕ 
ᖃᐅᔨᒪᔭᑐᖃᓂᒃ ᑐᓂᓯᓯᒪᓕᕐᕕᐅᕙᒃᓱᑎᒃ, ᐱᓗᐊᖅᑐᒥᒃ ᐃᓄᑐᖃᓂᑦ ᒪᒃᑯᒃᑐᓄᑦ, ᒪᒃᑯᒃᑐᐃᑦ 
ᑎᒍᓯᓯᒪᓕᕈᓐᓇᖅᑎᑕᐅᓪᓗᑎᒃ “ᑭᒍᕚᕆᔭᐅᓪᓗᑎᒃ ᑲᒪᒋᔭᐅᓂᐊᕐᓂᕐᒧᑦ ᑕᒪᒃᑯᓂᖓ ᐅᓂᒃᑳᖅᑐᐊᕆᔭᐅᕙᒃᑐᓂᒃ ᐊᒻᒪᓗ 
ᐃᓕᓐᓂᐊᖅᑎᑦᓯᔨᐅᕙᓐᓂᕐᒧᑦ ᐊᔪᖖᒋᓕᓴᐃᓗᑎᒃ ᐃᓕᓯᒪᓕᓚᐅᖅᑕᒥᓐᓂᒃ ᐃᓕᓐᓂᐊᕈᑎᒋᕙᓪᓕᐊᓪᓗᒋᑦ 
ᓄᓇᒦᑎᓪᓗᒋᑦ”20. 
 
ᓲᕐᓗ ᒌᑕ ᓚᔫᐱᓯᒃ, ᐃᓕᓴᐃᔨᒻᒪᕆᐅᖃᑕᐅᔪᖅ ᐊᒻᒪᓗ ᐅᑭᐅᖅᑕᖅᑐᒥ ᖃᐅᔨᓴᖅᑎᐅᔪᖅ ᒥᒃᒫᔅᑐᕐ ᓯᓚᑦᑐᖅᓴᖅᕕᖓᓂ 
ᐃᒪᓐᓇ ᓇᓗᓇᐃᔭᐃᓚᐅᕐᒪᑦ: “ᓇᓗᓇᐃᔭᖅᑕᐅᖃᑕᐅᓯᒪᒻᒪᑕ ᐃᓕᓐᓂᐊᕐᕕᓐᓂᑦ [ᐃᓄᐃᑦ ᓄᓇᖓᓐᓂ], 
ᓄᓇᒦᖃᑎᒋᔭᐅᓪᓗᑎᒃ ᐃᓕᓐᓂᐊᖅᑎᑦᑎᕙᓐᓂᐅᔪᑦ, ᐃᓚᒋᔭᐅᕝᕕᐅᔪᒪᒃᑲᐅᒻᒪᑦ ᐊᒻᒪᓗ ᐃᑲᔪᖅᑐᒐᐅᓯᒪᑦᑎᐊᖅᐸᒃᓱᓂ, 
ᐊᒻᒪᓗ ᐃᓱᒪᕗᖓ ᐃᓄᑐᖃᕆᔭᐅᔪᓂᑦ, ᐊᖑᓇᓱᒃᑎᓂᑦ ᐊᒻᒪᓗ ᐊᓯᖏᓂᑦ ᖃᐅᔨᒪᓂᖃᑦᓯᐊᖅᑑᓪᓗᑎᒃ 
ᓄᓇᑲᖅᑎᒋᔭᐅᔪᐃᑦ ᓄᓇᒦᓪᓗᑎᑎᒃ ᐅᕝᕙᓘᓐᓃᑦ ᓯᑯᒦᓪᓗᑎᒃ, ᐅᕝᕙᓘᓐᓃᑦ ᐃᒫᓃᓪᓗᑎᒃ, ᑲᑎᖖᒐᖃᑎᒌᒃᐸᓐᓂᖏᑦ, 
ᐊᑐᕐᓂᖃᒻᒪᕆᒃᑐᒃᑯᑦ ᐱᓕᕆᓂᖃᕐᕕᒋᔭᐅᕙᒻᒪᑕ ᐊᒥᖅᑲᕈᑎᖃᕐᓂᕐᓂ ᐱᒻᒪᕆᐅᑎᐅᓪᓗᑎᒃ ᖃᐅᔨᒪᔭᐅᔪᑐᖃᓂᒃ ᐊᒻᒪᓗ 
ᐊᔪᖖᒋᓕᓴᕙᓪᓕᐊᓂᕐᓄᑦ ᐊᒻᒪᓗ ᐱᓕᕆᓂᖃᖃᑕᐅᕙᓐᓂᕐᓄᑦ.”   
 
ᑕᕆᐅᒥ ᖃᐅᔨᒋᐊᖅᑕᐅᓪᓗᑎᒃ ᐃᓕᓐᓂᐊᖅᑎᑦᓯᔾᔪᑎᐅᕙᒃᑐᑦ ᐱᓕᕆᐊᑦ ᓲᕐᓗ ᐃᓕᓐᓂᐊᖅᑐᐃᑦ 
ᓯᑯᒦᖃᑎᒌᒃᑎᑕᐅᕙᓐᓂᖏᓄᑦ ᐃᖅᑲᓇᐃᔭᕐᕕᒃᑯᑦ (SOI), ᒪᒃᑯᒃᑐᓄᑦ ᐃᖏᕋᕕᖃᕈᓐᓇᖅᑎᑕᐅᕙᒻᒪᑕ ᓯᑯᒥᒃ 
ᓯᖁᑦᑎᕆᕙᓪᓕᐊᓪᓗᓂ ᐅᒥᐊᕐᔪᐊᒃᑯᑦ ᐊᔾᔨᒌᖖᒋᐅᖅᑐᓄᑦ ᐃᖏᕐᕋᕙᓐᓂᕐᓄᑦ ᐅᑭᐅᖅᑕᖅᑐᒥ ᐊᒻᒪᓗ 
ᐃᓕᓐᓂᐊᖅᑎᑕᐅᓪᓗᑎᒃ ᐃᓄᑐᖃᕆᔭᐅᔪᓂᑦ, ᐃᓕᓴᐃᔨᓂᑦ, ᓱᓇᑐᐃᓐᓇᓂᒃ ᖃᐅᔨᓴᖅᑎᓂᑦ, ᐊᒻᒪᓗ 
ᓄᓇᖅᑲᑎᒌᖑᔪᓂᑦ ᐱᔾᔪᑎᖃᖅᑐᓄᑦ ᓄᓇᓕᐅᔪᒥ (ᐊᒻᒪᓗ ᓯᓚᕐᔪᐊᓕᒫᒥ) ᐱᕙᓪᓕᐊᔪᓕᕆᓂᐅᔪᓂᒃ 
ᐊᒃᑐᐃᓂᖃᖅᐸᑦᑐᓂᒃ ᐋᓐᓂᐊᕐᓂᖃᓕᖅᑕᐃᓕᕙᓐᓂᖏᓄᑦ ᐊᒻᒪᓗ ᖃᓄᐃᖖᒋᑦᑎᐊᖅᑎᑕᐅᓂᖓᓄᑦ ᓄᓇᐅᑉ ᐊᒻᒪᓗ 
ᐃᓄᖏᑕ. ᓲᕐᓗ ᔨᐊᕝ ᒍᕇᓐ, C.M.-ᒋᔭᐅᔪᖅ ᐊᒻᒪᓗ ᐱᒋᐊᖅᑎᑦᑎᔨᐅᔪᖅ SOI-ᑯᓐᓂᒃ ᐃᒪᓐᓇ ᐅᖃᓚᐅᕐᒪᑦ: 
“ᓯᑯᒦᖃᑕᐅᓐᓇᖅᑎᑦᑎᕙᓐᓂᖅ, ᑕᕆᐅᒥ ᐊᔾᔨᖃᖖᒋᑦᑐᑎᒍᑦ ᐱᓕᕆᓂᖃᕐᕕᒋᕙᒃᑕᕗᑦ. ᑕᕆᐅᖅ, ᓄᓇ, ᐊᒻᒪᓗ 
ᓄᓇᓕᒋᔭᐅᔪᐃᑦ ᐃᓕᓐᓂᐊᕐᕕᖖᒍᖅᑎᑕᐅᓯᒪᓕᖅᐸᒻᒪᑕ.” ᐅᖓᑖᓄᑦ 20 ᐅᑭᐅᖑᓕᖅᑐᓂ ᐱᓕᕆᐊᑉ 
ᐊᐅᓚᑕᐅᓯᒪᓕᕐᓂᖓᓂ, ᐅᑭᐅᖅᑕᖅᑐᒥᐅᑦ ᒪᒃᑯᒃᑐᑦ ᐃᓕᓐᓂᐊᖅᑎᑕᐅᕌᓂᒃᓯᒪᔪᑦ ᖁᑦᑎᖕᓂᖅᓴᓄᑦ 

ᐃᓕᓐᓂᐊᕈᑎᖃᕆᐊᖅᓯᒪᓕᖅᐸᒃᑐᑦ ᐊᒻᒪᓗ ᐱᓕᒻᒪᒃᓴᔭᐅᓯᒪᓕᕆᐊᖅᐸᒃᓱᑎᒃ, ᐊᒻᒪᓗ ᐃᓚᖏᑦ, 
ᐃᖅᑲᓇᐃᔮᖅᑖᕐᓯᒪᓕᖅᐸᒃᓱᑎᒃ ᑕᕆᐅᓕᕆᓂᕐᒧᑦ ᑐᕌᖓᑎᑕᐅᔪᓂᒃ, ᐱᓕᕆᓂᖃᖅᓱᑎᒃ ᒥᐊᓂᖅᓯᓯᒪᕙᓐᓂᕐᓄᑦ, 
ᓴᐳᔾᔨᒋᐊᖅᑎᐅᓂᕐᒧᑦ, ᐊᒻᒪᓗ/ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒧᑦ (ᓲᕐᓗ, 
ᑕᑯᓐᓇᒐᒃᓴᓕᐅᖅᑎᐅᓪᓗᑎᒃ ᑐᕌᖓᑎᑕᐅᔪᓂᒃ ᑕᕆᐅᒧᑦ), ᐊᒻᒪᓗ ᑎᑎᕋᐅᔭᒐᓕᐅᖅᑎᐅᓂᕐᒧᑦ. ᐊᑐᖅᓯᒪᔭᒥᓐᓂᒃ 
ᐱᔾᔪᑎᖃᖅᓱᑎᒃ ᐃᓕᓐᓂᐊᕌᓂᒍᑎᖃᖅᓯᒪᔪᑦ ᐅᔾᔨᕆᔭᖃᓚᐅᕐᒪᑕ SOI-ᑯᓐᓄᑦ ᐃᓚᒋᔭᐅᖃᑕᐅᓚᐅᕐᓂᕐᒥᓐᓂᒃ 
ᐊᒃᑐᖅᑕᐅᓯᒪᓕᕐᓂᖏᑕ ᐃᖅᑲᓇᐃᔮᕆᓕᕈᒪᓚᐅᖅᑕᒥᓐᓂ (82.4%-ᖏᑦ ᐃᓕᓐᓂᐊᕌᓂᒍᑎᖃᖅᓯᒪᔪᑦ), 
ᐊᓯᔾᔨᖅᓯᒪᓕᓚᐅᕐᒪᑕ ᐃᓕᖅᑯᓯᕆᓯᒪᔭᖏᑦ ᐊᓯᖏᓄᑦ ᐱᐅᓯᑐᖃᕆᔭᐅᔪᓄᑦ (90.5%-ᖏᑦ 
ᐃᓕᓐᓂᐊᕌᓂᒍᑎᖃᖅᓯᒪᔪᑦ), ᐊᒻᒪᓗ ᐊᒃᑐᖅᑕᐅᓯᒪᓕᓚᐅᖅᓱᑎᒃ ᐃᓱᒪᓕᐅᕈᑎᖃᖅᓯᒪᓕᕐᓂᖏᑦ ᐱᔾᔪᑎᐅᓪᓗᑎᒃ 
ᐱᓕᕆᓂᖃᕐᕕᒋᔪᒪᓪᓚᕆᒃᑕᒥᓐᓄᑦ (90.5%-ᖏᑦ ᐃᓕᓐᓂᐊᕌᓂᒍᑎᖃᖅᓯᒪᔪᑦ).  

 
ᓄᓇᒦᖃᑎᒋᔭᐅᓪᓗᑎᒃ ᐃᓕᓐᓂᐊᕈᑎᒃᓴᐅᔪᑦ ᐱᓕᕆᐊᓄᑦ ᓇᓗᓇᐃᔭᖅᑕᐅᓯᒪᔪᑦ:  
 
ᒪᒃᑯᒃᑐᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᐊᑦ ᓲᕐᓗ ᓄᓇᒥ ᓯᑯᐃᔭᐃᓂᖅ (NUNAMI SUKUIJAINIQ), 
ᐅᕝᕙᓘᓐᓃᑦ ᓱᓇᑐᐃᓐᓇᓂᒃ ᖃᐅᔨᓴᐃᓂᖅ ᓄᓇᒥ, ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᓯᒪᕗᖅ 
ᓄᓇᓕᐅᔪᓂᒃ ᖃᐅᔨᒋᐊᕐᕕᖃᓚᐅᕐᓂᕐᒥᑦ ᓇᓗᓇᐃᔭᖅᑕᐅᓯᒪᓕᕆᐊᖅᓱᑎᒃ ᓯᕗᓪᓕᖅᐸᐅᑎᑕᐅᖁᔭᐅᔪᑦ ᓲᕐᓗ 
ᐅᑭᐅᖅᑕᖅᑐᒥ ᐆᒪᓂᖃᖅᑐᓕᕆᓂᕐᒧᑦ, ᓂᕿᒋᔭᐅᔪᓐᓇᖅᑐᓂᒃ ᑕᕆᐅᒥ, ᑕᓯᕐᓂ ᐆᒪᓂᖃᖅᑐᓕᕆᓂᕐᒧᑦ, 
ᐃᖃᓗᒃᐱᓕᕆᓂᕐᒧᑦ, ᐊᒻᒪᓗ ᐃᑦᓴᕐᓂᑕᓕᕆᓂᕐᒧᑦ ᒪᒃᑯᒃᑐᓄᑦ ᑐᕌᖓᑎᑕᐅᓯᒪᓂᐊᖅᑐᓂᒃ ᐱᓕᕆᐊᓂᒃ. 
ᓄᓇᒥ ᓯᑯᐃᔭᐃᓂᖅ ᐱᓕᕆᐊᖅ ᑖᓐᓇ ᒪᑐᐃᖖᒐᑎᑕᐅᕗᖅ ᒪᒃᑯᒃᑐᓄᑦ ᓄᓇᓕᓕᒫᖏᓐᓂᑦ ᓄᓇᕕᐅᑉ ᐊᒻᒪᓗ 
ᐃᓕᓐᓂᐊᖅᑎᑕᐅᕙᓪᓕᐊᓂᕐᒥᒃ ᐱᑕᖃᖅᑎᑕᐅᓪᓗᓂ ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᐃᔩᑦ 
ᐱᓕᕆᐊᖃᖅᐸᓪᓕᐊᑎᓪᓗᒋᑦ ᐱᓕᕆᖃᑕᐅᔪᓐᓇᕐᓂᕐᓄᑦ, ᑐᑭᒧᐊᒃᑎᑕᕐᓗᑎᒃ ᐱᓕᕆᓂᖃᕐᕕᐅᔪᓐᓇᖅᑐᓂᒃ, 
ᐊᒻᒪᓗ ᒪᒃᑯᒃᑐᓄᑦ ᐃᑲᔪᖅᓯᕈᑎᐅᕙᒃᓱᓂ ᐋᖅᑭᒃᓱᐃᓯᒪᓕᖁᓪᓗᒋᑦ ᓇᐃᓈᖅᑎᑕᐅᓯᒪᔪᓂᒃ 
ᐅᓂᒃᑲᐅᓯᖃᖅᐸᓪᓕᐊᓪᓗᑎᒃ ᑕᕐᕆᔭᒐᒃᓴᓕᐅᕐᓂᕐᓄᑦ is (short documentary films) 
ᐃᑲᔪᕈᑎᐅᓇᔭᖅᑐᓄᑦ ᓄᓇᓕᐅᔪᓂᒃ ᑐᓴᐅᒪᓕᖅᑎᑦᑎᒋᐊᒥᒃ ᓱᓇᓂᒃ ᐃᓕᓐᓂᐊᖅᑎᑕᐅᓚᐅᕐᓂᕐᒥᓐᓄᑦ. 
ᐊᔾᔨᕐᓚᖓᒍᑦᑕᐅᖅ, ᑲᖏᕐᓱᐊᓗᖕᒥ ᐃᓕᓐᓂᐊᖅᑐᓄᑦ ᐱᓕᕆᐊᖅ, ᐱᓕᕆᓂᐅᔪᖅ ᑑᕐᖓᑦ ᑭᖖᒐᐃᓂ, 
ᓄᓇᑦᓯᐊᕗᑦᒥ, ᐱᒋᐊᖅᑎᑕᐅᓚᐅᖅᓯᒪᓪᓗᓂ 2007-ᒥ, ᒪᒃᑯᒃᑐᓄᑦ ᐱᓕᕆᓂᖃᖃᑕᐅᓗᑎᒃ 
ᐃᓕᓐᓂᐊᕈᑎᖃᖅᑎᑦᓯᕙᒻᒥᔪᑦ ᐊᒻᒪᓗ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᑎᑦᓯᓂᐅᔪᓐᓇᖅᑐᓄᑦ ᐱᓕᕆᐊᓄᑦ ᓲᕐᓗ 
ᐃᓄᐃᑦ ᐱᐅᓯᑐᖃᖏᓄᑦ, ᐅᑭᐅᖅᑕᖅᑐᒥ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᓄᑦ, ᐊᒻᒪᓗ ᓄᓇᒦᓪᓗᑎᒃ 
ᐃᖏᕐᕋᖃᑎᒌᒃᑎᑦᑎᕙᓐᓂᕐᓄᑦ. ᑖᒃᑯᑎᒎᓇᖅ ᐱᓕᕆᐊᒃᑯᑦ, ᐃᓚᒋᔭᐅᑎᑦᑎᓯᒪᓕᖅᐳᑦ 85-ᓂᒃ ᒪᒃᑯᒃᑐᓂᒃ 
ᐊᒻᒪᓗ ᓯᕗᓕᖅᑎᐅᓕᕈᓐᓇᖅᑎᑦᑎᓯᒪᓪᓗᑎᒃ ᐃᓕᓐᓂᐊᕌᓂᒍᑎᖃᖅᓯᒪᔪᓂᒃ ᐃᑲᔪᓕᕆᐊᕈᑎᒃᓴᓂᒃ 
ᐱᓕᕆᐊᒧᑦ.     
 
ᐃᓕᓴᖅᓯᕕᒃ ᑎᒥᖁᑎᖓᑦ (Ilisaqsivik Society)  ᐊᒥᓱᐃᖅᑐᕐᓱᑎᒃ ᓄᓇᒦᖃᑎᖃᖅᑎᑦᓯᕙᒃᓱᑎᒃ 
ᐱᓕᕆᓂᖃᖃᑦᑕᖅᓯᒪᕗᑦ ᑐᕌᖓᓂᖃᖅᑎᑕᐅᕙᒃᑐᓂᒃ ᓄᓇᓕᐅᔪᒥ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ 
ᑲᖏᖅᑐᒑᐱᒃ, ᓄᓇᕗᒻᒥ ᑕᐃᒪᖖᒐᓂᑦ ᐱᒋᐊᖅᑎᑕᐅᒻᒪᑦ ᐱᓕᕆᐊᖅ 1997-ᒥ. ᑲᔪᓯᑎᑕᐅᓯᒪᓪᓗᑎᒃ ᐊᒻᒪᓗ 
ᐃᓛᓐᓂᒃᑯᑐᐃᓐᓇᖅ ᐱᓕᕆᐊᖑᕙᒃᑐᑦ ᐃᓚᖃᖅᐳᑦ: (1) ᕿᒻᒥᕗᑦ (Qimmivut), ᒪᒃᑯᒃᑐᓄᑦ 
ᐃᓐᓇᕈᓵᖅᑐᓄᓪᓗ ᓴᖅᑮᓯᒪᓕᕈᑎᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ ᕿᒧᒃᓯᖃᑎᒌᒃᑎᑦᑎᕙᓐᓂᒃᑯᑦ, 
ᐊᖑᓇᓱᐊᖅᑎᑦᑎᕙᓐᓂᒃᑯᑦ, ᐊᒻᒪᓗ ᓄᓇᒦᖃᑎᖃᖅᐸᓐᓂᖅᑎᒍᑦ, (2) ᐊᖑᑏᑦ ᑲᑎᑦᑕᕐᓂᖏᑦ (Men’s 
Group), ᐱᐅᓯᑐᖃᓕᕆᓂᕐᒥ ᐊᔪᖖᒋᓐᓂᕆᔭᐅᔪᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᑐᑭᒧᐊᒃᑎᑦᑎᔨᐅᕙᓐᓂᖅ 
ᑲᑎᒪᓂᖃᖅᑎᓪᓗᒋᑦ, (3) ᐊᑖᑕ/ᐃᕐᓂᖅ ᓄᓇᓕᐊᖃᑎᒌᒃᓯᒪᓂᖏᑦ (Ataata/Irniq (Father/Son) Trip), 
ᐱᑕᖃᖅᑎᑦᓯᔾᔪᑎᐅᕙᒃᑐᖅ ᓄᓇᒥ ᑐᑭᒧᐊᒃᑎᖃᖅᑎᑦᓯᕙᓐᓂᕐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓂᒃ 
ᑐᓂᓯᓯᒪᓕᕆᐊᖅᐸᓐᓂᕐᒧᑦ ᐅᑭᐅᖃᑎᒌᖖᒋᑦᑐᓄᑦ ᐊᖑᑎᓄᑦ, (4) ᐃᓄᐃᑦ ᓂᕿᒋᕙᒃᑕᖏᑦ (Country 
Foods), ᐃᑲᔪᕈᑎᒃᓴᐅᔪᑦ ᐊᖑᓇᓱᒃᑎᓂᒃ ᐊᓯᖏᑎᒍᑦ ᐱᓕᕆᐊᖑᔪᑎᒍᑦ ᐃᓄᐃᑦ ᓂᕿᒋᕙᒃᑕᖏᓂᒃ 
ᓄᓇᖅᑲᑎᒌᓄᑦ ᐱᑕᖃᖅᑎᑦᓯᔨᐅᕙᓐᓂᖏᓂ, ᐊᒻᒪᓗ (5) ᐊᕐᓇᐃᑦ ᓄᓇᓕᐊᖃᑎᒌᒃᐸᓐᓂᖏᑦ (Arnait 
(Women’s) Retreat), ᐊᕐᓇᓄᑦ ᑲᑎᖖᒐᓗᑎᒃ ᓄᓇᒦᑦᓴᖅᑐᕐᑎᑦᑎᓂᐅᕙᒃᑐᖅ.  
 
ᐊᔾᔨᕐᓚᒋᔭᐅᓪᓗᓂᑦᑕᐅᖅ, ᐱᓕᕆᐊᖅ ᓄᓇᑦᓯᐊᕐᒥ ᓄᓇᒥ ᐱᓕᕆᖃᑎᒌᒃᐸᓐᓂᖅ (NWT On the Land 
Collaborative) ᐱᓕᕆᓂᐅᕙᒻᒪᑦ ᐊᖏᓂᖅᓴᐅᔪᑎᒍᑦ, ᐊᕕᒃᑐᖅᓯᒪᓂᐅᔪᒥ, ᑲᑎᓐᓂᖃᖅᑎᑦᑎᕙᒃᓱᑎᒃ 

ᐱᓕᕆᐊᖃᖅᑎᒋᔭᐅᔪᓂᒃ ᓄᓇᓕᐅᔪᐃᑦ ᐊᑐᐃᓐᓇᐅᕝᕕᐅᓂᖅᓴᐅᓕᖁᓪᓗᒋᑦ ᑮᓇᐅᔭᖁᑎᒃᓴᑦ ᐊᒻᒪᓗ 
ᐃᑲᔪᖅᑕᐅᔾᔪᑎᒃᓴᓄᑦ ᓄᓇᒦᓪᓗᑎᒃ ᐱᓕᕆᐊᖑᑲᐃᓐᓇᖅᐸᒃᑐᓄᑦ. 2018-ᒥ ᐱᓕᕆᐊᑦ ᐱᓕᕆᐊᖑᓚᐅᖅᐳᑦ 
ᐅᐊᓕᓂᐅᑉ ᑕᕆᐅᖓᑕ- ᑎᐊᓪᓚᐅᓪᓗ ᐊᐅᔭᒥ ᐅᖃᐅᓯᓕᕆᓂᕐᒧᑦ ᓄᓇᓕᐊᖅᓯᒪᑎᑦᑎᕙᓐᓂᕐᒥᒃ 
ᐃᓕᓐᓂᐊᖅᑎᑦᑎᓂᐊᖅᓱᑎᒃ ᒪᒃᑯᒃᑐᓂᒃ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᖃᐅᑕᒫᑦ ᐊᑐᖅᑕᐅᑎᑦᑎᕙᒃᓱᑎᒃ ᐊᒻᒪᓗ 
ᐱᐅᓯᑐᖃᒥ ᓄᓇᒦᓪᓗᑎᒃ ᐊᔪᖖᒋᓐᓂᕆᔭᐅᔪᓂᒃ, ᓲᕐᓗ ᓇᑦᑏᑦ ᓂᕿᖏᓂᒃ ᓂᕿᓕᕆᕙᓐᓂᕐᓄᑦ ᐊᒻᒪᓗ 
ᒥᖅᓱᒐᓕᐅᖅᐸᓐᓂᕐᓄᑦ. ᑲᑐᔾᔨᓂᖃᕐᓂᐅᓪᓗᑎᒃ ᐱᓕᕆᓂᐅᕙᒃᑐᑎᒍᑦ ᑖᒃᑯᓇᓂ, 48-ᖑᔪᓂᒃ ᐱᓕᕆᐊᓂᒃ 
ᐊᐅᓚᑦᓯᓂᖃᓚᐅᖅᑐᑦ 2018-ᒥ $1-ᒥᓕᐊᓐᑖᓚᓂᒃ ᑮᓇᐅᔭᖁᑎᒃᓴᖃᓕᖅᑎᑦᑎᓪᓗᑎᒃ ᓄᓇᖃᖅᑳᕐᓯᒪᔪᓂ 
ᐃᓅᖃᑎᒌᒃᑐᓄᑦ ISR-ᒥ, ᓄᓇᑦᓯᐊᕐᒥ, ᐊᒻᒪᓗ ᔫᑳᓐᒥ21. 
 
ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᓄᓇᓕᐊᕈᑦᔨᓂᐅᕙᑦᑐᑦ ᑐᕌᖓᑎᑕᐅᓂᖃᓗᐊᖅᐸᓐᓂᖅᓴᐅᕗᑦ ᐃᓱᒪᒃᑯᑦ 
ᐋᓐᓂᐊᖃᓕᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ, ᑭᓯᐊᓂᓗ ᐃᓚᖃᖅᑎᑕᐅᒐᔪᒃᑭᓪᓗᑎᒃ 
ᐃᓚᖓᒍᑦ ᐃᓕᓐᓂᐊᖅᑎᑦᑎᕙᓐᓂᕐᒥ ᐱᐅᓯᑐᖃᒥᒃ, ᓄᓇᖅᑲᑎᒌᓐᓂᕐᒥᒃ, ᐊᒻᒪᓗ ᓄᓇᒦᓪᓗᑎᒃ 
ᐊᔪᖖᒋᓐᓂᕆᔭᐅᔭᕆᐊᓕᓐᓂᒃ. ᓄᓇ ᓴᖖᒋᓂᖃᓪᓚᕆᒻᒪᑦ ᐱᑖᕐᕕᐅᔪᓐᓇᖅᑐᒥᒃ ᐊᒻᒪᓗ ᒪᒥᓴᐃᕙᓐᓂᕐᒥᒃ 
ᐱᑕᖃᖅᑑᓪᓗᓂ22. ᓲᕐᓗ, ᒪᑭᒪᐅᑎᒃᓴᑦ ᒪᒃᑯᒃᑐᐃᑦ ᖃᓄᐃᖖᒋᑦᑎᐊᖅᑎᑕᐅᓂᖏᓄᑦ ᐊᒻᒪᓗ 
ᐱᓕᕆᓂᖃᓕᕈᓐᓇᕐᓂᖏᓄᑦ ᓄᓇᓕᐊᕈᑦᔨᓯᒪᓂᖅ (Makimautiksat Youth Wellness and 
Empowerment Camp) ᐱᓕᕆᐊᖅ, ᐱᓕᕆᐊᖑᕗᖅ ᐃᖃᓗᐃᑦ, ᓄᓇᕗᒻᒥ, ᒪᒃᑯᒃᑐᓄᑦ (ᐅᑭᐅᓕᓐᓄᑦ 9-ᓂᑦ 
12-ᓄᑦ) ᑐᖖᒐᕝᕕᖃᖅᑎᑕᐅᓯᒪᓪᓗᓂ ᐱᒋᐊᖅᑎᑕᐅᓚᐅᖅᓯᒪᔪᖅ 2010-ᒥ ᐃᑲᔪᕈᑎᒃᓴᐅᓪᓗᓂ ᐃᓄᓐᓄᑦ 
ᒪᒃᑯᒃᑐᓄᑦ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑎᑦᑎᕙᓐᓂᒃᑯᑦ ᐊᓂᒍᐃᓯᒪᓕᕈᓐᓇᕐᓂᕐᒧᑦ 
ᐊᒃᓱᕈᕈᑎᒋᓕᖅᓯᒪᔭᒥᓐᓂᒃ ᐊᒻᒪᓗ ᐃᓅᖃᑎᖃᕈᓐᓇᕐᓂᕐᒥᒃ ᐊᔪᖖᒋᓐᓂᕆᔭᐅᔪᓄᑦ, 
ᓴᓇᖖᒍᐊᒐᓕᐅᕈᓐᓇᕐᓂᕐᒧᑦ ᐊᒻᒪᓗ ᓴᓇᐅᒐᓕᐅᕈᓐᓇᕐᓂᕐᒧᑦ, ᓇᖕᒥᓂᖅ ᐊᒻᒪᓗ ᓄᓇᖅᑲᑎᒌᑦ 
ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᐱᓕᕆᐊᒥᒃ, ᐊᒻᒪᓗ ᓇᖕᒥᓂᖅ ᐱᓯᒪᓕᕈᒪᓂᕐᒥᓐᓂᒃ ᖃᐅᔨᓯᒪᓕᕆᐊᕐᓂᕐᒧᑦ 
ᐊᑦᑕᑕᖅᓯᒪᓕᖅᑎᑦᑎᓂᒃᑯᑦ ᖃᐅᔨᒪᓂᐅᔪᓂᒃ (ᖃᓪᓗᓈᑦ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᖏᓐᓄᑦ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ) ᐊᒻᒪᓗ ᓄᓇᒥ ᐊᔪᖖᒋᓐᓂᕆᔭᐅᔭᕆᐊᖃᖅᑐᓂᒃ23. ᐃᓐᓇᕐᓄ 
ᑐᕌᖓᑎᑕᐅᓯᒪᓪᓗᑎᒃ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᓄᓇᓕᐊᖅᓯᒪᑎᑦᑎᓂᐅᕙᒃᑐᑦ ᓲᕐᓗ ᔭᓗᓇᐃᒥ 
ᓄᓇᒧᐊᕈᑦᔨᓯᒪᓂᐅᕙᒃᑐᖅ ᐃᓄᓐᓂᒃ, ᑎᓐᓂᓂᒃ, ᐊᒻᒪᓗ ᐊᓪᓚᖓᔪᓂᒃ ᐊᐅᓚᑕᐅᕙᒃᑐᖅ ᐅᑭᐅᖅᑕᖅᑐᒥ 
ᓄᓇᖃᖅᑳᕐᓯᒪᔪᐃᑦ ᖃᓄᐃᖖᒋᑦᑎᐊᕐᓂᓕᕆᔨᖏᑕ ᑎᒥᖁᑎᖓᓂᑦ (Arctic Indigenous Wellness 
Foundation), “ᐱᓕᕆᐊᖃᖅᑎᐅᕙᒻᒪᑕ ᐱᐅᓯᒋᐊᖅᑎᑦᓯᔾᔪᑎᒃᓴᓄᑦ ᐃᓕᖅᑯᓯᑐᖃᒃᑯᑦ ᐊᒻᒪᓗ ᐱᐅᓯᑐᖃᒃᑯᑦ 
ᑐᖖᒐᕝᕕᖃᖅᑎᑕᐅᓪᓗᑎᒃ ᐋᓐᓂᐊᖃᕐᓇᖖᒋᑦᑐᓕᕆᔾᔪᑎᐅᕙᒃᑐᓄᑦ ᓄᓇᖃᖅᑳᕐᓯᒪᓪᓗᑎᒃ 
ᐅᑭᐅᖅᑕᖅᑐᒥᐅᖑᔪᓄᑦ ᖁᑦᑎᓗᐊᒻᒪᕆᒃᑐᒥᒃ ᐋᓐᓂᐊᕐᓂᖃᖅᑐᓄᑦ ᐊᒻᒪᓗ ᓇᓕᖅᑲᐅᑎᑕᐅᕙᖖᒋᑦᑐᓄᑦ 
ᐊᑐᐃᓐᓇᐅᑎᑕᐅᕙᒃᑐᓂ ᐃᓕᖅᑯᓯᑐᖃᒥ ᐋᓐᓂᐊᖅᓯᐅᕐᑎᓕᕆᔾᔪᑎᐅᕙᒃᑐᓄᑦ ᐱᔨᑦᓯᕋᕈᑎᓄᑦ24.” ᑖᓐᓇ 
ᐃᓄᒋᐊᒃᑐᓂᕐᒥᐅᓂ ᓄᓇᓕᐊᕈᔾᔭᐅᓯᒪᓪᓗᑎᒃ ᒪᒥᓴᕐᕕᐅᕙᒃᑐᖅ ᓄᓇᐅᒻᒪᑦ 
ᖁᕕᐊᒋᔭᖃᕆᖃᕈᑎᖃᖅᑎᑦᓯᓂᕐᓂ ᐃᖢᐊᖅᓴᐅᑎᒋᔭᐅᕙᒃᑐᓂᒃ, ᐱᓕᕆᔾᔪᓯᐅᕙᒃᑐᓂᒃ, ᓂᕿᓂᒃ, ᐊᒻᒪᓗ 
ᐃᖖᒋᐅᓯᕐᓂᒃ, ᑭᖑᕚᕆᔭᐅᓕᕐᓂᐊᖅᑐᑦ ᓄᓇᖃᖅᑳᕐᓯᒪᔪᐃᑦ ᐋᓐᓂᐊᕐᓂᖃᖖᒋᑦᑎᐊᖅᑑᓗᑎᒃ 
ᖁᕕᐊᓱᑦᑎᐊᖅᑑᓗᑎᒃᓗ ᓯᕗᓕᕕᓂᕐᒥᒃᑎᑐᑦ ᐃᓅᓯᖃᓕᕈᓐᓇᕐᓂᐊᖁᓪᓗᒋᑦ.  

  
4) ᐊᑯᓃᖅᑐᒧᑦ ᐱᓕᕆᖃᑎᒌᒃᐸᓐᓂᖅ ᐊᒻᒪᓗ ᑮᓇᐅᔭᑎᒍᑦ ᕿᑐᕐᖏᐅᖅᑎᑦᑎᓂᖃᖅᐸᓐᓂᖅ ᐃᓄᓐᓂᒃ  
ᐃᓛᓗ ᐃᑲᔪᖅᑐᐃᓂᖃᕐᓂᐅᔪᑦ ᐃᓄᓐᓂᒃ ᓯᕗᓕᖅᑎᖃᖅᓱᑎᒃ ᐱᓕᕆᐊᖑᓕᖅᓯᒪᔪᓄᑦ, ᐊᓯᖏᑦᑕᐅᖅ ᐱᒻᒪᕆᐅᒋᓪᓗᑎᒃ 
ᐃᓚᒋᔭᐅᖃᑕᐅᕙᒃᑐᑦ ᐃᖏᕐᕋᑦᑎᐊᖅᑎᑦᑎᓂᐅᕙᒃᑐᓄᑦ ᓇᓗᓇᐃᖅᑕᐅᓚᐅᖅᑐᓂ ᖃᐅᔨᒋᐊᕐᕕᐅᓪᓗᑎᒃ 
ᐊᐱᖅᓱᕐᑕᐅᔪᓂᑦ ᐱᔾᔪᑎᖃᓚᐅᕐᒪᑕ ᐱᒋᐊᖅᑎᑦᑎᓯᒪᓕᕆᐊᖃᕐᓂᕐᒥᒃ ᒥᒃᓯᖃᑦᓯᐊᖅᑐᑎᒍᑦ, ᐊᑯᓃᖅᑐᒧᑦ 
ᐱᓕᕆᖃᑎᖃᓕᕋᔭᕐᓂᕐᓂᒃ ᐃᓄᓐᓂᒃ. ᑖᓐᓇ ᐃᓚᖃᖅᐳᖅ ᑲᑎᖖᒐᖃᑎᖃᕐᓗᓂ ᐃᓄᒻᒥᒃ 
ᐱᓕᕆᖃᑎᖃᕈᓐᓇᕐᓂᑐᐃᓐᓇᐅᖖᒋᒻᒪᑦ, ᑭᓯᐊᓂᓕ ᐱᓯᒪᐃᓐᓇᕐᑕᐅᓂᐊᕐᓗᑎᒃ ᐱᓕᕆᐊᖃᑎᒌᒃᐸᓐᓂᐅᔪᓂᒃ 
ᐱᕈᖅᑎᑕᐅᕙᓪᓕᐊᓯᒪᓪᓗᑎᒃ ᐅᒃᐱᕆᑐᕋᐅᑦᓯᐊᕐᓂᕐᓄᑦ ᑐᕌᖓᑎᑕᐅᒐᔪᒃᓱᑎᒃ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ 
ᓴᖖᒋᒃᑎᑦᑎᒋᐊᕐᓂᕐᓄᑦ ᐱᓕᕆᐊᖃᖅᑎᐅᔪᓐᓇᕐᓂᕐᓂ. ᓲᕐᓗ ᐅᖃᖅᑕᐅᓯᒪᒻᒪᑕ ᑎᕝ-ᐋᓂ ᑭᐊᓂᒥᑦ, ᓄᓇᓕᐅᔪᒥ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᓴᖅᑎᐅᔪᒥᑦ ᓚᕕᐊᓪ ᓯᓚᑦᑐᖅᓴᖅᕕᖓᓂ: “ᐅᖃᓪᓚᖃᑎᖃᕈᓐᓇᕆᐊᖃᕋᕕᑦ 
ᐅᖃᓪᓚᒡᕕᐅᔪᓐᓇᖅᑑᓗᑎᓪᓗ, ᓱᓕᑦᓯᐊᖅᑐᑎᒍᑦ ᐊᒻᒪᓗ ᒪᑐᐃᖖᒐᑦᓯᐊᖅᑑᓗᑎᑦᒪ ᑭᓯᐊᓂᓗ ᑕᒪᓐᓇ 
ᐱᑕᖃᕆᐊᖃᖅᑎᑦᑎᒻᒥᔪᖅ ᐅᒃᐱᕆᑐᕋᐅᑦᓴᕆᐊᖃᕐᓂᕐᒥᒃ.” ᑕᒪᕐᒥᑲᓴᒃ ᐃᖏᕐᕋᑦᑎᐊᕐᓂᖃᖅᓱᑎᒃ 
ᐱᓕᕆᓂᖃᕐᕕᐅᓕᖅᓯᒪᔪᑦ ᐃᓄᐃᑦ ᓄᓇᖓᓐᓂ ᓱᒃᑲᐃᑦᑐᒥᒃ ᐱᕈᖅᑎᑕᐅᕙᓪᓕᐊᕙᒃᑐᑦ, ᐱᒋᐊᕐᕕᖃᕋᔪᒃᓱᑎᒃ 

ᐱᓕᕆᔨᒻᒪᕆᐅᔪᓂᒃ ᐱᓕᕆᖃᑎᖃᕐᓂᐅᔪᓂᑦ ᐃᓄᓐᓂᑦ ᑭᒃᑯᑐᐃᓐᓇᓂᑦ ᐅᕝᕙᓘᓃᑦ ᑎᒥᒋᔭᐅᔪᓂ ᐊᒻᒪᓗ 
ᐊᖏᒡᓕᕙᓪᓕᐊᓂᖃᓕᖅᐸᒃᓱᑎᒃ.   
 
ᑮᓇᐅᔾᔭᒃᓴᔾᔪᑎᐅᓪᓗᑎᒃ ᐃᖃᓪᓕᕿᓂᕐᒧᑦ ᐃᖅᑲᓇᐃᔭᖅᑎᐅᔪᑦ, ᑲᑐᔾᔨᖃᑎᒋᓪᓗᒋᑦ ᓄᓇᕗᑦ ᒐᕙᒪᖓᑦ ᐊᒻᒪᓗ ᐊᓯᖏᑦ 
ᑎᒍᒥᐊᖅᑎᒋᔭᐅᔪᑦ, ᐱᒋᐊᖅᑎᑦᑎᓯᒪᓕᓚᐅᕐᒪᑕ ᓄᓇᕗᒻᒥ ᐃᖃᓪᓕᕿᔨᑦ ᐊᒻᒪᓗ ᑕᕆᐅᓕᕆᓂᕐᒥ ᐱᓕᒻᒪᒃᓴᐃᔨᒃᑯᑦ 
ᑎᒥᖁᑎᖓᑦ (Nunavut Fisheries and Marine Training Consortium) 2005-ᒥ ᐃᓄᐃᑦ 
ᐱᓕᒻᒪᒃᓴᔭᐅᓯᒪᓕᖁᓪᓗᒋᑦ ᐃᖅᑲᓇᐃᔮᖃᓕᕈᓐᓇᖅᑎᑕᐅᓗᑎᒃ ᑮᓇᐅᔾ.ᒃᓴᔾᔪᑎᐅᓪᓗᑎᒃ ᐃᖃᓪᓕᕿᔨᐅᔪᓂ ᐊᒻᒪᓗ 
ᑕᕆᐅᓕᕆᓂᕐᒥ ᓴᓇᕝᕕᐅᔪᓂ ᐃᖅᑲᓇᐃᔮᓂ. ᐳᕋᐃᐊᓐ ᐴᒃ, ᐊᓪᓚᕕᖕᒥ ᐃᓱᒪᑕᕆᔭᐅᔪᖅ, ᓄᓇᕗᑦ ᐃᖃᓪᓕᕿᔨᒃᑯᑦ 
ᑎᒥᖁᑎᖓᓐᓂ, ᐱᔾᔪᑎᖃᖅᑎᒋᔭᐅᓪᓗᓂ ᑮᓇᐅᔾ.ᒃᓴᔾᔪᑎᐅᓪᓗᑎᒃ ᐃᖃᓪᓕᕿᔨᓂ ᐱᓕᕆᐊᖃᖃᑎᒋᔭᐅᔪᓄᑦ, 
ᐊᒥᖅᑲᕈᑎᖃᓚᐅᕐᒪᑦ ᐊᑯᓃᖅᑐᒧᑦ ᑐᕌᕐᕕᒃᓴᖁᑎᒋᔭᐅᔪᓂᒃ ᑎᒥᖁᑎᒋᔭᐅᔪᓂᑦ: “ᓴᓇᕝᕕᑦᑎᓪᓕ 
ᐊᔪᖖᒋᓐᓂᖃᑦᑎᐊᖅᑐᓂᒃ ᐱᓕᒻᒪᒃᓴᔭᐅᓯᒪᓪᓗᑎᒃ ᐃᓄᓐᓂᒃ ᓴᓇᔨᖃᓕᖅᐳᒍᑦ, ᐊᒥᓱᕈᖅᐸᓪᓕᐊᓯᒪᓕᖅᑐᓂᒃ 
ᐱᓕᕆᓂᖃᓕᕐᕕᑦᑎᓐᓂ. ᐊᒻᒪᓗ ᐱᓗᐊᖅᑐᒥᒃ ᑐᕌᕐᕕᒃᓴᖃᖅᓱᑕ ᓯᕗᒻᒧᒃᓯᒪᓕᕆᐊᑦᑎᓐᓄᑦ 100 ᐳᕐᓴᓐᑎᒥᒃ [ᐃᓄᓐᓂᒃ 
ᐃᖅᑲᓇᐃᔭᖅᑎᖃᓕᕆᐊᒧᑦ]  ᐅᒥᐊᕐᔪᐊᖁᑎᒋᔭᑦᑎᓐᓂ ᐊᒻᒪᓗ ᑲᒻᐸᓂᒋᔭᑦᑎᓐᓂ.”  
 
ᐃᓗᐊᓂ ᐃᓄᓐᓂᑦ ᓯᕗᓕᖅᑎᖃᖅᓱᑎᒃ, ᓄᓇᓕᐅᔪᒥ ᐊᑐᕐᓂᖃᖅᑐᑦ ᐱᓕᕆᐊᑦ, ᐱᕈᖅᑎᑦᑎᕙᓪᓕᐊᔪᑦ ᐱᓕᕆᐊᓂᒃ 
ᐃᖅᑲᓴᐃᔭᖅᑎᖃᓕᕆᐊᒧᑦ ᐊᒻᒪᓗ ᐱᓕᒻᒪᒃᓴᐃᓯᒪᓕᕆᐊᒧᑦ ᐊᒥᓲᓂᖅᓴᓂᒃ ᐃᓄᓐᓂᒃ ᐱᒻᒪᕆᐅᓗᐊᕐᒪᑕ 
ᐊᖏᒡᓕᒋᐊᖅᑎᑦᓯᓯᒪᓕᕆᐊᒥᒃ ᐱᓕᕆᐊᖑᔪᓂᒃ. ᑖᓂᐅ ᑕᐅᑭ, ᐃᓄᐃᑦ ᑕᕆᐅᒥ ᓇᐅᑦᓯᖅᑐᐃᓂᕐᒧᑦ ᐱᓕᕆᐊᖓᓐᓄᑦ 
(Inuit Marine Monitoring Program) ᐋᖅᑭᒃᓱᐃᔨᐅᔪᖅ ᓄᓇᕗᑦ ᑐᖖᒐᕕᒃ ᑎᒥᖁᑎᖓᓐᓂ ᐋᖅᑭᒃᓱᐃᓯᒪᓕᓚᐅᕐᒪᑦ 
ᐆᒃᑐᕋᐅᑎᐅᓂᐊᖅᓱᓂ ᐱᓕᕆᐊᒥᒃ 2017-ᖑᑎᓪᓗᒍ ᓇᓂᓯᓯᒪᓕᕆᐊᒥᒃ ᐊᒻᒪᓗ ᓇᐅᑦᓯᖅᑐᐃᓕᕆᐊᒥᒃ ᐅᒥᐊᕐᔪᐊᓂᒃ 
ᐊᕙᑎᐅᔪᑉ ᐃᓗᐊᓂ ᐱᔾᔪᑎᒋᓪᓗᒍ ᐅᒥᐊᕐᔪᐊᑦ ᐃᖏᕐᕋᕙᓐᓂᖏᑦ ᐊᒥᓱᕈᖅᐸᓪᓕᐊᓕᕐᓂᖏᑕ. ᑖᒃᑯᐊ 
ᐅᖃᓕᒫᖖᒍᖅᑎᑕᐅᒋᐊᖅᑎᓪᓗᒋᑦ, “22-ᖑᔪᓂᒃ ᑕᕆᐅᒥ ᓇᐅᑦᓯᖅᑐᐃᔨᓂᒃ ᐊᒻᒪᓗ ᐃᑲᔪᖅᑎᐅᓂᐊᖅᑐᓂᒃ 
ᐱᓕᒻᒪᒃᓴᐃᓯᒪᓕᖅᓱᑕ ᐊᔾᔨᒌᖖᒋᐅᖅᑐᓄᑦ ᐱᓕᕆᓂᖃᕐᕕᐅᔪᓄᑦ. ᑕᐃᒪᓕ ᐱᓕᒻᒪᒃᓴᐃᓯᒪᓂᕐᒧᑦ ᐱᔾᔪᑎᖃᖅᑐᑦ 
ᐃᖅᑲᓇᐃᔮᖃᕈᓐᓇᓕᕐᓱᑎᒃ ᑕᕆᐅᓕᕆᓂᕐᒥ ᓴᓇᕝᕕᐅᔪᓂ, ᓲᕐᓗ ᐋᓐᓂᖅᑐᖃᕋᔭᖅᐸᑦ ᐃᓅᓕᓴᐅᑎᓕᕆᓂᕐᒧᑦ, SVOP-
ᓄᑦ [ᒥᑭᔫᓪᓗᑎᒃ ᐅᒥᐊᓄᑦ ᐊᐅᓚᑦᓯᔨᐅᔪᓐᓇᕐᓂᕐᒧᑦ], ᑕᒪᒃᑯᐊ ᐱᓕᕆᓂᖃᕐᕕᐅᓕᕈᓐᓇᖅᑐᑦ ᐃᓄᓐᓄᑦ 
ᒪᑐᐃᖅᓯᔾᔪᑎᐅᕗᑦ ᐱᓕᕆᐊᖃᖅᑎᐅᔪᓐᓇᕐᓂᕐᓄᑦ ᐊᓯᖏᓂ ᑕᕆᐅᓕᕆᓂᕐᒥ ᓴᓇᕝᕕᐅᔪᓂ. 
ᖁᕝᕙᖅᑎᑦᓯᒋᐊᕈᑎᐅᕙᒻᒥᔪᑦ ᐱᓕᕆᐊᑦᑎᓐᓂᒃ ᐱᔾᔪᑎᒋᓪᓗᒍ ᐱᓕᒻᒪᒃᓴᐃᔨᐅᕙᒃᑲᑦᑕ ᓇᐅᑦᓯᖅᑐᕐᑎᒋᔭᑦᑎᓐᓂᒃ 
ᓇᐅᑦᓯᖅᑐᐃᔨᑐᐃᓐᓴᐅᖖᒋᓪᓗᑎᒃ ᑭᓯᐊᓂᓕ ᐊᑐᕈᓐᓇᓕᕐᓂᐊᕐᓗᑎᒃ ᐱᓕᒻᒪᒃᓴᔭᐅᓯᒪᓂᕐᒥᓐᓄᑦ ᐃᓕᑕᕆᔭᐅᔾᔪᑎᓂᒃ 
ᐊᓯᖏᓂᒃ ᐃᖅᑲᓇᐃᔮᖃᓕᕆᐊᒧᑦ ᐊᓯᖏᓂ ᑕᕆᐅᓕᕆᓂᕐᒥ ᐃᖅᑲᓇᐃᔭᕐᕕᐅᔪᓂᑦ.”   
 
ᓄᓇᓕᐅᔪᒥ ᐱᓕᕆᐊᖃᖃᑎᒋᔭᐅᔪᑦᑕᐅᖅ ᓴᖖᒋᓂᖃᖅᑐᑎᒍᑦ ᐃᑲᔪᖅᑕᐅᓯᒪᕙᒻᒥᔪᑦ ᑕᒪᒃᑯᓇᖖᒐᑦ 
ᑲᔪᓰᓐᓇᖅᑎᑕᐅᔪᓐᓇᖅᑑᓪᓗᑎᒃ ᐱᓕᕆᐊᖃᖃᑎᖃᕐᓂᐅᔪᓂᑦ. ᓲᕐᓗ ᐅᔾᔨᕆᔭᐅᒪᐅᕐᒪᑕ ᐃᐊᕆ ᓵᓗᒪᓐᒥᑦ, 
ᐃᓱᒪᑕᕆᔭᐅᔪᖅ ᐅᑭᐅᖅᑕᖅᑐᒥ ᐱᓕᕆᐊᓄᑦ ᑕᕆᐅᒧᑦ ᑐᕌᖓᔪᓕᕆᓂᕐᓄᑦ ᐊᒻᒪᓗ ᓯᕗᓕᖅᑎᒋᔭᐅᖃᑕᐅᔪᖅ 
ᐃᑳᕐᕕᒃᑯᓐᓄᑦ: ᑐᓗᖅᑕᕐᕕᐅᔪᓂᑦ ᐃᑳᕈᓐᓇᓕᕐᑎᑦᑎᓂᕐᓄᑦ: “ᐃᑳᕐᕕᒃ ᐱᓕᕆᐊᖑᓪᓚᑦᑖᕐᒪᑦ 
ᐱᓕᕆᔪᓐᓇᓕᖅᑎᑦᑎᔾᔪᑎᐅᕙᒃᓱᓂ ᐅᑭᐅᖅᑕᖅᑐᒥᐅᓂᒃ ᓄᓇᖃᖅᑳᕐᓯᒪᔪᑦ ᒪᒃᑯᒃᑐᖏᓂᒃ ᐃᑳᕐᕕᒋᔭᐅᓕᕐᓂᐊᕐᓗᑎᒃ 
ᖃᐅᔨᓴᐃᓂᖃᕐᐸᓐᓂᕐᓂᑦ ᐊᒻᒪᓗ ᓄᓇᓕᒋᔭᒥᓐᓄᑦ. ᒪᒃᑯᒃᑐᐃᑦ ᖃᐅᔨᓴᐃᓂᖃᖅᐸᒃᑐᑦ ᐊᒻᒪᓗ ᓇᓗᓇᐃᔭᐃᔨᐅᕙᒃᓱᑎᒃ 
ᓴᖖᒋᓂᖃᕐᕕᐅᔪᓂᒃ ᑕᒪᒃᑭᓐᓂ ᓄᓇᖃᖅᑳᕐᓯᒪᔪᐃᑦ ᖃᐅᔨᒪᔭᑐᖃᖏᓂ ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᓄᑦ 
ᖃᐅᔨᒪᔾᔪᓯᐅᕙᒃᑐᓄᑦ, ᓇᓗᓇᐃᖅᓯᔨᐅᕙᒃᑐᓄᑦ, ᐊᒻᒪᓗ ᑐᑭᓯᐅᒪᓕᕐᑎᑦᑎᓂᕐᒧᑦ ᓯᓚᕐᔪᐊᒥᒃ ᐊᒻᒪᓗ 
ᓴᓇᕐᕈᑎᒃᓴᐅᕙᒃᓱᑎᒃ ᐱᓕᕆᓂᖃᕐᓂᕐᓂ ᐱᕙᓪᓕᐊᔪᓕᕆᓂᐅᔪᓄᑦ [ᐃᒪᓐᓇᐃᑦᑐᓂ] ᐃᓱᒫᓗᒍᑎᖃᕐᕕᐅᔪᓄᑦ. ᑕᐃᒪᓐᓇ 
ᓇᓗᓇᐃᖅᓯᔪᓐᓇᓕᖅᐸᒻᒪᑕ ᓇᐅᒃᑯᑦ ᑖᒃᑯᐊᒃ ᒪᕐᕉᔪᒃ ᐊᑐᕐᓂᖃᖅᑐᑎᒍᑦ ᑲᑎᑕᐅᓯᒪᓂᖃᓕᕈᓐᓇᕐᒪᖔᑕ 
ᖃᐅᔨᓴᐃᓂᐅᔪᓂ. ᑕᐃᒪᓗ ᓄᓇᓕᒋᔭᒥᓐᓂ ᓄᓇᖅᑲᑎᒌᓂᒃ ᐱᓕᕆᖃᑎᖃᓕᖅᐸᒃᑐᑦ ᐋᖅᑭᒃᓱᐃᓂᕐᒥ ᓇᖕᒥᓂᖅ 
ᖃᐅᔨᓴᐃᓂᕐᒥ ᓯᕗᓪᓕᖅᐸᐅᑎᑕᐅᔭᕆᐊᓕᓐᓂᒃ ᐊᒻᒪᓗ ᐋᖅᑭᒃᓱᐃᓂᕐᒥ ᐊᒻᒪᓗ ᐊᐅᓚᑦᓯᓂᖃᕐᓂᕐᒥᓐᓂ ᓇᖕᒥᓂᖅ 
ᖃᐅᔨᓴᐃᓂᕆᔭᒥᓐᓂᒃ ᐱᓕᕆᐊᖑᓯᒪᓕᖁᓪᓗᒋᑦ ᑕᒪᒃᑯᐊ ᐃᑲᔪᖅᑕᐅᓯᒪᓂᖃᕐᓗᑎᒃ ᓄᓇᖃᖅᑳᕐᓯᒪᔪᓂᑦ ᐊᒻᒪᓗ 
ᓄᓇᖃᖅᑳᕐᓯᒪᔫᓇᑎᒃ ᑐᑭᒧᐊᒃᑎᒋᔭᐅᔪᓂᑦ”  
 
ᑲᓇᑕᐅᑉ ᐊᒻᒪᓗ ᓯᓚᕐᔪᐊᓕᒫᑉ ᖁᑦᑎᖕᓂᖓᑎᒍᑦ, ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᓇᑕᒥ (Inuit Circumpolar 
Council Canada) ᑮᓇᐅᔾᔭᒃᓴᓇᓱᐊᖅᑑᓇᑎᒃ ᑲᑎᒪᔨᒋᔭᐅᕗᑦ ᐱᔾᔪᑎᖃᖅᑎᐅᓪᓗᑎᒃ ᑲᓇᑕᒥᑦ ᐃᓄᖏᓐᓂᒃ 
ᓯᓚᕐᔪᐊᓕᒫᒥ. ᐱᒋᐊᖅᑎᑕᐅᓯᒪᓪᓗᑎᒃ ᐅᑭᐅᖅᑕᖅᑐᒥ ᑲᑎᒪᔨᓂᑦ (Arctic Council), ᒐᕙᒪᐅᔪᐃᑦ ᒐᕙᒪᐅᔪᓄᑦ 

ᑲᑎᒪᔨᒋᔭᐅᔪᓂᑦ ᖁᕝᕙᖅᑎᑦᓯᒋᐊᖅᑎᐅᕗᑦ ᐱᓕᕆᐊᖃᖃᑎᒌᓕᕐᓂᒃᓴᓂᒃ ᐅᑭᐅᖅᑕᖅᑐᒥ, ᐊᒥᓱᑦ ᐱᓕᕆᐊᖑᓕᖅᓯᒪᔪᑦ 
ᐃᑲᔪᖅᑕᐅᓯᒪᒻᒪᑕ ᐃᓄᐃᑦ ᐱᓕᕆᖃᑎᒌᓐᓂᖏᑎᒍᑦ ᐱᓕᕆᐊᖑᓕᖁᓪᓗᒋᑦ ᐱᐅᓯᑐᖃᒃᑯᑦ ᓈᒻᒪᒃᑐᓂᒃ 
ᐱᕙᓪᓕᐊᔪᓕᕆᓂᐅᔪᓂ. ᐅᑭᐅᖅᑕᖅᑐᑉ ᓯᓚᒥᑦ ᐊᒃᑐᖅᑕᐅᓯᒪᓂᖓᑕ ᖃᐅᔨᒋᐊᕐᓂᖅ25 2005-ᒥ ᑐᖖᒐᕝᕕᐅᓚᐅᕐᒪᑕ 
ᐱᒋᐊᖅᑎᑦᑎᓂᕐᒥ ᑎᑎᕋᖅᓯᒪᔪᓕᐅᕐᓂᕐᒧᑦ ᐊᒻᒪᓗ ᐱᑕᖃᓕᕈᑎᐅᓪᓗᑎᒃ ᑐᖖᒐᕝᕕᖁᑎᐅᓂᐊᖅᑐᓂᒃ ᐃᓄᓐᓄᑦ ᐃᓄᐃᑦ 
ᐱᓕᕆᐊᖃᖃᑎᒌᓐᓂᖏᓐᓄᑦ ᖃᐅᔨᒋᐊᕐᓂᕐᒥ ᐱᕙᓪᓕᐊᔪᓕᕆᓂᐅᔪᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 
ᐊᒃᑐᐃᓯᒪᓕᕐᓂᐅᔪᓄᑦ ᐊᕕᒃᑐᖅᓯᒪᓂᐅᔪᒥ. ᑕᐃᒪᖓᓂᓪᓗ, ᐊᓯᒃᑲᓐᓂᖏᑦ ᐱᓕᕆᐊᖑᔪᑦ ᑖᒃᑯᓇᖖᒐᑦ 
ᐱᕈᖅᑎᑕᐅᓯᒪᓕᓚᐅᖅᐳᑦ ᐱᓕᕆᐊᕆᔭᐅᓯᒪᓕᖁᓪᓗᒋᑦ ᐊᓯᖏᑦ ᐅᓪᓗᒥᐅᓕᖅᑐᒥ ᐱᕙᓪᓕᐊᔪᓕᕆᓂᐅᓕᖅᑐᑦ ᓲᕐᓗ 
ᐅᒥᐊᕐᔪᐊᑎᒍᑦ ᐅᓯᖃᑦᑕᕐᓂᓕᕆᓂᐅᔪᑦ ᐊᒻᒪᓗ ᑕᕆᐅᒥ ᓯᑯᓕᕆᓂᕐᒧᑦ ᐱᓕᕆᐊᖑᔪᑦ.  
 
ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 3: ᐅᑭᐅᖅᑕᖅᑐᑉ ᑕᕆᐅᖏᓂ ᓱᓪᓗᐃᑦ ᐅᑭᐅᖅᑕᖅᑐᒥᐅᑦ ᓂᐱᖏᑦ  
ᓲᕐᓗ ᐊᒥᓱᑦ ᐅᑭᐅᖅᑕᖅᑐᒥ ᓄᓇᓕᒋᔭᐅᔪᐃᑦ ᓇᓗᓇᐃᔭᐃᓯᒪᒻᒪᑕ ᐃᓱᒫᓗᒍᑕᐅᓂᖓᑕ ᐊᒥᓱᖖᒍᕆᐊᖅᓯᒪᓕᕐᓂᖏᓄᑦ 
ᐅᒥᐊᕐᔪᐊᑎᒍᑦ ᐅᓯᖃᑦᑕᕐᓂᕐᓄᑦ ᐊᒻᒪᓗ ᑕᕆᐅᑉ ᐊᕙᑎᒋᔭᖓᓂᒃ ᐊᒃᑐᐃᓯᒪᓕᖅᐸᓐᓂᖓᓄᑦ, ᐅᑯᐊ ᐅᑭᐅᖅᑕᖅᑐᑉ 
ᑕᕆᐅᖏᓂ ᓱᓪᓗᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᓂᐱᖏᑦ (Arctic Corridors and Northern Voices) 
ᐱᓕᕆᐊᖑᑲᐃᓐᓇᕐᑐᖅ ᐱᒋᐊᖅᑎᑕᐅᓯᒪᓕᓚᐅᖅᐳᑦ ᐱᓕᕆᐊᖃᑎᒌᓂᒃ ᒥᑭᓂᖅᓴᐅᔪᑎᒍᑦ 
ᐊᒃᑐᐃᓯᒪᓕᖅᑎᑦᑎᖁᔨᓪᓗᑎᒃ ᑕᕆᐅᒃᑯᑦ ᐅᓯᖃᑦᑕᕐᓂᐅᔪᓂᑦ. ᐱᒋᐊᖅᑎᑦᑎᓂᕐᒥᓐᓂ ᑖᒃᑯᓂᖓ ᓱᓪᓗᐃᑦ 
ᐱᓕᕆᓂᐅᔪᓂᒃ, ᓄᓇᓕᒋᔭᐅᔪᓂᒃ, ᑲᓇᑕᒥ ᓯᑯᒥᒃ ᓯᖁᑦᑎᕆᕙᓪᓕᐊᓪᓗᓂ ᐅᒥᐊᕐᔪᐊᑦ, ᑲᓇᑕᒥ ᐃᖏᕋᐅᑎᓕᕆᔨᒃᑯᑦ, 
ᑕᕆᐅᒃᑯᑦ ᐃᖏᕐᕋᕙᓐᓂᕐᓄᑦ ᓴᓇᕝᕕᒋᔭᐅᔪᐃᑦ, ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᑎᒋᔭᐅᔪᐃᑦ ᑲᑎᓐᓂᖃᖅᓯᒪᓕᖅᐳᑦ 
ᓇᓂᓯᓯᒪᓕᕋᓱᒃᓱᑎᒃ ᐱᐅᓂᖅᓴᑎᒍᑦ ᐊᐅᓚᑦᓯᓂᖃᓕᕐᓂᒃᓴᒧᑦ ᐅᒥᐊᕐᔪᐊᑎᒍᑦ ᐊᒃᔭᖅᑐᐃᓂᐅᕙᒃᑐᓄᑦ. 13-ᖑᓪᓗᑎᒃ 
ᓇᓕᒋᔭᐅᔪᓕᒫᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᐅᖃᐅᓯᒃᓴᖃᖅᑐᑦ ᓯᕗᒻᒧᒃᑎᑕᐅᕙᓪᓕᐊᓕᖅᑐᑦ 
ᐋᖅᑭᒃᓱᐃᔨᐅᓪᓗᑎᒃ ᒐᕙᒪᑐᖃᒃᑯᑦ ᒪᓕᒐᖁᑎᖏᓂᒃ ᒥᑭᓂᖅᓴᐅᔪᑎᒍᑦ ᐊᒃᑐᐃᓯᒪᓕᖅᑎᑦᑎᓇᔭᕐᓂᕐᒧᑦ ᑕᕆᐅᒥ 
ᐃᖏᕐᕋᓂᐅᕙᒃᑐᓄᑦ ᓱᓪᓗᖏᑎᒍᑦ, ᐅᓯᖃᑦᑕᖁᔨᖖᒋᓐᓂᕐᒧᑦ ᐊᒃᔭᖅᑐᐃᓗᑎᒃ ᐅᒥᐊᕐᔪᐊᑎᒍᑦ ᐊᒃᑐᖅᑕᐅᓴᕋᐃᑦᑑᓪᓗᑎᒃ 
ᐊᖑᓇᓱᐊᕐᕕᐅᕙᒃᑐᑦ ᐊᒻᒪᓗ ᐱᐅᓯᑐᖃᒥ ᐊᕙᑎᒋᔭᐅᔪᑎᒍᑦ, ᓇᔪᖅᑕᐅᕙᒃᑐᓂ, ᐅᕝᕙᓘᓐᓃᑦ ᐃᓄᐃᑦ 
ᐃᖏᕐᕋᕕᒋᕙᒃᑕᖏᑎᒍᑦ.      

 
ᖃᐅᔨᓴᐃᓂᕐᒥ ᐱᓕᕆᐊᖃᖅᑎᒋᔭᐅᔪᑦ ᐊᒻᒪᓗ ᓄᓇᓕᐅᔪᓂ ᐱᓕᕆᐊᖃᖃᑎᒋᔭᐅᔪᑦ ᐱᓕᕆᓂᖃᖃᑎᒋᔭᐅᔪᓂᒃ 
ᑕᐃᒪᐅᓪᓗᑎᒃ ᐱᓕᕆᐊᖃᖃᑎᒌᓐᓂᐅᔪᓂᒃ ᓄᓇᓕᒋᔭᐅᔪᓂ ᐱᒋᐊᖅᑎᑦᑎᓯᒪᓕᓚᐅᖅᐳᑦ, ᐊᖏᓂᖅᓴᐅᔪᒃᑯᑦ 
ᐱᓕᕆᖃᑎᒌᓐᓂᖅᑕᖃᓕᖁᓪᓗᒍ ᐃᓄᐃᑦ ᓄᓇᖓᓐᓂ. ᓲᕐᓗ ᑐᑭᓯᐅᒪᓕᕆᐊᖅᑎᒻᒪᕆᐅᔪᖅ ᐊᒻᒪᓗ 
ᐃᓕᓴᐃᔨᒻᒪᕆᐅᖃᑕᐅᔪᖅ, ᔮᑭ ᑖᓴᓐ, ᐋᑐᕙ ᓯᓚᑦᑐᖅᓴᕐᕕᖓᓂᑦ, ᐅᔾᔨᕈᓱᓚᐅᕐᒪᑦ ᑖᔅᓱᒪ ᐃᖏᕐᕋᑦᑎᐊᖅᑑᓂᖓᓂᒃ 
“ᑎᑭᓯᒪᓕᕋᔪᒻᒪᑕ ᐊᒥᓲᓇᑎᒃ ᐱᓕᕆᓂᖃᕈᒪᓪᓚᕆᒃᓱᑎᒃ ᐱᓕᕆᔨᐅᓂᐊᖅᑐᓄᑦ. ᑕᐃᒪᓐᓇᐃᓕᖓᓕᕈᓐᓇᕐᒪᑦ ᑭᓯᐊᓂ 
ᐱᔾᔪᑎᒋᓯᒪᓪᓗᒋᑦ ᐊᖏᔪᒥᒃ ᐊᑯᓃᖅᑐᒧᑦ ᐱᓕᕆᓂᖃᖃᑎᒌᒃᓯᒪᓂᕐᓂᑦ ᑕᐃᒪᐅᓕᐊᓂᓚᐅᖅᑐᓂᑦ 
ᐱᒋᐊᖅᑎᑕᐅᓯᒪᓪᓗᑎᒃ ᐃᓛᒃᑯᑦ ᓄᓇᓕᒋᔭᐅᔪᓂᑦ ᐊᒻᒪᓗ ᐱᔾᔪᑎᒋᓪᓗᒋᑦ ᑕᒪᑦᑕᐅᓪᓗᑕ 
ᐊᒥᖅᑲᖃᑎᒌᒃᓯᒪᓕᕈᒪᑦᑎᓐᓂᑦ ᐊᒻᒪᓗ ᐃᓕᓐᓂᐊᕈᑎᖃᕈᒪᓂᑦᑎᓐᓂᑦ ᐊᓯᖏᓂᑦ ᓄᓇᓕᒋᔭᐅᔪᓂᑦ.”  

 
ᐱᕈᖅᑎᑦᑎᒋᐊᕐᓂᖅ ᑕᐃᒪᐅᓕᐊᓂᒃᓱᑎᒃ ᐱᓕᕆᖃᑎᒌᓐᓂᐅᔪᓂᒃ, ᐱᓕᕆᐊᖑᔪᒃᑯᑦ ᐱᑕᖃᓕᖅᑎᑦᑎᒋᕗᑦ 
ᕿᑐᕐᖏᐅᖅᑎᑦᑎᓯᒪᓕᕐᓂᖅ ᑮᓇᐅᔭᑎᒍᑦ ᓄᑖᖑᓪᓗᑎᒃ ᐱᓕᒻᒪᒃᓴᐃᓂᐅᓕᕈᓐᓇᖅᑐᓂᒃ ᐱᕈᖅᑎᑦᑎᒋᐊᕈᑎᐅᓂᐊᕐᓗᑎᒃ 
ᓄᑖᑎᒍᑦ ᐱᓕᕆᖃᑎᒌᓐᓂᐅᓕᕋᔭᖅᑐᓂᒃ ᓄᓇᓕᐅᔪᐃᑦ ᐃᓗᐊᓂ. ᓲᕐᓗ ᑖᓴᓐ ᐅᖃᒃᑲᓐᓂᓚᐅᕐᒪᑦ ᐃᒪᓐᓇ: 
“ᐱᓕᕆᖃᑎᒋᓕᓚᐅᕋᑦᑎᒍ ᐅᑭᐅᖅᑕᖅᑐᒥᐅᑦ ᐱᓕᕆᐊᖃᖃᑎᒋᔭᔪᑦ. ᐱᓕᒻᒪᒃᓴᐃᓪᓗᑕ ᐅᑭᐅᖅᑕᖅᑐᒥᐅᓂᒃ ᒪᒃᑯᒃᑐᓂᒃ 
ᐊᒻᒪᓗ ᑕᐃᒪᓕ ᑖᒃᑯᓂᖓ ᒪᒃᑯᒃᑐᓂᒃ ᐃᖅᑲᓇᐃᔭᖅᑎᑖᕐᓯᒪᓕᓚᐅᖅᓱᑕ ᐊᐅᓚᑦᓯᔨᐅᓂᐊᖅᑐᓂᒃ 
ᓄᓇᖖᒍᐊᓕᐅᕐᓂᓕᕆᓂᕐᒧᑦ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᐅᕙᒃᑐᓂᒃ ᐊᒻᒪᓗ ᓯᕗᓕᖅᑎᐅᓗᑎᒃ ᖃᐅᔨᓴᐃᔨᐅᓂᐊᖅᑐᓂᒃ 
ᐊᒻᒪᓗ ᑐᑭᒧᐊᒃᑎᒋᔭᐅᖃᑕᐅᕙᒃᓱᑕ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᕆᔭᖏᓐᓄᑦ.” ᐅᖃᖅᑕᐅᓯᒪᔪᓂᒃ ᐅᖃᐅᓯᖃᕐᓂᖅ 
ᑐᕌᖓᓪᓗᑎᒃ ᐃᓚᒋᔭᐅᖃᑕᐅᓂᖏᓐᓄᑦ ᓱᓇᑦ ᐱᔾᔪᑎᒋᓪᓗᒋᑦ ᐃᖏᕐᕋᑦᑎᐊᖅᑎᑕᐅᓯᒪᓕᓚᐅᕐᓂᖏᑕ26,  ᐱᓕᕆᐊᖅ 
ᐃᓗᐃᒃᑲᐅᑎᓪᓗᒍ ᐊᒃᑐᐃᓯᒪᓕᕈᓐᓇᓚᐅᕐᒪᑦ ᐅᓯᖃᑦᑕᕐᓂᕐᒥ ᒪᓕᒐᖁᑎᐅᔪᓂᒃ ᑲᓇᑕᐅᑉ ᖁᑦᑎᖕᓂᖓᒍᑦ. ᓲᕐᓗ, 
ᓄᓇᖖᒍᐊᓕᐊᖑᓯᒪᔪᑦ ᐱᑕᖃᓕᖅᑎᑦᑎᓯᒪᓚᐅᕐᒪᑕ ᑲᑎᒪᓯᓐᓈᑦ ᐱᓕᒻᒪᒃᓴᐃᓂᐅᔪᓂᑦ ᐱᑕᖃᓕᕈᑕᐅᔪᑦ ᐃᓚᖃᓚᐅᕐᒪᑕ 
ᑲᓇᑕᒥ ᓯᑯᒥᒃ ᓯᖁᑦᑎᕆᕙᓪᓕᐊᓪᓗᑎᒃ ᐅᒥᐊᕐᔪᐊᑦ ᑐᓴᐅᒪᓕᖅᑎᑦᑎᔨᐅᓂᖏᑕ ᑕᕆᐅᒥ ᐅᒥᐊᖅᑐᕐᑎᐅᔪᓄᑦ, ᒫᓐᓇᒧᑦ 
ᑎᑭᓯᒪᓕᖅᑐᓂᒃ ᑎᑎᕋᐅᔭᖅᑕᐅᓯᒪᓪᓗᑎᒃ ᓇᓗᓇᐃᔭᐅᑎᓂᒃ ᐅᒥᐊᕐᔪᐊᒃᑯᑦ ᐊᐅᓚᑦᓯᔨᐅᕙᒃᑐᓄᑦ ᐃᑳᖅᐸᒃᓱᑎᒃ 
ᓱᓪᓗᑎᒍᑦ. ᑕᒪᒃᑯᐊ ᒥᑭᓂᖅᓴᐅᔪᒃᑯᑦ ᐊᒃᑐᐃᓯᒪᓕᖅᐸᓐᓂᐅᔪᑦ ᑕᕆᐅᒥ ᓱᓪᓗᒋᔭᐅᔪᓂ ᓇᓗᓇᐃᔭᖅᑕᐅᓯᒪᓕᓚᐅᕐᒪᑕ 

ᐃᓄᓐᓂᑦ ᓈᒻᒪᒃᑎᐊᖅᑎᑦᑎᓗᑎᒃ ᐃᖏᕐᕋᕝᕕᐅᔪᓐᓇᕐᓂᖏᓂᒃ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᒃᑯᑦ 
ᐃᖏᕐᕋᖃᑦᑕᕆᐊᖃᖖᒋᓐᓂᖏᓐᓄᑦ.  
 
5) ᐋᖅᑭᐅᒪᓕᖅᑎᑦᑎᒋᐊᕐᓂᖅ ᓴᓇᕐᕈᑎᓂᒃ ᐃᑲᔪᕈᑎᐅᓕᕐᓂᐊᕐᓗᑎᒃ ᐃᓄᐃᑦ ᐱᓯᒪᓕᕆᐊᖃᖅᑕᖏᓄᑦ 
ᐅᖓᓯᒃᑐᕋᐅᑎᒻᒪᕆᖕᓂᖏᑕ ᓄᓇᓕᒋᔭᐅᔪᐃᑦ, ᐊᑯᓂᐊᓗᒃ ᐃᖏᕐᕋᓂᖃᕆᐊᖃᖅᐸᓐᓂᐅᔪᑦ, ᐊᒻᒪᓗ 
ᐅᖓᓯᒃᑐᒥᐅᖑᓪᓗᑎᒃ ᓄᓇᒋᔭᐅᔪᓄᑦ, ᓄᓇᓕᒋᔭᐅᔪᐃᑦ ᓇᓂᓯᓯᒪᓕᓚᐅᕐᒪᑕ ᐱᓕᕆᔾᔪᑎᐅᔪᓐᓇᑦᑎᐊᖅᑐᓂᒃ 
ᐱᓯᒪᓕᕈᑎᐅᔪᓐᓇᖅᑐᓂᑐᐃᓐᓇᐅᖖᒋᑦᑐᖅ ᑭᓯᐊᓂᓕ ᑐᖅᑯᐊᖃᕐᕕᐅᔪᓐᓇᕐᑐᓂᒃᑕᐅᖅ ᐊᒻᒪᓗ 
ᐊᐅᓚᑦᓯᓂᖃᕐᕕᐅᔪᓐᓇᖅᑐᓂᒃ ᑐᑭᓯᒋᐊᕐᕕᒃᓴᖁᑎᓄᑦ. ᐊᑐᐃᓐᓇᐅᑎᑕᐅᓂᖏᑦ ᒫᓐᓇᐅᑎᓪᓗᒍ ᐊᕙᑎᓕᕆᓂᕐᒥ 
ᖃᐅᔨᒪᓂᐅᔪᓄᑦ ᑕᐃᒪᐅᔭᕆᐊᖃᓪᓚᕆᒻᒪᑕ ᓈᒻᒪᑦᓯᐊᖅᑐᒥᒃ ᐃᖏᕐᕋᓂᖃᖅᐸᓐᓂᐅᔪᓄᑦ, ᐊᒻᒪᓗ ᑕᒪᒃᑯᐊ 
ᐊᑐᐃᓐᓇᐅᑎᑕᐅᔪᑦ ᐊᑯᓃᖅᑐᒧᑦ ᐱᒻᒪᕆᐅᓂᐊᕐᒪᑕ ᓯᕗᓂᑦᑎᓐᓂ ᑭᖑᕚᕆᓕᕐᓂᐊᖅᑕᑦᑎᓐᓄᑦ ᐊᒻᒪᓗ 
ᐋᖅᑭᒃᓱᐊᖑᔪᓐᓇᖅᑐᑎᒍᑦ ᐱᓯᒪᓕᕈᑕᐅᔪᓐᓇᕐᓂᐊᖅᑐᓂᒃ.  
 
ᖃᓄᐃᑦᑐᑐᐃᓐᓇᑎᒍᑦ ᖃᐅᔨᓴᐃᓂᐅᔪᑦ ᓄᓇᖃᖅᑳᕐᓯᒪᔪᐃᑦ ᓄᓇᖏᓐᓂ ᐊᒻᒪᓗ ᐃᒪᖏᓐᓂ 
ᓯᕗᓕᖅᑎᖃᕐᕕᐅᔭᕆᐊᖃᕐᒪᑕ, ᐅᕝᕙᓘᓐᓃᑦ ᓴᖖᒋᓂᖃᑦᑎᐊᖅᑐᑎᒍᑦ ᐱᓕᕆᐊᖃᖃᑎᖃᕐᓂᕐᒥᒃ, ᓄᓇᖃᖅᑳᕐᓯᒪᔪᓂᒃ, 
ᖃᐅᔨᓴᐃᓃᑦ ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᑦ ᐱᓕᕆᓂᖃᖅᓯᒪᓕᖁᓪᓗᒋᑦ ᓄᓇᓕᐅᔪᒥ 
ᐱᔭᐅᓯᒪᓕᕆᐊᖃᖅᑐᓂᒃ ᐊᒻᒪᓗ ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ ᐊᒻᒪᓗ ᓴᖅᑮᓯᒪᔪᓐᓇᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ. 
ᓲᕐᓗ ᐆᒃᑐᕋᕈᑎᒋᒍ, ᐋᔅᓕ ᑯᓐᓲᓗ, ᐃᓱᒪᑕᕆᔭᐅᔪᖅ ᓛᐸᑐᐊᕆᒥ ᐃᖅᑲᓇᐃᔭᕐᕕᒻᒥ ᓇᓗᓇᐃᔭᐃᓚᐅᕐᒪᑦ 
ᐅᖃᓪᓚᐅᓯᖃᖅᑎᓪᓗᒋᑦ ᐃᓄᓐᓂᑦ ᓯᕗᓕᖅᑎᖃᕐᓱᑎᒃ ᓇᐅᑦᓯᖅᑐᐃᓂᕐᒥ ᖃᐅᔨᓴᐃᓂᐅᔪᓄᑦ ᓄᓇᑦᓯᐊᕗᑦᒥ, 
"ᐱᓕᕆᓂᖃᓕᕈᒪᓂᐅᔪᖅ ᐱᔾᔪᑎᖃᓚᐅᖖᒋᒻᒪᑕ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᑦ ᓯᕗᓪᓕᖅᐸᐅᑎᑕᐅᖁᓪᓗᒋᑦ; 
ᐊᒥᖅᑲᖃᑎᒌᒍᒪᓂᐅᓚᐅᕐᒪᑦ ᐱᓕᕆᓂᐅᔪᓄᑦ ᐊᒻᒪᓗ ᐱᓕᕆᖃᑎᒌᓕᕐᓂᐅᔪᓐᓇᖅᑐᑦ ᓯᕗᓪᓕᖅᐸᐅᑎᑕᐅᖔᒪᐅᕐᒪᑕ, 
ᑕᐃᒪᓗ ᐅᖃᓕᕐᓗᑎᒃ, ᓱᓇᑐᐃᓐᓇᓂᒃ ᖃᐅᔨᓴᐃᓂᐅᔪᑦ ᐱᒻᒪᕆᐅᓪᓚᕆᖕᓂᖏᑕ ᑎᒍᒥᐊᖅᑎᑦᑕᐅᓂᐊᕐᓂᕐᒥ ᑕᐃᒪᓕ 
ᖃᐅᔨᒪᒐᑦᑕ ᑕᒪᒃᑯᑎᒎᓇᖅ ᐱᓕᕆᓂᖃᕐᓂᑦᑎᓐᓂᒃ. ᐃᓱᒪᓂᖃᓚᐅᕐᒪᑕ ᖃᓄᖅ ᐱᓕᕆᓂᖃᑦᑎᐊᕈᓐᓇᖅᐱᑕ 
ᐃᒪᖁᑎᐅᔪᓂ ᐊᒻᒪᓗ ᑐᑭᓯᐅᒪᑦᑎᐊᓕᕐᓗᑎᒍ ᐱᓕᕆᖃᑎᖃᑦᑎᐊᕐᓃᑦ ᐱᑕᖃᖅᑎᑦᑎᕙᓐᓂᖏᑕ 
ᐅᐱᒍᓱᑦᑎᐊᖃᑎᒌᓐᓂᕐᒥᒃ ᐊᒻᒪᓗ ᐊᒥᖅᑲᖃᑎᒌᓐᓂᕐᓂᒃ ᐱᓕᕆᓂᖃᕈᓐᓇᕋᑦᑕ.”  
  
ᐱᓯᒪᓕᕆᐊᖃᕐᒥᔪᑦ ᐱᑕᖃᓕᕈᑎᐅᓇᔭᖅᑐᒥᒃ ᐋᖅᑭᒃᑕᐅᓯᒪᓗᓂ ᐱᓕᕆᐊᖃᕐᕕᒃᓴᓂᒃ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ 
ᖃᓄᐃᖖᒋᑦᑎᐊᕈᑎᒃᓴᐃᑦ ᐊᒻᒪᓗ ᑐᓴᐅᒪᖃᑕᐅᑎᓕᕆᔾᔪᑎᓂᒃ ᐃᖏᕐᕋᓂᐊᕐᓗᓂ ᐅᖓᓯᒃᑐᒥᐅᖑᓪᓗᑎᒃ 
ᐊᕙᑎᒋᔭᐅᔪᓄᑦ, ᓲᕐᓗ ᐊᒥᖅᑲᕈᑎᐅᓚᐅᕐᒪᑦ ᐊᓯᖏᓂᑦ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᖅᑕᐅᔪᓂᑦ. ᒪᓕᒃᓗᒋᑦ 
ᐅᖃᐅᓯᕆᓚᐅᖅᑕᖏᑦ ᐹᓪ ᐃᕐᖓᐅᑦ, ᐆᒪᔪᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᓐᓄᑦ ᐃᓱᒪᑕᕆᔭᐅᔪᖅ ᓄᓇᕗᑦ 
ᑐᖖᒐᕕᒃᑯᑦ ᑎᒥᖁᑎᖓᓐᓂ: “HTO-ᑯᑦ (ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᖅᑎᒃᑯᑦ ᑲᑐᔾᔨᖃᑎᒌᖏᑦ) ᐃᓚᖓᒍᑦ 
ᐱᓕᕆᐊᖃᕐᒪᑕ ᑐᓴᐅᒪᖃᑦᑕᐅᓕᕆᓃᑦ ᐱᐅᓯᒋᐊᖅᑎᑕᐅᖁᓪᓗᒋᑦ ᐃᖏᕐᕋᕙᓐᓂᐅᔪᑦ ᐊᒻᒪᓗ ᐊᖑᓇᓱᐊᕐᓂᕐᒥ 
ᖃᓄᐃᖖᒋᑦᑎᐊᕈᑎᒃᓴᓄᑦ. ᑐᕌᕐᕕᒃᓴᖃᕋᑦᑕ ᓄᓇᓕᐅᔪᓂ HTO-ᒋᔭᐅᔪᑦ ᓇᐸᔪᓂᒃ ᐃᓕᐅᖅᑲᐃᓯᒪᓕᖁᓪᓗᒋᑦ 
ᐊᑐᐃᓐᓇᐅᑎᑕᐅᓕᕈᑎᒃᓴᓄᑦ ᑐᓴᐅᒪᖃᑦᑕᐅᑎᓕᕆᔾᔪᑎᓄᑦ ᐊᑐᕈᓐᓇᓕᕐᓗᒋᑦ ᐅᖄᓚᐅᑎᐊᓛᑦ. ᑖᓐᓇ 
ᑐᓗᖅᑕᕐᕕᐅᒻᒥᒻᒪᑦ ᓄᓇᓕᐅᔪᓂᑦ ᐱᓕᕆᐊᖑᕙᓪᓕᐊᓪᓗᓂ.”   
 
ᐱᓕᕆᔾᔪᑎᒃᓴᓕᐊᖑᓯᒪᔪᑦ ᐅᐊᔭᒨᖅᑐᑎᒍᑦ ᐋᖅᑭᒃᑕᐅᓯᒪᓕᕐᒥᒻᒪᑕ, ᐊᒻᒪᓗ ᐊᒥᓱᕈᖅᐸᓪᓕᐊᓪᓗᑎᒃ, 
ᐱᑕᖃᓕᕈᑕᐅᔪᓐᓇᕐᓱᑎᒃ ᒫᓐᓇᐅᔪᒥ ᑐᑭᓯᒋᐊᕐᕕᒃᓴᖁᑎᐅᔪᓂᒃ ᐊᒥᖅᑲᖅᑕᐅᔪᓐᓇᖅᑐᓂᒃ ᑐᑭᓯᒋᐊᕐᕕᒃᓴᖁᑎᒋᔭᐅᔪᑦ 
ᑖᒃᑯᐊ ᐃᓄᓐᓂᑦ ᐱᓯᒪᔭᐅᖏᓐᓇᕐᓂᐊᖅᑎᓪᓗᒋᑦ. ᒪᕐᕉᒃ ᐅᐊᔭᒨᖅᑐᑎᒍᑦ ᐱᓕᕆᔾᔪᑎᒃᓵᒃ ᑐᕌᖓᑎᑕᐅᓯᒪᔪᑦ ᑕᕆᐅᑉ 

ᓯᑯᖓᓄᑦ ᖃᐅᔨᒪᓂᐅᔪᓄᑦ, ᓯᑯ (SIKU) ᐊᒻᒪᓗ ᓯᒫᑦᐊᐃᔅ (SmartICE), 
ᐱᑕᖃᓕᕐᒪᑕ ᖁᕝᕙᖅᑎᑦᑎᒋᐊᕈᑎᐅᓪᓗᑎᒃ ᖃᓄᐃᖖᒋᑦᓯᐊᕐᓗᑎᒃ 

ᐃᖏᕐᕋᔪᓐᓇᕐᓂᕐᓄᑦ ᐊᒻᒪᓗ 
ᐃᓕᐅᖅᑲᒐᐅᓯᒪᓪᓗᑎᒃ 
ᐱᐅᓯᑐᖃᒃᑯᑦ ᓄᓇᒥ 
ᐊᔪᖖᒋᓐᓂᕆᔭᐅᔪᑦ 
ᐅᓪᓗᒥᐅᓕᖅᑐᒥ ᓴᓇᕐᕈᑎᒃᓴᓄᑦ. 
 

ᑎᑎᕋᐅᔭᖅᑕᐅᓯᒪᔪᑦ 3: SmartICE-ᓄᑦ 
ᐱᓕᕆᐊᖃᖃᑎᒌᒃᑎᑦ ᑳᓱᕆᓐ ᕕᐅᓪᓴᓐ 
ᐊᒻᒪᓗ ᐋᓐᑐᕉ ᐋᕆᐊᖅ 
ᑕᐅᑦᑐᕆᓂᐊᖅᑕᖏᓂᒃ 
ᐋᖅᑭᒃᓱᐃᔨᐅᓚᐅᖅᑐᒃ ᐱᓕᕆᖃᑎᒋᓪᓗᒋᑦ 
SmartICE-ᓄᑦ ᐃᓄᐃᑦ ᐊᐅᒪᑦᓂᕐᒧᑦ 
ᑲᑎᒪᔨᕋᓛᖏᑦ ᒥᑦᑎᒪᑕᓕᖕᒥ - ᓇᖕᒥᓂᖅ 
ᐊᑦᓯᓚᐅᖅᓯᒪᔪᑦ ᓯᑯᒥᐅᑦ - ᒪᕐᕉᒃ 
ᑐᓴᒐᔅᓴᓕᐊᖑᓯᒪᔪᒃ ᓇᓗᓇᐃᔭᐃᓯᒪᕗᑦ 
ᐱᒻᒪᕆᐅᓪᓗᑎᒃ ᑕᕆᐅᑉ ᓯᑯᖓᒍᑦ 
ᐃᖏᕐᕋᓂᕐᒥ ᖃᓄᐃᖖᒋᑦᑕᕆᐊᖃᕐᓂᕐᒧᑦ 
ᑐᓴᒐᔅᓴᓂᒃ ᑐᖖᒐᕕᒋᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. 

ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 4: ᓴᓇᕐᕈᑎᒃᓴᓕᐊᖑᓯᒪᔪᑦ ᑕᐃᔭᐅᓪᓗᑎᒃ SmartICE-ᓂᒃ ᐊᒻᒪᓗ SIKU-ᓂᒃ 
ᓯᓚᐅᑉ ᐅᖅᑰᓯᕙᓪᓕᐊᓂᖓᓂᑦ, ᑕᕆᐅᑉ ᓯᑯᖓᑕ ᖃᓄᐃᑦᑑᓂᖓ ᖃᐅᔨᒪᓇᐃᓐᓇᖅᐸᒍᓐᓇᐃᕐᒪᑦ ᐃᖏᕐᕋᕝᕕᒋᔭᕆᐊᒥᒃ 
ᐱᔾᔪᑎᒋᓪᓗᒍ, ᑕᐃᒪᓗ ᐊᒥᓲᓂᖅᓴᐅᕙᓪᓕᐊᓪᓗᑎᒃ ᐃᓄᐃᑦ ᐃᒫᖃᑦᑕᖅᐸᓪᓕᐊᓯᒪᓕᕐᒪᑕ ᓯᑯᒦᑦᓱᑎᒃ. 2010-ᒥ 
ᐱᓗᐊᒻᒪᕆᒃᑐᒥᒃ ᐅᑭᐅᖑᓂᖓᓂ ᓯᓚ ᐆᓇᖅᓯᓯᒪᓗᐊᕐᓂᖓᓄᑦ ᑕᕆᐅᑉ ᓯᑯᖓ ᖃᐅᔨᒪᓇᑦᑎᐊᕈᖕᓇᐃᓕᓯᒪᓕᓚᐅᕐᒪᑦ 
ᓄᓇᑦᓯᐊᕗᑦᒥ, ᑕᐃᒪᓗ ᐆᓇᖅᓯᓯᒪᓂᖓ ᐊᒻᒪᓗ ᓯᓚᓗᖃᑦᑕᓕᓚᐅᕐᓂᖓᓄᑦ ᓯᕗᓂᓗᐊᖓᒍᑦ ᐅᑭᐅᒥ ᐱᔾᔪᑎᐅᓪᓗᑎᒃ 
1-ᒥᒃ 12-ᖑᔪᓂᑦ ᐃᓄᐃᑦ ᓯᑯᒥ ᓵᓗᐊᕐᓂᖓᓄᑦ ᐃᒫᖅᓯᒪᓕᖅᐸᒻᒪᑕ ᐃᖏᕐᕋᓪᓗᑎᒃ26. 
ᐊᖏᒡᓕᒋᐊᖅᑎᑕᐅᓯᒪᓕᖁᓪᓗᒋᑦ ᖃᓄᐃᖖᒋᑦᑎᐊᕈᑎᒃᓴᐃᑦ ᐃᓄᓐᓄᑦ ᐊᒻᒪᓗ ᒫᓐᓇᐅᓕᖅᑐᒥ ᑐᓴᒐᔅᓴᖁᑏᑦ ᑕᕆᐅᒥ 
ᓯᑯᑉ ᖃᓄᐃᓕᖓᓕᕐᓂᖏᓄᑦ ᑲᑎᑕᐅᓯᒪᓕᖁᓪᓗᒋᑦ, ᐅᐊᔭᒨᖅᑐᑦ ᓇᐅᑦᓯᖅᑐᕈᑏᑦ SmartICE-ᓂᒃ (ᑕᕆᐅᑉ ᓯᑯᖓᓄᑦ 
ᓇᐅᑦᓯᖅᑐᕈᑏᑦ) ᐊᒻᒪᓗ ᒫᓐᓇᐅᓕᖅᑐᒥ ᑐᓴᒐᔅᓴᖁᑎᒋᔭᐅᔪᑦ ᑕᕆᐅᑉ ᓯᒡᔭᖏᑕ ᐊᕙᑎᖏᓐᓄᑦ) ᓴᓇᔭᐅᓯᒪᓕᓚᐅᕐᒪᑕ 
ᐃᓕᔭᐅᓯᒪᓕᕐᓂᐊᕐᓗᑎᒃ ᐃᓄᐃᑦ ᓯᑯᒥ ᖃᐅᔨᒪᔭᑐᖃᖏᓄᑦ ᓯᑯᒥ ᖃᓄᐃᖖᒋᑦᓯᐊᕆᐊᖃᕐᓂᕐᒧᑦ ᐊᒻᒪᓗ ᐃᖏᕐᕋᓗᑎᒃ 
ᑐᑭᓯᒋᐊᕐᕕᒃᓴᖁᑎᓄᑦ ᐅᖓᓯᒃᑐᒥ ᓇᐅᑦᓯᖅᑐᕈᑎᑎᒍᑦ ᓴᓇᕐᕈᑎᑎᒍᑦ.  

 
ᐅᐊᔭᒨᖅᓱᑦ ᓴᓇᕐᕈᑏᑦ SmartICE-ᖑᔪᑦ ᐋᖅᑭᒃᓱᐃᓯᒪᓕᓚᐅᖅᑐᑦ ᐃᓚᒋᔭᐅᔪᓐᓇᖅᑑᓪᓗᑎᒃ ᓴᓇᕐᕈᑎᒃᓴᓂᒃ ᓲᕐᓗ 
SmartBuoy-ᓂᒃ (ᓯᒫᑦᐴᐃ) ᓇᐅᑦᓯᖅᑐᕈᑎᒃᓴᓂᒃ ᓯᓚᐅᑉ ᓂᒡᓚᓱᓐᓂᖓᓄ/ᐆᓇᖅᓯᓯᒪᓂᖓᓄᑦ ᐊᒻᒪᓗ 
ᖁᒻᒧᐊᒃᑎᑕᐅᓯᒪᔪᓄᑦ ᐊᐅᓪᓚᖅᑎᑕᐅᓯᒪᓕᕐᓂᐊᖅᑐᓂᒃ ᐊᒻᒪᓗ ᓴᓇᕐᕈᑎᓂᒃ SmartKamutik-ᓂᒃ (ᐅᕝᕙᓘᓐᓃᑦ 
ᕿᔪᓐᓂᑦ ᖃᒧᑎᓕᐊᖑᓯᒪᔪᑦ) ᖃᐅᔨᒋᐊᕈᑎᒃᓴᐅᔪᖅ ᑕᕆᐅᑉ ᓯᑯᖓᑕ ᐃᑉᔪᓂᖓᓂᒃ ᒫᓐᓇᐅᓕᖅᑐᒥ ᑲᓕᒋᔭᐅᑎᓪᓗᒍ 
ᓯᑭᑑᒥᑦ. ᑕᒪᒃᑯᐊ ᓴᓇᕐᕈᑎᒃᓴᐃᑦ ᑲᑎᑕᐅᓯᒪᖃᑕᐅᓕᓚᐅᖅᑐᑦ ᓄᓇᓕᐅᔪᒥ ᖃᐅᔨᒪᓂᕆᔭᐅᔪᓄᑦ 
ᐊᖏᒡᓕᒋᐊᕈᑎᐅᓪᓗᑎᒃ ᐊᑐᐃᓐᓇᐅᑎᑕᐅᔪᓄᑦ ᑐᑭᓯᒋᐊᕐᕕᒃᓴᖁᑎᒋᔭᐅᔪᑦ ᓄᓇᓕᐅᔪᑦ ᐃᓗᐊᓂ ᐊᒻᒪᓗ 
ᓄᓇᓕᐅᔪᓂᑦ. ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ ᑐᑭᓯᒋᐊᕐᕕᒃᓴᖁᑎᐅᔪᑦ ᐱᑕᖃᓕᖅᑎᑕᐅᓯᒪᔪᑦ SmartICE-ᓂᑦ 
(ᓯᒫᐊᐃᔅ) ᐊᒥᖅᑲᕈᑎᐅᓕᖅᐸᒃᑐᑦ ᓴᓇᕐᕈᑎᓕᐊᖑᓯᒪᔪᑎᒍᑦ SIKU-ᑎᒍᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐃᓅᖃᑎᒌᒃᑐᓕᕆᓂᕐᒥ ᐱᓕᕆᐊᖃᖅᑏᑦ ᐃᑲᔪᕈᑎᒃᓴᓕᐊᕆᓯᒪᔭᖏᑦ.  

 
ᓴᓇᕐᕈᑎᒃᓴᓕᐊᖑᓯᒪᔪᑦ ᑕᐃᔭᐅᓪᓗᑎᒃ SIKU-ᓂᒃ ᐅᖄᓚᐅᑎᐊᓛᑎᒍᑦ ᐃᑲᔪᕈᑎᒃᓴᓕᐊᖑᓯᒪᕗᑦ ᐊᒻᒪᓗ ᖃᕆᑕᐅᔭᑎᒍᑦ 
ᐱᑐᒃᓯᒪᕕᖓᓂ ᐅᖃᓪᓚᖃᑎᖃᕐᕕᒃᓴᐅᓪᓗᓂ ᐃᓄᓐᓂᑦ ᐃᓄᓐᓄᑦ, ᐱᑕᖃᖅᑎᑦᓯᓪᓗᑎᒃ ᓴᓇᕐᕈᑎᒃᓴᓂᒃ ᐊᒻᒪᓗ 
ᐱᔨᑦᓯᕋᕈᑎᒃᓴᓂᒃ ᓯᑯᑉ ᖃᓄᐃᖖᒋᑦᑎᐊᖅᑑᓂᖓᓄᑦ ᐃᖏᕐᕋᕕᐅᒋᐊᖓᑕ, ᐅᖃᐅᓯᕐᒥᒃ ᐸᐸᑦᑎᔾᔪᑎᐅᓪᓗᑎᒃ ᐊᒻᒪᓗ 
ᓯᓚᒧᑦ ᐱᔾᔪᑎᖃᖅᑐᓂᒃ. ᓴᖅᑭᑕᐅᓯᒪᓕᓚᐅᖅᓱᑎᒃ 2019-ᒥ ᐅᑭᐅᖅᑕᖅᑐᒥ ᒥᑎᓕᕆᔨᒃᑯᑦ ᑎᒥᖁᑎᖓᓐᓂᑦ, 
ᐊᑐᖅᐸᒃᑐᑦ ᐊᒥᖅᑲᕈᑎᖃᖃᑦᑕᕈᓐᓇᖅᐳᑦ ᑕᑯᓐᓇᖅᑕᒥᓐᓂᒃ ᐱᔾᔪᑎᒋᓪᓗᒋᑦ ᓇᖏᐊᕐᓇᖅᓯᓯᒪᓂᐅᔪᓄᑦ, 
ᐊᖑᓇᓱᐊᕐᓂᕐᒥ ᐅᓂᒃᑳᖅᑐᐊᒃᓴᓄᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐃᓚᖃᖅᓱᒋᑦ ᐃᓚᒋᐊᖅᑕᐅᓯᒪᓪᓗᑎᒃ 
ᓄᓇᓕᐅᔪᒥ ᐃᓄᒃᑐᑦ ᐅᖃᐅᓯᐅᔪᓂᒃ ᓇᓗᓇᐃᔭᐅᑎᓄᑦ. ᓴᓇᕐᕈᑎᓕᐊᖑᓯᒪᔪᑦ ᑕᐃᔭᐅᔪᑦ SIKU-ᓂᒃ ᐊᑐᓂ 
ᐊᑐᖅᐸᒃᑐᓄᑦ ᐊᐅᓚᑕᐅᔪᓐᓇᖅᐸᒃᑐᑦ ᑕᒪᐃᓄᑦ ᐃᓱᒪᔾᔪᓯᕆᔭᐅᔪᓕᕆᔾᔪᑎᓄᑦ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᐅᔪᓂᒃ 
ᐊᒥᖅᑲᖃᑦᑕᕐᓂᕐᒥ, ᑕᐃᒪᓗ ᑐᑭᓯᒋᐊᕐᕕᒃᓴᖁᑎᐅᔪᑦ ᐊᒻᒪᓗ ᖃᐅᔨᒪᓂᐅᔪᑦ ᑕᐃᒪᐅᖏᓐᓇᓕᕐᓂᐊᖅᓱᑎᒃ ᐊᑐᖅᐸᒃᑐᒧᑦ 
ᐅᕝᕙᓘᓐᓃᑦ ᓄᓇᖅᑲᑎᒌᒃᑐᓄᑦ28.  

 
ᑐᐊᕕᐅᕐᓇᖅᓯᓯᒪᓪᓗᓂ ᓄᓇᓕᐅᔪᓂᑦ ᐱᓯᒪᓕᕆᐊᖃᕐᓂᐅᔪᑦ ᓯᑯᒥᒃ ᓇᐅᑦᓯᖅᑐᐃᔾᔪᑎᓂᒃ ᐊᒻᒪᓗ 
ᐱᓕᕆᐊᖃᕈᑎᐅᓕᖁᓪᓗᒋᑦ ᖃᐅᔨᒪᓕᕐᓂᐅᔪᑦ ᐆᒃᑐᕋᐅᑎᓂᒃ ᓴᓇᕐᕈᑎᓂᒃ ᐊᑐᓕᓚᐅᕐᓂᕐᓂᑦ ᓇᐃᓂᒥ ᐊᒻᒪᓗ 
ᒥᑦᑎᒪᑕᓕᖕᒥ, ᐅᐊᔭᒨᖅᑐᑦ ᓴᓇᕐᕈᑏᑦ SmartICE-ᓂᒃ ᑕᐃᔭᐅᔪᑦ ᐊᓯᔾᔨᖅᑕᐅᓯᒪᓕᓚᐅᕐᒪᑕ ᑮᓇᐅᔾᔭᒃᓴᓇᓱᐊᕈᑎᐅᓇᑎᒃ 
ᐱᓕᕆᐊᖃᕈᑎᓄᑦ ᐃᓕᔭᐅᓯᒪᓪᓗᑎᒃ ᐃᓅᖃᑎᒌᒃᑐᓂᑦ ᐱᓕᕆᕝᕕᐅᓕᖅᑐᓄᑦ ᐃᖅᑲᓇᐃᔭᖅᑎᑖᕐᓯᒪᓕᖅᑐᓄᑦ ᐊᒻᒪᓗ 
ᐱᓕᒻᒪᒃᓴᐃᓯᒪᓕᖅᓱᑎᒃ 68-ᓂᒃ ᐱᓕᕆᔨᓂᒃ 17-ᖑᔪᓂ ᓄᓇᓕᐅᔪᓂ, ᐊᒻᒪᓗ ᒪᑐᐃᖅᓯᓯᒪᓕᓚᐅᖅᓱᑎᒃ 
ᐅᑭᐅᖅᑕᖅᑐᒥ ᓴᓇᕙᓪᓕᐊᕕᖕᒥᒃ ᓇᐃᓂ, ᓄᓇᑦᓯᐊᕗᑦᒥ, ᐱᓕᒻᒪᒃᓴᔭᐅᓯᒪᓪᓗᑎᒃ ᐃᓄᓐᓄᑦ ᒪᒃᑯᒃᑐᓄᑦ 
ᓴᓇᕙᓪᓕᐊᔨᓂᒃ ᖃᐅᔨᒋᐊᕈᑎᓂᒃ ᑕᐃᔭᐅᓪᓗᑎᒃ  SmartBUOY-ᓂᒃ. ᐊᒻᒪᓗᒃᑲᓐᓂᖅ, ᑕᕆᐅᑉ ᓯᑯᖓᒍᑦ ᐃᖏᕐᕋᓂᕐᒥ 
ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ ᑐᓴᒐᔅᓴᖁᑏᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᒥᖅᑲᕈᑎᐅᓯᒪᓕᕆᕗᑦ ᐊᒥᓲᓂᖅᓴᐅᓪᓗᑎᒃ ᑭᒃᑯᑐᐃᓐᓇᓄᑦ (ᑎᑎᕋᐅᔭᖅᑕᐅᓯᒪᔪᑦ 3).  
 
ᑐᕆᕗᕐ ᐱᐊᓪᒧᑦ, ᐅᐊᔭᒨᖅᑐᓂᒃ ᓴᓇᕐᕈᑎᒃᓴᓂᒃ SmartICE-ᓂᒃ ᐱᒋᐊᖅᑎᑦᑎᔨᐅᓚᐅᕐᑐᖅ ᐊᒻᒪᓗ ᓯᓚᑦᑐᖅᓴᕐᕕᒻᒥ 
ᖃᐅᔨᓴᐃᓂᕐᒧᑦ ᐃᓕᓴᐃᔨᒻᒪᕆᒃ ᒥᒧᐊᕆᐅᓪ ᓯᓚᑦᑐᖅᓴᕐᕕᖓᓂ ᓂᐅᕙᐅᓐᓛᓐᑦ, “ᐃᓅᖃᑎᒌᒃᑐᓂ ᓄᑖᑎᒍᑦ 
ᐱᓕᕆᔾᔪᑎᒃᓴᐅᓂᖏᓄᑦ, ᑖᒃᑯᐊ ᓴᓇᕐᕈᑎᒃᓴᐃᑦ ᓯᒫᑦᐊᐃᔅ (SmartICE) ᑎᒍᓯᓯᒪᔾᔪᑎᐅᓯᒪᕗᑦ ᐊᖏᔪᒻᒪᕆᒻᒥᒃ 
ᐱᓕᕆᓂᖃᓕᕈᓐᓇᕐᓂᖏᓂᒃ ᒪᒃᑯᒃᑑᓪᓗᑎᒃ ᐃᓄᐃᑦ ᐊᕐᓇᐃᑦ ᐊᖑᑏᓪᓗ ᐱᓕᕆᓂᖃᕆᐊᕐᓂᕐᒥ ᓱᓇᑐᐃᓐᓇᓂᒃ 

ᖃᐅᔨᓴᐃᕙᓐᓂᐅᔪᓂᒃ, ᓴᓇᕐᕈᑎᓂᒃ ᐊᒻᒪᓗ ᐱᐅᓯᑐᖃᒥ ᖃᐅᔨᒪᓂᑐᖃᐅᔪᓂᒃ ᓴᓇᕐᕈᑎᒋᓕᕐᓂᐊᕐᓗᓂᒋᑦ 
ᐱᕈᒃᑲᓐᓂᕈᓐᓇᕐᑐᓕᕆᓂᕐᒥ ᐃᖅᑲᓇᐃᔭᖅᑎᐅᓗᑎᒃ ᐊᒻᒪᓗ ᖃᓄᐃᖖᒋᑦᑎᐊᕈᑎᒃᓴᐅᓗᑎᒃ ᓄᓇᓕᒋᔭᒥᓐᓂ. 
ᑐᕌᖓᑎᑕᐅᓯᒪᕗᑦ ᐱᓕᕆᖃᑎᒌᒃᑎᐅᔪᑦ ᐱᕈᖅᑎᑕᐅᓯᒪᓕᕆᐊᒃᓴᖏᑕ ᐱᓕᒻᒪᒃᓴᐃᕙᓐᓂᕐᒥᒃ ᐊᒻᒪᓗ 
ᐃᖅᑲᓇᐃᔭᖅᑎᑖᕐᓯᒪᓕᕐᓂᕐᒥᒃ ᐃᓄᓐᓄᒃ ᒪᒃᑯᒃᑐᓂᒃ ᓴᓇᐅᒐᓕᐅᖅᑎᐅᓕᕐᓗᑎᒃ, ᐱᓕᕆᔨᐅᓕᕐᓗᑎᒃ ᐊᒻᒪᓗ 
ᓴᓇᕐᕈᑎᓕᕆᔨᐅᓕᕐᓗᑎᒃ ᓴᓇᕐᕈᑎᒋᔭᑦᑎᓐᓂᒃ, ᐊᒻᒪᓗ ᕿᓂᓕᖅᓯᒪᓗᑎᒃ ᐱᓕᕆᐊᖃᖅᑎᑦᑎᓕᕆᐊᒥᓐᓄᑦ 
ᐅᑭᐅᖅᑕᖅᑐᒥ ᓄᓇᓕᐅᔪᓂᑦ ᐃᓅᓯᓕᕆᓂᕐᓂ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ ᐱᕙᓪᓕᐊᔪᓕᕆᓂᐅᔪᓂ.”  

 
ᐃᖏᕐᕋᑦᑎᐊᖅᑎᑕᐅᓕᕐᓂᖏᑦ ᓴᖅᑭᑕᐅᓯᒪᓕᕐᒪᑕ ᐊᒥᓱᐃᒻᒪᕆᒃᑎᒍᑦ ᑐᓂᕐᕈᓯᐊᖅᑖᕐᑎᑕᐅᕙᓐᓂᕐᓂᒃ 
ᐃᓕᑕᕆᔭᐅᔾᔪᑎᓂᒃ ᐊᒻᒪᓗ ᓵᓚᒃᓴᐅᑎᑖᖑᕙᑦᑐᓂᑦ: ᐅᑭᐅᖅᑕᖅᑐᒥ ᐃᔾᔪᐊᕈᒥᓇᖅᑐᓕᕆᔨᒃᑯᑦ ᑎᒥᖓᓂᑦ (2016), 
ᔪᓇᐃᑎᑦ ᓃᓴᒃᑯᑦ ᐱᓕᕆᐊᖑᓕᖅᓯᒪᔪᓄᑦ ᐊᓯᔾᔨᖅᓯᒪᓕᖅᑎᑦᑎᒋᐊᕐᓂᕐᒥ ᐃᓕᑕᖅᓯᔾᔪᑎᖓᑦ (2017), ᐊᒻᒪᓗ ᑯᐃᓐ 
ᑭᒡᒐᖅᑐᖅᑎᖓᑕ ᓄᑖᑎᒍᑦ ᐱᓕᕆᐊᖃᕈᑎᓄᑦ ᐃᓕᑕᕆᔭᐅᔾᔪᑎᖓᑦ (2019). ᑭᓯᐊᓂᓗ, ᐱᓗᐊᒻᒪᕆᒃᑐᒥᒃ 
ᐃᓕᑕᕆᔭᐅᔾᔪᑎᐅᓯᒪᓂᖓ ᑖᒃᑯᐊ ᓴᓇᕐᕈᑎᒃᓴᐃᑦ ᓇᒃᓴᖅᓯᒪᓕᕐᓂᖏᑕ ᓄᓇᓕᐅᔪᓄᑦ, ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ 
ᓯᑯᒃᑯᑦ ᐃᖏᕐᕋᕙᓐᓂᓕᕆᓂᕐᒧᑦ ᐃᓱᒪᓕᐅᕈᑎᐅᕙᒃᑐᓄᑦ ᐊᒻᒪᓗ ᖃᐅᔨᒪᓂᐅᔪᓂᒃ ᐊᒥᖅᑲᖃᑦᑕᕐᓂᐅᔪᓄᑦ, 
ᐱᔾᔪᑎᒋᓪᓗᒍ ᐅᑕᖅᑭᐅᕆᐊᖃᖅᑎᑕᐅᓯᒪᓂᖏᑕ ᐊᖏᒡᓕᒋᐊᖅᑎᑕᐅᓯᒪᓕᕐᓂᒃᓴᖏᓐᓄᑦ ᐱᔭᐅᔪᓐᓇᖅᓯᓂᐊᕐᓗᑎᒃ 
ᐊᒥᓲᓂᖅᓴᓄᑦ ᓄᓇᓕᒋᔭᐅᔪᓄᑦ27. 
 
ᐱᔾᔪᑎᐅᓗᐊᖅᑐᓄᑦ ᖃᐅᔨᔭᐅᓯᒪᓕᖅᑐᑦ: ᑐᓗᖅᑕᕐᕕᐅᔪᑦ ᑕᕆᐅᓕᕆᓂᕐᒥ 
ᑐᑭᓯᐅᒪᓕᖅᑎᑦᑎᒋᐊᕐᓂᕐᓄᑦ  
ᐅᖃᓪᓚᖃᑎᖃᕐᓂᖏᓐᓂ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᐃᓂᐅᔪᓄᑦ ᐃᓚᒋᔭᐅᔪᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᑦ 
ᕿᒥᕐᕈᔭᐅᓂᖏᓐᓂ, ᐊᒥᓲᐊᓘᓕᓚᐅᕐᒪᑕ ᑐᓗᖅᑕᕐᕕᐅᔪᓄᑦ ᓇᓗᓇᐃᖅᑕᐅᔪᑦ ᑲᑐᔾᔨᖃᑎᒌᓂᑦ ᐊᒻᒪᓗ ᑕᕆᐅᓕᕆᓂᕐᒥ 
ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ ᑐᕌᖓᓪᓗᑎᒃ (OL) ᐱᓕᕆᐊᖑᓕᖅᓯᒪᔪᓄᑦ ᐊᐅᓚᑦᓯᓂᖃᓕᕆᐊᒥᒃ ᐃᓗᐃᒃᑲᐅᔪᑎᒍᑦ 
ᐱᓕᕆᓂᐅᔪᓐᓇᖅᑐᓂ: 1) ᑮᓇᐅᔭᖁᑎᒃᓴᖅᑖᖅᐸᓐᓂᕐᓄᑦ ᐊᒻᒪᓗ ᓴᓇᕐᕈᑎᓕᕆᓂᕐᒥ ᐱᓕᕆᐊᒃᓴᑲᓪᓚᐅᕙᒃᑐᓄᑦ 
ᐃᓄᐃᑦ ᓄᓇᖓᕐᓂᕐᒥᐅᓂ ᐊᒻᒪᓗ ᐃᖅᑲᓇᐃᔮᖃᕐᓂᕐᓂ ᐃᓄᐃᑦ ᓄᓇᖓᓐᓂ; 2) ᓴᓇᕐᕈᑎᐅᕙᒃᑐᑦ ᐊᒻᒪᓗ 
ᐃᓕᔭᐅᓯᒪᓕᖅᑎᑦᑎᕙᓐᓂᖅ ᐃᓅᓯᕆᔭᐅᔪᓄᑦ ᐅᖓᓯᒃᑐᒥᐅᖑᓪᓗᑎᒃ ᓄᓇᓕᒋᔭᐅᔪᓂ; 3) ᐊᑐᐃᓐᓇᐅᑎᑕᐅᓂᖏᑦ, 
ᓇᖕᒥᓂᖃᖅᑎᐅᓂᖏᑦ, ᐊᒥᖅᑲᕈᑎᐅᔪᓐᓇᕐᓂᖏᑦ, ᐊᒻᒪᓗ ᑐᖅᑯᐊᖑᔪᓐᓇᕐᓂᖏᑕ ᑐᑭᓯᒋᐊᕐᕕᒃᓴᖁᑎᐅᔪᑦ; ᐊᒻᒪᓗ 4) 
ᐊᐅᓚᑦᓯᓂᖃᕐᕕᐅᔪᓄᑦ, ᐃᖅᑲᓇᐃᔭᕐᕕᓐᓄᑦ, ᐊᒻᒪᓗ ᐱᓕᕆᔾᔪᑎᓄᑦ ᑐᓗᖅᑕᕐᕕᐅᔪᑦ.  
 
1) ᑮᓇᐅᔭᖁᑎᒃᓴᖅᑖᖅᐸᓐᓂᕐᓄᑦ ᐊᒻᒪᓗ ᓴᓇᕐᕈᑎᓕᕆᓂᕐᒥ ᐱᓕᕆᐊᒃᓴᑲᓪᓚᐅᕙᒃᑐᓄᑦ ᐃᓄᐃᑦ 

ᓄᓇᖓᕐᓂᕐᒥᐅᓂ ᐊᒻᒪᓗ ᐃᖅᑲᓇᐃᔮᖃᕐᓂᕐᓂ ᐃᓄᐃᑦ ᓄᓇᖓᓐᓂ 
ᐱᔾᔪᑎᒋᓪᓗᒍ ᐱᓕᕆᓂᖃᓕᕐᓂᐅᔪᑦ ᐱᒋᐊᖅᐸᓐᓂᖏᑕ ᐅᖓᓯᒃᑐᒥᐅᖑᓪᓗᑎᒃ ᓄᓇᓕᐅᔪᓂ 
ᖃᐅᔨᒪᓇᐃᓐᓇᖅᐸᖖᒋᑦᑐᓂ ᓯᓚᐅᑉ ᐊᓯᔾᔨᑳᓪᓚᓐᓂᐊᕐᓂᖓᑕ, ᐊᑭᒋᔭᐅᕙᑦᑐᓄᑦ ᐊᑐᓕᖅᑎᑦᑎᓂᐊᕐᓂᕐᒥ ᐊᒻᒪᓗ 
ᐊᐅᓚᑦᓯᓂᖃᕐᓂᐊᕐᓂᕐᒥ ᐱᓕᕆᐊᓄᑦ ᐱᑕᖃᓕᕈᑎᐅᔪᓐᓇᖅᐸᒃᑐᑦ ᐱᔭᕆᑐᔫᓪᓗᑎᒃ ᐱᓕᕆᐊᒃᓴᐅᔪᓄᑦ. ᓯᓚ 
ᐱᔾᔪᑎᒋᓪᓗᒍ ᑭᖑᕙᕇᐊᖅᑎᑦᑎᓂᐅᕙᒃᑐᑦ ᐊᒻᒪᓗ ᐅᖓᓯᒃᑐᒧᑦ ᐊᑯᓂᐊᓗᒃ ᐃᖏᕐᕋᕙᒋᐊᖃᕐᓂᕐᒧᑦ 
ᐊᖏᒡᓕᒋᐊᕈᑎᐅᔪᓐᓇᕐᒥᒻᒪᑕ ᑮᓇᐅᔭᖁᑎᒃᓴᕆᔭᐅᔪᓂᒃ ᐱᓗᐊᒻᒪᕆᒃᑐᒥᒃ, ᐊᒻᒪᓗ ᐊᒥᓱᑦ ᐱᓕᕆᐊᖑᔪᑦ 
ᐊᐅᓚᑕᐅᔪᓐᓇᐃᓕᕙᒃᓱᑎᒃ. ᐊᒻᒪᓗᒃᑲᓐᓂᖅ, ᑕᒪᕐᒥᑲᓴᒃ ᒥᑭᑦᑑᑎᐅᓪᓗᑎᒃ ᐱᓕᕆᓂᐅᓕᖅᓯᒪᔪᑦ ᓄᓇᒥ ᐊᒻᒪᓗ 
ᐊᐅᓚᑦᓯᓂᖃᓕᕆᐊᖃᕐᓂᕐᓄᑦ ᐃᑲᔪᕈᑎᒃᓴᐅᓪᓗᑎᒃ ᑮᓇᐅᔭᑲᓪᓚᓐᓂᒃ ᑐᕌᕐᕕᒋᔪᒪᔭᖏᓐᓄᑦ 
ᐱᓕᕆᓂᖃᕈᑕᐅᔪᓐᓇᖅᑐᓂᒃ. ᓲᕐᓗ ᔭᐃᒥ ᓯᓅᒃ, ᐊᓪᓚᕕᖕᒥ ᐃᓱᒪᑕᖅ, ᑑᕐᖓᑦ ᐃᖅᑲᓇᐃᔭᕐᕕᒻᒥ, ᐅᔾᔨᕈᓱᓚᐅᕐᒪᑦ: 
“ᓈᒻᒪᒃᑐᓂᒃ ᐊᖏᔫᑎᓂᒃ ᑮᓇᐅᔭᖁᑎᒃᓴᖃᖅᑎᑕᐅᖖᒋᒃᑯᑎᒃ, ᑲᑎᒪᔨᒋᔭᕗᑦ ᐅᕝᕙᓘᓐᓃᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 
ᑕᕆᐅᓕᕆᔨᒃᑯᑦ ᓈᒻᒪᒃᑐᑎᒍᑦ ᖃᐅᔨᒪᓂᕐᓂᒃ ᐱᑕᖃᓕᖅᑎᑦᑎᔪᓐᓇᕐᓂᐊᖖᒋᒻᒪᑕ ᑐᕌᖓᑎᓪᓗᒋᑦ ᓄᓇᑦᓯᐊᕗᑦ 
ᐊᕕᒃᑐᖅᓯᒪᓂᖓᓄᑦ ᐅᕝᕙᓘᓐᓃᑦ ᐅᐊᖕᓇᖅᐸᓯᒃᑲᓐᓂᐊᓄᑦ ᐃᓄᐃᑦ ᓄᓇᖓᑕ.”  
 
ᐊᕕᒃᑐᖅᓯᒪᓂᐅᔪᓂ ᑲᑐᔾᔨᖃᑎᒌᒋᔭᐅᔪᑦ ᓲᕐᓗ ᓄᓇᕗᑦ ᑐᖖᒐᕕᒃ ᑎᒥᖁᑎᖓᑦ (NTI), ᑲᑐᔾᔨᖃᑎᒌᖑᒻᒪᑕ 
“ᐋᖅᑭᒃᓱᐃᔨᐅᓪᓗᑎᒃ ᐊᒻᒪᓗ ᐊᐅᓚᑦᓯᔨᐅᓪᓗᑎᒃ ᐃᓄᐃᑦ ᐱᓕᕆᐊᒃᓴᕆᔭᖏᓂᒃ ᐅᖃᖅᑕᐅᓯᒪᔪᓂᒃ ᓄᓇᕗᑦ 
ᐊᖏᕈᑎᖏᓂ ᐊᒻᒪᓗ ᒐᕙᒪᑐᖃᒃᑯᓐᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᒐᕙᒪᒋᔭᐅᔪᑦ ᐱᓕᕆᐊᕆᔭᕆᐊᓕᒻᒥᓐᓂᒃ 
ᐱᓕᕆᓯᒪᓕᖅᑎᑕᐅᖁᓪᓗᒋᑦ,29” ᓇᓗᓇᐃᖅᓯᓯᒪᓕᓚᐅᕐᒪᑕ ᑮᓇᐅᔭᖁᑎᒃᓴᐃᑦ ᐱᔾᔪᑎᐅᓗᐊᖅᐸᓐᓂᖏᑕ. ᒪᓕᒃᓗᒋᑦ 
ᐹᓪ ᐃᕐᖓᐅᑦ ᐅᖃᐅᓯᕆᓯᒪᔭᖏᑦ, ᐆᒪᔪᓕᕆᔨᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᓐᓄᑦ ᐃᓱᒪᑕᕆᔭᐅᔪᖅ NTI-ᑯᓐᓂ: 

“ᑮᓇᐅᔭᖅ. ᐱᔾᔪᑎᐅᓯᒪᓖᓐᓇᖅᐸᒃᑐᖅ. ᑮᓇᐅᔾᔭᒃᓴᓇᓱᐊᕋᑕ ᑲᑐᔾᔨᖃᑎᒌᖑᓪᓗᑕ ᑐᖖᒐᕝᕕᖃᕆᐊᖃᖅᐸᒃᑲᑦᑕ 
ᑮᓇᐅᔭᖁᑎᒃᓴᖃᖅᑎᑕᐅᓂᕐᒥᒃ ᐊᓯᖏᓂᑦ ᑲᑐᔾᔨᖃᑎᒌᖑᔪᓂᑦ.” ᒐᕙᒪᑐᖃᒃᑯᓐᓂ ᑲᑐᔾᔨᖃᑎᒌᖑᔪᑦ ᐱᓕᕆᖃᑎᖃᖅᑐᑦ 
ᐃᓄᓐᓂᒃ ᑕᕆᐅᒥ ᖃᐅᔨᓴᐃᓂᕐᓄᑦ, ᓲᕐᓗ, ᐊᒃᑐᖅᑕᐅᓯᒪᓕᖖᒋᑉᐸᖖᒋᒻᒥᔪᑦ ᑮᓇᐅᔭᖁᑎᒃᓴᖃᕆᐊᖃᕐᓂᕐᒥᓐᓂᑦ, 
ᐱᔾᔪᑎᒋᓪᓗᒍ ᑮᓇᐅᔭᖁᑎᒃᓴᓂᒃ ᐱᓯᒪᓕᖅᑎᑕᐅᒍᑎᒃ ᓇᓗᓇᐃᖅᑕᐅᓯᒪᕙᒻᒪᑕ ᐃᓚᖏᓄᑦ ᒪᓕᒐᖁᑎᐅᔪᓄᑦ ᐊᒻᒪᓗ 
ᑭᒡᓕᖃᓕᖅᑎᑕᐅᓯᒪᕙᒃᓱᑎᒃ ᖃᓄᖅ ᐊᑐᖅᑕᐅᔪᓐᓇᕐᓂᖏᓄᑦ, ᐊᑕᐅᑦᓯᒃᑰᕐᑎᑕᐅᓯᒪᒐᔪᒐᑎᒃᓗ ᓄᓇᓕᐅᔪᒥ 
ᐱᓯᒪᓕᖅᑕᐅᔪᒪᔪᓄᑦ. ᒪᓕᒃᓗᒋᑦ ᐅᖃᐅᓯᕆᓚᐅᖅᑕᖏᑦ ᕌᐳᕐᑦ ᖕ, ᐃᖅᑲᓇᐃᔭᕐᕕᒻᒥ ᐊᐅᓚᑦᓯᔨᐅᔪᖅ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑕᕆᐅᓕᕆᔨᒃᑯᓐᓄᑦ: “ᐊᑐᐃᓐᓇᐅᕕᐅᖖᒋᓐᓇᑦᑕ ᓯᑯᒥᒃ ᓯᖁᑦᑎᕆᓲᒥᒃ 
ᐅᒥᐊᕐᔪᐊᖃᕈᑎᒃᓴᓂᒃ ᑮᓇᐅᔭᓂᒃ. ᓈᒻᒪᒃᑐᓂᒃ ᐊᐅᓚᑦᓯᔾᔪᑎᒃᓴᓂᒃ ᑮᓇᐅᔭᓂᒃ ᐱᑕᖃᖖᒋᓐᓇᑦᑕ 
ᓇᐅᑦᓯᖅᑐᐃᓂᓕᕆᓂᕐᒧᑦ ᐊᒻᒪᓗ ᖃᐅᔨᓴᐃᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᖁᑎᓂᒃ ᐱᔭᐅᓯᒪᓕᕆᐊᖃᖅᑐᓂᒃ 
ᐃᓗᐃᒃᑲᐅᓂᖅᓴᑎᒍᑦ ᑐᑭᓯᐅᒪᓕᕈᑎᒃᓴᓂᒃ ᖃᓄᖅ ᐅᑭᐅᖅᑕᖅᑐᒥ ᐆᒪᓂᖃᖅᓂᐅᔪᖅ ᖃᓄᐃᓕᖓᓕᖅᐸᓪᓕᐊᒻᒪᖔᑦ.”  
 
ᓇᐃᓗᐊᖅᑐᒥᒃ (ᐊᑯᓂᐅᖖᒋᓗᐊᖅᑐᖅ) ᑮᓇᐅᔭᖁᑎᒃᓴᖃᖅᑎᑦᑎᓂᐅᕙᒃᑐᑦ ᓯᓚᑦᑐᖅᓴᕐᕕᓐᓄᑦ 
ᐱᑕᖃᓕᕆᐊᖃᖅᑎᑕᐅᕙᒻᒪᑕ ᓇᓗᓇᐃᑦᑐᒥᒃ ᑮᓇᐅᔭᓂᒃ ᕿᑐᖏᐅᖅᑎᑦᑎᓯᒪᓂᕐᓄᑦ ᐱᓯᒪᓕᖅᑎᑕᐅᓂᐊᕈᑎᒃ ᐊᒻᒪᓗ 
ᐊᐅᓚᑦᓯᓂᖃᓕᕐᓂᐊᕈᑎᒃ ᑮᓇᐅᔭᖁᑎᖃᖅᑎᑕᐅᔾᔪᑎᓂᒃ ᐅᑭᐅᒥᑦ ᐅᑭᐅᒧᑦ, ᐃᓚᖃᕋᔪᒃᓱᑎᒃ 
ᐱᑕᖃᖖᒋᓐᓂᖃᖅᐸᓐᓂᐅᔪᓂᑦ ᑮᓇᐅᔭᖁᑎᒃᓴᖅᑖᕐᑎᑕᐅᓂᐅᔪᑦ ᐊᐅᓚᑕᐅᓯᒪᓕᕐᓂᖏᑕ ᐊᑯᓐᓂᖏᓂ. ᓲᕐᓗ ᓲᓐᓂᐊ 
ᕕᔅᓰ, ᐊᒥᖅᑲᕈᑎᖃᓚᐅᕐᒪᑦ, ᐃᓕᓴᐃᔨᒻᒪᕆᒻᒧᑦ ᐃᑲᔪᖅᑎᐅᔪᖅ ᓯᓚᑦᑐᖅᓴᖅᕕᖓᓂ ᐋᑐᕙ: “ᖃᖓ 
ᐱᓕᕆᐊᖑᓯᒪᓕᕆᐊᖃᕐᓂᐅᔪᑦ ᐊᑕᐅᑦᓯᒃᑰᕐᑎᑕᐅᓯᒪᕙᖖᒋᒐᔪᒻᒪᑕ ᐃᓱᒪᒋᓗᒋᑦ ᖃᓄᖅ ᓱᒃᑲᓕᔪᒥᒃ ᓄᓇᓕᐅᔪᒥ ᐊᒻᒪᓗ 
ᐊᕕᒃᑐᖅᓯᒪᓂᐅᔪᒥ ᐱᓕᕆᐊᖃᖃᑎᒋᔭᐅᔪᑦ ᐱᓕᕆᓂᖃᖅᓯᒪᓕᖁᔨᒻᒪᖔᑕ, ᐊᒻᒪᓗ ᖃᓄᖅ ᓯᓚᑦᑐᖅᓴᕐᕕᐅᔪᑦ ᖃᓄᖅ 
ᐱᓕᕆᓂᖃᕆᐊᖃᕐᓂᖏᓐᓄᑦ. ᑕᒪᐃᓐᓄᑦ ᐱᔭᕆᑐᔪᒻᒪᕆᐅᓕᖅᐸᒃᑐᑦ.” ᑮᓇᐅᔭᖁᑎᒃᓴᐅᓂᐊᖅᑐᑦ 
ᐱᑕᖃᓕᖅᓯᒪᒐᓗᐊᖅᑎᓪᓗᒋᑦᑕᐅᖅ, ᐱᓯᒪᐃᓐᓇᕆᐊᕐᓂᖅ ᐊᒥᓱᑲᓪᓚᒻᒪᕆᓐᓂᒃ ᑮᓇᐅᔭᓂᒃ ᐊᔪᕆᔭᐅᓕᖅᐸᒻᒪᑕ 
ᑲᑐᔾᔨᖃᑎᒌᖑᔪᓄᑦ, ᑮᓇᐅᔭᑎᒍᑦ ᐱᓕᕆᓂᖃᕈᓐᓇᕐᓂᕐᒥ ᐊᑯᓃᖅᑐᒧᑦ ᐱᓕᕆᐊᖑᔪᑦ ᐃᖏᕐᕋᑎᑕᐅᓂᖃᕆᐊᖃᖅᑐᓂᒃ 
ᐱᑕᖃᖅᑑᓪᓗᑎᒃ. ᐅᑭᐅᖅᑕᖅᑐᒥ ᐃᔾᔪᐊᕈᒥᓇᖅᑐᓕᕆᓂᕐᒥ ᑎᒥᖁᑎᖓᑦ (AIP) ᑕᒪᑐᒥᖓ ᐅᔾᔨᕈᓱᓚᐅᕐᒪᑕ 
ᐱᒻᒪᕆᐅᑎᐅᓪᓗᓂ ᐱᓕᕆᐊᒃᓴᐅᕙᒋᐊᖃᕐᓂᖓᑕ ᓂᕈᐊᖅᖠᕙᓐᓂᕐᒥ ᐱᓕᕆᐊᓂᒃ ᑮᓇᐅᔭᖁᑎᖃᖅᑎᑕᐅᓂᐊᖅᑐᓂᒃ. 
ᐊᑯᓃᖅᑐᒧᑦ ᑲᔪᓯᑎᑕᐅᔪᓐᓇᖅᓱᑎᒃ ᐱᓕᕆᐊᖑᔪᑦ ᐱᒻᒪᕆᐅᓗᐊᕐᒪᑕ ᓂᕈᐊᖅᖠᓂᖃᖅᐸᓪᓕᐊᓪᓗᑎᒃ 
ᐱᓕᕆᓂᖃᖅᐸᓐᓂᐅᔪᓄᑦ ᓲᕐᓗ ᐅᖃᓚᐅᕐᒪᑦ ᑲᐃᑎ ᐸᓛᔅᑰ, ᐊᐅᓚᑕᐅᔪᓄᑦ ᐊᐅᓚᑦᓯᔨᒋᔭᐅᔪᖅ, ᐱᔾᔪᑎᒋᓪᓗᒋᑦ 
ᑐᓂᕐᕈᓯᐊᖅᑖᕈᑎᓂᒃ ᓵᓚᒃᓴᓚᐅᖅᑐᓄᑦ: “ᑕᐃᒪᓗ ᓵᓚᒃᓴᐅᑎᑖᕆᓪᓗᒋᑦ ᑮᓇᐅᔭᖁᑎᒃᓴᖅᑖᕈᑎᒋᓚᐅᖅᑕᖏᑦ 
ᓄᖑᓯᒪᓕᕌᖓᑕ, ᐱᓕᕆᐊᖑᑲᐃᓐᓇᖅᑐᑦ ᓄᖅᑲᑐᐃᓐᓇᖁᕙᖖᒋᓐᓇᑦᑎᒍ, ᑲᔪᓯᑎᑕᐅᓯᒪᖁᕙᒃᑲᑦᑎᒍ. ᑖᒃᑯᐊ 
[ᐃᓕᑕᕆᔭᐅᔾᔪᑎᓂᒃ ᓵᓚᒃᓴᐅᑎᑖᖅᑐᑦ] ᐃᓕᑕᖅᓯᓯᒪᓕᖃᑦᑕᕆᐊᖃᕐᒪᑕ ᓱᓇᓂᒃ ᐱᓕᕆᔾᔪᑎᓂᒃ ᐱᖃᕐᒪᖔᕐᒥᓐᓃᒃ 
ᐊᐅᓚᑦᓯᓂᖃᕈᓐᓇᖁᓪᓗᒋᑦ ᓵᓚᒃᓴᐅᑎᑖᕆᓪᓗᒋᑦ ᑮᓇᐅᔭᖁᑎᒋᓕᖅᑕᒥᓐᓂᒃ. ᐊᒻᒪᓗ ᑎᒥᖁᑎᒋᔭᐅᔪᐃᑦ 
ᐱᓕᕆᐊᖃᖃᑎᖃᓕᕋᔪᒻᒪᑕ ᐋᖅᑭᐅᒪᓂᖃᑦᑎᐊᖅᑐᓂᒃ ᑲᑐᔾᔨᖃᑎᒌᖑᔪᓂᒃ ᑮᓇᐅᔭᓕᕆᓂᕐᒥ ᐊᐅᓚᑦᓯᔾᔪᑎᒃᓴᓂᒃ 
ᐃᑲᔪᖅᑎᑖᕐᓱᑎᒃ ᐱᓕᕆᐊᖑᑲᐃᓐᓇᖅᑐᒧᑦ. ᑭᓯᐊᓂᓗ ᐃᓚᖏᓄᑦ ᑎᒥᒋᔭᐅᔪᓄᑦ ᐊᔪᕐᓇᖅᑑᕙᒻᒪᑦ ᑕᐃᒪᓐᓇᐃᑦᑐᓂᒃ 
ᐃᑲᔪᕈᑎᒃᓴᓂᒃ ᓇᓂᓯᓯᒪᓕᕆᐊᒥᒃ, ᑕᐃᒪᓕ ᐊᑯᓃᖅᑐᒧᑦ ᐱᓕᕆᐊᒃᓴᕆᔭᐅᔪᐃᑦ ᑲᔪᓯᑎᑕᐅᒋᐊᖏᑕ 
ᐱᔭᕆᑐᔫᓕᖅᐸᒻᒪᑕ.” 
 
ᓲᕐᓗ ᐅᖃᐅᓯᐅᓚᐅᕐᒪᑦ ᐃᓕᓐᓂᐊᖅᑐᐃᑦ ᓯᑯᒦᖃᑎᒌᒃᑎᑕᐅᕙᓐᓂᖏᑕ ᐃᖅᑲᓇᐃᔭᕐᕕᖓᓂᒃ (Students on Ice) 
ᐱᒋᐊᖅᑎᑦᑎᔨᐅᔪᒥᑦ ᔨᐊᕝ ᒍᕇᓐ, C.M.-ᖑᔪᖅ, ᐊᑯᓃᖅᑐᒧᑦ ᐱᓕᕆᖃᑎᖃᖃᑦᑕᕐᓃᑦ ᐃᓄᐃᑦ ᑲᑐᔾᔨᖃᑎᒌᖏᓂᒃ 
ᐊᒻᒪᓗ ᓄᓇᓕᖏᔭᐅᔪᓂᒃ ᑐᑭᓯᐅᒪᓂᖅᑕᖃᕆᐊᖃᕐᒪᑕ ᖃᓄᑎᒋ ᑮᓇᐅᔭᖁᑎᒃᓴᓂᒃ ᐊᑐᐃᓐᓇᐅᔪᖃᕐᓂᐊᕐᒪᖔᑦ 
ᐊᒻᒪᓗ ᐊᑕᐃᓐᓇᖅᑐᒥᒃ ᑐᓴᐅᒪᖃᑦᑕᐅᑎᓂᕐᓂᒃ ᓄᓇᓕᐅᔪᓄᑦ: “ᓴᖑᓂᐊᕐᕕᐅᓂᐊᖅᑐᑉ 
ᓯᕗᕐᖓᓃᖏᓐᓇᐅᔭᖅᑎᑦᓯᓇᓱᒃᐸᒃᑲᑦᑕ, ᓄᓇᓕᒋᔭᐅᔪᓂᒃ ᐱᓕᕆᖃᑎᖃᖅᑎᓪᓗᑕ ᓂᕆᐅᒋᔭᖃᓕᖅᓯᒪᒋᐊᖅᓱᑕ 
ᓴᖅᑭᑉᐸᓪᓕᐊᓪᓗᑎᒃ ᑮᓇᐅᔭᖁᑎᒃᓴᓂᒃ ᐱᓯᒪᓕᕐᕕᐅᔪᓐᓇᕋᔭᖅᑐᓂᒃ, ᐊᒻᒪᓗ ᖃᓄᖅ/ᑕᐃᒪᓐᓇᐃᓐᓂᐊᖅᐸᑦ, ᑕᒪᒃᑯᐊ 
ᐱᓕᕆᓂᖃᕐᕕᐅᓕᕈᓐᓇᖅᑐᑦ ᐊᑕᐅᑦᓯᒃᑰᕐᓂᖃᕐᓂᐊᕐᒪᖔᑕ ᐱᔭᐅᓯᒪᓕᕈᒪᔪᓂᑦ ᐊᒻᒪᓗ ᐱᔭᐅᓯᒪᓕᕆᐊᖃᖅᑐᓂᑦ 
ᓄᓇᓕᐅᔪᓂᑦ.”  
 
ᐃᓱᒪᔾᔪᓯᖏᓂᓪᓕ ᐆᓴᓐᔅ ᓄᐊᔅᑯᑦ (Oceans North), ᑮᓇᐅᔭᖁᑎᒃᓴᓂᒃ ᐊᑐᖅᑕᐅᓕᖅᑎᑦᑎᕙᓐᓂᖅ ᓄᓇᓕᐅᔪᓂ 
ᑕᐃᒪᐅᔭᕆᐊᖃᓪᓚᕆᒻᒪᑕ ᓯᕗᒻᒧᒋᐊᖅᑎᑦᑎᓂᐊᕐᓂᕐᒥ ᒥᐊᓂᖅᓯᓯᒪᓕᕐᓂᐅᔪᓂᒃ. ᓱᓵᓇ ᕗᓪᓗᕐ, ᐊᖏᔪᖅᑳᒧᑦ 
ᑐᖏᓕᕆᔭᐅᔪᖅ ᐊᐅᓚᑦᓯᓂᐅᔪᓂ ᐊᒻᒪᓗ ᐱᓕᕆᐊᓄᑦ, ᐅᔾᔨᕈᓱᓚᐅᕐᒪᑦ: “ᐱᒻᒪᕆᐅᓗᐊᕐᒪᑦ ᓄᓇᓕᐅᔪᐃᑦ 
ᑕᑯᓯᒪᓕᖅᑎᑕᐅᓂᖏᑦ ᑮᓇᐅᔭᑎᒍᑦ ᐊᑐᕐᓂᖃᓪᓚᕆᒃᑑᓂᖏᑕ ᓯᕗᒻᒧᒋᐊᖅᑎᑦᑎᓂᐊᕐᓂᕐᒥ ᑕᕆᐅᒥ ᖃᐅᔨᓴᕐᓂᐅᔪᓄᑦ 

ᐊᒻᒪᓗ ᒥᐊᓂᕆᔭᐅᓯᒪᓕᕆᐊᖅᓱᑎᒃ ᐱᓕᕆᐊᖑᓕᖅᓯᒪᔪᓄᑦ. ᐃᒪᓐᓇᐃᒐᔪᒻᒪᑕ, ᐊᑯᓃᖅᑐᒧᑦ 
ᑮᓇᐅᔭᖁᑎᖃᖅᑎᑦᑎᕙᓐᓃᑦ ᓯᕗᓪᓕᖅᐸᐅᑎᑕᐅᕙᒻᒪᑕ ᓈᒻᒪᑦᓯᐊᖅᑐᑎᒍᑦ ᐱᓕᕆᓂᖃᕐᓂᐅᔪᓄᑦ ᓇᐅᑦᓯᖅᑐᐃᓂᕐᒥ 
ᐊᒻᒪᓗ ᑎᒍᒥᐊᖅᑎᐅᓂᕐᓂ ᐊᑕᐃᓐᓇᖅᑎᑕᐅᔪᓐᓇᕐᓂᐊᕐᓗᑎᒃ ᓄᓇᓕᐅᔪᑦ ᓯᕗᓕᖅᑎᐅᓗᑎᒃ ᐱᓕᕆᓂᖃᕐᓂᐅᔪᓄᑦ.”  
 
ᑭᖑᓪᓕᕐᒥᒃᓕ, ᐃᓛᒃᑯᑦᑕᐅᖅ ᑐᓗᖅᑕᕐᕕᖃᖅᐸᒻᒥᒻᒪᑕ ᐃᓚᒌᖑᔪᐃᑦ ᑐᓂᓯᓯᒪᓕᕆᐊᒧᑦ ᖃᐅᔨᒪᓂᕆᔭᒥᓐᓂᒃ ᐊᒻᒪᓗ 
ᓄᓇᒥ ᐊᔪᖖᒋᓐᓂᕆᔭᐅᔭᕆᐊᓕᓐᓄᑦ ᓱᕈᓯᕐᒥᓐᓄᑦ. ᓲᕐᓗ ᐊᒥᖅᑲᕈᑎᐅᓚᐅᕐᒪᑦ ᑕᒡᓚᔅ ᐃᓴᒍᖅ, ᐃᓅᕕᖕᒥᐅᑕᖅ 
ᐊᖑᓇᓱᒃᑎ ᐊᒻᒪᓗ 2015-ᒥ ᐅᑭᐅᖅᑕᖅᑐᒥ ᑐᑭᓯᓂᐊᖅᑎᒃᑯᑦ ᐃᓄᐃᑦ ᐃᓕᑕᕆᔭᐅᔾᔪᑎᖓᓂᒃ ᓵᓚᒃᓴᐅᑎᖃᓚᐅᕐᑐᖅ: 
“ᐊᒥᓱᑦ ᐃᓄᐃᑦ ᐱᔾᔪᑎᖃᖅᐸᒻᒪᑕ ᓱᓇᖁᑎᖃᖖᒋᓐᓂᕐᒥᓐᓂᒃ [ᐊᖑᓇᓱᐊᕈᑎᒃᓴᒥᓐᓂᒃ] ᐅᕝᕙᓘᓐᓃᑦ ᐃᖅᑲᓇᐃᔮᖃᕋᒥᒃ 
ᖃᐅᑕᒫᑦ ᐅᐸᒃᑕᒥᓐᓄᑦ 9-ᒥᑦ 5-ᒧᑦ ᑕᐃᒪᓗ ᐱᕕᒃᓴᖃᕈᓐᓃᖅᐸᒻᒪᑕ. ᐃᖅᑲᓇᐃᔮᖃᖖᒋᓐᓂᕐᒥᑦᑕᐅᖅ ᖁᑦᑎᖕᓂᕆᔭᐅᔪᑦ 
ᐱᔾᔪᑎᐅᕙᒻᒥᒻᒪᑕ ᐊᒻᒪᓗ ᐃᓄᐃᑦ ᓴᓇᕐᕈᑎᒃᓴᕆᓂᐊᖅᑕᒥᓐᓂᒃ ᐊᑭᓕᐅᑎᒃᓴᓂᒃ ᐱᖃᖅᐸᖖᒋᒻᒪᑕ; 
ᐊᑭᑦᑐᖅᐸᓪᓕᐊᓪᓚᕆᒻᒪᑕ, ᓯᑭᑑᕐᑖᑐᐃᓐᓇᕐᓂᐊᕐᓗᓂ, ᐅᓪᓗᒥᐅᓕᖅᑐᒥ ᓲᕐᓗ [ᐊᑭᖃᖅᐸᓕᕐᒪᑕ] ᓂᐅᕕᕐᓂᐊᕐᓗᓂ 
ᒥᑭᔪᒥᒃ ᓄᓇᓯᐅᑎᒥᒃ.”  
 
ᐃᓚᒋᔭᐅᑎᓪᓗᒋᑦ ᖁᓛᓂ ᐅᖃᖅᑕᐅᓯᒪᔪᓄᑦ ᑮᓇᐅᔭᖁᑎᒃᓴᖃᖅᐸᓐᓂᕐᒥ ᐊᒻᒪᓗ ᐱᓕᕆᐊᖃᕈᑎᒃᓴᓄᑦ 
ᐱᓕᕆᐊᒃᓴᑲᓪᓚᐅᓕᖅᐸᒃᑐᓄᑦ ᓇᓗᓇᐃᔭᖅᑕᐅᓯᒪᖃᑦᑕᓚᐅᖅᑐᓄᑦ ᐃᓚᖏᔭᐅᖃᑕᐅᔪᓂᑦ ᐊᓯᐊᒍᑦ ᑕᒪᒃᑯᓄᖓ 
ᑐᕌᖓᓪᓗᑎᒃ ᐃᓱᒪᔾᔪᓯᐅᓯᒪᒋᕗᑦ, ᒪᑯᓇᓂ ᐊᔪᖖᒋᓐᓂᖃᑦᑎᐊᖅᑑᓪᓗᑎᒃ ᐃᖅᑲᓇᐃᔭᖅᑎᐅᔪᐃᑦ 
ᐊᓯᔾᔨᖅᓯᒪᓕᖅᐸᓐᓂᖏᑦ. ᓲᕐᓗ ᐊᒥᓱᑦ ᐅᔾᔨᕈᓱᒃᓯᒪᒻᒪᑕ, ᐊᒥᒐᖖᒋᒻᒪᑕ ᑕᕆᐅᒧᑦ ᖃᐅᔨᒪᓂᖃᖅᑐᑦ, ᐊᔪᖖᒋᓐᓂᖃᖅᑐᑦ, 
ᐊᒻᒪᓗ ᖃᐅᔨᒪᔨᒻᒪᕆᐅᔪᑦ ᐊᕕᒃᑐᖅᓯᒪᓂᐅᔪᑉ ᐃᓗᐊᓂ. ᑭᓯᐊᓂᓕ, ᑮᓇᐅᔭᖁᑎᒃᓴᕆᔭᐅᓂᐊᖅᑐᓂᒃ 
ᐱᓯᒪᑦᑎᐊᓕᕋᓗᐊᖅᑎᓪᓗᒋᑦ, ᐊᔪᖖᖏᓐᓂᖃᑦᑎᐊᖅᑐᑦ ᐃᓕᓯᒪᔪᑦ ᑭᒃᑯᑐᐃᓐᓇᐃᑦ ᐱᓯᒪᓕᖅᑕᐅᓇᓱᒃᐸᓐᓂᖏᑦ 
ᖁᑦᑎᒃᑐᒻᒪᕆᐅᕙᒻᒪᑕ, ᑕᐃᒪᓗ ᐃᖅᑲᓇᐃᔭᖅᑎᐅᔪᐃᑦ ᐊᓯᔾᔨᖅᓯᒪᓕᖅᐸᒃᓱᑎᒃ, ᐊᒻᒪᓗ ᐱᓕᕆᓂᖃᕈᓐᓇᕐᓂᕐᒥᒃ 
ᐊᓯᐅᔨᒐᔪᒃᓯᕙᒃᓱᑎᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ/ᐱᓕᕆᐊᖑᔪᑦ ᖁᑦᑎᖕᓂᖏᑎᒍᑦ. ᑕᐃᒪᓐᓇᐃᓐᓂᖃᖅᐸᒻᒪᑕ 
ᐃᖅᑲᓇᐃᔭᕐᕕᓕᒫᖑᔪᓂ. ᓲᕐᓗ ᐳᕋᐃᐊᓐ ᐴᒃ, ᐊᓪᓚᕕᖕᒥ ᐃᓱᒪᑕᐅᔪᖅ, ᓄᓇᕗᑦ ᐃᖃᓪᓕᕿᔨᒃᑯᑦ ᑲᑐᔾᔨᖃᑎᒌᖏᓂ 
ᐊᒥᖅᑲᕈᑎᖃᓚᐅᕐᒪᑦ ᐅᖃᓪᓚᐅᓯᖃᖅᓱᓂ ᐱᔭᕆᑐᔫᕙᓐᓂᖓᑕ ᐱᓯᒪᐃᓐᓇᕋᓱᒃᐸᓐᓂᐅᔪᑦ ᐃᓱᒪᑕᐅᓪᓗᑎᒃ 
ᐃᖅᑲᓇᐃᔭᖅᑎᐅᔪᓂ ᑮᓇᐅᔾᔭᒃᓇᓇᓱᐊᖅᓱᑎᒃ ᐃᖃᓪᓕᕿᔨᑦ ᓴᓇᕝᕕᖏᓐᓂ: “ᐱᕙᓪᓕᐊᑎᑦᑎᓯᒪᓪᓗᓂ 
ᐱᓕᒻᒪᒃᓴᔭᐅᑦᑎᐊᖅᓯᒪᔪᓂᒃ ᐃᓄᓐᓂᒃ, ᐊᔪᕐᓇᓕᕋᔪᒻᒪᑦ ᐃᖃᓪᓕᕿᔨᓂ ᐃᖅᑲᓇᐃᔭᖅᑎᐅᖏᓐᓇᖅᑎᑦᑎᒋᐊᒥᒃ, 
ᐱᓕᕆᓂᖃᕐᕕᒋᓕᕈᓐᓇᖅᑕᖏᑦ ᐊᒥᓲᕙᒻᒪᑕ ᐊᓯᖏᓂ ᑕᕆᐅᓕᕆᓂᕐᒧᑦ ᐃᖅᑲᓇᐃᔭᕐᕕᒋᔭᐅᔪᓂ ᐅᕝᕙᓘᓐᓃᑦ 
ᓄᓇᓕᒋᔭᒥᒃᑕ ᐃᓗᐊᓂ.” ᐊᔾᔨᒋᑲᓴᒃᓱᓂᐅᒃ ᑖᒃᑯᓄᖓ, ᑭᓯᐊᓂᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᔾᔪᑎᖃᖅᑐᓂ, 
ᐊᒥᓱᕐᓚᐅᔪᑦ ᐃᓚᖏᔭᐅᖃᑕᐅᔪᑦ ᐊᒥᖅᑲᕈᑎᖃᓚᐅᕐᒪᑕ ᐊᒃᑐᖅᑕᐅᓯᒪᓕᖅᐸᓐᓂᐅᔪᓂᑦ ᐃᖅᑲᓇᐃᔭᖅᑎᑦ 
ᐊᓯᔾᔨᕋᔪᓐᓂᖏᓐᓂᑦ. ᔫᕼᐋᓐ ᓯᑐᕉᒪᓐ, ᓄᓇᓕᐅᔪᒥ ᐃᓕᓴᐃᔨ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᑕᖅ, ISR-
ᑯᓐᓂ, ᐅᖃᓚᐅᕐᒪᑦ: “ᑕᒪᒃᑭᑎᒍᑦ ᐊᑯᓃᖖᒋᑦᑐᒧᑦ ᐃᖅᑲᓇᐃᔭᖅᑎᒋᔭᐅᔪᐃᑦ ᐃᓄᐃᑦ ᓈᒻᒪᖖᒋᑦᑐᒃᑯᑦ 
ᐊᒃᑐᐃᓯᒪᓕᖅᐸᓐᓂᖏᑕ ᐊᒻᒪᓗ ᐊᑯᓃᖖᒋᑦᑐᒧᑦ ᐃᖅᑲᓇᐃᔭᖅᑎᐅᔪᑦ ᐃᓕᔭᐅᓯᒪᓕᖅᐸᒃᑐᑦ ᐊᖏᔪᐊᓗᒻᒥᒃ 
ᐊᒃᑐᐃᓯᒪᓕᖅᐸᓐᓂᖏᑕ. ᑭᓯᐊᓂᓗ ᐃᓱᒪᒋᓗᒋᓪᓕ ᑲᔪᓯᑎᑕᐅᓪᓗᑎᒃ ᐃᑲᔪᕐᓂᐅᕙᒃᑐᑦ ᐱᓕᕆᐊᖑᔪᒧᑦ, 
ᐱᓯᒪᔪᒪᓇᔭᕐᒪᑕ ᐱᓕᕆᓂᖃᕈᒪᓪᓚᕆᒃᑑᓪᓗᑎᒃ ᐃᓕᓴᐃᔨᓂᒃ ᐊᑯᓂᐅᓂᖅᓴᒥᒃ ᐃᓂᖃᕈᓐᓇᕐᓂᐊᖅᑐᓂᒃ 
ᐱᓕᒻᒪᒃᓴᐃᓯᒪᓂᐅᔪᑦ ᐅᕝᕙᓘᓐᓃᑦ ᐃᑲᔪᖅᑐᐃᓂᐅᔪᑦ ᐊᓯᐅᔨᔭᐅᓯᒪᓕᖁᓇᒋᑦ.” ᐃᓛᓐᓂᓗ ᐃᓚᖏᑦ, ᓲᕐᓗ ᑐᕆᐊᕗᕐ 
ᓘᑲᔅ, ᐊᖑᓇᓱᒃᑎ ᐃᑲᕼᐅᒃ, ᓄᓇᑦᓯᐊᕐᒥ ᐅᖃᒃᑲᓐᓂᓚᐅᕐᒪᑦ: “ᐃᓄᐃᑦ ᐊᒥᒐᓗᐊᕐᒪᑕ ᐃᓕᓐᓂᐊᖅᑎᑦᓯᔪᓐᓇᖅᑐᑦ 
ᒪᒃᑯᒃᑐᓂᒃ ᓄᓇᓕᐊᖅᓯᒪᕙᓐᓂᕐᒧᑦ.”  
 
2) ᓴᓇᕐᕈᑎᓕᕆᓂᖅ ᐊᒻᒪᓗ ᑲᑎᑕᐅᓯᒪᓕᖅᑎᑦᓯᓂᖅ ᐃᓅᓯᐅᔪᓄᑦ ᐅᖓᓯᒃᑐᒥᐅᖑᓪᓗᑎᒃ ᓄᓇᓕᐅᔪᓂ  
ᓴᓇᕐᕈᑎᓕᕆᓂᕐᒧᑦ ᑐᓗᖅᑕᕐᕕᐅᕙᒃᑐᑦ ᓇᓗᓇᐃᖅᑕᐅᓚᐅᕐᒪᑕ ᐊᒥᓱᐃᓕᖓᔪᑎᒍᑦ, ᐃᓚᖃᖅᓱᒋᑦ: 
ᐱᑕᖃᑦᑎᐊᖖᒋᓐᓂᖏᑦ ᓴᓇᕐᕈᑎᒃᓴᐃᑦ ᐅᕝᕙᓘᓐᓃᑦ ᖃᕆᑕᐅᔭᓂᒃ ᐊᑐᕈᓐᓇᐅᑎᐅᔪᑦ, ᐊᑐᕆᐊᖃᖅᐸᓐᓃᑦ 
ᑲᑎᑕᐅᓯᒪᓪᓗᑎᒃ ᐊᒥᓱᐃᖑᔪᓄᑦ ᐱᓕᕆᔾᔪᑎᓄᑦ, ᐊᒻᒪᓗ ᓇᓂᓯᓯᒪᓕᕆᐊᒥᒃ ᐊᓯᔾᔨᖅᓯᒪᓂᖃᕆᐊᖃᖖᒋᑦᑐᑎᒍᑦ 
ᑲᑎᑕᐅᓯᒪᓕᖁᓪᓗᒋᑦ ᓴᓇᕐᕈᑎᒃᓴᐃᑦ ᐃᓄᐃᑦ ᐱᐅᓯᑐᖃᖏᓄᑦ.  
 
ᓯᕗᓪᓕᕐᒥᒃ, ᖃᕆᑕᐅᔭᒃᑰᕈᑎᒃᓴᐃᑦ ᐊᑦᑕᑕᕈᑎᒃᓴᑦ ᐊᑭᑐᓂᖅᓴᐅᒻᒪᑕ, ᓱᒃᑲᐃᓐᓂᖅᓴᐅᓪᓗᑎᒃ, ᐊᔪᓕᕋᔪᒃᓱᑎᒃ, ᐊᒻᒪᓗ 
ᒥᑭᓂᖅᓴᐅᔪᒥᒃ ᑐᑭᓯᒋᐊᕐᕕᒃᓴᖁᑎᓂᒃ ᐊᑐᕈᓐᓇᕐᓂᖃᖅᓱᑎᒃ ᐊᓯᖏᓂᑦ ᓄᓇᒋᔭᐅᔪᓂᑦ ᑲᓇᑕᒥ. “ᑭᓯᐊᓂᓕ 
ᐃᓱᒪᕗᖓ IT-ᖁᑏᑦ [ᑐᓴᒐᒃᓴᓕᕆᓂᕐᒥ ᓴᓇᕐᕈᑏᑦ] ᐊᒻᒪᓗ ᐱᓗᐊᖅᑐᒥᒃ ᐊᑐᐃᓐᓇᐅᑎᑕᐅᔪᓐᓇᕐᓂᖏᑦ 
ᐅᐊᔭᒨᖅᑐᑎᒎᖅᑐᓄᑦ ᐊᒻᒪᓗ ᖃᕆᑕᐅᔭᒃᑰᕈᑎᑦ ᐱᒻᒪᕆᐅᓪᓗᑎᒃ [ᐱᕙᓪᓕᐊᓂᐅᓇᓱᒋᓪᓗᒋᑦ] ᐱᔾᔪᑎᒋᓪᓗᒍ ᐃᓱᒪᒐᒪ 

ᐅᓪᓗᒥᐅᓕᖅᑐᒥ ᖃᓄᐃᓕᖓᓕᕐᓂᐅᔪᑎᒍᑦ ᐃᓱᒪᓕᖅᓴᕋᐃᓐᓇᕐᒪᑦ ᐱᔾᔪᑎᒋᓪᓗᒍ ᐅᑭᐅᖓ 2020-ᐅᓕᕐᒪᑦ, ᑕᒪᒃᑯᐊ 
ᐊᑐᐃᓐᓇᐅᑎᑕᐅᔪᓐᓇᕋᓱᒋᓪᓗᒋᑦ ᓇᓂᓕᒫᖅ, ᐊᒻᒪᓗ ᐃᓚᖏᓐᓂ [ᓄᓇᓕᐅᔪᓂ] ᑕᐃᒪᓐᓇᐃᖖᒋᑦᑎᐊᖅᑎᓪᓗᒍᓕ.” 
ᔫᕼᐋᓐ ᓯᑐᕉᒪᓐ, ᓄᓇᓕᐅᔪᒥ ᐃᓕᓴᐃᔨ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᑕᖅ, ISR-ᑯᓐᓂ 
 
ᖃᕆᑕᐅᔭᒃᑰᕈᓐᓇᕈᑎᑦ ᑭᒡᓕᖃᖅᑎᑕᐅᓂᖏᑦ ᐊᒻᒪᓗ ᐅᖄᓚᐅᑎᐊᓛᓄᑦ ᐊᑐᕈᓐᓇᐅᑎᐅᓪᓗᑎᒃ ᓇᐸᔪᐃᑦ ᖃᓄᖅ 
ᐅᖓᓯᒃᑎᒋᔪᒧᑦ ᐊᑐᖅᑕᐅᔪᓐᓇᕐᓂᖏᓂ ᐊᒻᒪᓗ ᐊᑐᐃᓐᓇᐅᑎᑕᐅᖖᒋᓐᓂᖏᑕ ᐅᖄᓚᐅᑎᓕᕆᓂᕐᒥ ᐱᔨᑦᑎᕋᕈᑎᒃᓴᓄᑦ 
ᑕᒪᐃᓐᓂᑲᓴᒃ ᓄᓇᓕᐅᔪᓂ ᑐᑭᖃᕐᒪᑕ ᓇᓂᓯᓯᒪᓕᕆᐊᖃᕐᓂᕐᒥᒃ ᐋᖅᑭᐅᒪᑦᓯᐊᖅᓱᑎᒃ ᐋᖅᑭᒋᐊᕈᑎᐅᔪᓐᓇᕋᔭᖅᑐᓂᒃ 
ᑲᑎᖅᓱᐃᔪᓐᓇᖅᓯᖁᓪᓗᒋᑦ ᑐᑭᓯᒋᐊᕐᕕᒃᓴᖁᑎᓂᒃ ᓄᓇᒦᑎᓪᓗᒋᑦ ᑕᐃᒪᐅᔭᕆᐊᖃᓪᓚᕆᒻᒪᑕ. ᓲᕐᓗ ᐅᔾᔨᕈᓱᓚᐅᕐᒪᑦ 
ᐋᔅᓕ ᑯᓐᓲᓗ, ᐃᓱᒪᑕᖅ ᓛᐸᑐᐊᕆᒥ ᓯᓚᑦᑐᖅᓴᕐᕕᖓᓂ, ᒥᒧᐊᕆᐅᓪ ᓯᓚᑦᑐᖅᓴᕐᕕᖓᑦ ᓂᐅᕙᐅᓐᓛᓐ, “ᑕᒪᕐᒥᒃ 
ᐱᓯᒪᓕᐊᓂᒻᒪᑕ ᓇᖕᒥᓂᖅ [ᐅᐊᔭᒨᖅᑐᖁᑎᓂᒃ]. ᐊᒻᒪᓗ ᓲᕐᓗ ᐊᑕᐅᓯᖅ ᐃᓄᒃ ᐱᓕᕆᖃᑎᒋᓚᐅᖅᑕᕗᑦ 
ᐃᑲᔪᕈᑎᒃᓴᐅᓪᓗᑎᒃ ᐅᐊᔭᒨᖅᑐᒃᑰᕈᑎᒃᓴᓂᒃ ᐃᒪᓐᓇ ᓇᓗᓇᐃᔭᐃᒪᐅᕐᒪᑦ, ‘ᐱᓯᒪᓕᕈᒪᖖᒋᑦᑐᒍᑦ ᐊᓯᒃᑲᓐᓂᖏᓂᒃ 
ᐱᓕᕆᐊᖃᕈᑎᒃᓴᓂᒃ [ᐃᑲᔪᕈᑎᒃᓴᓂᒃ], ᐃᓚᒋᔭᐅᓕᕈᒪᑐᐃᓐᓇᕋᑦᑕ ᐃᓅᓯᖏᓐᓄᑦ ᐱᓯᒪᓕᕐᓗᑎᒍ, ᐊᒻᒪᓗ 
ᑲᑎᑕᐅᓯᒪᓕᕈᓐᓇᑦᑎᐊᖅᑐᓂᒃ. ᓇᓂᓯᓯᒪᓕᕆᐊᖅ ᓴᓇᕐᕈᑎᒃᓴᐅᓕᕈᓐᓇᖅᑐᓂᒃ ᐊᑐᖅᑕᐅᔪᓐᓇᕐᓗᑎᒃ ᐃᓄᓐᓂᑦ, 
ᑲᑎᖅᓱᐃᔪᓐᓇᖅᓯᖁᓪᓗᒋᑦ ᑐᑭᓯᒋᐊᕐᕕᒃᓴᖁᑎᓂᒃ, ᐃᓄᓐᓂᑦ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂᒃ ᐊᒻᒪᓗ 
ᐱᒻᒪᕆᐅᑎᑕᐅᔪᓂᒃ, ᑕᐃᒪᓕ, ᐸᕐᓇᐅᑎᐅᓯᒪᓕᕈᓐᓇᕐᒪᑕ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ ᐃᓄᓐᓂᒃ ᓯᕗᓕᖅᑎᖃᖅᓱᑎᒃ 
ᓇᐅᑦᓯᖅᑐᐃᓂᐅᔪᑦ ᐅᑭᐅᖅᑕᖅᑐᒥ.”  
 
ᓄᓇᓕᐊᖅᓯᒪᕙᓐᓂᕐᒥ ᐊᒥᓱᐃᖑᔪᓂᒃ ᓴᓇᕐᕈᑎᒃᓴᓂᒃ ᐱᓯᒪᔭᕆᐊᖃᕐᓇᕐᐸᒻᒪᑦ ᖃᓄᐃᖖᒋᑦᑎᐊᕈᑎᒃᓴᓂᒃ ᓲᕐᓗ 
ᓇᓗᓇᐃᔭᖅᑕᐅᓚᐅᕐᒪᑦ ᐹᓪ ᐃᕐᖓᐅᑦᒥᑦ ᓄᓇᕗᑦ ᑐᖖᒐᕕᒃᑯᑦ ᑎᒥᖁᑎᖓᓐᓂᑦ: “ᑐᓴᐅᒪᖃᑦᑕᐅᑎᓕᕆᔾᔪᑎᑦ 
ᖃᕆᑕᐅᔭᒃᑯᑐᐃᓐᓇᖅ ᐊᒻᒪᓗ ᓈᓚᐅᑎᖃᕈᑎᑎᒍᑐᐃᓐᓇᖅ ᐊᑐᖅᑕᐅᕙᖖᒋᒻᒪᑕ. ᓄᓇᒧᐊᖅᓯᒪᔪᓄᑦ ᐅᖄᓚᐅᑎᑦᑕᐅᖅ 
(VHF) ᓄᓇᓕᐅᔪᓂᑦ ᐱᓯᒪᔭᐅᔭᕆᐊᖃᕐᒥᒻᒪᑕ. ᓲᕐᓗ ᐅᖓᓯᒃᑐᒧᑦ ᑎᑭᑦᓱᓐᓇᖅᓱᑎᒃ ᐅᖄᓚᐅᑏᑦ (VHF) 
ᓈᒻᒪᑦᑎᐊᖅᑐᒃᑯᑦ ᑐᓴᐅᒪᖃᑦᑕᐅᑎᐅᔪᓐᓇᕐᓂᐊᕐᑐᓂᒃ ᐃᑲᔪᕈᑎᒃᓴᓂᒃ ᐊᒥᓱᓂᒃ ᐱᓯᒪᓕᕈᓐᓇᖁᓪᓗᑕ, ᓲᕐᓗ 
ᕿᓂᖅᑎᓄᑦ. ᐅᖓᓯᓐᓂᖅᓴᒧᑦ ᑎᑭᑦᓱᓐᓇᓕᕆᐊᖃᕐᒪᑕ ᐃᓚᖏᓐᓂ ᓄᓇᓕᐅᔪᑦ ᐃᓗᐊᓐᓂ ᐱᔾᔪᑎᒋᓪᓗᒍ ᐃᓄᒻᒥᒃ 
ᐊᓯᐅᓯᒪᔪᖃᕋᔭᖅᐸᑦ ᖃᐅᔨᒋᐊᕐᕕᒋᔪᓐᓇᕐᓂᐊᖖᒋᓐᓇᑦᓯᐅᒃ ᐅᕝᕙᓘᓐᓃᑦ ᖃᐅᔨᒪᓚᖖᒋᓐᓇᕕᑦ ᓇᓃᑦᓴᕆᐊᖏᑕ ᓄᓇᒥ. 
ᑕᐃᒪᓕ ᑕᐃᒪᓐᓇᐃᑦᑑᓪᓗᑎᒃ ᑐᓗᖅᑕᕐᕕᐅᔪᑦ ᐱᔭᕆᑐᔫᓕᖅᐸᒻᒪᑕ ᓄᓇᓕᐅᔪᓄᑦ ᓈᒻᒪᑦᓯᐊᖅᑐᑎᒍᑦ 
ᐃᑲᔪᕈᑎᒃᓴᖃᖖᒋᑦᑐᓄᑦ.  
 
ᑐᕌᖓᑎᓪᓗᒍ ᐱᓕᕆᐊᒃᓴᑲᓪᓚᐅᓂᐊᖅᑐᓄᑦ ᓴᓇᕐᕈᑏᑦ ᐊᑐᖅᑕᐅᕙᖁᓪᓗᒋᑦ ᐱᐅᓯᑐᖃᕐᒥ ᐊᒻᒪᓗ 
ᐃᓕᓐᓂᐊᖅᑎᑦᑎᕙᓐᓂᕐᓂ ᓈᒻᒪᒃᑐᑎᒍᑦ, ᒪᑯᐊ ᓴᖅᑭᑕᐅᖃᑦᑕᓚᐅᖅᐳᑦ ᐃᓚᒋᔭᐅᖃᑕᐅᔪᓂᑦ:  
 
“ᐊᒥᓱᒻᒪᕆᐅᓕᕐᒪᑕ ᓴᓇᕐᕈᑎᒃᓴᐃᑦ ᐅᐊᔭᒨᖅᑐᑦ ᐊᑐᕈᓐᓇᖅᐸᓕᖅᑕᕗᑦ ᖃᕆᑕᐅᔭᑎᒎᖅᑰᕈᑎᑎᒍᑦ 
ᐊᑐᖅᐸᒃᓯᒪᖖᒋᒃᑲᓗᐊᕈᑎᒍᓘᓐᓃᑦ ᐅᕝᕙᓘᓐᓃᑦ ᐊᔪᖖᒋᓐᓂᖃᕐᕕᒋᖖᒋᒃᑲᓗᐊᕈᑦᑎᒍ ᐱᔾᔪᑎᒋᓪᓗᒍ ᐃᑲᔪᕈᑎᒃᓴᖃᕐᒪᑕ 
ᐊᒻᒪᓗ ᓴᓇᕐᕈᑎᒃᓴᖃᓕᕐᒪᑕ ᐊᑐᐃᓐᓇᐅᑎᑕᐅᓕᖅᑐᓂᒃ. ᐃᓄᐃᑦ ᐅᖃᓪᓚᖃᑎᒌᒃᐸᓐᓂᖏᑦ ᐱᑕᖃᓗᐊᕈᖕᓃᖅᓯᒪᓕᕐᒪᑦ. 
ᐃᓄᐃᑦ ᐃᓄᒋᐊᖖᖏᑦᑐᓂᕐᒥᐅᖑᔪᑦ ᐳᓛᖃᑎᒌᓗᐊᖅᐸᒍᖕᓃᕐᒪᑕ ᑕᐃᔅᓱᒪᓂᑎᑐᑦ, ᑕᐃᒪᓕ ᑕᒪᒃᑯᐊ ᐃᓅᖃᑎᒌᒃᑐᑦ 
ᐅᖓᓯᒃᓯᕙᓪᓕᐊᖅᑰᔨᔾᔪᑎᒋᓕᕐᒪᒋᑦ ᐊᓯᒥᓐᓂᑦ, ᓴᓇᕐᕈᑎᓕᕆᔾᔪᑎᓂᒃ ᐊᑐᖅᐸᓪᓕᐊᓕᕐᓂᕗᑦ ᐊᖏᒡᓕᕙᓪᓕᐊᓂᖏᑦ 
ᒪᓕᒃᓱᒋᑦ.” ᑎᐊᕆᒃ ᐹᑐᓪ, ᐊᖑᓇᓱᒃᑎ, ᓴᓇᐅᒐᓕᐅᖅᑎ, ᐊᒻᒪᓗ ᓄᓇᖅᑲᑎᒋᔭᐅᔪᖅ ᕆᒍᓕᑦᒥ  
 
“ᐊᐱᖅᓱᐃᓂᖃᕆᐊᖃᕋᑦᑕ ᓱᓕ ᐱᓕᕆᖃᑕᐅᑎᑦᓯᓂᖅᑎᒍᑦ ᐃᓄᓐᓂᒃ ᐃᓛᒃᑰᖓᑎᓪᓗᒋᑦ ᐊᒻᒪᓗ ᓇᖕᒥᓂᖅ ᐊᒻᒪᓗ 
ᐱᑕᖃᓕᕐᑎᑦᓯᕝᕕᐅᓯᒪᔪᑎᒍᑦ ᐃᓚᒋᔭᐅᖃᑕᐅᔪᓐᓇᕐᓂᖏᓐᓂ ᐃᓕᓐᓂᐊᕈᑎᖃᖅᐸᓪᓕᐊᓂᕐᓄᑦ ᓇᖕᒥᓂᖅ 
ᐃᓱᒪᒋᔭᖃᕐᓂᕐᒥᓐᓂᒃ, ᐃᒃᐱᒍᓱᓐᓂᕐᒥᓐᓂᒃ, ᐊᒻᒪᓗ ᐃᓱᒫᓗᒍᑎᖃᕐᕕᒋᔭᒥᓐᓂᒃ ᐃᓅᖃᑎᒌᒃᑑᓗᑎᒃ ᑕᒪᒃᑯᐊ 
ᐃᓕᓐᓂᐊᕐᓂᓕᕆᓂᕐᓄᑦ ᐱᓕᕆᐊᖑᕙᓪᓕᐊᔪᑦ ᕿᒥᕐᕈᔭᐅᓯᒪᖁᓪᓗᒋᑦ ᓴᖅᑮᓯᒪᓕᕈᑎᐅᓂᐊᕐᓗᑎᒃ, ᐱᔾᔪᑎᒋᓪᓗᒍ 
ᐊᑦᑕᑕᖅᓯᒪᓕᖅᑎᒃᑲᓗᐊᕈᑦᑎᒍ ᑕᒪᕐᒥᓕᒫᖅ ᐃᓕᓐᓂᐊᕐᕕᐅᔪᐃᑦ ᑲᓇᑕᒥ 5G Wi-Fi-ᖑᔪᑎᒍᑦ ᖃᕆᑕᐅᔭᓕᕆᔾᔪᑎᓄᑦ 
ᐱᑕᖃᐅᒻᒪᕆᒃᑐᓂᒃ ᓱᓇᑐᐃᓐᓇᓂᒃ ᐃᓕᓐᓂᐊᕈᑎᐅᔪᓐᓇᖅᑐᓂᒃ ᑭᓯᐊᓂᓗ ᑕᐃᒪᓐᓇᐃᒃᑲᓗᐊᕐᒥᑎᓪᓗᒋᑦ 
ᐅᑎᑐᐃᓐᓇᖅᐸᒃᑲᑦᑕ ᑐᖖᒐᕝᕕᖁᑎᐅᔪᓄᑦ ᑕᒪᒃᑯᓄᖓ, ᑲᑎᑕᐅᓯᒪᓕᖅᑎᒋᐊᖃᕐᒪᑕ ᐱᐅᓂᖅᐸᐅᔪᑎᒍᑦ 
ᑐᓴᒐᔅᓴᖁᑎᐅᔪᓄᑦ ᐊᒻᒪᓗ ᐱᐅᓂᖅᐸᐅᔪᑎᒍᑦ ᐊᑐᐃᓐᓇᐅᑎᑕᐅᔪᓄᑦ ᑐᑭᓯᒋᐊᕐᕕᒃᓴᖁᑎᐅᔪᓄᑦ ᐱᔪᓐᓇᖅᓯᖁᓪᓗᑕ 
ᐃᓕᓐᓂᐊᖅᑎᑦᑎᔾᔪᑎᓄᑦ ᐱᓕᕆᓂᖃᕐᕕᐅᔪᓐᓇᕐᓗᑎᒃ ᐃᓄᓐᓄᑦ ᓄᓇᓕᐅᔪᐃᑦ ᖁᑦᓯᖕᓂᖏᑎᒍᑦ.” ᔫᕼᐋᓐ ᓯᑐᕉᒪᓐ, 
ᓄᓇᓕᐅᔪᒥ ᐃᓕᓴᐃᔨ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᑕᖅ, ISR-ᑯᓐᓂ 

3) ᐊᑐᐃᓐᓇᐅᓂᖏᑦ, ᓇᖕᒥᓂᖃᖅᑎᐅᓂᖅ, ᐊᒥᖅᑲᖃᑦᑕᕐᓂᖅ, ᐊᒻᒪᓗ ᑐᑭᓯᒋᐊᕐᕕᒃᓴᖁᑎᐅᔪᑦ 
ᑐᖅᑯᐊᖃᕐᕕᖏᑦ (ᑕᕆᐅᒥᒃ ᖃᐅᔨᒪᓂᖃᕐᓃᑦ)  
 
ᐃᓛᓗ ᐊᖏᔪᒻᒪᕆᐊᓗᒻᒥᒃ ᑕᕆᐅᒧ ᖃᐅᔨᒪᓂᖅᑕᖃᕋᓗᐊᖅᑎᓪᓗᒍ ᓄᓇᓕᐅᔪᓂ, ᑕᒪᕐᒥᒃ ᓄᓇᖅᑲᑎᒌᖑᔪᓄᑦ 
ᐊᑐᐃᓐᓇᐅᕙᖖᒋᒻᒪᑕ ᐱᓯᒪᓕᖅᑕᐅᔪᓐᓇᖅᑐᑦ. ᐊᒻᒪᓗᒃᑲᓐᓂᖅ, ᖃᓪᓗᓈᑦ ᓄᓇᖏᓐᓂᕐᒥᐅᓂᑦ ᐱᓕᕆᖃᑎᒋᔭᐅᔪᓂᒃ 
ᐱᓕᕆᖃᑎᖃᕐᓂᐅᕙᒃᑐ ᐱᑕᖃᓕᖅᑎᑦᓯᔪᓐᓇᕐᒪᑕ ᐃᒪᓐᓇ ᖃᐅᔨᒪᔨᒻᒪᕆᓐᓂᑦ ᖃᐅᔨᒪᔭᐅᔪᓂᒃ ᑲᑎᖅᓱᐃᓯᒪᓕᕐᓗᑎᒃ 
ᐊᒻᒪᓗ ᐱᔭᐅᓯᒪᓕᕐᓗᑎᒃ ᓄᓇᓕᐅᔪᓂᑦ, ᑭᓯᐊᓂᓗ ᓇᓕᖏᓐᓂᓪᓘᓐᓃᑦ ᖃᓄᐃᓕᖓᓕᕐᓂᖏᓐᓂᑦ 
ᑐᓴᖅᑎᑕᐅᓯᒪᓕᕐᓂᐊᖖᒋᓪᓗᑎᒃ. ᑕᐃᒪᓐᓇᐃᓱᓐᓇᕐᓂᖓ ᐱᔾᔪᑎᐅᓪᓗᓂ ᖃᐅᔨᒪᓂᐅᔪᑦ 
ᐊᑐᓕᖅᑎᑕᐅᓯᒪᓕᕈᓐᓇᖅᐸᖖᒋᒻᒪᑕ ᐃᑲᔪᕈᑎᐅᓕᕐᓂᐊᕐᓗᑎᒃ ᓄᓇᓕᐅᔪᓄᑦ. ᐊᑖᓂ ᓇᐃᓈᖅᓯᒪᓪᓗᒋᑦ 
ᐆᒃᑐᕋᐅᑎᐅᕗᑦ ᐃᓱᒪᔾᔪᓯᐅᔪᓄᑦ ᐊᒥᖅᑲᕐᑕᐅᓚᐅᖅᑐᓂᑦ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᖅᑕᐅᔪᓄᑦ 
ᐃᓚᒋᔭᐅᓚᐅᖅᑐᓂᑦ:   
 

“ᐊᒥᓱᒻᒪᕆᐊᓗᐃᑦ [ᖃᐅᔨᓴᐃᔭᖅᑐᖅᓯᒪᔪᑦ] ᑎᑭᑉᐸᒻᒪᑕ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᒋᓂᐊᖅᑕᒥᓐᓂᒃ ᐱᓯᒪᓕᖅᐸᒃᑐᑦ 
ᐊᒻᒪᓗ ᓄᓇᖅᑲᑎᒌᖑᔪᓂᒃ ᑐᓴᖅᑎᑦᑎᓗᐊᖅᐸᒐᑎᒃ ᓱᓇᓕᕆᔾᔪᑎᐅᓕᕐᓂᐊᕐᓂᖏᓐᓄᑦ, ᐊᒻᒪᓗ 
ᑕᐃᒪᓐᓇᐃᑉᐸᑲᓗᐊᕐᓱᓂ ᐊᓯᔾᔨᖅᐸᓪᓕᐊᓕᕐᒥᔫᒐᓗᐊᖅ. ᐊᖑᓇᓱᒃᑎᑦ ᐊᒻᒪᓗ ᒥᑭᒋᐊᖅᑎᒃᑯᑦ ᑲᑎᒪᔨᕋᓛᖏᑦ 
ᐃᓄᓐᓂᒃ ᐱᓕᕆᐊᖃᖅᑎᑦᓯᓕᕐᓱᑎᒃ ᐱᓕᕆᔨᐅᓕᖅᑐᓂᒃ ᖃᐅᔨᓴᐃᓂᖃᕈᒪᓪᓗᑎᒃ ᑐᒃᓯᕋᐅᑎᖃᖅᓯᒪᔪᓂᒃ 
ᖃᐅᑕᒫᑦ, ᐊᒻᒪᓗ ᐃᓚᒋᔭᐅᓂᖅᓴᐅᕙᓪᓕᐊᓕᕐᓱᑎᒃ ᐱᓕᕆᓂᐅᔪᓄᑦ ᖃᐅᔨᓴᐃᓂᕐᒥ ᐊᒻᒪᓗ ᖃᓄᖅ 
ᐱᓕᕆᐊᖑᔭᕆᐊᖃᕐᓂᖏᑕ ᐊᕕᒃᑐᖅᓯᒪᓂᕆᔭᑦᑕ ᐃᓗᐊᓂ ᐊᒻᒪᓗ ᐃᒻᒪᖄ ᐊᖏᓂᖅᓴᐅᔪᒥᒃ 
ᐃᓚᒋᔭᐅᖃᑕᐅᓕᖅᓱᑎᒃ ᖃᓄᖅ ᐱᓕᕆᐊᖑᔭᕆᐊᖃᕐᓂᖏᓐᓂ. ᐊᒻᒪᓗ ᓇᖕᒥᓂᖅ ᐃᓱᒪᒋᕙᕋ 
ᑕᐃᒪᓐᓇᐃᑦᓴᕆᐊᖃᓚᐅᕋᓗᐊᕐᒪᑦ ᐱᒋᐊᖖᒐᕕᒋᒪᐅᖅᑕᖓᓂᑦ. ᑕᐅᕗᖓ ᑎᑭᑉᐸᓕᐊᓕᖅᑐᒍᑦ, 
ᓱᒃᑲᐃᑦᑐᒥᐅᒐᓗᐊᖅ, ᑭᓯᐊᓂᓕ ᐊᖖᒍᑎᕙᓪᓕᐊᕕᒋᓕᖅᑕᕗᑦ.” - ᑕᒡᓚᔅ ᐃᓴᒍᖅ, ᐃᓅᕕᖕᒥᐅᑕᖅ ᐊᖑᓇᓱᒃᑎ 
ᐊᒻᒪᓗ 2015-ᒥ ᐅᑭᐅᖅᑕᖅᑐᒥ ᑐᑭᓯᓂᐊᖅᑎᒃᑯᑦ ᐃᓄᐃᑦ ᐃᓕᑕᕆᔭᐅᔾᔪᑎᖓᓂᒃ ᓵᓚᒃᓴᐅᑎᖃᓚᐅᕐᑐᖅ  
 
“ᐊᖏᔪᒻᒪᕆᒻᒥᒃ ᑐᓗᖅᑕᕐᕕᐅᕙᓐᓂᖓ ᑕᕆᐅᓕᕆᓂᕐᒥ ᐱᓕᕆᐊᓄᑦ ᓇᓗᓇᖖᒋᒻᒪᑦ 
ᐊᑐᐃᓐᓇᐅᑎᑕᐅᕙᖖᒋᓐᓂᖓ, ᖃᐅᔨᒪᓪᓗᓂ ᓱᓇᑕᖃᕆᐊᖓᓄᑦ ᐊᒻᒪᓗ ᐱᓕᕆᕝᕕᖃᖖᒋᓪᓗᓂ.” - ᑕᔅᑎᓐ 
ᕙᐃᓚᓐ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ  
 
“ᑭᓯᐊᓂ ᑖᓱᒪ ᐃᓚᒋᔭᐅᖃᑕᐅᓗᓂ [ᖃᐅᔨᒪᓂᐅᔪᑦ], ᐊᑐᐃᓐᓇᐅᑎᑕᐅᓂᖓ ᐊᒻᒪᓗ 
ᑎᑎᕋᖅᑕᐅᓯᒪᖃᑕᐅᓕᕐᓗᑎᒃ ᓯᕗᓂᑦᑎᓐᓂ ᐊᑐᖅᑕᐅᔪᓐᓇᕐᓂᐊᕐᒪᑕ, ᐊᒻᒪᓗ ᖃᓄᖅ ᐊᔾᔨᒌᓐᓂᖃᕐᑑᓂᖏᓂᒃ 
ᓯᕗᓂᑦᑎᓐᓂ ᖃᐅᔨᒋᐊᖅᑕᐅᔪᓐᓇᕐᓂᐊᕐᒪᑕ, ᐊᒻᒪᓗ ᑐᖖᒐᕝᕕᓕᐅᖅᑕᐅᓯᒪᓕᕐᓗᑎᒃ 
ᐱᓕᕆᓂᖃᕐᕕᐅᔪᓐᓇᕐᓂᐊᕐᒪᑕ ᓲᕐᓗ ᐋᖅᑭᒃᑕᐅᓯᒪᓂᖏᑎᒍᑦ ᐅᓪᓗᒥᐅᑎᓪᓗᒍ ᐊᒻᒪᓗ ᖃᓄᖅ 
ᑕᐅᑦᑐᖃᓕᕋᔭᕐᓂᖓᑕ ᓯᕗᓂᑦᑎᓐᓂ.”  - ᔮᑭ ᑭᑦ, ᐃᓕᓐᓂᐊᕐᓂᓕᕆᓂᕐᒥ ᐋᖅᑭᒃᓱᐃᔨ, ᐅᑭᐅᖅᑕᖅᑐᒥ 
ᒥᑎᓕᕆᔨᒃᑯᑦ ᑎᒥᖁᑎᖓᑦ  
 
“ᖃᐅᔨᒪᓂᒃᑲᓐᓂᕐᓂᒃ ᓇᓕᖅᑲᐅᑎᑦᑎᓂᕐᒧᑦ ᐱᔾᔪᑎᖃᖅᑐᓂᒃ ᐃᑲᔪᕈᑎᒃᓴᓄᑦ ᐊᑐᐃᓐᓇᐅᑎᑕᐅᓯᒪᔪᓄᑦ 
ᐊᖏᔪᐊᓗᒻᒥᒃ ᐊᑐᕐᓂᖃᖅᑎᑕᐅᓇᔭᕐᒪᑕ ᓄᓇᑦᓯᐊᕗᒻᒥᐅᓂ, ᑭᓯᐊᓂᓗ ᐊᓯᖏᓄᑦᑕᐅᖅ ᐃᓄᐃᑦ 
ᓄᓇᖓᓂᕐᒥᐅᖑᔪᓄᑦ. ᖃᐅᔨᒪᓂᕐᓂᒃ ᐱᑕᖃᓕᒃᑲᓐᓂᕆᐊᖃᖅᑐᖅ ᖃᓄᖅ ᑲᑐᔾᔨᖃᑎᒌᖑᔪᐃᑦ ᐱᓯᒪᓕᖅᐸᒻᒪᖔᑕ 
ᐊᑐᐃᓐᓇᐅᔪᓄᑦ ᑮᓇᐅᔭᖁᑎᒃᓴᐅᕙᒃᑐᓄᑦ ᐱᔾᔪᑎᖃᖅᑐᓄᑦ ᐊᒻᒪᓗ ᓇᑭᑦ ᑮᓇᐅᔭᖁᑎᒃᓴᑦ ᐊᑐᖅᑕᐅᕙᓪᓕᐊᔪᑦ 
ᐃᓕᔭᐅᓯᒪᓕᖅᐸᒻᒪᖔᑕ ᐊᒻᒪᓗ ᑭᒃᑯᑦ ᐃᑲᔪᕈᑎᒃᓴᓂᒃ ᐱᓯᒪᓕᖅᑎᑕᐅᕙᓐᓂᖏᑕ ᑕᒪᒃᑯᓇᖖᒐᑦ 
ᑮᓇᐅᔭᖁᑎᒃᓴᐅᔪᓂᑦ. ᐃᓱᒪᕗᖓ ᖃᐅᔨᒪᓂᐅᔪᓂᒃ ᐊᒥᖅᑲᕈᑎᖃᖅᐸᓐᓂᐅᔪᑦ ᑕᒪᒃᑯᓄᖓ 
ᓇᓕᖅᑲᐅᑎᑦᓯᕙᖖᖏᓐᓂᕐᓄᑦ ᐱᑕᖃᕋᔭᖅᐸᑦ ᐊᖏᓂᖅᓴᐅᔪᒥᒃ ᐃᑲᔪᕈᑎᐅᓕᕋᔭᕐᓂᖏᑕ 
ᐊᑐᐃᓐᓇᐅᑎᑕᐅᓂᖏᓐᓄᑦ ᐊᒻᒪᓗ ᐊᖏᓂᖅᓴᐅᓕᕋᔭᕐᒪᑕ ᐃᑲᔪᖅᑕᐅᕙᓐᓂᖏᑦ [ᓄᓇᓕᒋᔭᐅᔪᐃᑦ].”- ᔭᐃᒥ 
ᓯᓄᒃ, ᐊᓪᓚᕕᖕᒥ ᐃᓱᒪᑕᖅ, ᑑᕐᖓᑦ ᐃᖅᑲᓇᐃᔭᕐᕕᖓᑦ   

 
4) ᐊᐅᓚᑦᓯᓂᖃᕐᕕᐅᔪᓄᑦ, ᐃᖅᑲᓇᐃᔭᕐᕕᓐᓄᑦ, ᐊᒻᒪᓗ ᐱᓕᕆᔾᔪᑎᓄᑦ ᑐᓗᖅᑕᕐᕕᐅᔪᑦ  

ᐊᐅᓚᑦᓯᓂᕆᔭᐅᔪᑦ, ᐃᓱᒪᓕᐅᕈᑎᖃᖅᐸᓐᓃᑦ, ᐊᒻᒪᓗ ᖃᐅᔨᒪᓂᕆᔭᐅᔪᑦ ᑕᕆᐅᒧᑦ ᒪᓕᒃᑎᑕᐅᓯᒪᒐᔪᒻᒪᑕ 
ᐃᖅᑲᓇᐃᔭᕐᕕᓐᓂ ᑐᖖᒐᕝᕕᖁᑎᒋᔭᐅᔪᓄᑦ. ᓇᓂᓯᓯᒪᓕᕆᐊᒥᒃ ᐊᐅᓚᑦᓯᓂᖃᕋᓱᓪᓗᓂ ᓄᓇᓕᐅᔪᒥ, 
ᐊᕕᒃᑐᖅᓯᒪᓂᐅᔪᒥ, ᐊᒻᒪᓗ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᕕᒋᔭᖏᓐᓂ, ᐅᕝᕙᓘᓐᓃᑦ ᓄᓇᓕᕆᓂᕐᒧᑦ-ᒐᕙᒪᓕᕆᓂᕐᒧᑦ 
ᑭᒡᓕᖃᓕᕐᕕᐅᔪᓄᑦ ᐊᓯᖏᓐᓄᑦ ᐊᔪᓕᕈᑎᐅᕙᒍᓐᓇᕐᒪᑕ ᑲᔪᓯᑎᑕᐅᓯᒪᓕᕆᐊᖏᓐᓂ ᐱᓕᕆᐊᖑᓕᖅᓯᒪᔪᓄᑦ. 
ᐊᒻᒪᓗᒃᑲᓐᓂᖅ, ᑕᒪᒃᑯᐊ ᐊᐅᓚᑦᓯᓂᖃᕐᕕᐅᔪᓄᑦ, ᐃᖅᑲᓴᐃᔭᕐᕕᓐᓄᑦ ᐊᒻᒪᓗ ᐱᓕᕆᔾᔪᑎᓄᑦ ᑐᓗᖅᑕᕐᕕᐅᔪᑦ 
ᐊᑕᕝᕕᒋᑐᕋᐅᒐᔪᒃᑑᓪᓗᑎᒃ, ᐱᓕᕆᓂᖃᕐᓂᕐᓂ ᑕᒪᕐᒥᒃ ᐊᑐᖅᑕᐅᔭᕆᐊᖃᖅᐸᒃᓱᑎᒃ, ᐊᒻᒪᓗ ᓱᒃᑲᐃᓕᔾᔪᑎᐅᔪᓐᓇᕐᓱᑎᒃ 
ᓯᕗᒻᒧᒋᐊᖅᑎᑕᐅᓇᓱᓐᓂᖏᓂ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᓯᒋᐊᕐᓂᐅᔪᓄᑦ (OL).  
 
ᓲᕐᓗ, ᓄᓇᕕᖕᒥ ᑕᕆᐅᑉ ᐊᕕᒃᑐᖅᓯᒪᓂᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓯᕗᓪᓕᕐᒥᒃ ᑲᑎᖖᒐᓂᖃᓚᐅᕐᓱᑎᒃ 2009-ᒥ 
ᐱᒋᐊᖅᑎᑦᑎᓯᓂᐊᕐᓂᕐᒧᑦ ᑕᕆᐅᒥᒃ ᐊᐅᓚᑦᓯᖃᑎᒌᓐᓂᓕᕆᓂᕐᒧᑦ ᐃᒪᕐᓂᒃ ᓄᓇᕕᐅᑉ ᑕᕆᑦ ᓯᒡᔭᖓᑕ ᐅᖓᑖᓃᑦᑐᓂᒃ, 
ᐊᐅᓚᑦᓯᓂᖃᕐᕕᐅᔪᓂ ᑐᓗᖅᑕᕐᕕᐅᔪᓄᑦ ᑎᑭᓯᒪᓕᓚᐅᕐᒪᑕ ᓱᒃᑲᐃᓕᕈᑎᐅᓪᓗᑎᒃᓗ ᓯᕗᒻᒧᒋᐊᕈᑎᐅᔪᓄᑦ 
ᐆᒪᔪᓕᕆᓂᕐᒥ ᐊᐅᓚᑦᓯᓂᐅᔪᓂ. ᒫᒃ ᐹᔅᑐᕐᕕᐅᓪᑦ, ᑲᑎᒪᔨᑦ ᐊᓪᓚᕕᐊᓂ ᐃᓱᒪᑕᕆᔭᐅᔪᖅ, ᓇᓗᓇᐃᔭᐃᒪᐅᕐᒪᑦ 
ᐱᓕᕆᖃᑎᒌᓐᓂᐅᔪᑦ ᐱᒻᒪᕆᐅᔫᓂᖓᑕ ᐊᒻᒪᓗ ᑐᓗᖅᑕᕐᕕᐅᔪᓂᒃ ᐲᔭᐃᓯᒪᓕᕆᐊᖃᕐᓂᕐᓄᑦ: “ᐅᕙᑦᑎᓐᓄᑦ 
ᐱᒻᒪᕆᐅᓗᐊᕐᒪᑕ ᑲᔪᓯᑎᑕᐅᓯᒪᓂᖏᓂ ᐱᓕᕆᖃᑎᖃᖅᐸᓐᓂᕐᓄᑦ ᑎᒥᖁᑎᒋᔭᐅᔪᓂᒃ ᐊᔾᔨᒋᔭᖏᓄᑦ 
ᐱᓯᒪᒪᕈᒪᓂᖃᖅᑐᓄᑦ. ᐱᒋᐊᓵᕐᑎᑕᐅᓂᑰᓪᓗᑕ ᑲᑐᔾᔨᖃᑎᒌᖑᒐᑦᑕ, ᐊᒻᒪᓗ ᑕᒪᕐᒥᑲᓴᒃ ᒐᕙᒪᐅᔪᓂ 
ᐃᖅᑲᓇᐃᔭᕐᕕᒋᔭᐅᔪᑦ ᓄᑖᑎᒍᑦ ᐱᓕᕆᓂᖃᓕᖅᓯᒪᓪᓗᑎᒃ ᓄᓇᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂᒃ. ᑕᐃᒪᓕ, 
ᐊᖏᔪᐊᓗᒻᒥᒃ ᐊᑐᓕᖅᑎᑦᓯᒋᐊᕐᓂᖃᕐᓱᑎᒃ ᐃᓕᖓᓐᓂᖃᓕᖅᓯᒪᒻᒪᑕ ᓇᐅᒃᑯᑦ ᐱᓕᕆᖃᑎᒌᒍᓐᓇᕆᐊᑦᑎᓐᓄᑦ ᐊᒻᒪᓗ 
ᖃᐅᔨᓯᒪᓕᕆᐊᕐᓗᒋᑦ ᐊᑐᕐᓂᖃᕐᓂᕆᔭᐅᔪᐃᑦ ᐊᐅᓚᑦᓯᓂᖃᕐᕕᐅᔪᓄᑦ ᐱᔾᔪᑎᖃᕈᑎᐅᔪᑦ 
ᓱᒃᑲᐃᓕᒋᐊᕈᑎᐅᓂᐊᖅᑎᓐᓇᒋᑦ ᐱᓕᕆᐊᓄᑦ ᐱᒻᒪᕆᐅᓗᐊᖅᑎᑕᐅᔪᓄᑦ ᐆᒪᔪᓕᕆᓂᕐᓂ ᐊᒻᒪᓗ ᓇᔪᖅᑕᐅᕙᒃᑐᓄᑦ 
ᐊᒻᒪᓗ ᑕᕆᐅᓕᕆᓂᕐᒥ, ᐊᒻᒪᓗ ᐃᓄᖏᓐᓄᑦ ᑕᕆᐅᒧᑦ ᑐᖖᒐᕝᕕᖃᖅᐸᒃᑐᓄᑦ.”  

 
ᐊᔾᔨᑲᓴᖓᓂᒃ ᐅᔾᔨᕈᓱᓐᓂᖃᓚᐅᕐᒥᔪᖅ ᒪᐃᑯᓪ ᐱᐊᕆᑦ, ᐃᓱᒪᑕᐅᔪᒧᑦ ᐃᓚᒋᔭᐅᖃᑕᐅᔪᖅ ᐱᕈᒃᑲᓐᓂᕈᓐᓇᖅᑐᓕᕆᔨᑦ, 
ᐊᕙᑎᓕᕆᔨᑦ, ᓄᓇᐃᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ, ᑲᑎᕕᒃ ᐊᕕᒃᑐᖅᓯᒪᓂᖓᓂ 
ᒐᕙᒪᒃᑯᓐᓄᑦ, “ᐃᓱᒪᕗᖓ ᐊᖏᓂᖅᓴᒻᒪᕆᒻᒥᒃ ᑐᓴᐅᒪᖃᑦᑕᐅᑎᓂᐅᔪᓂ ᐊᑕᕝᕕᒋᑐᕋᐅᓐᓂᕐᓂᒃ 
ᐱᑕᖃᓕᕆᐊᖃᕋᓱᒋᓪᓗᒍ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᒋᔭᐅᔪᓂ ᓇᓪᓕᐊᓂ ᐊᕕᒃᑐᖅᓯᒪᓂᖏᓐᓃᒃᑲᓗᐊᖅᐸᑕ. 
ᐃᓚᖏᑦ ᑕᒪᒃᑯᐊ ᒐᕙᒪᒃᑯᓐᓂ ᐊᐅᓚᑦᓯᓂᖃᕐᕕᐅᔪᓂ ᑭᒡᓕᒋᔭᐅᑎᑕᐅᓯᒪᔪᑦ ᐊᔪᓕᕈᑎᐅᒐᔪᒻᒪᑕ.”  
 
ᒐᕙᒪᑐᖃᒃᑯᓐᓂ ᐱᓕᕆᔾᔪᑎᓂ ᑐᓗᖅᑕᖅᕕᖃᕐᒪᑕ ᐃᓱᒪᒃᓴᖅᓯᐅᕈᑎᐅᓕᖅᓯᒪᔪᓂᒃ. ᐱᓗᐊᖅᑐᒥᒃ, ᕌᐳᕐᑦ ᔭᖕ, 
ᐃᖅᑲᓇᐃᔭᕐᕕᒻᒥ ᐊᐅᓚᑦᓯᔨᐅᔪᖅ, ᐃᖃᓪᓕᕿᔨᒃᑯᑦ ᐊᒻᒪᓗ ᑕᕆᐅᓕᕆᔨᒃᑯᓐᓂ (DFO), ᐅᔾᔨᕈᓱᓚᐅᕐᒪᑕ 
ᐱᔭᕆᑐᔫᓪᓗᑎᒃ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑎᐅᔪᐃᑦ ᐱᓕᕆᐊᒃᓴᖃᓕᖅᐸᓐᓂᖏᓂᒃ ᓴᐳᔾᔨᒋᐊᕐᓂᕐᒥᓐᓂ 
ᐊᓯᔾᔨᖅᑎᑕᐅᓯᒪᓕᕈᒪᓂᕐᓄᑦ ᓇᖕᒥᓂᖅ ᐃᖅᑲᓇᐃᔭᕐᕕᒋᔭᒥᑦᑕ ᐃᓗᐊᓐᓂ: “ᐃᓱᒪᕗᖓ ᐱᓕᕆᐊᖃᖃᑎᒋᕙᒃᑕᕗᑦ 
ᑐᑭᓯᐅᒪᓕᕆᐊᖃᕐᓂᖏᑕ ᐊᒃᑐᐃᓯᒪᓕᖅᐸᒻᒪᑕ ᐃᖅᑲᓇᐃᔭᕐᕕᐅᔪᒥ [DFO-ᑯᓐᓂ]. ᐅᖃᐅᓯᒃᓴᕆᕙᒃᑕᖏᑦ 
ᐱᒻᒪᕆᐅᔪᒻᒪᕆᐅᕙᒻᒪᑕ ᑐᓴᐅᒪᓕᖅᑎᑦᑎᔭᕆᐊᖃᕐᓂᕐᓄᑦ ᓯᕗᓪᓕᖅᐸᐅᑎᑕᐅᖁᔭᒥᓐᓂᒃ-ᐅᕝᕙᓘᓐᓃᑦ 
ᑐᑭᓯᐅᒪᓕᕆᐊᖃᕐᓂᖏᓐᓄᑦ ᖃᓄᖅ ᐱᓕᕆᔾᔪᑎᒃᓴᐅᔪᑦ ᐃᖏᕐᕋᓂᖃᓕᕐᒪᖔᑕ. ᑕᐃᒪᓕ ᐊᓯᔾᔩᓯᒪᓕᕐᓂᐊᕈᑦᑕ 
ᐱᒋᐊᖅᑎᑕᐅᔭᕆᐊᖃᕐᒪᑕ ᐃᓄᐃᑦ ᐱᓯᒪᓕᕈᒪᓂᖏᓐᓂᑦ ᓯᓚᑖᓂᑦ ᐃᖅᑲᓇᐃᔭᕐᕕᐅᑉ.” ᐅᖃᓪᓚᐅᓯᖃᒃᑲᓐᓂᓕᓚᐅᕐᑐᖅ 
ᓇᓗᓇᐃᔭᐃᓪᓗᓂ ᐱᓕᕆᔾᔪᑎᓄᑦ ᑐᓗᖅᑕᕐᕕᒋᔭᐅᔪᓄᑦ, ᑕᐃᒪᓗ ᐊᑕᐃᓐᓇᖅᑐᒥᒃ ᐃᖅᑲᓇᐃᔭᓕᕐᕕᐅᔪᑦ ᒐᕙᒪᑐᖃᒃᑯᑦ 
ᐃᖅᑲᓇᐃᔭᕐᕕᖏᓐᓂ ᓱᓕᓂᕋᐃᔾᔪᑎᐅᕙᒻᒪᑕ ᓯᓚᑦᑐᖅᓴᕐᕕᓐᒥ ᐃᓕᓐᓂᐊᕌᓂᒍᑎᖃᕐᓯᒪᓂᕐᓄᑦ ᐅᕝᕙᓘᓐᓃᑦ ᐊᓯᖏᓄᑦ 
ᖃᓪᓗᓈᑦ ᓄᓇᖓᓐᓂᕐᒥᐅᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᐊᖑᓯᒪᔭᕆᐊᖃᕈᑎᓂᒃ ᐃᖅᑲᓇᐃᔭᖅᑎᑖᕐᓯᒪᓕᕆᐊᒥᒃ 
ᐃᓄᓐᓂᒃ ᐊᔪᓕᕈᑎᒋᔭᐅᕙᑦᑐᓂᒃ ᓯᕗᓕᖅᑎᐅᓂᐊᕐᓗᑎᒃ ᐱᓕᕆᐊᓄᑦ. “ᕿᓂᓕᖅᓯᒪᒐᒪ ᐋᖅᑭᒃᓱᐃᓯᒪᓕᕆᐊᒥᒃ 
ᑲᑐᔾᔨᓂᖃᓕᕈᑎᐅᓇᔭᖅᑐᓂᒃ ᐱᓕᕆᐊᓐᓂ ᖃᓪᓗᓈᓂ ᓯᓚᑦᑐᖅᓴᕐᕕᒋᔭᐅᔪᑦ ᓇᓂᓯᓯᒪᓕᖁᓪᓗᒋᑦ ᓄᑖᑎᒍᑦ 
ᐸᕐᓇᐅᑎᓂᒃ ᐃᓄᓐᓂᒃ ᐱᓕᒻᒪᒃᓴᐃᓯᒪᓕᕈᑎᐅᔪᓐᓇᖅᑐᓂᒃ ᑕᐃᒃᑯᓄᖓ [ᐊᐅᓚᑦᓯᔨᐅᔪᓐᓇᕐᓂᕐᓄᑦ, ᓱᓇᑐᐃᓐᓇᓂᒃ 
ᖃᐅᔨᓴᐃᓂᐅᕙᑦᑐᓂ] ᐱᓯᒪᔭᕆᐊᖃᖅᑎᑕᐅᕙᓐᓂᕐᓄᑦ. [ᒫᓐᓇ] ᑐᖖᒐᕕᖃᓕᖅᓯᒪᒐᑦᑕ ᐱᓗᐊᖅᑐᒥᒃ ᐃᓄᒻᒥᒃ ᐅᑭᐅᓄᑦ 
ᓯᑕᒪᓄᑦ ᐱᓕᕆᐊᖑᓕᖅᓯᒪᔪᒧᑦ ᐃᓚᒋᔭᐅᓕᕋᔭᖅᑐᒥᒃ, ᐃᒪᓐᓇ ᑎᑎᕋᖅᓯᒪᓕᕆᐊᖓᓄᑦ ᐃᓕᓐᓂᐊᕈᒋᔭᒥᓄᑦ 
ᖁᑦᑎᖕᓂᖅᐹᓂᒃ ᑎᑎᕋᖅᓯᒪᔪᓕᐅᖅᓯᒪᓕᕐᓗᓂ ᐊᒻᒪᓗ ᐃᓕᓐᓂᐊᕌᓂᒃᓯᒪᐅᑎᖃᓕᕐᓂᐊᖅᑐᒥᒃ Ph.D.-ᑖᕐᓗᓂ ᐊᒻᒪᓗ 
ᑎᑎᕋᖅᓯᒪᔪᓕᐊᖑᓯᒪᓕᖅᑎᓪᓗᒋᒧᑦ ᐊᒻᒪᓗ ᐊᓯᒃᑲᓐᓂᖏᓂᒃᑕᐅᖅ. ᑕᒪᒃᑯᐊ ᐱᐅᓯᑐᖃᒥ ᓈᒻᒪᐃᓐᓇᖅᐸᖖᒋᒻᒪᑕ. 
ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᖃᓕᕋᔭᖅᐸᑦ ᑕᐃᒫᓐ ᑕᐃᓐᓇ ᐃᓄᒃ ᑕᒪᒃᑯᓂᖓ 

ᐊᔪᖖᒋᓐᓂᖃᓕᕋᔭᕋᓗᐊᕐᒪᑦ, ᐱᓕᒻᒪᒃᓴᐃᔨᐅᔪᓐᓇᕋᔭᕈᑦᑕ ᐃᖅᑲᓇᐃᔭᖅᑎᒋᓗᒋᑦ ᐊᒻᒪᓗ ᖁᕝᕙᓯᒃᓯᒋᐊᖅᑎᓐᓂᐊᕐᓗᒋᑦ 
ᐃᖅᑲᓇᐃᔭᕐᕕᒃᑎᒍᑦ.”  
 
 
ᓯᕗᓪᓃᑦ ᐃᓱᒪᓕᐅᕈᑎᐅᓯᒪᔪᑦ ᐊᑐᓕᖅᑎᑕᐅᖁᔭᐅᓪᓗᑎᒃ ᐊᒻᒪᓗ ᐱᔾᔪᑎᐅᓗᐊᖅᑐᓄᑦ 
ᐅᖃᐅᓯᒃᓴᕆᔭᐅᔪᑦ 
1. ᑐᖖᒐᕝᕕᓕᐅᒃᑲᓐᓂᖅᑕᐅᓂᖏᑦ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ (OL) ᐅᖃᕈᓰᑦ ᑐᑭᒋᔭᖏᑦ 

ᐃᓚᖃᖅᑎᑕᐅᖁᓪᓗᒋᑦ ᐃᓄᐃᑦ ᐃᓱᒪᔾᔪᓯᖏᓂᒃ  

ᑕᒪᕐᒥᑲᓴᒃ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᖅᑕᐅᔪᓄᑦ ᐃᓚᒋᔭᐅᔪᐃᑦ ᐊᒻᒪᓗ ᑎᑎᕋᖅᓯᒪᔪᓕᐊᖑᓯᒪᔪᑦ ᑕᒪᐃᓐᓂᑦ 
ᐃᖅᑲᓇᐃᔭᕐᕕᓐᓂᑦ ᐊᑐᖃᑦᑕᖖᒋᒻᒪᑕ ᐅᖃᕈᓯᕐᒥᒃ “ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᖅ.” ᐃᓛᓗ 
ᐱᓇᓱᐊᕐᓂᒥᓐᓂ, ᐊᒥᓱᑦ ᐱᓕᕆᐊᖑᔪᑦ ᑐᕌᖓᑎᑕᐅᓯᒪᒐᓗᐊᖅᑎᓪᓗᒋᑦ ᐊᖏᒡᓕᒋᐊᖅᑎᑕᐅᓯᒪᓕᖁᓪᓗᒋᑦ 
ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓃᑦ ᐱᓕᕆᓂᖃᕐᓂᕐᒥᒃᑎᒍᑦ ᓯᕗᒻᒧᒃᑎᑕᐅᒋᐊᖅᓯᒪᓕᖁᓪᓗᒋᑦ ᑕᕆᐅᓕᕆᓂᕐᒧᑦ 
ᖃᐅᔨᒪᓂᕆᔭᐅᔪᐃᑦ, ᐊᑐᕐᓂᖃᖅᑎᑕᐅᔪᐃᑦ, ᐊᒻᒪᓗ ᐱᓕᕆᓂᐅᔪᓄᑦ; ᑭᓯᐊᓂᓕ 
ᑐᖖᒐᕝᕕᖁᑎᖃᖅᑎᑕᐅᓯᒪᓕᓚᐅᖖᒋᒻᒪᑕ ᑕᒪᒃᑯᓄᖓ.   

1.1.    ᓇᓗᓇᐃᔭᖅᑕᐅᓯᒪᓕᒃᑲᓐᓂᕐᓗᓂ “ᑕᕆᐅᖅ” ᐃᓚᒋᔭᐅᓕᖅᑎᓪᓗᒋᓪᓗ ᓄᓇ, ᓯᑯ, ᐃᒪᖅ, ᐊᒻᒪᓗ 
ᓯᒡᔭᒋᔭᐅᔪᑦ.  

1.2.    ᑐᖖᒐᕝᕕᒃᓴᓕᐅᒃᑲᓐᓂᕐᓗᒋᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ (OL) ᐅᖃᕈᓯᕐᓄᑦ ᑐᑭᒋᔭᐅᔪᑦ 
ᐃᓕᑕᖅᓯᓯᒪᓕᖅᑎᑕᐅᓗᑎᒃ ᐱᒻᒪᕆᐅᔫᑎᑕᐅᓂᖏᓂᒃ ᐃᓄᐃᑦ ᓄᓇᖓᓐᓂ. ᓲᕐᓗ ᐅᔾᔨᕆᔭᐅᓚᐅᕐᒪᑦ 
ᓲᓐᓂᐊ ᕕᔅᓰᒥᑦ, ᐃᓕᓴᐅᔨᒻᒪᕆᒃ ᐊᒻᒪᓗ ᐃᓄᕕᐊᓗᐃᑦ ᓂᕿᔅᓴᕆᓂᐊᖅᑕᒥᓐᓂᒃ 
ᐱᓯᒪᓕᕈᓐᓇᕐᓂᓕᕆᓂᖏᓐᓄᑦ ᖃᐅᔨᓴᐃᔨ, ᐋᑐᕙ ᓯᓚᑦᑐᖅᓴᕐᕕᖓᓂ, “ᐃᓱᒪᕗᖓ 
ᐊᑕᐃᑦᑎᒃᑰᕐᓂᖃᕐᓗᑎᒃ ᐱᓕᕆᐊᖑᔭᕆᐊᖃᕋᓱᒋᓪᓗᒍ ᐊᒻᒪᓗ ᑕᕝᕙᑲᐅᑎᒋ ᐃᓱᒪᔾᔪᓯᐅᔪᑦ 
ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᓄᑦ, ᐅᕝᕙᓘᓐᓃᑦ ᑕᕆᐅᑉ ᐊᑐᕐᓂᖃᕐᓂᖏᓄᑦ ᐊᒻᒪᓗ 
ᐱᓕᕆᓂᖃᖃᑎᒌᓐᓂᐅᔪᐃᑦ ᓂᓪᓕᐅᓯᐅᓕᖃᑦᑕᕐᓂᐊᖖᒋᒻᒪᑕ. ᐅᖃᓪᓚᐅᓯᕆᖃᑦᑕᕆᐊᖃᕋᑦᑎᒍ.” 

1.3.    ᓇᓂᓯᓯᒪᓕᕐᓗᑎᒃ ᑕᐃᒪᐅᓕᐊᓂᒃᓱᑎᒃ ᐱᓕᕆᐊᖑᓕᖅᓯᒪᔪᓂᒃ ᐱᓇᓱᐊᕈᑎᖃᖅᑐᓂᒃ ᑕᕆᐅᓕᕆᓂᕐᒥ 
ᑐᑭᓯᐅᒪᓕᕆᐊᖅᑎᑦᑎᒋᐊᕐᓂᕐᒧᑦ (OL) ᓇᓗᓇᐃᔭᕈᑎᒋᓯᒪᓕᕐᓂᐊᕐᓗᒋᑦ ᐱᓕᕆᐊᑎᒃ ᐃᑲᔪᖃᑕᐅᓂᖏᑕ 
ᐊᖏᓂᖅᓴᐅᔪᑎᒍᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ ᐱᓕᕆᐊᖑᔪᓄᑦ ᑐᕌᖓᓪᓗᑎᒃ ᑕᕆᐅᓕᕆᓂᕐᒧᑦ 
ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ (OL). ᑕᒪᒃᑯᐊ ᐃᑲᔪᖅᓯᒪᓕᕈᑎᐅᓂᐊᕐᒪᑕ ᐱᓕᕆᔪᓐᓇᕐᓂᐅᔪᓄᑦ 
ᓯᓚᕐᔪᐊᓕᒫᒥ ᓄᓇᕐᔪᐊᕆᔭᐅᔪᐃᑦ ᐊᑐᕐᓂᖃᓕᖅᑎᑦᑎᓂᖏᓐᓄᑦ ᐊᒻᒪᓗ ᐃᑲᔪᖃᑕᐅᓕᕐᓂᖏᓐᓄᑦ ᑕᕆᐅᑉ 
ᒥᒃᓵᓄᑦ ᐱᓕᕆᓂᐅᔪᓄᑦ.  

 
2. ᐊᑯᓃᖅᑐᒧᑦ ᑮᓇᐅᔭᑎᒍᑦ ᕿᑐᕐᖏᐅᕐᑎᑦᑎᓂᖅ ᐱᓕᕆᐊᓄᑦ ᐊᒻᒪᓗ ᐃᓄᖏᓐᓂᒃ  

ᐃᖏᕐᕋᑦᑎᐊᖅᑎᑕᐅᓪᓗᑎᒃ ᐱᓕᕆᐊᑦ ᐱᕈᖅᐸᓪᓕᐊᓂᖃᖅᐸᒻᒪᑕ, ᐊᒻᒪᓗ ᑲᔪᓯᑎᑕᐅᓯᒪᓪᓗᑎᒃ 
ᑮᓇᐅᔭᖁᑎᒃᓴᖃᖅᑎᑕᐅᕙᒃᑳᖓᒥᒃ. ᐱᓕᕆᐊᑦ ᐃᓕᑕᕆᔭᐅᓯᒪᓂᖏᑦ ᐊᒻᒪᓗ ᐊᒃᑐᐃᓯᒪᓂᖏᑦ ᐊᒥᓱᕈᖅᐸᓪᓕᐊᓕᕐᒪᑕ 
ᐃᓚᒋᔭᐅᖃᑕᐅᔪᐃᑦ ᑐᑭᒧᐊᒃᑎᖖᒍᖅᐸᓪᓕᐊᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓕᖅᑎᓪᓗᒋᑦ ᖁᑦᑎᖕᓂᖅᓴᓂ 
ᐃᓂᖃᓕᖅᑎᑕᐅᓪᓗᑎᒃ. ᐱᒋᐊᖅᑎᑦᑎᓯᒪᓕᕐᓃᑦ ᐊᑯᓃᖅᑐᒧᑦ ᑮᓇᐅᔭᖁᑎᒃᓴᖃᖅᑎᑦᑎᓂᐊᕐᓂᕐᒧᑦ 
ᐃᖏᕐᕋᑦᑎᐊᖅᑑᓪᓗᑎᒃ ᐱᓕᕆᐊᖑᓕᖅᓯᒪᔪᓄᑦ ᐃᑲᔪᕈᑎᐅᓕᕐᓂᐊᕐᒪᑕ ᐱᓕᕆᐊᑦ ᐃᖏᕐᕋᑦᑎᐊᕈᓐᓇᕐᓂᖏᓄᑦ ᐊᒻᒪᓗ 
ᐱᓕᕆᓂᖃᕐᕕᐅᔪᓐᓇᖅᑐᓂᒃ ᐱᓯᒪᐃᓐᓇᕈᓐᓇᕐᓂᕐᓄᑦ.  

2.1.    ᐊᑦᑕᑕᖅᑎᓯᒪᓕᕐᓗᒋᑦ ᓄᓇᓕᒋᔭᐅᔪᐃᑦ ᐃᓕᓐᓂᐊᕈᑎᖃᓕᕐᓂᒃᓴᓄᑦ ᐊᓯᒥᒃᑕ ᐃᖏᕐᕋᑦᑎᐊᖅᑎᑕᐅᓪᓗᑎᒃ 
ᐱᓕᕆᓂᖃᕐᕕᒋᓕᖅᓯᒪᔭᖏᓂᑦ, ᐃᑲᔪᕈᑎᐅᓕᕐᓂᐊᕐᓗᑎᒃ ᐋᖅᑮᓯᒪᓕᕆᐊᕐᓂᒃᓴᒥᓐᓄᑦ ᐅᕝᕙᓘᓐᓃᑦ 
ᓇᖕᒥᓂᖅ ᐋᖅᑭᒃᓱᐃᓯᒪᓕᕐᓂᒃᓴᒥᓐᓄᑦ.  

2.2.    ᓯᕗᓪᓕᖅᐸᐅᑎᑕᐅᔭᕆᐊᓖᑦ ᑮᓇᐅᔭᖁᑎᖃᖅᑎᑦᑎᓂᐊᕐᓂᕐᒧᑦ ᐃᓄᐃᑦ ᐱᓕᕆᐊᖏᓂᒃ, ᐊᒻᒪᓗ 
ᑮᓇᐅᔭᖁᑎᒃᓴᕆᔭᐅᔪᑦ ᓄᓇᓕᓐᓂᑦ ᐱᔭᐅᓯᒪᑎᓐᓂᐊᕐᓗᒋᑦ ᐱᓕᕆᐊᒥᓐᓂᒃ ᐊᐅᓚᑦᓯᔾᔪᑎᒋᓂᐊᕐᒪᒋᑦ.  

2.3.    ᐃᖅᑲᓇᐃᔭᕐᕕᐅᓕᕈᓐᓇᖅᑐᓂᒃ ᐱᒋᐊᖅᑎᑦᑎᓯᒪᓕᕐᓗᑎᒃ ᐊᑕᐅᑦᓯᒃᑰᕐᑎᑕᐅᓯᒪᔪᓂᒃ ᐃᓄᓐᓂ 
ᖃᓄᐃᓪᓚᕆᓐᓂᐅᔪᓄᑦ ᐊᒻᒪᓗ ᐃᓕᖅᑯᓯᑐᖃᕆᔭᐅᔪᓄᑦ, ᐊᒻᒪᓗ ᐃᓄᐃᑦ ᓄᓇᓕᒋᔭᒥᓐᓂᑦ 
ᓄᒃᑎᖅᓯᒪᓕᕆᐊᖃᖅᑎᑕᐅᓂᐊᖖᖏᓪᓗᑎᒃ.  

 
3. ᐃᓄᐃᑦ ᐃᓱᒪᓕᐅᖅᑎᒋᔭᐅᕙᒃᑎᓪᓗᒋᑦ (ᐊᒻᒪᓗ ᑎᒍᒥᐊᖅᑎᒋᔭᐅᑎᓪᓗᒋᑦ ᑕᕆᐅᓕᕆᓂᕐᒥ 

ᖃᐅᔨᒪᓂᕆᔭᐅᔪᓂᒃ) 
3.1.    ᐃᓱᒪᓕᐅᕈᑎᐅᓯᒪᓕᖅᑐᑦ ᑐᕌᖓᓪᓗᑎᒃ ᑕᕆᐅᓕᕆᓂᕐᒧᑦ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᐅᓂᐊᖅᑐᑦ 

ᑲᑎᖅᓱᐊᖑᓯᒪᔪᓄᑦ ᐱᓯᒪᔭᐅᖖᒋᓐᓇᖅᑎᓐᓂᐊᕐᓗᒋᑦ ᐃᓄᓐᓂᑦ. ᑐᑭᓯᒋᐊᕐᕕᒃᓴᖁᑎᓂᒃ 
ᐊᒥᖅᑲᕈᑎᖃᖃᑦᑕᕐᓂᖅᑎᒍᑦ ᐱᐅᓯᑐᖃᓕᕆᓂᕐᒥ ᓈᒻᒪᒃᑑᓂᐊᕐᓂᖏᑕ ᓇᓂᓯᓯᒪᓕᕆᐊᖃᖅᐳᑦ 
ᑕᕆᐅᓕᕆᓂᕐᒥ ᖃᐅᔨᒪᓂᐅᔪᐃᑦ ᐱᓯᒪᔭᐅᖁᓪᓗᒋᑦ ᓄᓇᓕᒋᔭᐅᔪᓂᑦ.  

3.2.    ᐊᒥᓱᕈᖅᐸᓪᓕᐊᑎᑕᐅᖁᓪᓗᒋᑦ ᐱᓕᒻᒪᒃᓴᐃᓂᐅᕙᒃᑐᑦ ᖃᓪᓗᓈᑦ ᓄᓇᖏᓐᓂᑦ ᐱᓕᕆᐊᖃᖃᑎᒋᔭᐅᔪᓂᒃ 
ᐃᓕᓐᓂᐊᖅᑎᑕᐅᓯᒪᓕᖁᓪᓗᒋᑦ/ᑐᑭᓯᐅᒪᓕᖅᑎᑕᐅᖁᓪᓗᒋᑦ ᐃᓄᒃᑎᑐᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐊᒻᒪᓗ ᐱᐅᓯᑐᖃᓕᕆᓂᕐᒥ ᐊᑦᑕᑕᖅᓯᒪᓂᐅᔪᓄᑦ ᑕᕆᐅᒧᑦ.  

3.3.    ᓈᒻᒪᓴᖅᓯᒪᓕᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ (ᐊᒻᒪᓗ ᓄᓇᖃᖅᑳᕐᓯᒪᔪᐃᑦ ᖃᐅᔨᒪᔭᑐᖃᖏᑦ 
ᑕᒪᕐᒥᐅᑎᑕᐅᑎᓪᓗᒋᑦ) ᐊᕕᒃᑐᖅᓯᒪᓂᐅᔪᑦ ᓯᓚᑖᓂᕐᒥᐅᓂ “ᐅᖃᕋᔭᖅᑐᖓ ᓈᒻᒪᒋᔭᐅᓯᒪᓕᕐᓂᖏᑦ 
ᐱᐅᓯᑐᖃᒥ ᖃᐅᔨᒪᓂᑐᖃᕆᔭᐅᔪᐃᑦ ᐃᓚᒋᔭᐅᖃᑕᐅᕙᓐᓂᖏᑕ ᐱᐅᓂᖅᓴᑎᒍᑦ ᑐᑭᓯᐅᒪᓕᕐᓂᐊᕐᓂᕐᒥ 
ᖃᓄᖅ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕐᓂᖅ [ᐱᓕᕆᓂᖃᕐᓗᓂ] ᐱᓕᕆᓂᖃᓕᕈᒪᒻᒪᖔᑕ 
ᐊᑐᕐᓂᖃᒻᒪᕆᒻᒪᑕ.” - ᐹᓪ ᐃᕐᖓᐅᑦ, ᓄᓇᕗᑦ ᑐᖖᒐᕕᒃ ᑎᒥᖁᑎᖓᑦ.  

3.4.    ᐋᖅᑮᓯᒪᓕᕐᓗᑎᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) ᐱᓕᕆᐊᖑᓕᖅᓯᒪᔪᓄᑦ 
ᑎᑎᕋᖅᑕᐅᓯᒪᔪᓂᒃ, ᐱᖃᓯᐅᑎᓯᒪᓗᒋᑦ ᐱᔾᔪᑎᐅᓗᐊᖅᓱᑎᒃ ᑐᓴᐅᒪᖃᑦᑕᐅᑎᓕᕆᓂᕐᒥ ᓴᓇᕐᕈᑎᒃᓴᐃᑦ 
ᐊᒻᒪᓗ ᑮᓇᐅᔭᖁᑎᖃᖅᑎᑕᐅᓂᖏᑦ, ᐊᑐᐃᓐᓴᐅᑎᑕᐅᓗᑎᒃ ᓄᓇᖃᖅᑳᕐᓯᒪᔪᐃᑦ ᐅᖃᐅᓯᖏᑎᒍᑦ 
ᐋᖅᑭᒃᓱᐊᖑᓯᒪᓗᑎᒃ.  

 
4. ᐊᖏᒡᓕᒋᐊᖅᑎᑕᐅᓂᖏᑦ ᐊᑦᑕᑕᖅᓯᒪᓕᖅᑎᑦᑎᓂᐅᔪᑦ ᐃᓗᐊᓂ ᓄᓇᓕᐃᔪᐃᑦ, ᓄᓇᓕᐅᔪᓂ, ᐊᒻᒪᓗ 

ᓯᓚᑖᓃᑦᓱᑎᒃ ᓄᓇᓕᒋᔭᐅᔪᓄᑦ  
4.1.    ᐱᓕᕆᔪᓐᓇᖅᓯᑎᑕᐅᓗᑎᒃ ᓄᓇᓕᒋᔭᐅᔪᐃᑦ ᐋᖅᑭᒃᓱᐃᔨᐅᓂᕐᒧᑦ ᐊᒻᒪᓗ ᓯᕗᓕᖅᑎᒋᔭᐅᓂᐊᕐᓗᑎᒃ 

ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) ᑐᕌᖓᑎᑕᐅᓪᓗᑎᒃ ᐱᓕᕆᐊᖑᓕᖅᓯᒪᔪᓄᑦ. 
4.2.    ᓇᓗᓇᐃᔭᖅᓯᒪᓕᕐᓗᒋᑦ ᑮᓇᐅᔭᖁᑎᒃᓴᕆᔭᐅᓂᐊᖅᑐᓄᑦ ᐃᑲᔪᕈᑎᐅᓕᕐᓂᐊᕐᓗᑎᒃ ᐃᖅᑲᓇᐃᔭᖅᑎᐅᔪᑦ 

ᐱᓕᕆᓂᖃᖅᑐᓄᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ (OL) ᐊᒻᒪᓗ 
ᐃᓕᑕᖅᓯᓯᒪᓂᖃᖃᑦᑕᓕᕐᓗᑎᒃ ᓄᓇᓕᐅᔪᐃᑦ ᐃᓗᐊᓂ. ᑖᒃᑯᐊ ᐃᓄᐃᑦ ᓯᕗᓕᖅᑎᐅᔪᓐᓇᓕᖅᑎᑕᐅᓗᑎᒃ 
ᓄᓇᓕᐅᔪᒥ ᑭᒡᒐᖅᑐᐃᔨᐅᓗᑎᒃ.  

4.3.    ᓇᓂᓯᓯᒪᓕᕐᓗᑎᒃ ᖃᓄᖅ ᐊᖏᒡᓕᒋᐊᖅᑎᑕᐅᓯᒪᓕᕈᓐᓇᕐᒪᖔᑕ ᓄᓇᓕᐅᔪᒥ ᐅᖃᓪᓚᐅᓯᕆᔭᐅᕙᑦᑐᑦ 
ᐱᔾᔪᑎᖃᖅᓱᑎᒃ ᑕᕆᐅᓕᕆᓂᕐᒧᑦ ᐊᒻᒪᓗ ᐆᒪᓂᖃᖅᑐᖁᑎᐅᔪᓄᑦ, ᐱᒋᐊᕈᑎᖃᕐᑎᑕᐅᓗᑎᒃ 
ᓴᖖᒋᒃᑎᑦᑎᒋᐊᕐᓂᕐᒧᑦ ᐊᑦᑕᑕᖅᓯᒪᓂᐅᔪᓂᒃ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ ᐊᒥᖅᑲᕈᑎᖃᖃᑦᑕᕐᓂᕐᓄᑦ 
ᒪᒃᑯᒃᑐᓂ ᐊᒻᒪᓗ ᐃᓄᑐᖃᕆᔭᐅᔪᓂ. ᐃᓕᓐᓂᐊᕈᑎᖃᖅᓯᒪᓕᕐᓗᑎᒃ ᐃᓄᑐᖃᕆᔭᐅᔪᓂᑦ ᐊᒻᒪᓗ 
ᐊᖑᓇᓱᐊᖅᑎᓂᑦ ᓇᓗᓇᐃᖅᑕᐅᓯᒪᓕᖁᓪᓗᒋᑦ ᐊᖏᔪᒥᒃ ᖃᐅᔨᒪᓂᖃᖅᑑᓂᖏᑕ ᐃᓗᐊᓐᓂ 
ᓄᓇᓕᒋᔭᐅᔪᐃᑦ, ᐊᒻᒪᓗ ᐱᕈᖅᑎᑦᑎᓯᒪᓕᕆᐊᕐᓗᑎᒃ ᐃᓕᑕᖅᓯᔾᔪᑎᐅᓯᒪᓕᕋᔭᖅᑐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 

4.4.    ᐃᑲᔪᖅᑐᒐᐅᓯᒪᓕᕐᓗᑎᒃ ᖃᐅᔨᒪᔭᐅᔪᑐᖃᓂᒃ ᐊᒥᖅᑲᕈᑎᖃᖃᑦᑕᓕᖁᓪᓗᒋᑦ ᐊᒻᒪᓗ 
ᐅᖃᓪᓚᐅᓯᖃᖃᑎᒌᓐᓂᐅᕙᑦᑐᑦ ᓄᓇᓕᒋᔭᐅᔪᓂᑦ ᓄᓇᓕᐅᔪᒥ ᐋᖅᑭᒃᓱᐃᔨᒋᔭᐅᔪᑎᒍᑦ, 
ᐱᔾᔪᑎᐅᓗᐊᖅᓱᑎᒃ ᐱᓕᕆᐊᑎᒍᑦ ᐅᕝᕙᓘᓐᓃᑦ ᑲᑎᓐᓂᖃᖅᑎᑕᐅᕙᓐᓂᕐᒥᒃᑎᒍᑦ (ᐅᐸᒍᑎᓯᒪᖃᑎᒌᒃᓗᑎᒃ 
ᐅᕝᕙᓘᓐᓃᑦ ᐅᐊᔭᒨᖅᑐᑎᒍᑦ).  

4.5.    ᑮᓇᐅᔭᓂᒃ ᕿᑐᕐᖏᐅᖅᑎᑦᑎᓯᒪᓕᕐᓗᑎᒃ ᓴᓇᕝᕕᐅᔪᓂ ᐃᑲᔪᕈᑎᒃᓴᐅᓕᕐᓂᐊᖅᑐᓂᒃ ᐊᒥᖅᑲᕈᑎᐅᔪᓄᑦ 
ᖃᐅᔨᒪᔭᐅᔪᓂᒃ: ᐱᐅᓂᖅᓴᑎᒍᑦ ᖃᕆᑕᐅᔭᓕᕆᔾᔪᑎᓄᑦ ᐊᑦᑕᑕᖅᓯᒪᓕᕈᓐᓇᐅᑎᑦ, ᓄᓇᓕᐅᔪᒥ 
ᓇᖕᒥᓂᕆᔭᐅᓪᓗᑎᒃ ᑐᑭᓯᒋᐊᕐᕕᒃᓴᖁᑎᓂᒃ ᐱᓕᕆᐊᖃᖅᑎᒋᔭᐅᔪᑦ, ᐊᒻᒪᓗ ᓴᓇᕐᕈᑎᓂᒃ 
ᐊᑐᐃᓐᓇᐅᓕᕐᕕᐅᓂᕐᓄᑦ ᑕᒪᒃᑯᐊ ᐊᑦᑕᑕᖅᓯᒪᓕᕈᓐᓇᕐᓂᐅᔪᓄᑦ ᐃᑲᔪᕈᑎᐅᓕᕋᔭᖅᑐᓂᒃ.  

4.6.    ᐊᒥᖅᑲᕈᑎᖃᖅᓯᒪᓕᕐᓗᑎᒃ ᖃᐅᔨᒪᓂᕆᔭᒥᓐᓂᒃ ᐱᔾᔪᑎᖃᖅᑐᓂᒃ, ᐊᒻᒪᓗ ᐊᑦᑕᑕᖅᓯᒪᓂᐅᔪᓄᑦ, 
ᑕᕆᐅᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᐃᓅᖖᒋᑦᑐᓄᑦ ᓯᓚᑖᓂᕐᒥᐅᖑᔪᓄᑦ ᓄᓇᓕᒋᔭᒥᒃᑕ.   

 
5. ᐱᓕᕆᐊᖃᖃᑎᒌᒃᑐᑦ ᐃᑲᔪᖅᑐᐃᓂᖏᑦ ᓄᓇᓕᐅᔪᓂᕐᒥᐅᓄᑦ ᓈᒻᒪᒃᑐᓂᒃ, ᓇᓃᓐᓂᖏᓄᑦ 

ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᑕᕆᐅᓕᕆᓂᕐᒥ ᐃᓕᓐᓂᐊᖅᑎᑦᑎᕙᓐᓂᖅ ᐊᒻᒪᓗ ᐱᓕᒻᒪᒃᓴᐃᕙᓐᓂᖅ  
5.1. ᐋᖅᑭᒃᓱᐃᓯᒪᓕᖁᓪᓗᒋᑦ ᐃᓄᓐᓄᑦ ᑐᕌᖓᑎᑕᐅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐃᓄᐃᑦ ᓄᓇᖓᓂ 

ᐃᓕᓐᓂᐊᕐᕕᐅᔪᓂ.     
5.2.    ᑲᔪᓯᑎᑕᐅᓯᒪᓗᑎᒃ ᐊᒻᒪᓗ ᐊᖏᒡᓕᒋᐊᖅᑎᑕᐅᓯᒪᓕᖁᓪᓗᒋᑦ ᓄᓇᒦᓪᓗᑎᒃ ᐃᓕᓐᓂᐊᖅᑎᑦᑎᕙᓐᓂᐅᔪᑦ 

ᐃᓄᐃᑦ ᐊᔪᖖᒋᓕᓴᑎᑕᐅᕙᖁᓪᓗᒋᑦ ᐃᖏᕐᕋᕙᓐᓂᕐᓄᑦ, ᐊᖑᓇᓱᒍᓯᐅᕙᒃᑐᓄᑦ, ᐊᒻᒪᓗ 
ᐱᓕᕆᔪᓐᓇᖅᓯᑎᑕᐅᓂᖏᑦ ᐱᕈᖅᑎᑕᐅᒋᐊᕐᓗᑎᒃ ᐃᖅᑲᓇᐃᔮᓄᑦ ᑕᕆᐅᓕᕆᓂᕐᒥ ᓱᓇᑐᐃᓐᓇᓂᒃ 
ᖃᐅᔨᓴᐃᔨᐅᓗᑎᒃ ᐊᒻᒪᓗ ᐊᐅᓚᑦᓯᔨᐅᓗᑎᒃ ᐃᖅᑲᓇᐃᔮᖑᓕᕈᓐᓇᖅᑐᓂ.  

ᐅᐃᒍᖏᑦ ᐃ: ᑐᕌᕐᕕᐅᓪᓗᑎᒃ ᑎᑎᕋᖅᑕᐅᓯᒪᔪᑦ ᐊᔾᔨᓕᐅᖅᑕᐅᓯᒪᔪᓄᑦ ᑎᑎᕋᖅᑕᐅᓯᒪᓂᖏᑦ  
ᑎ 
ᑎᕋᖅᑕᐅᓯᒪᔪᓂᒃ ᐊᔾᔨᓕᐅᖅᑕᐅᓯᒪᔪᓄᑦ ᑎᑎᕋᖅᑕᐅᓯᒪᓂᖏᑦ ᓱᓇᐅᓂᖏᓐᓄᑦ ᑕᑯᒃᓴᐅᑎᑦᑎᓯᒪᕗᑦ ᐅᓂᒃᑳᓕᐊᖑᓯᒪᔪᓂᒃ ᐊᒻᒪᓗ 
ᐃᑲᔪᕈᑎᒃᓴᐅᔪᓄᒃ ᐃᓱᒪᓕᐅᕈᑎᐅᓚᐅᖅᑐᓂᑦ ᐊᑐᓕᖅᑎᑕᐅᖁᔭᐅᓪᓗᑎᒃ ᐊᕕᒃᑐᖅᓯᒪᓂᐅᔪᒥ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ 
ᑕᕆᐅᓕᕆᓂᕐᒥ ᑲᑐᔾᔨᖃᑎᒌᓐᓂᖏᓄᑦ (COLC) ᐃᓚᒋᔭᐅᔪᓂᑦ ᐊᒻᒪᓗ ᖃᐅᔨᓴᐃᓂᕐᒥ ᐃᓚᒋᔭᐅᖃᑕᐅᔪᓂᑦ, ᐱᑕᖃᓕᕈᑎᐅᓪᓗᑎᒃ 
ᐱᒻᒪᕆᐅᑎᓂᒃ ᐊᕕᒃᑐᖅᓯᒪᓂᐅᔪᒥᑦ ᐊᒻᒪᓗ ᐱᓕᕆᐊᖑᓯᒪᔪᓄᑦ ᐃᓗᓕᖃᖅᑎᑕᐅᔪᓂᒃ. ᐊᔾᔨᓕᐅᖅᑕᐅᓯᒪᓂᖏᑦ ᐃᑲᔪᕈᑎᐅᓯᒪᕗᑦ 
ᑐᓴᐅᒪᓕᖅᑎᑦᑎᒋᐊᒧᑦ ᐊᒻᒪᓗ ᑐᑭᒧᐊᒍᑎᐅᓂᖏᓐᓂ ᐊᕕᒃᑐᖅᓯᒪᓂᕐᒥ ᐱᓕᕆᓂᖃᖃᑕᐅᓕᖅᑎᑦᓯᓂᕐᓄᑦ 
ᐱᓕᕆᐊᖑᕙᓪᓕᐊᓂᖏᓐᓂ, ᐃᓚᖃᖅᓱᒋᑦ ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᖅᑕᐅᔪᓄᑦ ᐊᐱᖅᑯᓯᐅᓚᐅᖅᑐᓂᒃ, ᐃᓚᒋᔭᐅᔪᐃᑦ 
ᐃᖅᑲᓇᐃᔭᖅᑎᑖᕆᔭᐅᓂᖏᓐᓄᑦ, ᐊᒻᒪᓗ ᓇᐅᒃᑯᑦ ᐊᑕᕝᕕᒋᑐᕋᐅᓕᕈᓐᓇᕐᓂᐅᔪᓄᑦ ᐱᔾᔪᑎᖃᖅᑐᓂᒃ.    
 
ᑲᑎᓪᓗᒋᑦ, 40-ᐅᔪᑦ ᑎᑎᕋᖅᑕᐅᓯᒪᔪᑦ ᐊᔾᔨᓕᐅᖅᑕᐅᓯᒪᓕᓚᐅᖅᑐᑦ. ᓇᓕᑐᐃᓐᓇᖅ ᑎᑎᕋᖅᑕᐅᓯᒪᔪᑦ ᐱᓯᒪᓕᕐᕕᐅᓚᐅᕐᓂᖏᓄᑦ 
ᓇᓗᓇᐃᖅᑕᐅᓯᒪᓕᓚᐅᖅᑐᑦ ᐅᓂᒃ.ᑲᓕᐊᖑᓯᒪᔪᓂ ᑕᑯᒃᓴᐅᖃᑦᑕᖅᐳᑦ ᐱᓯᒪᓕᕐᕕᐅᓚᐅᕐᓂᖏᓄ ᑎᑎᕋᖅᑕᐅᓯᒪᔪᓂ ᑖᒃᑯᐊ ᖁᓛᓂ. 
ᑕᒪᕐᒥᒃ ᐊᑐᕐᓂᖃᖅᑎᑕᐅᓪᓗᑎᒃ ᐃᓱᒪᓕᐅᕈᑎᐅᓯᒪᕗᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) ᓇᖕᒥᓂᖁᑎᒋᔭᐅᔪᓄᑦ 
(ᓲᕐᓗ ᑐᓴᒐᒃᓴᐃᑦ ᑮᓇᐅᔭᖁᑎᐅᔪᓄᑦ) ᑕᑯᒃᓴᐅᕗᑦ ᐃᓄᐃᑦ ᓄᓇᖓᓂ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) 
ᓴᖕᒥᓂᖁᑎᒋᔭᐅᔪᓄᑦ ᓄᓇᖖᒍᐊᓕᐅᓯᒪᔪᑦ ᓇᓗᓇᐃᔭᐅᑎᓕᐊᖑᓯᒪᔪᓂ. ᐃᓚᖏᓪᓕ, 41 ᑲᑎᓪᓗᒋᑦ, ᑕᑯᒃᓴᐅᑎᑕᐅᕗᑦ ᑖᒃᑯᐊ 
ᐊᑖᓂ. 

Nunavut Tunngavik Inc Paul Irgnaut,  Daniel Taukie 
Laval University Tiff-Annie 
Community Member and Hunter, Rigolet, NU Derrick Pottle 
Labrador Institute, Memorial University of Newfoundland Ashlee Consolo 
Nunavut Fisheries Association Brian Burke 
Nunavut Marine Council Colleen Parker 
Natural Resources Canada Dustin Whalen 
Ikaarvik, Ocean Wise  Eric Solomon 
Torngat Secretariat Jamie Snook 
Nunavik Marine Region Wildlife Board Mark Basterfield 
Fisheries and Oceans Canada Robert Young 
University of Ottawa, Food security researcher Sonia Wesche 
Inuit Circumpolar Council Stephanie Meakin 
SmartIce, Memorial University Trevor Bell 
Build Films Trevor Gill 
Students on Ice Geoff Green 
Renewable Resources, Environment, Lands and Parks Department 
Kativik Regional Government 

Michael Barnett  

SIKU, Arctic Eider Society Jackie Kidd 
Polar Knowledge Canada Timothy Straka  
Community Member/ Hunter Sachs Harbour, ISR Trevor Lucas  
Community Member/ Hunter Inuvik, ISR Douglas Esagok 
McMaster University Gita Ljubicic 
Community Educator and Education Consultant, Tuktoyaktuk ISR Johan Stroman 
Arctic Inspiration Prize Katie Blasco 
Tuk TV Maeva Gauthier*, Michele 

Tomasino* 

ᐅᐃᒍᖏᑦ ᐊ: ᖃᐅᔨᒋᐊᕐᕕᐅᓪᓗᑎᒃ ᐊᐱᖅᓱᖅᑕᐅᔪᓄᑦ ᐊᐱᖅᑯᑎᐅᓚᐅᖅᑐᑦ  
1. ᐃᓱᒪᔾᔪᓯᕆᔭᑎᑦ ᒪᓕᒃᓗᒋᑦ, ᖃᓄᖅ ᑲᑐᔾᔨᖃᑎᒌᒋᔭᓯ (ᓄᓇᓕᒋᔭᓯᓘᓐᓃᑦ) ᐊᑐᓕᖅᑎᑦᑎᓯᒪᕙᑦ ᐱᓕᕆᖃᑎᖃᖅᐸᓐᓂᕐᓄᑦ 

ᑕᕆᐅᒥᒃ? 
2. ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕈᑎᐅᓪᓗᑎᒃ ᐱᓕᕆᐊᖑᔪᑦ ᐊᑐᕐᓂᖃᖅᐸᑦ ᐅᕝᕙᓘᓐᓃᑦ ᐅᖃᕈᓯᐅᔪᖅ ᑖᓐᓇ 

ᑲᑐᔾᔨᖃᑎᒌᒋᔭᑦᓯᓐᓂ ᐊᑐᖅᑕᐅᖃᑦᑕᖅᐸ? ᐊᑐᖅᑕᐅᖃᑦᑕᕐᐸᑦ, ᖃᓄᖅ ᓇᓗᓇᐃᔭᕋᔭᖅᐱᐅᒃ? ᐊᑐᖅᑕᐅᖃᑦᑕᖖᒋᑉᐸ, 
ᓱᒻᒪᑦ?  

3. ᓱᓇᑦ ᐃᓚᒋᔭᐅᖃᑕᐅᔪᑦ ᐃᑲᔪᕈᑎᐅᓯᒪᕙᑦ ᑲᑐᔾᔨᖃᑎᒌᒋᔭᑦᓯᓐᓂ ᐃᖏᕐᕋᑦᑎᐊᖅᑎᑕᐅᓯᒪᓂᖏᑕ ᐱᔾᔪᑎᖃᖅᑐᓄᑦ 
ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕈᑎᐅᔪᓄᑦ? (ᐃᓚᖃᕈᓐᓇᖅᑐᑦ ᑕᕆᐅᓕᕆᓂᕐᒥ ᖃᐅᔨᒪᓂᕆᔭᐅᔪᑦ), ᑕᕆᐅᑉ 
ᐊᑐᕐᓂᖃᖅᑑᓂᖏᑦ, ᑕᕆᐅᒥ ᐱᓕᕆᓂᐅᔪᑦ)  

4. ᓇᓗᓇᐃᔭᐃᔪᓐᓇᖅᐱᑦ ᐆᒃᑐᕋᕈᑎᒋᓗᒋᑦ ᓈᒻᒪᒃᑐᑎᒍᑦ ᑲᑐᔾᔨᖃᑎᒌᒋᔭᑦᓯ ᐱᓕᕆᐊᒥᒍᑦ ᐊᒃᑐᐃᓯᒪᓕᓚᐅᕐᓂᖏᑕ 
(ᑐᕌᖓᑎᑕᐅᓯᒪᓪᓗᑎᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ)?  

5. ᓱᓇᐅᕙᑦ ᐱᔾᔪᑎᐅᓗᐊᖅᓱᑎᒃ ᐱᓕᕆᐊᒃᓴᕆᔭᒥᓐᓂ ᑲᑐᔾᔨᖃᑎᒌᒋᔭᑦᓯᓐᓄᑦ ᐱᔭᕆᑐᔪᒻᒪᕆᐅᓕᖅᓯᒪᔪᑦ ᐊᒻᒪᓗ 
ᑐᓗᖅᑕᕐᕕᐅᔪᑦ ᐱᔾᔪᑎᖃᖅᓱᑎᒃ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ?  

6. ᖃᓄᖅ ᑕᐅᑦᑐᖃᕈᓇᔭᖅᐱᒋᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᖅᓱᑎᒃ ᐱᓕᕆᐊᖑᓯᒪᓕᖅᑐᑦ ᑲᓇᑕᒥ 2030-
ᐅᓕᖅᐸᑦ? ᖃᓄᕐᓕ ᑕᐅᕗᖓ ᑎᑭᓯᒪᓕᕈᓐᓇᕋᔭᖅᑰᕋᓱᒋᕕᑎᒍᑦ?  

7. ᑲᑐᔾᔨᖃᑎᒌᒋᔭᑦᓯᓐᓄᑦ ᐊᑯᓃᖅᑐᒧᑦ ᑐᕌᕐᕕᒃᓴᖃᖅᐱᓯ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ ᐱᓕᕆᐊᖑᔪᓂ 
ᑲᓇᑕᒥ? ᑐᕌᕐᕕᒃᓴᖃᕈᑦᓯ, ᓱᓇᐅᕙᑦ? ᑐᕌᕐᕕᒃᓴᖃᖖᒋᓐᓂᕈᑦᓯ, ᓱᒻᒪᑦ?  

8. ᖃᓄᖅ ᑲᓇᑕᒥ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕈᑎᑦ ᓇᓗᓇᐃᔭᖅᑕᐅᓯᒪᖁᓇᔭᖅᐱᒋᑦ?  
9. ᑭᓇᒥᒃ ᓇᓗᓇᐃᖅᓯᓯᒪᓇᔭᖅᐱᑦ ᓯᕗᓕᖅᑎᐅᔪᓐᓇᕐᓂᖓᓄᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ ᑲᓇᑕᒥ? ᓱᓇᑦ 

ᐱᔾᔪᑎᒋᓪᓗᒋᑦ?  
10. ᓱᓇᐅᕙᑦ (ᑲᑐᔾᔨᖃᑎᒌᒋᔭᑦᓯ) ᐱᒻᒪᕆᐅᓂᖅᐸᐅᓪᓗᑎᒃ ᐱᓕᕆᖃᑎᒌᒃᑐᓂᑦ, ᐱᓕᕆᖃᑎᒌᓂᑦ, ᑲᑐᔾᔨᓂᖃᖅᓱᑎᒃ 

ᐱᓕᕆᓂᐅᔪᓂ, ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ ᐱᓕᕆᐊᕆᔭᖏᑦ? 
11. ᓇᓕᑐᐃᓐᓇᖏᓂᒃ ᑲᑐᔾᔨᖃᑎᒌᒋᔭᐅᔪᓂᒃ (ᐅᕝᕙᓘᓐᓃᑦ) ᓄᓇᓕᒋᔭᐅᔪᓂᒃ /ᑎᒥᖁᑎᒋᔭᐅᔪᓂᒃ) 

ᐱᓕᕆᖃᑎᖃᕈᒪᓇᔭᖅᐱᑦ ᓯᕗᓂᕐᒥ (ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕐᓂᕐᓄᑦ)? 
12. ᑖᔅᓱᒪ ᐊᕕᒃᑐᖅᓯᒪᓂᖓᓃᑦᑐᓂᒃ/ᐃᖅᑲᓇᐃᔭᕐᕕᒋᔭᐅᔪᓃᑦᑐᓂᒃ ᐃᓄᓐᓂᒃ ᖃᐅᔨᒋᐊᕐᕕᒋᓗᒋᑦ ᐊᐱᖅᓱᐃᖁᔨᓇᔭᖅᐱᑦ? 

ᐅᐃᒍᖏᑦ ᐱ: ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ ᓄᓇᖖᒍᐊᓕᐊᖑᓯᒪᔪᓄᑦ ᓇᓗᓇᐃᔭᐅᑎᓄᑦ 
ᑎᑎᕋᖅᑕᐅᓯᒪᔪᖁᑎᖏᑦ ᑲᑐᔾᔨᖃᑎᒌᖑᔪᑦ 
ᑐᓴᒐᒃᓴᖁᑏᑦ ᐅᓂᒃᑳᓕᐊᖑᓯᒪᔪᓂᑦ, ᐅᖃᓕᒫᒐᕋᓛᓕᐊᖑᓯᒪᔪᓂᑦ, ᖃᕆᑕᐅᔭᑎᒍᑦ ᐱᑐᒃᓯᒪᕕᐅᔪᓂᑦ ᑲᑎᖅᓱᐊᖑᓚᐅᕐᒪᑕ 
ᐱᔾᔪᑎᖃᖅᑐᑦ ᑖᒃᑯᓄᖓ ᑲᑐᔾᔨᖃᑎᒌᒋᔭᐅᔪᓄᑦ/ᐃᖅᑲᓇᐃᔭᕐᕕᐅᔪᓄᑦ ᐊᒻᒪᓗ ᖃᐅᔨᒋᐊᖅᑕᐅᓚᐅᖅᓱᑎᒃ ᐃᓄᐃᑦ ᓄᓇᖓᓂ 
ᐊᕕᒃᑐᖅᓯᒪᓂᕐᒥ ᐋᖅᑭᒃᓱᐃᔨᐅᔪᒧᑦ ᐃᓕᔭᐅᓯᒪᓕᖃᑕᐅᖁᓪᓗᒋᑦ ᓇᖕᒥᓂᖁᑎᒋᔭᐅᔪᓄᑦ ᓄᓇᖖᒍᐊᓕᐊᖑᓯᒪᔪᒧᑦ. 
ᑎᑎᕋᖅᑕᐅᓯᒪᓂᖏᑦ ᐅᖃᖅᑕᐅᓯᒪᔪᑦ ᑖ$ᑯᐊ ᐊᑖᓂ ᐱᔾᔪᑎᖃᖅᐳᑦ ᑲᑐᔾᔨᖃᑎᒌᖑᔪᓂᒃ ᐃᓕᔭᐅᓯᒪᓕᓚᐅᖅᑐᓂᒃ ᐃᓄᐃᑦ 
ᓄᓇᖓᓂ ᐊᕕᒃᑐᖅᓯᒪᓂᐅᔪᒥ ᑕᕆᐅᓕᕆᓂᕐᒧᑦ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ ᓇᖕᒥᓂᖁᑎᒋᔭᐅᔪᑦ ᓄᓇᖖᒍᐊᓕᐊᖑᓯᒪᔪᓄᑦ 
ᓇᓗᓇᐃᔭᐅᑎᓂ.  
Type Organization/ Program Included in Asset Mapping 
Education Churchill Northern Science Centre 

Piruvik Centre 
Nunami Sukuijainiq 
Nunavut Arctic College 
Ocean Wise 
Nunavut Sivuniksavut  
Nunavik Sivunitsavut 
kANGIDLUASUk Student Program 
Illsaqsivik 

NGO & Advocacy Arctic Research Foundation 
Ecology North 
Arctic Eider Society 
Arctic Inspiration Prize 
Inuit Circumpolar Council 
Qarmaapik House 
Students on Ice 
Inuit Tapiriit Kanatami 
Makivik 
Qikitani Inuit Association 
Nunavut Tunngavik Inc. 
Oceans North 
WWF 
Pinnguaq 
Tides Canada 

Government Industry Tourism, and Investment- Government of Northwest Territories 
Joint Secretariat 
Nunatsiavut Government 
Fisheries and Oceans Canada 
Environment and Climate Change Canada 
Torngat Secretariat 
Katavik Regional Government 
Natural Resources Canada 

Nunavik Marine Region Wildlife Board 
Nunavut Wildlife Management Board 
Polar Knowledge Canada 
Indigenous and Northern Affairs Canada 

Academia & 
Research 

ArcticNet 
StraightUpNorth 
Nunaliit 
Aurora Research Institute 
Nunavut Research Institute 
Arctic Corridors 
Nunatsiavut Research Centre 

Community From Scrap to Art 
SmartIce 
Makkuttukkuvik Youth Centre 
ilinniapaa Skills Development Centre 

Industry Gaurdians of Tariuq 
Nuna Group of Companies 
Baffinland 
Nunavut Fisheries Association 
Nunavut Fisheries and Marine Training Consortium 
Kavik Stantec  
Stratos 

Cultural Heritage Naonaiyaotit Traditional Knowledge Project Atlas 
Arctic Indigenous Wellness Foundation 
Qaggiavuut 
Chickweed Arts 
NWT on the Land Collaborative 
Qajaq Program 
Traditional techniques tweaked to galvanize indigenous northern artisans 
Unaaq Men’s Association of Inukjuak: Intensive Traditional Program 
Development 
Uqarluta / Let's Speak Inuinnaqtun! 
Piqqusilirivvik Inuit Cultural School  

Health Qaujigiartiit Health Research Centre 
Fostering open Expression among Youth (FOXY) 
North in Focus 

Media Build Films 
Angry Inuk 
Tuk TV 

Multi-sectorial 
Orgs 

Hudson Bay Consortium 
Beaufort Sea Partnership 

ᐅᐃᒍᖏᑦ ᐳ: ᖃᐅᔨᓴᐃᓂᕐᒥ ᐱᑦᓯᐊᕆᐊᖃᕐᓂᐅᔪᑦ ᐊᒻᒪᓗ ᐱᓕᕆᔾᔪᓯᐅᔪᓄᑦ ᓇᐃᒡᓕᒋᐊᖅᑕᐅᓯᒪᓪᓗᑎᒃ 
ᐅᖃᐅᓯᒃᓴᕆᔭᐅᔪᑦ  
ᐱᓯᒪᓕᖅᐸᓪᓕᐊᓪᓗᑕ ᐱᐅᑦᓯᐊᖅᑑᓪᓗᑎᒃ ᐊᒻᒪᓗ ᐊᒥᓲᓂᖃᖅᑐᓂᒃ ᐱᓕᕆᐊᖃᕈᓯᐅᔪᓂᒃ, ᖃᐅᔨᓴᐃᓂᖅ ᑐᕌᖓᑎᑕᐅᓯᒪᒻᒪᑕ 
ᑕᓪᓕᒪᐅᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ (ᐊᑦᓛᓐᑎᒃ, ᐃᓄᐃᑦ ᓄᓇᖓᑦ, ᐸᓯᕕᒃ, ᓴᐃᓐᑦ ᓗᐊᕋᓐᔅ, ᐊᒻᒪᓗ ᓄᓇᐃᓐᓇᖓᓂ 
ᑲᓇᑕᐅᑉ), ᐃᓚᖃᖅᓱᒋᑦ ᑲᓇᑕᓕᒫᒥ. ᐱᔾᔪᑎᒋᓪᓗᒍ ᒥᑖᒃᔅ-ᑯᓐᓂᑦ  
(Mitacs) ᑮᓇᐅᔭᖁᑎᖃᖅᑎᑕᐅᓯᒪᓂᑦᑎᓐᓄᑦ ᐊᒻᒪᓗ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᓂ (COLC) 
ᐱᓕᕆᖃᑎᒌᒃᑎᓂᒃ ᓯᕗᓕᖅᑎᖃᖅᓱᑎᒃ ᐱᓕᕆᐊᖑᓂᖓᓄᑦ, ᖃᐅᔨᓴᐃᔨᐅᔪᑦ ᐃᓚᖃᖅᑎᑦᑎᓚᐅᖅᐳᑦ ᖁᑦᑎᖕᓂᖅᐹᓂᒃ 
ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕌᓂᒍᑎᖃᖅᓯᒪᔨᓂᒃ, ᓯᓚᑦᑐᖅᓴᖅᕕᖕᒥ ᐃᓕᓐᓂᐊᕈᑎᖄᓂᒃᓯᒪᔪᓂᒃ, ᐃᓱᒪᑕᕆᔭᐅᓪᓗᑎᒃ 
ᐃᓕᓴᐃᔨᒻᒪᕆᓐᓂᒃ ᐱᓕᕆᖃᑎᒋᔭᐅᓪᓗᑎᒃ ᓯᓚᑦᑐᖅᓴᕐᕕᐅᔪᓂᑦ (ᑎᐊᓪᕼᐆᓯ, ᐋᑐᕙ, ᓴᐃᒪᓐ ᕗᕇᓱᕐ ᐊᒻᒪᓗ ᑐᕆᓐᑦ), ᐊᒻᒪᓗ 
ᐊᒥᓱᑲᓪᓚᐅᓪᓗᑎᒃ ᐱᓕᕆᐊᖃᖅᑎᖏᓂᒃ ᓴᓇᕝᕕᓐᓂ/ᑲᑐᔾᔨᖃᑎᒌᓂ ᐱᓕᕆᐊᖃᖃᑎᒋᔭᐅᔪᓂᒃ ᑲᓇᑕᓕᒫᒥ.     
 
ᐋᖅᑭᒃᓱᐃᓯᒪᓕᕈᒪᓪᓗᑎᒃ ᐋᖅᑭᒃᓱᐃᖃᑎᒌᓐᓂᑎᒍᑦ ᑲᓇᑕᒥ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕈᑎᓄᑦ ᐸᕐᓇᐅᑎᓕᐊᖑᓯᒪᔪᓄᑦ 
ᑐᖖᒐᕝᕕᖃᖅᑐᓂᒃ ᐊᕕᒃᑐᖅᓯᒪᓂᐅᔪᒥ ᖃᐅᔨᔭᐅᓯᒪᓕᓚᐅᖅᑐᓄᑦ ᐊᒻᒪᓗ ᐃᓱᒪᓕᐅᕈᑎᐅᓯᒪᔪᓄᑦ ᐊᑐᓕᖅᑎᑕᐅᖁᓪᓗᒋᑦ, 
ᐱᓕᕆᐊᖃᖅᑎᐅᔪᑦ ᐱᓕᕆᓂᖃᓚᐅᖅᐳᑦ ᐱᖓᓱᐃᓕᖓᑎᑕᐅᓪᓗᑎᒃ ᖃᐅᔨᒋᐊᕐᓂᖃᕐᓂᕐᒥᓐᓂ:  
(1) ᕿᒥᕐᕈᓪᓗᒋᑦ ᐊᕕᒃᑐᖅᓯᒪᓂᐅᒐᔪᒥ ᑕᕆᐅᓕᕆᓂᕐᒧᑦ ᑐᕌᖓᑎᑕᐅᓪᓗᑎᒃ ᖃᐅᔨᓴᐃᓂᐅᔪᓄᑦ, ᐅᓂᒃᑳᓕᐊᖑᓯᒪᔪᓂᒃ, 
ᒪᓕᒐᖁᑎᐅᔪᓂᒃ, ᑐᓴᒐᔅᓴᓕᕆᓂᕐᒥ, ᐊᒻᒪᓗ ᐊᓯᖏᓂᒃ ᑭᒃᑯᑐᐃᓐᓇᓄᑦ ᐊᑐᐃᓐᓇᐅᑎᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᔪᓂᒃ 
ᐊᑕᕝᕕᖃᖅᑎᑕᐅᔪᓄᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) ᑐᕌᕐᕕᐅᓯᒪᓪᓗᑎᒃ ᑎᑎᕋᖅᑕᐅᓯᒪᔪᓂᒃ 
ᐊᔾᔨᓕᐅᕆᓂᖅᑎᒍᑦ. ᑕᒪᒃᑯᐊ ᐱᓕᕆᐊᖑᓯᒪᓂᖏᑦ ᐃᑲᔪᕈᑎᐅᓚᐅᕆᕗᑦ ᑕᕆᐅᑎᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ (OL) 
ᓄᓇᖖᒍᐊᓕᐅᕐᓂᕐᓂ.   
(2) ᐃᓚᖓᒍᑦ ᐋᖅᑭᐅᒪᓂᖃᖅᑎᑕᐅᔪᑎᒍᑦ ᖃᐅᔨᒋᐊᕐᕕᖃᖅᓱᑕ ᐊᐱᖅᓱᐃᓂᖃᓚᐅᕐᓂᖅᑎᒍᑦ ᐊᒻᒪᓗ ᐊᒥᓱᐃᓕᖓᓪᓗᑎᒃ 
ᓇᖕᒥᓂᖁᑎᒋᔭᐅᔪᓂᒃ ᓄᓇᖖᒍᐊᓕᐅᕐᓂᕐᒥ ᐱᓕᕆᐊᖃᕈᑎᑎᒍᑦ ᐱᓕᕆᓂᖃᕐᓂᖅᑎᒍᑦ ᑐᑭᓯᐅᒪᓕᕆᐊᖅᓱᑕ ᖃᓄᖅ 
ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᓂᕐᒥ ᐱᓕᕆᐊᖑᔪᑦ (OL) ᑐᑭᓯᐅᒪᔭᐅᓂᖃᕐᒪᖔᑕ ᐊᒻᒪᓗ ᐊᑐᓕᖅᑎᑕᐅᓯᒪᒻᒪᖔᑕ 
ᐊᕕᒃᑐᖅᓯᒪᓂᐅᔪᓕᒫᓂ 9-ᖑᓪᓗᑎᒃ ᓇᓗᓇᐃᖅᑕᐅᕙᒌᖅᓯᒪᔪᓄᑦ ᐃᖅᑲᓇᐃᔭᕐᕕᐅᔪᓄᑦ; ᐊᒻᒪᓗ  
(3) ᑲᓇᑕᒥ ᖃᕆᑕᐅᔭᑎᒍᑦ ᐆᒪᓂᖃᖅᑐᓂᒃ ᖃᐅᔨᓴᐃᓂᖃᕐᓂᖅᑎᒍᑦ (COLS-ᑯᑦ - ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ 
ᑲᑐᔾᔨᖃᑎᒌᖏᓂ ᖃᐅᔨᓴᐃᓃᑦ), ᐃᓚᖃᖅᓱᒋᑦ ᑲᓇᑕᓕᒫᒥ ᖃᐅᔨᒋᐊᕐᓂᐅᓚᐅᖅᑐᑎᒍᑦ, ᐱᓕᕆᐊᖑᓪᓗᑎᒃ ᓈᓅᔅᑯᑦ 
ᖃᐅᔨᓴᖅᑎᖏᓂᑦ (Nano), ᑭᒃᑯᑐᐃᓐᓇᐃᑦ ᑲᓇᑕᒥᐅᑦ ᐱᔾᔪᑎᒋᓯᒪᓪᓗᒋᑦ.  
 
ᐃᓚᒋᔭᐅᑎᓪᓗᒋᑦ ᖁᓛᓂ ᖃᐅᔨᒋᐊᕐᓂᐅᓚᐅᖅᑐᓄᑦ, ᑎᑎᕋᐅᔭᒐᓕᐊᖑᓯᒪᔪᓄᑦ ᑐᖖᖓᕝᕕᖃᖅᑕᐅᓪᓗᑎᒃ ᐱᓕᕆᔾᔪᓯᐅᔪᓂᒃ 
ᐊᑐᓚᐅᖅᐳᑦ ᓯᕗᓕᖅᑎᖃᖅᓱᑎᒃ ᑎᑎᕋᐅᔭᖅᑎᐅᔪᓂᒃ (ᐊᑕᐅᓯᕐᒥᒃ ᐊᑐᓂ ᐊᕕᒃᑐᖅᓯᒪᓂᐅᔪᒥᑦ), 3-ᓂᒃ ᒪᒃᑯᒃᑐᑦ ᑲᑎᒪᓯᓐᓈᑦ 
ᐱᓕᒻᒪᒃᓴᐃᓂᖓᓐᓂᒃ (ᓲᕐᓗ ᑐᕌᖓᖃᖅᑎᑕᐅᓪᓗᑎᒃ ᑲᑎᓐᓂᖃᖅᑐᓂᑦ ᐱᓕᕆᐊᖑᔪᓂᑦ), ᐊᒻᒪᓗ ᑲᓇᑕᒥ ᑐᓴᒐᔅᓴᓕᕆᓂᕐᒥ 
ᐅᖃᖅᑕᐅᓯᒪᔪᓂᒃ ᖃᐅᔨᒋᐊᖅᓯᒪᓂᖅᑎᒍᑦ ᐊᒻᒪᓗ ᐃᓅᖃᑎᒌᒃᑐᓂᑦ ᑐᓴᒐᔅᓴᓕᕆᓂᕐᒧᑦ ᐊᔾᔨᓕᐅᕆᓯᒪᓂᖅᑎᒍᑦ.  
 
ᖃᐅᔨᒋᐊᕐᕕᒋᓪᓗᒋᑦ ᐊᐱᖅᓱᐃᓂᐅᓚᐅᖅᑐᓄᑦ ᑐᑭᓯᒋᐊᕐᕕᒃᓴᖁᑎᐅᔪᑦ ᐋᖅᑭᒃᓱᐊᖑᓯᒪᓕᓚᐅᖅᐳᑦ ᐱᔾᔪᑎᐅᓗᐊᖅᑐᓄᑦ 
ᐊᐱᖅᑯᓯᐅᓯᒪᓕᓚᐅᕐᓂᖏᓐᓄᑦ (ᑕᑯᓗᒋᑦ ᐅᐃᒍᐃᑦ ᐊ-ᖓᓂ) ᐊᒻᒪᓗ ᓇᓗᓇᐃᒃᑯᓯᖅᑐᒐᐅᓪᓗᑎᒃ ᐊᒻᒪᓗ ᐱᓕᕆᓂᐅᔪᓄᑦ 
ᑐᕌᖓᔪᓄᑦ ᐃᓕᐅᖅᑲᕐᑕᐅᓯᒪᓕᖅᓱᒋᑦ. ᖃᐅᔨᔭᐅᓯᒪᓕᓚᐅᖅᑐᑦ ᐊᐱᖅᓱᐃᓂᖃᕐᓂᕐᓂᑦ ᖃᐅᔨᓴᖅᑕᐅᓕᓚᐅᖅᐳᑦ 
ᖃᐅᔨᔭᐅᓯᒪᓕᓚᐅᖅᑐᓂᑦ OLM-ᑯᓐᓂᑦ (ᐊᕕᒃᑐᖅᓯᒪᓂᐅᔪᒥ/ᑲᑐᔾᔨᖃᑎᒌᓂ) ᖃᐅᔨᓴᐃᓂᖃᕐᓂᕐᓂᑦ1 ᐊᒻᒪᓗ  COL-ᓂᑦ (ᑲᓇᑕᒥ) 
ᖃᐅᔨᓴᐃᓂᐅᓯᒪᔪᓂᑦ. ᐆᒃᑐᕋᐅᑎᒋᔭᐅᔪᓐᓇᖅᐳᑦ ᓇᖕᒥᓂᖅ ᓇᓗᓇᐃᖅᓯᒪᓪᓗᑎᒃ ᐃᓚᒋᔭᐅᖃᑕᐅᓚᐅᖅᑐᓂᑦ 
ᖃᐅᔨᒋᐊᕐᕕᐅᓚᐅᖅᑐᑦ ᐃᓚᒋᔭᐅᓪᓗᑎᒃ ᑲᓇᑕᒥ ᑐᑭᓯᐅᒪᓕᕐᑎᑦᓯᓂᕐᒧᑦ ᑕᕆᐅᓕᕆᓂᕐᒥ ᑲᑐᔾᔨᖃᑎᒌᖏᓂ (COLC) 
ᐱᓕᕆᖃᑎᒌᖏᓂ ᐊᑐᖅᑕᐅᓚᐅᕐᒪᑕ ᐱᖃᓯᐅᑎᓪᓗᒋᑦ ᖃᐅᔨᒋᐊᕐᕕᐅᔪᑦ ᐊᓯᒥᓐᓂᒃ ᓇᓗᓇᐃᖅᓯᖃᑦᑕᖅᑎᐅᑎᑕᐅᓪᓗᑎᒃ 
ᐊᐱᖅᓱᖅᑕᐅᔪᓐᓇᕐᒥᔪᓂᒃ ᐱᓕᕆᔾᔪᓯᖅᑎᒍᑦ ᐊᖏᒡᓕᒋᐊᖅᑎᑕᐅᓯᒪᓕᖁᓪᓗᒋᑦ ᓯᕗᓪᓕᕐᒥ ᐆᒃᑐᕋᐅᑎᒋᔭᐅᔪᓐᓇᖅᑐᑦ (ᓲᕐᓗ, 
ᐃᓚᒋᔭᐅᖃᑕᐅᔪᐃᑦ ᐊᓯᒥᓐᓂᒃ ᓇᓗᓇᐃᖅᓯᖃᑦᑕᓚᐅᕐᒪᑕ ᐊᐱᖅᓱᖅᑕᐅᔪᓐᓇᕐᓂᖏᓄᑦᑕᐅᖅ ᐊᒻᒪᓗ ᐃᓚᒋᔭᐅᖃᑕᐅᔪᓐᓇᕐᒪᑕ 
OLM-ᑯᑦ ᖃᐅᔨᓴᐃᓂᖏᓐᓂ). ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᑐᕌᕐᕕᒃᓴᖃᓗᐊᓚᐅᕐᒪᑕ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐊᖑᓯᒪᔪᓂᒃ 
ᐃᓚᒋᔭᐅᓂᖃᖅᓱᑎᒃ ᐱᓕᕆᐊᖑᔪᓄᑦ ᑕᕆᐅᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕐᒥᕐᒧᑦ (OL) ᐅᕝᕙᓘᓐᓃᑦ ᐊᓯᖏᓐᓄᑦ ᑕᕆᐅᒧᑦ 
ᑐᕌᖓᑎᑕᐅᓪᓗᑎᒃ ᐱᓕᕆᐊᖃᕐᓂᕐᓄᑦ. ᑐᑭᓯᒋᐊᕐᕕᒃᓴᖁᑎᑦ ᑲᑎᖅᓱᐊᖑᓯᒪᓕᓚᐅᖅᑐᑦ ᖃᐅᔨᓴᒐᒃᓴᓂᒃ ᐱᓯᒪᓕᓚᐅᕐᓂᕐᓂᑦ ᑲᓇᑕᒥ 
ᑭᒃᑯᑐᐃᓐᓇᓂᑦ ᐱᓕᕆᐊᖑᓚᐅᖅᐳᑦ ᑲᓇᑕᒥ ᖃᐅᔨᒋᐊᕈᑎᖃᖅᓯᒪᓂᖏᑎᒍᑦ ᓈᓅᔅ ᖃᐅᔨᓴᖅᑎᖏᓂᑦ ᐊᒻᒪᓗ ᑎᑎᕋᐅᔭᖅᑎᓄᑦ 
ᑐᖖᒐᕝᕕᖃᖅᑎᑕᐅᓪᓗᑎᒃ ᖃᐅᔨᓴᐃᓂᕐᓂᑦ ᑐᑭᓯᒋᐊᕐᕕᒃᓴᖁᑎᐅᔪᓂᑦ.  
 
ᕿᒥᕐᕈᔪᒪᒍᑦᓯᐅᒃ ᑕᒪᒃᑯᐊ ᖃᐅᔨᓴᐃᓂᕐᒥ ᓴᓇᕐᕈᑎᒋᔭᐅᓚᐅᖅᑐᑦ ᐊᒻᒪᓗ ᑕᒪᒃᑯᓄᖓ ᑐᕌᖓᓪᓗᑎᒃ ᐅᓂᒃᑳᓕᐊᖑᓯᒪᔪᑦ, ᐅᕙᓂ 
ᖃᐅᔨᒋᐊᖅᑕᐅᔪᓐᓇᖅᐳᑦ: https://colcoalition.ca/research-tools/ ᐊᒻᒪᓗ https://colcoalition.ca/our-

projects/regional-reports/inuit-region/. ᑕᒪᕐᒥᒃ ᖃᐅᔨᓴᐃᓂᕐᒥ ᓴᓇᕐᕈᑎᒃᓴᐃᑦ ᐊᒻᒪᓗ ᒪᓕᒃᑕᐅᔭᕆᐊᓕᖁᑎᒃᓴᐃᑦ 
ᓈᒻᒪᒋᔭᐅᓯᒪᓕᓚᐅᖅᑐᑦ ᑎᐊᓪᕼᐆᓯ ᖃᐅᔨᓴᕐᓂᓕᕆᓂᕐᒥ ᐱᑦᓯᐊᕆᐊᖃᕐᓂᓕᕆᓂᕐᒧᑦ ᐱᓕᕆᔨᓂᑦ, ᓈᓴᐅᑎᖓᑦ REB# 2019-
4891 ᓯᕗᓕᖅᑎᒋᔭᐅᓪᓗᑎᒃ (ᑲᓇᑕᒥ) ᖃᐅᔨᓴᐃᓂᖃᕐᓂᕐᒥ ᐃᖅᑲᓇᐃᔭᕐᕕᒋᔭᐅᔪᑦ, ᐊᒻᒪᓗ ᑐᕆᓐ ᓯᓚᑦᑐᖅᓴᕐᕕᖓᓂ ᓈᓴᐅᑎᖓᑦ 
IEC/DERC Ethics #25944 ᐃᓄᐃᑦ ᓄᓇᖓᓂ ᐊᕕᒃᑐᖅᓯᒪᓂᕐᒥ ᒪᓕᒃᑕᐅᒋᐊᓕᖁᑎᒋᔭᐅᔪᑦ. ᐊᓯᒃᑲᓐᓂᖏᓂᑦ 
ᓈᒻᒪᒋᔭᐅᓯᒪᓚᐅᖅᐳᑦ ᐊᕈᐊᕋ ᖃᐅᔨᓴᐃᓂᕐᒧᑦ ᐃᖅᑲᓇᐃᔭᕐᕕᖓᑦ (#16679) ᐊᒻᒪᓗ ᓄᓇᑦᓯᐊᕗᑦ ᒐᕙᒪᖓᑕ ᖃᐅᔨᓴᐃᓂᕐᒥ 
ᖃᐅᔨᒪᔨᒋᔭᐅᔪᑦ ᑲᑎᒪᔨᕋᓛᖏᓂᑦ (#10269769), ᐃᓚᒋᔭᐅᖃᑕᐅᔭᕆᐊᖃᖅᑎᑕᐅᑎᓐᓇᒋᑦ ᓄᓇᕗᑦ ᖃᐅᔨᓴᐃᓂᕐᒧᑦ 
ᐃᖅᑲᓇᐃᔭᕐᕕᖓᑦ ᐊᒻᒪᓗ ᓄᓇᕕᒃ ᖃᐅᔨᓴᐃᓂᕐᒧᑦ ᐃᖅᑲᓇᐃᔭᕐᕕᖓᑦ/ᒪᑭᕕᒃ. 
 
ᓱᓕᓂᕋᐃᓂᖅ: ᐆᒃᑐᕋᐅᑎᒋᓪᓗᒋᑦ ᓯᕗᓪᓕᕐᒥᒃ ᐃᓄᐃᑦ ᓄᓇᖓᑕ ᐊᕕᒃᑐᖅᓯᒪᓂᖓᓂ ᐅᓂᒃᑳᓕᐊᖑᓯᒪᔪᑦ, ᐱᔾᔪᑎᐅᓗᐊᖅᑐᓄᑦ 
ᖃᐅᔨᓴᐃᓂᕐᒧᑦ ᐱᓕᕆᐊᖑᓯᒪᔪᑦ, ᐊᒻᒪᓗ ᑐᖖᒐᕝᕕᒋᔭᐅᓪᓗᑎᒃ ᓇᓗᓇᐃᔭᐃᔾᔪᑎᐅᓪᓗᑎᒃ ᑕᕆᐅᓕᕆᓂᕐᒥ 
ᑐᑭᓯᐅᒪᓕᖅᑎᑦᑎᒋᐊᕐᓂᕐᒧᑦ ᐱᓕᕆᓂᐅᓕᖅᓯᒪᔪᑦ ᐋᖅᑭᒃᓱᒐᐅᓪᓗᑎᒃ ᐃᖅᑲᓇᐃᔭᕐᕕᒋᔭᐅᔪᓂᑦ ᐊᐅᓪᓚᖅᑎᑕᐅᓚᐅᖅᐳᑦ 
ᕿᒥᕐᕈᔭᐅᔪᒃᓴᐅᓪᓗᑎᒃ ᐃᓚᒋᔭᐅᖃᑕᐅᓪᓗᑎᒃ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᐃᓛᒃᑰᖓᔪᓂᑦ. ᑖᒃᑯᐊ ᑭᖑᓪᓕᖅᐹᒥᒃ 
ᐅᓂᒃᑳᓕᐊᖑᓯᒪᔪᑦ ᑕᑯᒃᓴᐅᑎᑦᑎᓯᒪᕗᑦ ᕿᒥᕐᕈᔭᐅᓂᖏᓂ ᐱᓕᕆᐊᖑᕙᓪᓕᐊᓯᒪᔪᓂᒃ  

Appendix F: Study Funding 

The COLC is comprised of NGO, government, academic, industry, and philanthropic 
organizations. Our funding reflects this collaboration. 

Total Project Budget to date: $790,644 
 

 
 
Federal Government       $266,630 
Fisheries and Oceans Canada        $200,000 
Environment and Climate Change Canada     $20,000  
Polar Knowledge Canada        $25,000  
Science Horizons Internship Program       $13,750  
Ingenium (Canadian Museum of Science and Technology)    $5,000  
Natural Sciences and Engineering Research Council of Canada    $2,880 
  
Industry/NGO/Philanthropic       $220,750 
Students on Ice          $63,750 
Ocean Wise          $50,000  
NIVA           $25,000 
Clean Foundation*         $25,000 
Canadian Commission for UNESCO       $18,000 
Stratos Inc         $15,000 
McConnell Foundation        $10,000 
Oceans Network Canada        $9,000 
Baffinland          $5,000  
* with support from Environment and Climate Change Canada 
 
Academic        $303,264 
Mitacs           $169,664 
Ocean Frontier Institute        $80,000 
Marine Environmental Observation, Prediction and Response Network   $23,600 
Ocean Frontier Institute Seed Fund       $20,000 
Marine Institute         $10,000 
 


